
ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

(ᐊᐃᕕᓕᒃ) 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓂᒃᑳᖓᓂᒃ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ 2014-ᒧᑦ ᑲᔪᓯᒋᐊᕈᑎᒧᑦ ᐅᓂᒃᑳᒥᒃ ᐃᓄᓕᕆᔨᒃᑯᑦ ᒥᒃᓵᓄᑦ 

ᓄᓇᕗᒻᒥ (Hᐃᒃᔅ) ...................................................................................................................................................... 1176 

 

ᑎ. 

ᐱᒋᐊᖅᑎᑕᐃᑦ 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - ᑲᑎᒪᔨᕋᓛᓂᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 27, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 1:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ, ᑐᒃᓯᐊᓐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅ ᐅᒡᔪᒃ. 

 

>>ᑐᒃᓯᐊᖅᑐᑦ 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐅᖃᖅᑎ: ᖁᔭᓐᓇᒦᒃ, ᐊᒻᒪᓗ ᐅᓐᓄᒃᓴᒃᑯᑦ 

ᓄᓇᕘᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, 

ᒥᓂᔅᑕᐃᓪᓗ, ᑐᓵᔩᓪᓗ, ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕝᕕᐅᑉ ᐃᓗᐊᓄ. 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ (ᑐᓵᔨᒃᑰᓕᖅᑐᖅ) ᐊᖓᔪᖅᑳ ᐹᓪ 

ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 060 - 4(2): 

ᐊᖅᑯᑎᒃᓴᖅ ᐃᓐᓇᕐᓄᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᓂᕐᒧᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐅᓪᓗᒃᑯᑦ 

ᐊᒻᒪᓗ ᐃᒡᓗᓕᒻᒥᐅᑦ ᐅᓪᓗᒃᑰᕆᕙᒃᑲ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐅᓪᓗᒥ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐅᖃᓪᓚᒡᕕᒋᔪᒪᔭᒃᑲ  

ᐱᔨᑦᑎᒋᓪᓗᒋᑦ. ᑕᐃᒃᑯᐊ ᐃᓐᓇᓐᓄᑦ 

ᖁᕝᕙᓯᓐᓂᖅᓴᓄᑦ  

ᐱᔭᕆᖅᐸᓪᓕᐊᓂᒻᒧᑦ ᑐᕌᒐᓖᑦ. 
 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᕗᒥ ᓯᓚᑦᑐᖅᓴᕝᕕᒃᑯᑦ ᑕᒪᓐᓇ 

ᐃᓕᓐᓂᐊᕈᑎᒋᔭᐅᓂᐊᒻᒪᑦ ᐊᒻᒪᓗ 

ᐃᓕᓐᓂᐊᕈᑎᒃᓴᐃᑦ ᐋᕗᑕᒦᓐᖔᖅᑐᑦ ᖃᕆᓴᐅᔭᒃᑯᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗ ᑖᒃᑯᐊ 

ᐃᓕᓐᓂᐊᓐᓂᖏᑦ ᐃᓕᓴᕆᔭᐅᓯᒪᓪᓗᑎᒃ ᓄᓇᕗᑦ 

ᐊᒻᒪᓗ ᐋᕗᑕ ᒐᕙᒪᖏᑦᑎᓐᓄᑦ. 
 

 (ᑐᓵᔨᒃᑰᕈᓐᓃᖅᑐᖅ) ᐃᓕᓐᓂᐊᒃᑲᓐᓂᕈᒪᔪᓄᑦ 

ᐃᑲᔫᑎᐅᔪᖅ ᓄᓇᕘᑦᒥ, ᐃᒻᒪᖄ ᑕᒫᓂ 19-ᓂᒃ 

ᓴᖅᑭᑎᑦᑎᓯᒪᓕᖅᑐᒍᑦ ᑕᒡᕘᓇ ᐃᓕᓐᓂᐊᕝᕕᒃᑯᑦ 

ᑕᒪᒃᑯᐊ ᐃᓕᓐᓂᐊᕌᓂᒃᓯᒪᓐᖏᑦᑐᕕᓃᑦ 

ᑲᔪᓯᑦᑎᐊᒃᑲᓐᓂᖁᓪᓗᒋᑦ ᓄᓇᓕᖁᑎᒥᓂ ᐊᒻᒪᓗ 

ᐊᔪᕈᓐᓃᑐᐊᕌᖓᑕ ᑖᓐᓇ 

ᑲᔪᓯᑦᑎᑦᑎᐊᖁᖃᑦᑕᖅᑕᕗᓐ ᑕᒪᒃᑯᓄᖓ 

ᐃᓕᓐᓂᐊᒃᑲᓐᓂᕈᒪᔪᓄ ᓯᕗᓂᒃᓴᖓ ᐃᓱᒪᒋᓪᓗᒍ. 
 

 (ᑐᓵᔨᒃᑰᓕᖅᑐᖅ) ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑏᑦ 

ᐃᓐᓇᓐᓄᑦ ᐃᓕᓐᓂᐊᕈᑎᒋᔭᐅᖃᑦᑕᖅᑐᓐ 

ᐃᑲᔪᖅᓱᖅᑕᐅᖃᑦᑕᖢᑎᒡᓗ 

ᐃᓕᓐᓂᐊᖅᑎᑕᐅᓯᒪᔪᓂᒃ ᐃᓕᓴᐃᔨᓂᒃ, ᓄᓇᓕᓐᓂ 

ᐊᒻᒪᓗ ᓄᓇᓖᑦ ᓯᓚᑖᓃᑦᑐᓂᒃ 

ᐃᓕᓐᓂᐊᖅᑎᑦᑎᔨᓂᒃ ᐊᑐᖃᑦᑕᕆᓪᓗᑎᒃ. 
 

ᐅᖃᖅᑏ, 2013-14 ᐊᕐᕌᒍᖓ ᐊᑐᖅᑎᓪᓗᒍ 26 

ᐃᓕᓴᖅᑏᓐ ᑕᕝᕘᓇ ᐃᓕᓐᓂᐊᖃᑕᐅᓚᐅᖅᑐᑦ. 

ᐃᓐᓇᕐᓄᑦ ᐃᓕᓐᓂᐊᕈᑏᑦ ᓴᖅᑭᔮᖅᑎᑕᐅᔪᓂᑦ 7-

ᓂᑦ ᓄᓇᕗᑦ ᓄᓇᓕᖏᓐᓂᒃ, ᐊᒻᒪᓗ ᐱᖓᓱᑦ 

ᐃᓕᓐᓂᐊᕈᑏᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ, 

ᖃᓪᓗᓇᐅᔭᕆᐅᖅᓴᕐᓂᖅ 30-2, ᐃᓅᓯᓕᕆᓂᕐᒧᑦ 

ᑐᕌᖓᔪᑦ ᐃᓕᓐᓂᐊᕈᑏᑦ 20-2, ᐊᒻᒪᓗ ᐃᓐᓇᕐᓄᑦ 

ᐃᓕᓐᓂᐊᕈᑎᓄᑦ ᐸᕐᓇᐃᕙᓪᓕᐊᓂᖅ, 

ᐅᐸᓗᖓᐃᔭᕐᓂᖅ. 
 

(ᑐᓵᔨᑎᒎᕈᓐᓃᖅᑐᖅ) 52-ᖑᔪᐃᑦ ᐃᓕᓐᓂᐊᕈᒪᔪᐃᑦ, 

ᐊᒻᒪ ᑖᒃᓱᒧᖓ ᐃᓕᓐᓂᐊᕆᐊᒃᑲᓐᓂᕈᑎᒧᑦ 

ᐊᑐᕈᒪᔪᐃᑦ, ᐊᒻᒪᓗ ᓄᓇᓕᓐᓂᒃ 6-ᒪᕆᓂᒃ ᑖᓐᓇ 

ᑲᔪᓯᑎᑕᐅᓂᐊᖅᑐᖅ. 8-ᖑᔪᐃᑦ ᑖᒃᑯᐊ 

ᐃᓕᓐᓂᐊᕈᑏᑦ ᒫᓐᓇ ᐊᑐᖅᑕᐅᓂᐊᖅᑐᑦ, English 

30-2-ᒥᑦ ᐊᑎᓕᒃ, Social Studies 20-2, 

(ᑐᓵᔨᑎᒍᑦ) ᓈᓴᐅᓯᕆᓂᖅ 20-2, ᖃᐅᔨᒪᔨᕐᔪᐊᓄᑦ 

ᖃᐅᔨᓵᕆᔭᐅᖃᑦᑕᖅᑐᑦ 20, ᑖᒃᑯᐊ ᖃᓪᓗᓈᑎᑐᓪᓗ 

ᓈᓴᐅᓯᓕᕆᓂᕐᓗ ᑕᒪᒃᑯᐊ ᑕᕝᕙ ᖃᕆᓴᐅᔭᒃᑯᑦ 

ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᕋᓱᓕᖅᑎᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ ᐃᓐᓇᐃᑦ 

ᐃᓕᓐᓂᐊᕈᑎᒃᓴᖏᑎᒍᑦ ᓄᓇᕗᑦᒥᐅᑕᐃᑦ ᐃᓐᓇᐃᑦ 

ᐃᓕᓐᓂᐊᖅᐸᓪᓕᐊᕗᑦ. ᑖᓐᓇ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1155 

ᐊᔾᔨᐅᖏᑦᑑᒐᓗᐊᖅᑎᓪᓗᒍ ᐃᓕᑉᐸᓪᓕᐊᓂᖓ 

ᖁᕝᕙᖅᐹᓪᓕᕐᓂᐊᕐᒪᑕ, ᐊᒻᒪᓗ ᓈᓴᐅᑏᑦ 

ᐱᔭᕆᐊᖃᖅᑕᖏᑦ ᐱᕙᓪᓕᐊᓂᐊᕐᒪᑎ 

ᐃᓱᓕᒃᑎᕙᓪᓕᐊᓂᐊᖅᑎᓪᓗᒋᑦ.  

 

ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐃᑦ ᐃᑲᔪᖅᓱᖅᐸᕗᑦ 

ᓄᓇᕗᑦᒥᐅᓕᒫᓂ ᐃᑲᔪᕐᒪᑦ 

ᐃᓕᓐᓂᐊᐸᓪᓕᐊᓇᓱᑦᑎᓪᓗᒍ ᐃᖅᑲᓇᐃᔮᒃᓴᒧᑦ 

ᑐᕌᒐᖃᖅᑐᑎᒃ, ᐊᒻᒪᓗ ᐱᓕᒻᒪᒃᓴᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒥᓂᔅᑕᕆᔭᐅᔪᖅ ᒥᔅ ᐅᒡᔪᒃ.  

 

ᐊᖓᔪᖅᑳᑉ ᐅᖃᐅᓯᖓ 061 - 4(2): 

ᒐᕙᒪᑐᖃᒃᑯᑦ ᐃᖅᑲᓇᐃᔭᕐᓂᕐᒧᑦ 

ᐊᖏᖃᑎᒌᒍᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᖁᕕᐊᓱᒃᑐᖓ 

ᓇᓗᓇᐃᖅᓯᔪᓐᓇᕋᒪ ᑖᒃᑯᐊ ᓄᓇᕗᑦ 

ᐊᑎᓕᐅᕆᓯᒪᓕᕐᒪᑕ ᐊᖏᕈᑎᓂᒃ ᐃᓄᐃᑦ ᑎᒥᒥᒍᑦ 

ᐊᔪᕈᑎᓖᑦ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᐊᖏᕈᑏᑦ $1,250,000 

ᑮᓇᐅᔭᖅᑖᕈᑎᒋᔭᐅᓂᐊᖅᑐᑦ ᓄᓇᕗᑦᒥᐅᓄᑦ ᐊᒻᒪᓗ 

ᑖᒃᑯᐊ ᐊᑐᖅᑕᐅᓗᑎᑦ ᑐᑭᓯᒃᑲᓂᕐᓂᐊᖅᑐᒍᑦ 

ᖃᓄᐃᑦᑐᓂᑦ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ 

ᐊᐳᖅᑕᐅᑎᒋᔭᐅᖃᑦᑕᕐᒪᑕ ᓄᓇᕗᑦᒥᐅᑦ ᑎᒥᒥᒍᑦ 

ᐊᔪᕈᑎᓖᑦ, ᐊᒻᒪᓗ ᐃᖅᑲᓇᐃᔮᖅᑖᐸᓪᓕᐊᓂᕐᒧᑦ 

ᑐᕌᒐᖃᕐᓂᐊᖅᑐᑎᑦ. ᑖᒃᑯᐊ ᐊᖏᕈᑏᑦ ᐊᑐᕐᓗᑎᒃᑯᑦ 

ᖃᑦᑎᓂᑦ ᑮᓇᐅᔭᓂᑦ ᐃᓕᓯᒍᑦᑕ ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᒫᑎᒋᑦ ᐅᓄᖅᑎᒋᔪᓂᑦ 

ᐃᓕᓯᓂᐊᕐᒥᔪᑦ. 

 

ᑕᐃᒃᑯᐊ ᐊᑦᑐᖅᑕᐅᓯᒪᔪᑦ, 

ᐃᓕᓐᓂᐊᕈᑎᒃᓴᖃᖏᓗᐊᖅᓯᒪᔪᑦ ᑎᒥᒥᒍᑦ 

ᐊᔪᕈᑎᓖᑦ, ᐊᒻᒪᓗ ᒪᒃᑯᑦᑐᑦ ᑎᒥᒥᒍᑦ ᐊᔪᕈᑎᓖᑦ, 

ᐊᒻᒪᓗ ᐃᖅᑲᓇᐃᔭᖅᑎᑦᑎᔩᑦ 

ᐃᓕᓐᓂᐊᖅᑎᑕᐅᖏᓗᐊᖅᑐᑎᑦ 

ᐃᑲᔪᖅᓱᐃᖏᓗᐊᖅᑐᑎᓪᓗ ᑎᒥᒥᒍᑦ ᐊᔪᕈᑎᓕᓐᓂᒃ 

ᐃᓕᓐᓂᐊᖅᑎᑦᑎᓂᕐᒥᑦ.  

ᓇᐃᓪᓕᑎᖅᑐᒍ ᐅᖃᖅᑎ, ᑕᐃᒃᑯᐊ ᐃᓄᐃᑦ 

ᑎᒥᒥᒍᑦ ᐊᔪᕈᑎᓖᑦ, 

ᐊᐳᖅᑕᐅᑎᖃᐅᖅᑐᓪᓚᕆᐊᓘᖃᑦᑕᕐᓂᖏᑦ 

ᖃᐅᔨᒪᔭᕗᑦ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᓄᓇᕗᑦ 

ᐃᓗᐊᓂ, ᐊᒻᒪᓗ ᑐᑭᓯᒃᑲᓐᓂᕆᐊᖃᕐᓂᐊᖅᑐᒍᑦ 

ᖃᓄᐃᑦᑐᓂᑦ ᐊᐳᖅᑕᐅᑎᑕᖃᖃᑦᑕᕐᒪᖔᖅ, ᐊᒻᒪᓗ 

ᖃᓄᖅ ᖄᖏᐅᑎᖃᑦᑕᕈᓐᓇᒍᓐᓇᕐᓂᐊᒪᕗᑦ. ᑖᒃᑯᐊ 

ᑮᓇᐅᔭᑦ ᓄᑖᑦ ᐊᑐᕐᓗᑎᒃᑯ ᓄᓇᓕᓐᓂ 

ᑎᒥᓐᖑᖅᑎᑕᐅᓯᒪᔪᑦ ᑲᑐᔾᔨᖃᑎᒌᓪᓗ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᑭᒡᒍᑎᔅᓴᖅᓯᐅᖅᑎᓪᓗᑎᒃᑯ ᑕᒪᒃᑯᐊ ᐊᐱᖅᑯᑏᑦ, 

ᐊᒻᒪᓗ ᓴᖅᑮᓗᑕ ᖃᓄᖅ 

ᐃᖅᑲᓇᐃᔭᖅᑖᕈᓐᓇᖃᑦᑕᓂᐊᕐᒪᖔᖅ ᐃᓄᐃᑦ 

ᑎᒥᒥᒍᑦ ᐊᔪᕈᑎᓖᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᑎᒪᒃᔪᑎᒃᑎᓐᓄᑦ ᐅᑎᕐᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑐᑭᒧᐊᓕᖅᑎᕆᓂᖅ ᓄᑖᖑᖅᑎᑕᐅᓂᖏᓪᓗ 

ᐱᓇᓱᒍᓐᓇᕈᑎᓂᒃ ᓄᓇᕗᑦ ᒐᕙᒪᒃᑯᑦ 

ᐃᑲᔫᑎᖏᓐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

(ᑐᓵᑎᔨᒍᑦ) ᐅᓪᓗᒥ ᓇᖏᖅᓯᑲᓐᓂᖅᐳᖓ 

ᐅᖃᐅᓯᖃᕈᒪᓪᓗᖓ ᒐᕙᒪᒃᑯᑦ ᐊᔾᔨᒌᓐᖏᑦᑐᖅ 

ᐱᓕᕆᐊᓐᖑᖅᑎᓯᒪᔭᖏᑦ ᓄᓇᕗᑦᒥᐅᓄᑦ 

ᐃᑲᔫᓯᐊᖅᑖᕈᑎᒋᔭᐅᖃᑦᑕᖅᑐᑦ ᐊᔾᔨᒌᓕᕐᔫᒥᓂᐊᕐᒪᑕ 

ᐊᒻᒪᓗ ᒪᓕᒐᖏᑦ ᓄᑖᓐᖑᕆᐊᖅᑎᑕᐅᓗᑎᑦ.  

 

ᐃᖅᑲᐅᒪᔪᒃᓴᐅᕗᓯ ᑕᒪᓐᓇ ᓯᕗᓪᓕᖅᐹᑦᑎᐊᒥᑦ 

ᑲᑎᒪᕐᔪᐊᖅᑎᓪᓗᑕ ᒫᓯᖑᓚᐅᖅᑎᓪᓗᒍ 

ᐅᖃᐅᓯᕆᓚᐅᖅᓯᒪᔭᕋ, ᐊᒻᒪᓗ ᖁᕕᐊᓱᓗᐊᖅᑐᖓ 

ᑲᒥᓴᓇ ᐅᖃᐅᓯᕐᖓᐅᑎᖃᓕᖅᑎᓪᓗᒋᑦ ᑐᓪᓕᐊᓂ 

ᑲᑎᒪᒃᔪᐊᕐᓂᐊᓕᖅᑎᓪᓗᑕ ᓇᓗᓇᐃᖅᓯᓚᐅᖅᓯᒪᒻᒪᑦ 

ᑕᐃᒃᑯᐊ ᐱᓕᕆᐊᖑᓯᖅᑕᐅᓯᒪᔪᑦ 

ᕿᒥᕐᕈᓇᖅᑕᐅᓂᐊᕐᓂᖏᓐᓂᒃ.  

 

ᐅᖃᖅᑎ, ᐃᓱᒫᓗᑎᒋᔭᐅᕗᑦ ᑖᓐᓇ ᓴᖅᑭᓯᒪᓕᖅᑐᖅ 

ᑕᒪᑐᒪᓂ ᑲᑎᒪᒃᔪᐊᕐᓂᑦᑎᓐᓂ ᐱᔾᔪᑎᓕᒃ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒋᓐᖏᑦᑐᑦ ᒪᓕᒐᑦ ᐊᑐᖅᑕᐅᖃᑦᑕᕆᐊᓖᑦ 

ᑕᒪᒃᑯᐊᓗ ᓇᓗᓇᐃᒪᐅᑎᒋᔭᐅᓕᖃᑦᑕᖅᑐᑎᑦ 

ᓄᓇᕗᑦᒥᐅᓄᑦ. 

 

ᐆᑦᑐᑎᒋᓗᒍ ᐅᓪᓗᑐᐃᓐᓇᕐᒥ ᑲᑎᒪᒃᔪᐊᖅᑎᓪᓗᑕ 

60-ᕈᖅᓯᒪᔪᑦ ᐅᖓᑖᓂᓪᓗ ᐊᑭᓖᑦ, ᐅᖅᓱᐊᓗᖕᓂᒃ 

ᐊᑭᒡᓕᒋᐊᕈᑎᓂᒃ ᐊᑐᕋᓱᒃᑳᖓᒥᒃ 

ᐆᒃᑐᕌᖓᒥᒡᓗᓐᓃᑦ. ᑕᒪᒃᑯᐊᓗ ᐊᐅᓚᑕᐅᓪᓗᑎᒃ 

ᐃᓄᓕᕆᔨᒃᑯᓐᓄᑦ ᐅᖃᖅᓯᒪᖕᒥᔪᑦ 65-ᓐᖑᕈᕕᑦ 

ᑭᓯᐊᓂ ᐃᓐᓇᐅᓂᖅᓴᐅᒍᕕᓪᓗᓐᓃᑦ ᐃᓐᓇᕐᓄᑦ 

ᑐᕌᖓᔪᓂᒃ ᑖᒃᓰᔭᐃᔾᔪᑎᑎᒍᑦ 

ᐊᑭᒡᓕᒋᐊᕈᑎᑖᕈᓐᓇᖅᑐᑎᑦ. ᐊᓯᐊᓄᓪᓗ ᑖᓐᓇ 

ᐱᓕᕆᕝᕕᖕᒧᑦ ᐊᐅᓚᑕᐅᓪᓗᓂ. 

 

ᐅᖃᖅᑏ, ᑕᒪᓐᓇ ᐱᕐᔪᐊᕌᓗᒋᔭᕗᑦ ᒫᓐᓇ ᒐᕙᒪᒃᑯᑦ 

ᐱᓕᕆᐊᓐᖑᖅᑎᓯᒪᔭᖏᑦ ᕿᒥᕐᕈᓇᒃᑕᐅᖁᓪᓗᒋᑦ 

ᐊᔾᔨᒌᓕᕐᔫᒥᓂᐊᕐᒪᑕ ᐅᓪᓗᒥᒧᓪᓗ 

ᐊᓐᖑᑎᔾᔫᒥᓂᐊᕐᒪᑕ ᑕᐃᒃᑯᐊ ᒐᕙᒪᒃᑯᑦ ᒪᓕᒐᖏᑦ 

ᐅᑐᖃᑦᑕᖅᑕᖏᑦ ᐊᔾᔨᒌᓐᖏᑦᑐᓄᑦ. 

 

ᐅᒃᐱᕆᔭᖃᕐᒥᔪᖓ ᐱᕐᔪᐊᖑᓂᖓ 

ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒍ ᑖᒃᑯᐊ 

ᓯᕗᒧᐊᖅᐸᓪᓕᐊᓂᐊᕐᒪᖔᑦ ᐊᕐᕌᒍ ᐊᑕᐅᓯᕐᒧᑦ 

ᐋᖅᑭᒃᑕᐅᓗᑎᒃ ᓇᓗᓇᕈᓐᓃᕐᔫᒥᓂᐊᕐᒪᑦ ᓇᓕᐊᒃ 

ᐃᓐᓇᐅᓂᕋᖅᑕᐅᔪᓐᓇᕐᒪᖔᑦ, ᐱᓕᕆᐊᑎᒍᓪᓗ 

ᓇᐅᒃᑯᑦ ᐃᑲᔫᓯᐊᖃᑦᑕᕈᓐᓇᕐᓂᐊᕐᒪᖔᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 4(2): 

ᐃᓚᖃᓯᐅᑎᑦᑎᓂᖅ ᐃᓄᐃᑦ ᐱᒻᒪᕆᒋᔭᖏᑦ 

ᒐᕙᒪᑦᑎᓐᓂ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᓄᓇᕗᒻᒥ 

ᐅᓪᓗᒃᑰᖅᐸᒃᑲ. 

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ 

ᓇᓗᓇᐃᖅᓯᔪᒪᓪᓗᖓ ᐃᓱᒫᓗᑎᒋᔭᓐᓂᒃ ᐱᓪᓗᒍ 

ᒐᕙᒪᕗᑦ ᓱᓕᔪᒃᑯᑦ 

ᐃᕿᓱᐃᔾᔨᕙᓪᓕᐊᒋᐊᖃᕐᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᓄᓇᕗᒻᒥᐅᑦ 

ᑕᐃᒪᐃᖁᐅᓗᐊᖏᓐᓂᒃ. 
 

ᐅᖃᖅᑎᑦᑎᔩ, ᐅᖃᓕᒫᖅᓯᒪᓕᕋᒃᑭᑦ ᑎᑎᖅᑲᑦ 

ᓴᖅᑭᑕᐅᓚᐅᖅᑐᑦ ᐊᖓᔪᖅᑳᖓᓐᓄᒃ 

ᐃᓕᖅᑯᓯᓕᕆᔨᒧᒃ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ. 

ᑕᐃᔭᐅᔪᑦ ᐱᖃᓯᐅᔾᔨᓂᖅ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᖏᓐᓂᒃ ᑖᒃᑯᐊ ᑎᑎᕋᖅᓯᒪᓪᓗᑎᒃ 

ᐊᔾᔨᒌᓐᖏᑦᑐᓂᒃ ᓄᓇᕗᑦ ᒐᕙᒪᒃᑯᖏᓐᓂ 

ᐱᖁᔭᖏᓐᓂ ᐊᒻᒪᓗ 

ᐱᓕᕆᐊᕆᔭᕆᐊᖃᖅᑕᖏᓐᓂᒃ. 

ᐱᖃᓯᐅᔾᔨᓯᒪᔭᕆᐊᓕᖕᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 

ᐃᓕᖅᑯᓯᖏᑦᑕ ᐱᐅᓯᖏᓐᓂᒃ. 
 

ᑕᒪᑐᒧᖓ ᑐᕌᖓᔪᓂᒃ ᐅᓄᖅᑐᐊᓗᖕᓂᒃ 

ᐅᖃᐅᓯᕐᓂᒃ ᑕᕝᕗᓐᖓᖅᓯᕗᖓ ᑕᑯᓯᒪᕗᖓ 

ᐸᐃᑉᐹᒃᑯᑦ ᑎᑎᕋᖅᓯᒪᔪᓂᒃ ᑭᓯᐊᓂᓕ 

ᐊᐅᓚᔾᔭᒃᓯᒪᔭᖏᑦ ᐅᓄᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᑕᑯᒃᓴᐅᑎᑦᑎᖕᒪᑕ 

ᐊᑐᖃᑦᑕᓐᖏᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᖏᓐᓂᒃ ᐃᖅᑲᓇᐃᔭᖅᑎᖏᑎᒍᑦ. 
 

ᐅᖃᖅᑎᑦᑎᔩ, ᐆᒃᑑᑎᖃᕐᓂᐊᖅᐳᖓ ᐆᒥᖓ 

ᐃᓗᐊᓂᒃ ᓱᕈᓯᕐᓄᒃ ᐃᓚᔮᕇᓄᓪᓗ ᐱᔨᑦᑎᕆᑐᓄᑦ 

ᐱᖁᔭᕐᔪᐊᖅ ᐅᖃᐅᓯᖃᕐᒪᑦ ᐊᑐᕐᓂᕐᒥᒃ ᐃᓄᐃᑦ 

ᐃᓕᖅᑯᓯᖏᑕ ᐱᐅᓯᖏᓐᓂᒃ. 
 

ᐅᖃᖅᑎᑦᑎᔩ, ᐃᓗᓕᓪᓚᕆᖓ ᐃᓄᐃᑦ 

ᐃᓕᖅᑯᓯᖏᑕ ᐱᐅᓯᖓ ᐃᓗᐊᓃᒻᒪᑦ ᐃᓚᔮᕇᑦ. 

ᐃᓚᔮᕇᑦ ᐊᐅᓚᑦᑎᔨᐅᖕᒪᑕ ᐱᓯᒪᓂᕐᒥᒃ 

ᐃᓕᖅᑯᓯᕗᑦ ᐊᔾᔨᒌᖁᓪᓗᒍ ᐊᒻᒪ 

ᐆᒪᑦᑎᐊᖁᓪᓗᒍ.ᓱᕈᓯᕗᑦ ᑲᑎᓐᖓᑎᑕᐅᖃᑦᑕᕆᐊᓖᑦ 

ᐃᓚᒌᒡᓗᑎᒃ. ᐃᓕᓐᓂᐊᕐᓗᑎᒃ ᐃᓅᓯᕐᒥᒃ 

ᐊᔪᕈᓐᓃᖅᑎᑕᐅᔪᒥᒃ ᐃᓄᐃᑦ ᐱᐅᓯᖏᓐᓂᒃ 

ᐊᓐᓂᕆᔭᖏᓐᓂᒃ ᖃᓄᕐᓗ ᐃᓅᖃᑎᒥᖕᓂᒃ 

ᐱᓕᕆᖃᑎᖃᖅᑐᒃᓴᐅᖕᒪᖔᑕ ᐊᒻᒪ ᖃᓄᖅ 

ᐋᖅᑭᒃᓱᐃᔪᒃᓴᐅᖕᒪᖔᑕ ᐊᑲᐅᓐᖏᓕᐅᕈᑎᐅᔪᓂᒃ. 
 

ᐱᕕᖃᖅᑎᑕᐅᒃᑲᓐᓂᕈᒪᓇᖅ, ᐱᕕᖃᐃᕈᑎᓕᕋᒪ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓗᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᔭᕇᕈᓐᓇᕐᓂᐊᕋᒥᒋᑦ 

ᐅᖃᐅᓯᒃᓴᖏᑦ ᐋᒃᑳᖅᑐᖃᖅᐸ? ᐋᒃᑳᖅᑐᖃᓐᖏᒻᒪᑦ 

ᑲᔪᓯᒋᑦ ᓲᔪᖅ. 
 

ᓲᔪᖅ: ᑭᓯᐊᓂᓕ ᐅᖃᖅᑎᑦᑎᔩ, ᑖᒃᑯᐊ ᐱᖁᔭᐃᑦ 

ᐱᔪᓐᓇᖅᑎᑦᑎᖕᒥᔪᑦ ᐃᓄᓕᕆᔨᓂᒃ ᐃᓛᔮᕇᑦ 

ᐋᖅᑭᒃᑕᐅᔪᓐᓇᖅᖢᑎᒃ ᕿᑐᕐᖓᖏᓐᓂᒃ. 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1157 

ᐅᖃᐅᓯᖅᑕᐃᑦ ᑕᐃᓯᔪᑦ 

ᐱᖃᓯᐅᔾᔨᓐᖑᐊᕐᓂᕋᖅᖢᑎᒃ ᐃᓄᐃᑦ ᐃᓕᖅᑯᓯᖏᑕ  

ᐱᐅᓯᖏᓐᓂᒃ ᐱᖁᔭᕐᔪᐊᓂ, ᑐᑭᖃᓐᖏᒻᒪᑕ. 

ᑕᐃᑲᓃᑦᑕᕆᐊᖃᓐᖏᑦᑑᓪᓗᓂ ᑕᐃᒪᓐᖓᑦ 

ᐃᓄᓕᕆᔩᑦ ᐊᖅᓵᖅᓯᔭᕌᖓᒥ ᓱᕈᓯᕐᒥᑦ ᐃᓚᖏᓐᓂᒃ 

ᕿᒪᒃᓯᑎᑦᑐᒍ ᓯᖁᒥᑦᑎᖃᑦᑕᖅᐳᑦ 

ᐱᒻᒪᕆᐅᓂᖅᐹᖑᔪᒥᑦ ᑐᓐᖓᕕᖏᓐᓂᒃ. ᐃᓄᐃᑦ 

ᖃᐅᔨᒪᔭᑐᖃᖏᑕ ᐱᖁᔭᕐᔪᐊᖏᑦ ᐃᒻᒥᓂᒃ 

ᐊᑭᕋᖅᑐᖅᐳᑦ ᑕᐃᒪᐃᓐᓂᖓᓄᑦ. 

 

ᐱᕕᒃᓴᕋ ᓇᓪᓕᐅᑎᑉᐸᑦ ᑕᒪᔅᓱᒧᖓ 

ᐊᐱᖅᑯᑎᔅᓴᖃᕐᓂᐊᖅᑐᖓ ᒥᓂᔅᑕᖓᓐᓄᑦ 

ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᓪᓗ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᒃᒧᑦ, ᒥᔅᑕ 

ᒪᑉᓴᓚᒃ.  

ᒪᑐᐃᕐᓂᖓ ᑲᑎᕝᕕᒃ ᓇᐅᔮᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓇᐅᔮᕐᒥᐅᑦ ᐊᒻᒪ ᓴᓪᓕᕐᒥᐅᑦ. ᐅᖃᖅᑎᑦᑎᔨ, ᐅᓪᓗᒥ 

ᓂᑯᕕᒃᔪᑎᖃᖅᑐᖓ ᑖᒃᑯᐊ ᐅᐱᒋᔪᒪᓪᓗᒋᑦ 

Hᐋᒻᓚᒃᑯᑦ ᓇᐅᔮᓂ ᐱᓕᕆᓂᕆᓚᐅᖅᓯᒪᔭᖏᓐᓂᒃ 

ᐋᒋᓯ 29-ᖑᑎᓪᓗᒍ. 

 

ᑖᒃᑯᐊ Hᐋᒻᓚᒃᑯᑦ ᑲᑎᒪᔨᖏᑦ 

ᐅᒃᑯᐃᖅᓯᓂᖃᓚᐅᕐᒪᑕ ᑕᐃᑲᓂ (ᑐᓵᔨᑎᒍᑦ) 

ᑲᑎᒪᕕᒻᒥᒃ (ᑐᓵᔨᒃᑰᕈᓐᓃᖅᑐᖅ) 

ᐊᑐᖅᑎᑕᐅᓕᖅᑎᑦᑐᓂᔾᔪᒃ, ᐊᓯᓐᖑᖅᑎᒃᑐᓂᔾᔪᒃ 

ᑖᒃᑯᓄᖓ ᒪᒃᑯᑐᓄᑦ ᐊᒻᒪ ᐃᓐᓇᕐᓄᑦ 

ᑲᑎᒃᕕᐊᖃᑦᑕᖔᓕᖅᑐᓂ.  

 

ᐅᖃᖅᑎᑦᑎᔩ, ᑕᒪᓐᓇ ᐃᑲᔪᖅᑕᐅᓂᖃᑦᑎᐊᓚᐅᕐᒪᑦ 

ᑖᒃᑯᐊ ᖁᔭᓐᓇᒦᕈᒪᑦᑎᐊᑕᒃᑲ ᐃᑲᔪᕐᓂᖃᓚᐅᖅᑐᑦ 

ᑮᓇᐅᔭᕐᒧᑦ, ᓄᓇᕗᑦ ᒐᕙᒪᒃᑯᖏᑦ, ᐊᒻᒪ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᓇᓐᖓᑦ 

ᓂᐅᕕᕆᐊᖃᖅᑎᓪᓗᒋᑦ 

ᐊᑐᖅᑕᐅᔪᒃᓴᐅᑕᐅᖃᑦᑕᓂᐊᖅᑐᓂᑦ ᑕᐃᑲᓂ 

ᐃᓪᓗᕐᔪᐊᕐᒥ ᒪᒃᑯᖅᑑᑎᕝᕕᓐᖑᖅᑐᓂᓗ  

ᐃᓐᓇᐅᓯᕐᕕᖑᖅᑐᖅ. ᑕᒪᒃᑯᐊ 

ᓂᐅᕕᕈᓐᓇᑦᑎᐊᓚᐅᕐᒪᑕ ᐊᑐᖅᑕᒃᓴᖏᓐᓂᒃ. 

 

ᐊᒻᒪᓗ ᒫᓐᓇᒧᑦ ᐊᑐᖅᑕᐅᓪᓚᕆᑦᑐᓂ 

ᖁᕕᐊᒋᔭᐅᓪᓚᕆᒻᒪᑦ ᓇᐅᔮᕐᒥᐅᓄᑦ 

ᑕᒪᐃᓐᓄᑦᑎᐊᒻᒪᕆᒃ ᐊᑐᖅᑕᐅᔪᓐᓇᕐᒪᑦ. ᑕᒪᑐᒧᖓ 

ᐱᔾᔪᑎᒋᓪᓗᒍ ᖁᔭᓐᓇᒦᕈᒪᑦᑎᐊᖅᑐᖓ ᓄᓇᕗᑦ 

ᒐᕙᒪᒃᑯᓐᓂ ᐊᒻᒪ ᑕᐃᒃᑯᐊ ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐃᑲᔪᕈᓐᓇᑦᑎᐊᓚᐅᕐᓂᖏᓐᓂᒃ. 

ᑖᒃᑯᐊ ᓇᐅᔮᕐᒥᐅᑕᐃᑦ 

ᐱᓕᕆᕝᕕᖃᑦᑎᐊᓂᖅᓴᐅᓕᕐᒪᑕ ᐊᒻᒪ 

ᑲᑎᕝᕕᖃᑦᑎᐊᕐᓂᖅᓴᐅᓕᖅᑐᑎᐅᒻᒪᑕ. 

 

ᑖᔅᓱᒧᖓ, ᐅᖃᖅᑎᑦᑎᔩ, ᖁᕕᐊᓲᑎᖃᕈᒪᔪᖓ, 

ᐊᒻᒪᓗ ᐅᐱᒍᓱᒍᒪᓪᓗᖓ ᑕᐃᒃᑯᓄᖓ 

ᐃᓱᒪᓕᐅᓚᐅᖅᑐᓄᑦ Hᐋᒻᓚᒃᑯᑦ ᑲᑎᒪᔨᖏᓐᓄᑦ 

ᐊᒻᒪ ᓇᐅᔮᕐᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ.  

ᐊᑕᐅᓯᑐᐊᖅ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᖅ 

ᑭᒻᒥᕈᒻᒥ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᑕᕝᕙᐅᕗᓯ ᓈᓚᒃᑐᑦ ᑐᓵᔪᑦ. 

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᖁᕕᐊᒋᔪᒪᓪᓗᒍ ᑭᒻᒥᕈᒻᒥ ᖁᕝᕙᓯᓐᓂᓕᒃ 12-ᒥᑦ 

ᐃᓱᓕᒃᑎᔪᑑᓚᐅᖅᑐᖅ, ᑕᔅᑎᓐ ᔪᐊᓇᔅ.  

 

ᐅᖃᖅᑎᑦᑎᔨ, ᐃᓱᓕᒃᑎᓂᖓᓄᑦ ᖁᕕᐊᓱᒍᑎᖓᓄᑦ 

ᐊᑐᖅᑕᐅᓚᐅᕋᓗᐊᖅᑎᓪᓗᒍ ᔫᓂᐅᑎᓪᓗᒍ ᑕᒫᓂ 

ᐊᐅᔭᖓᓂ, ᐊᐅᔭᑎᓐᓂ ᒫᓐᓇ 

ᐱᕕᖃᕈᒪᒐᓗᐊᖅᑐᖓ ᐃᓕᓴᕆᔪᒪᓪᓗᒍ ᑖᔅᓱᒧᖓ  

ᐃᓱᓕᒃᑎᓯᒪᓂᖓᓂᒃ, ᐊᒻᒪᓗ ᐅᒡᒍᓇᕋᓗᐊᖅᑐᖅ 

ᐅᐸᒍᑎᒍᓐᓇᓚᐅᓐᖏᓇᒃᑯ ᑭᓯᐊᓂ ᐊᓕᐊᓇᐃᑦ.  

 

ᐅᖃᖅᑎᑦᑎᔨ, ᑕᒪᓐᓇᐃᓛᒃ ᖁᕝᕙᓯᓐᓂᓕᒃ 12-ᒥᑦ 

ᐱᒻᒪᕆᐅᒻᒪᑦ, ᐱᒻᒪᕆᐅᓂᖃᕐᒪᑦ ᖃᐅᔨᒪᒐᑦᑕ, 

ᐊᒻᒪᓗ ᒪᓕᒐᓕᐅᖅᑎᐅᓪᓗᑕ ᐊᔭᐅᖅᑐᖃᑦᑕᖅᑐᑎᒍ 

ᕿᑐᕐᖓᕆᔭᕗᑦ ᓱᕈᓰᑦ, ᒪᒃᑯᑦᑐᓪᓗ 

ᐱᔭᕇᖅᓯᖁᖃᑦᑕᖅᑐᒋᑦ ᖁᕙᓯᓐᓂᓪᓕᒃ 12-ᒥᑦ 

ᑭᓯᐊᓂ ᖄᒃᑲᓐᓂᐊᒍᓪᓗ, ᖁᑦᑎᓂᖅᓴᑲᓐᓂᕐᒧᑦ 

ᐃᓕᓐᓂᐊᕆᐊᖃᑦᑕᖁᓪᓗᒋᑦ.  

 

ᐊᒻᒪ, ᐅᖃᖅᑎᑦᑎᔩ, ᐅᖃᖃᑦᑕᖅᓯᒪᒋᓪᓗᖓ 

ᑕᕝᕙᓂ ᐃᓪᓗᑎᓐᓂ ᐊᒥᓲᒻᒪᑕᐃᓛᒃ ᓄᓇᕗᑦᒥ 

ᐃᖅᑲᓇᐃᔮᒃᓴᐃᑦ ᐱᒐᔅᓴᐅᒍᓐᓇᖅᑐᑦ 

ᓄᓇᕗᑦᒥᐅᓄᑦ, ᐊᒻᒪᑦᑕᐅᖅ ᒐᕙᒪᕗᓪᓘᓐᓃᑦ 

ᐊᔭᐅᖅᑐᐃᖃᑦᑕᕆᓪᓗᑎᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑖᕈᒪᓂᖅᓴᐅᓪᓗᑎᑦ. ᑕᒪᓐᓇ 

ᐃᓕᓐᓂᐊᕐᓂᕐᒧᑦ ᑐᓐᖓᓪᓚᕆᓪᓗᒃᑐᓂᑦ. 

 

ᐅᖃᖅᑎᑦᑎᔨ, ᖁᕕᐊᓱᖃᑎᒋᓚᐅᖓ ᑖᓐᓇ ᑕᔅᑎᓐ 

ᐃᓱᓕᒃᑎᓂᖓ ᐃᓕᓴᕆᓗᑎᒍ ᐅᐱᒋᕙᕗᓪᓗ 

ᓯᕗᓂᔅᓴᓕᐅᑦᑎᐊᖁᓪᓗᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖔᖅ, ᒥᓯᔅ ᐊᖕᓇᑲᖅ.  

ᑐᑭᓯᓇᖅᑎᑕᐅᒋᐊᕐᓂᖓ ᐋᓐᓂᐊᕕᒻᒥ 

ᑲᑎᒪᔨᓕᕆᓂᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᓇᓗᓇᐃᖅᓯᒍᒪᓪᓗᖓ ᖃᓄᖅ ᐃᓱᒪᒋᔭᖃᕐᒪᖔᕐᒪ 

ᑲᑎᒪᔨᕐᔪᐊᓂ ᓴᖅᑮᖁᔨᓂᕋ ᕿᑭᖅᑕᓂ 

ᐋᓐᓂᐊᕕᖓᓂ. 

 

ᐊᐅᓚᑦᓯᔨᐅᒐᔭᖅᑐᓂᒃ, ᐅᖃᖅᑏ 

ᖃᐅᔨᒪᔪᐃᓐᓇᐅᒐᑦᑕ ᑕᐃᒪ ᐊᕐᕌᒍ 2000 

ᓯᕗᓂᐊᒍᑦ ᐋᓐᓂᐊᖅᑕᐃᓕᓕᕆᓂᖅ ᓄᓇᕗᒻᒥ 

ᐊᐅᓚᑕᐅᖃᖅᑕᖅᐸᓚᐅᕐᖓᑦ 

ᓄᓇᑦᑎᐊᖑᑎᓪᓗᒍᐃᓛᒃ. 

ᐋᓐᓂᐊᖅᑕᐃᓕᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 

ᑖᒃᑯᐊ ᐱᖓᓲᓕᖅᑲᖓᔪᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑲᑎᒪᔨᖏᑦ, ᓄᓇᕗᒻᒥ, ᓄᓇᓕᓕᒫᑦᑎᐊᓂᒃ 

ᑭᒡᒐᖅᑐᖅᑕᖃᖅᐸᓚᐅᖅᑐᖅ. 

 

ᑕᐃᒪᓕ ᒪᔾᔨ 2000-ᖑᑎᓪᓗᒍ ᓯᕗᓪᓕᖅᐹᒥᒃ 

ᓄᓇᕗᑦ ᒪᓕᒐᓕᐅᕐᕕᒃ ᑲᑎᒪᑎᓪᓗᒋᑦ ᑖᒃᑯᐊ 

ᑲᑎᒪᔩᑦ ᐲᔭᖅᑕᐅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ 

ᐲᖅᑕᐅᓚᐅᖅᓯᒪᖕᒪᑕ. 

 

ᖁᔭᓕᑦᑎᐊᖅᑐᖓ ᐋᓐᓂᐊᖃᕐᓇᓐᖏᑦᑎᓕᕆᔨᒃᑯᑦ 

ᐊᖓᔪᖅᑳᖓ ᐊᖏᖅᓯᒪᓂᖃᑦᑎᐊᕐᖓᑦ ᓄᓇᓖᒡᒎᖅ 

ᐃᓚᐅᓂᖃᑦᑎᐊᖃᑦᑕᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ 

ᐱᔨᑦᑎᕋᐅᑎᖃᖅᑎᓪᓗᒋᑦ ᓄᓇᕗᒻᒥ. ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓚᑕᐅᓪᓚᕆᓕᖅᑎᓪᓗᒋᑦ. 

 

ᐅᖃᖅᑏ, ᑕᒪᓐᓇ ᓴᖅᑭᕋᓱᑦᑐᒍ 

ᐋᖅᑭᔅᓯᖁᔨᓪᓗᖓᐃᓛᒃ ᑲᑎᒪᔨᕐᔪᐊᖏᓐᓂᒃ 

ᕿᑭᖅᑕᓂ ᐋᓐᓂᐊᕕᖓᓄᑦ. ᐅᖃᓐᖏᑦᑐᖓᓕ 

ᑕᐃᒃᑯᐊ ᓄᓇᕗᒻᒥ ᐱᖓᓲᓕᖅᑲᖓᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ 

ᓴᖅᑭᑕᐅᖁᓪᓗᒋᑦ ᐅᖃᓐᖏᑦᑐᖓ. ᓄᓇᕗᒻᒧᑐᐊᖅ, 

ᓄᓇᕗᓕᒫᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᓂᒃ ᕿᑭᖅᑕᓂ ᐋᓐᓂᐊᕕᖓᓄᑦ, 

ᑖᔅᓱᒥᖓᑐᐊᖅ ᐅᖃᐅᓯᖃᖃᑦᑕᖅᑐᖓ. 

 

ᑕᐃᒫᒃ ᑲᑎᒪᔨᐅᓗᑕ ᐋᓐᓂᐊᕕᒻᒥ ᑲᑎᒪᔨᕐᔪᐊᑦ 

ᐊᐅᓚᑦᑎᒍᓐᓇᕐᓂᖃᕐᖓᑕ 

ᐱᓕᕆᒍᓐᓇᕐᓂᖃᖅᑐᑎᓪᓗ ᑮᓇᐅᔭᓕᕆᒍᓐᓇᖅᑐᑎᒃ 

ᐊᑐᐊᒐᓕᐅᕈᓐᓇᖅᑐᑎᒃ ᖃᓄᖅ 

ᐸᐸᑕᐅᖃᑦᑕᕐᒪᖔᑕᓗ ᐅᐊᑦᓯᒍᓐᓇᖅᑐᑎᒃ ᐊᒻᒪ 

ᐸᕐᓇᐅᓯᐅᖃᑦᑕᕈᓐᓇᖅᑐᑎᒃ. ᑲᑎᒪᔨᖃᕈᓐᓇᖅᑐᑦ 

ᓂᕈᐊᖅᑕᐅᓯᒪᔪᓂᒃ ᐊᔾᔨᒌᓐᖏᑦᑐᕈᓗᔮᓗᓐᓂᒃ 

ᖃᐅᔨᒪᓂᓕᓐᓂᒃ ᐃᖅᑲᓇᐃᔭᓚᐅᖅᓯᒪᓂᓕᓐᓂᓪᓗ. 

 

ᒫᓐᓇ ᐅᕙᓂ ᑲᑎᒪᓕᕋᑖᖅᑎᓪᓗᑕ 

ᐅᖃᐅᓯᖃᖅᐸᓚᐅᕋᒪ ᐃᑲᔫᑎᖃᕐᓂᕆᒐᔭᑦᑕᖏᓐᓂᒃ 

ᐋᓐᓂᐊᕕᒃ ᑲᑎᒪᔨᕐᔪᐊᑖᖅᑲᑦ ᐊᒻᒪᓗ ᑖᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᖁᔭᕋᓗᐊᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 4(2): ᒦᒐᓐ 

ᑎᐊᓚᐅᑉ ᑲᔪᓯᑦᑎᐊᕐᓂᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᒪᐃ 23-ᖑᑎᓪᓗᒍ ᑕᕝᕙᓂ ᐊᕐᕌᒍ, ᒪᓕᒐᓕᐅᕐᕕᐅᑉ 

ᒪᓕᒐᖏᓐᓂ ᒪᓕᒐᓕᐅᖅᑎᑦᑎᓐᓂ 

ᐱᓐᖑᐊᕆᐊᖅᑐᕐᓂᐊᖅᑐᒥᒃ ᓄᐊᑦ ᐊᒥᐊᓕᑲᒥ 

ᐱᓐᖑᐊᕕᔾᔪᐊᖅᑎᓪᓗᒍ ᐅᐱᒍᓱᓚᐅᕋᒪ. ᒫᓐᓇ ᑕᐃᒪ 

ᑕᐃᑲᓂ ᐅᖃᐅᓯᖃᔪᒐᒪ ᒪᐃᒐᓐ ᑎᐊᓚ-ᒥᒃ, ᑕᐃᓐᓇ 

13-ᓂᒃ ᐊᕐᕌᒍᓕᒃ ᐃᖃᓗᒻᒥᐅᖑᔪᖅ, 

ᖃᐃᖁᔭᐅᓚᐅᖅᓯᒪᒻᒪᑦ ᐱᓐᖑᐊᕆᐊᖅᑐᖁᔭᐅᓪᓗᓂ 

ᑕᐃᑲᓂᓕ ᐅᖃᑲᒻᒪᓚᐅᖅᓯᒪᒐᒪ. 

 

ᑕᐃᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᒪᐃᒐᓐ 

ᓂᕕᖓᑖᖅᑖᓚᐅᖅᓯᒪᓐᖏᓐᓂᕋᖅᑐᒍ. 

ᐅᖃᐅᔾᔭᐅᑦᑎᐊᖅᓯᒪᓕᕋᒪ 2012-ᖑᑎᓪᓗᒍ Silver 

medal-ᑖᓚᐅᖅᓯᒪᔪᖅ ᐃᖃᓗᓐᓂ 

ᐱᓂᑭᓴᐅᑎᑎᓪᓗᒋᑦ, 2013 silver medal-

ᑖᓚᐅᖅᓯᒪᒻᒥᔪᖅ ᐃᖃᓗᓐᓂ ᐱᓂᑭᓴᐅᑎᑎᓪᓗᒋᑦ, 

2013-ᒥ gold medal-ᑖᓚᐅᖅᓯᒪᔪᖅ 

ᐅᖃᐅᖅᑕᖅᑐᒥ ᐲᖅᑎᖃᑦᑕᐅᑎᑎᓪᓗᒋᑦ 

ᐱᓐᖑᐊᕕᔾᔪᐊᖃᖅᑐᓛᖅᑐᓄᑦ ᒪᕐᕉᖑᓪᓗᑎᒃ. 2013-

ᖑᓪᓗᓂ silverᑖᓚᐅᖅᓯᒪᔪᖅ ᐃᖃᓗᓐᓂ 

ᐱᓐᖑᐊᕕᔾᔪᐊᖅᑎᓪᓗᒋᑦ. 

 

ᐅᖃᖅᑏ, ᐅᐱᒋᓱᓪᓚᕆᒃᑐᖓ ᐅᖃᕈᓐᓇᕆᐊᒃᓴᖅ 

ᒪᐃᒐᓐ ᐃᓚᐅᖃᑕᐅᓚᐅᖅᑐᖅ ᓄᐊᑦ ᐊᒥᐊᓕᑲᒥ 

ᐱᓐᖑᐊᕕᒡᔪᐊᕆᐊᖅᓯᒪᑎᓪᓗᒋᑦ ᐊᒻᒪ  ᑕᐃᑲᓂ 

ᐊᓈᓇᒃᑯᖏᓐᓄᒃ ᐋᓐᓇᓗᒃᑯᓐᓄᑦ ᓰᓚᒃᑯᓐᓄᑦ 

ᑕᑯᓐᓈᖅᑕᐅᓪᓗᓂ 16 ᐊᑖᓂ ᐊᕐᕌᒍᓕᓐᓂ 

ᐊᐃᑉᐸᖃᖅᑐᓂ ᒪᐃᓇ ᒪᓄᒃᒥᒃ ᓴᓂᑯᓗᐊᕐᒥᐅᑕᕐᒥᒃ, 

ᓵᓚᖃᔪᔫᒃ silver medal-ᒥᒃ, ᑕᒪᒃᑮᒃ 

ᐅᒡᒍᐊᖅᑎᑎᓯᒪᔪᐃᓐᓇᐅᓪᓗᑎᒃ. ᐅᖃᖅᑏ, ᑕᒪᒃᑮᒃ 

ᑭᒡᒐᖅᑐᖅᑎᑦᑎᐊᕚᓗᓚᐅᖅᑑᒃ ᓄᓇᕗᒻᒥᐅᑕᕐᓂᒃ  

ᑕᒪᒃᑯᐊᓗ ᐹᑦᒥᓐᑕᓐᑎᐅᖃᑎᓕᒫᑦᑎᐊᖏᑦ 

ᐱᔾᔪᓯᐊᕈᓗᔭᖅᑐᕕᔾᔪᐊᕌᓗᓚᐅᕐᖓᑕ ᓂᕕᖓᑖᓂ 

ᑲᒪᒋᔭᐅᑦᑎᐊᖅᑐᑎᒃ ᐳᕌᑦ ᒪᐃᓐᔅ-ᑯᓐᓄᑦ ᑏᓇ ᓴᓐ-

ᑯᓐᓄᑦ. 

 

ᒪᐃᒐᓐ ᒫᓐᓇ ᐱᓕᒻᒪᒃᓴᓕᕐᒥᔪᖅ ᓄᓇᕗᒻᒥ 

ᐲᖅᑎᖃᑦᑕᐅᑎᒍᓱᒃᑎᓪᓗᒋᑦ ᐃᓂᑖᕋᓱᑦᑐᓂᒃ 

ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᓛᖅᑐᓂ 

ᐸᕙᓗ ᐊᓪᐴᑕᒥ. ᑕᒡᕕᓂᑦᑕᐅᖅ ᐅᐱᒋᕙᕋ 

ᐅᐱᒋᕙᕗᑦᑕᐅᖅ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. ᐅᖃᐅᓯᒃᑯᑦ 

ᐊᐱᖅᑯᖅᑕᐅᓚᐅᖅᑐᓄᑦ ᑭᐅᔾᔪᑏᑦ. 5 ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ 

ᐋᑯᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 216 - 4(2): ᓂᖀᑦ ᐊᑭᑐᓗᐊᖅᑐᑦ 

ᓄᓇᕘᒥ (ᐋᑯᐊᖅ) 

 

ᐋᑯᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐅᓐᓄᓴᒃᑯᑦ ᐅᖅᓱᖅᑑᒻᒥᐅᑦ ᐊᒻᒪ ᐃᓄᐃᑦ. 

 

ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑎᔅᓴᒃᑲᓕ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖓᔪᑦ. 

 

ᒫᔾᔨ 20, 2014-ᒥ, ᑲᒥᓴᓇᒋᔭᐅᔪᖅ ᓄᓇᕗᒻᒧ 

ᐅᖃᓚᐅᖅᓯᒪᒻᒪᑦ ᐊᓯᐊᒎᕐᕕᖃᖏᓪᓚᕆᒻᒪᒡᒎᖅ 

ᑖᒃᑯᐊ ᒐᕙᒪᒃᑯᑦ ᑲᔪᓰᓐᓇᖅᑲᑕ 

ᐃᑲᔪᖅᓰᖏᓐᓇᓪᓗᑎᒃ ᐊᑐᐊᒐᓕᐅᓐᓂᒻᒥᒃ, 

ᒪᓕᒐᓕᐅᓐᓂᒻᒥᓗ ᐃᑲᔪᖅᓰᔪᓂᒃ 

ᑎᑭᐅᑎᒍᓐᓇᓐᓂᒻᒧᑦ ᓂᕿᑦᑎᐊᕙᓐᓂ 

ᐊᑭᑐᓗᐊᓐᖏᑦᑐᓂᓪᓗ. 

ᑕᐃᒪᓕ ᖃᐅᔨᔭᐅᔪᔪᐃᑦ 2014-ᒥ ᓄᓇᕗᒻᒥ ᓂᖀᑦ 

ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ ᐅᖃᔪᒻᒪᑕ 

ᐊᕿᒡᒋᖅᑕᒥᓃᑦ ᐊᑭᖏᑦ $16-ᕌᖃᑦᑕᕐᖓᑕ 1  

ᑭᓗᒍᕌᒻ ᐅᖁᒪᐃᓐᓂᐊ. ᑲᓇᑕᒥᓪᓗ ᖃᓪᓗᓈᓂ 

ᐊᑭᖓ $7-ᒦᕈᔪᓲᖑᓪᓗᓂ. ᑕᐃᒫᔅᓴᐃᓐᓇᖅᑕᐅᖅ 

ᐋᐱᐃᑦ ᓄᓇᕘᒻᒥ $7-ᕌᖅᑕᖅᑯᖅ ᐊᑕᐅᓯ 

ᐅᖁᒪᐃᓐᓂᖅᓯᐅᑦ ᑭᓗᒍᕌᒻ, ᑲᓇᑕᐅᒥᐅᑕᐃᓪᓕ 

ᐊᓯᕗᑦ ᐊᑭᓖᖃᑦᑕᖅᑐᖅ $4 ᐊᑕᐅᓯᖅ ᑭᓗᒍᕌᒻᒧᑦ. 

 

ᐃᓕᑕᖅᓯᓯᒪᒐᓗᐊᖅᑐᖓ ᑖᔅᓱᒪ ᒥᓂᔅᑕᐅᑉ 

ᐱᓕᕆᕕᖓ, ᒫᓐᓇ ᑲᑐᔾᔨᖃᑎᖃᕐᖓᑕ ᓄᓇᕘᒥ 

ᓂᕿᖃᑦᑎᐊᕋᓱᓐᓂᒻᒧᑦ ᑲᑐᔾᔨᖃᑎᒌᖏᓐᓂᒃ, 

ᑕᐃᓐᓇᓗ ᓴᖅᑮᓯᒪᓪᓗᓂ ᓄᓇᕘᒻᒥ 

ᓂᕿᖃᑦᑎᐊᕋᓱᐊᓐᓂᒻᒧᑦ ᐸᓐᓇᐅᑎᖏᓐᓂᒃ 

ᐊᒻᒪᑦᑕᐅᖅ 2013-16-ᒧᑦ 

ᓱᒋᐊᓐᓂᕆᓂᐊᖅᑕᖏᓐᓄᑦ ᐸᓐᓇᐅᑎᖏᓐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᒃᑲᓐᓂᖅ 

ᐱᓕᕆᕕᖓ ᐱᓕᕆᒐᓱᐊᒻᒪᖔᖅ? 

ᐱᓕᕆᐊᖃᕋᓱᓪᓗᓂ ᐊᑭᑭᔾᔫᒥᔪᓂᒃ 

ᓂᕿᖃᖁᔨᓪᓗᓂ ᓄᓇᕘᒻᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᒻᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒋᔭᕋ ᑖᑉᓱᒥᓐᖓᑦ 

ᐊᐱᖅᑯᑎᖃᒻᒪᓐ. ᑖᒃᑯᐊ ᐃᖏᕐᕋᕙᓪᓕᐊᖏᓐᓇᒻᒪᑕ 

ᓂᕿᐅᑉ ᐊᑮᑦ ᖃᐅᔨᓴᖅᑕᐅᖃᑦᑕᓐᓂᖏᑦ. ᑕᐃᒪ 

ᐊᑭᓪᓗᐊᖏᑦ ᓇᓗᓇᐃᔭᖅᑕᐅᑐᐊᒻᒪᑕ ᑕᒡᕙᓂ 

ᐋᒡᒐᓯᒥ ᑕᑯᔭᒃᓴᐅᓪᓗᑎᒃ ᖃᕆᑕᐅᔭᒃᑯᓐ. ᑕᕼᐋᒻᓇ 

ᐊᑦᑑᒪᔪᑕᐅᖃᑦᑕᒻᒪᓐ ᑖᑉᑯᓄᓐᖓᑦ 

ᐃᑲᔫᑕᐅᓇᓱᐊᖃᑦᑕᖅᑐᓄᑦ ᓂᕿᒃᕼᐅᑎᓄᓪᓘᓐᓃᑦ 

ᕼᐅᕼᑐᐃᓐᓇᓐᓄᑦ. ᑖᒻᓇ ᐃᑲᔪᓐᓂᖃᓐᓂᐊᒻᒪᑦ 

ᑕᒡᕗᖓ ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᑯᐊᖅ. 

 

ᐋᑯᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᒥᓂᔅᑕ 

ᑕᐃᒪ ᐃᖅᑲᐅᒪᓂᐊᖅᑐᔅᓴᐅᒻᒪᑦ ᐊᑕᐅᓯᐊᓐᓇᖓ 

ᐊᐱᖅᑯᑎᖃᖃᑦᑕᔪᒐᒪ, ᐊᐱᖅᓱᖃᑦᑕᔪᒐᒪᐃᓛᖕ 

ᓂᕿᖃᑦᑎᐊᕆᐊᖃᓐᓂᐅᑉ ᒥᔅᓵᓄᑦ, ᐅᐱᓐᖔᖅ 

ᑲᑎᒪᓂᖃᖅᑎᓪᓗᑕ.  

 

ᔫᓂ 10-ᑎᓪᓗᒍᓗ 2014-ᖑᑎᓪᓗᒍ, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒪᓐ ᓄᓇᕗᒻᒥ  

ᓂᕿᖃᑦᑎᐊᕋᓱᓐᓂᒻᒧᑦ ᑲᑐᔾᔨᖃᑎᒌᖏᓐ ᑕᓪᓕᒪᓄᑦ 

ᐊᕐᕌᒍᓄᒡᒎᖅ ᐸᓐᓇᐅᑎᓕᐅᓐᓂᐊᕐᖓᑕ 

ᓱᒋᐊᕆᒐᓱᓪᓗᑎᒃ ᑳᓐᓂᐅᖃᑦᑕᖅᑐᓂ ᒫᓐᓇᒃᑯᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᒃᑲᓐᓂ, 

ᖃᓄᐃᑦᑐᑲᓐᓂᓐᓂᑦ ᐃᓱᒫᓘᑎᓂᒃ ᑖᓐᓇ ᑕᓪᓕᒪᓄᑦ 

ᐊᕐᕌᒍᓄᑦ ᐸᓐᓇᐅᑎ ᐃᑲᔪᓐᓂᖃᕋᓱᓐᓂᐊᒻᒪᖔᑦ 

ᐊᒻᒪᓗ ᖃᖔ ᑖᓐᓇ ᐸᓐᓇᐅᑎ ᒪᓕᒐᓕᐅᕝᕕᒻᒧᑦ 

ᓂᕆᐅᒋᓚᖅᑲᕗᓐ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᒻᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, 

ᒪᒥᐊᓇᖅ ᖁᔭᓐᓇᒦᒡᓗ ᑖᒻᓇ ᒪᓕᒐᓕᐅᖅᑎᐅᖃᑎᒐ 

ᑐᑭᕼᐃᔪᒪᖕᒪᑦ ᑕᕼᐋᑉᓱᒪ ᓂᕿᐅ ᐊᑭᐊᑕ ᒥᒃᓵᓄᓐ. 

ᑖᒻᓇ ᕼᐅᓕ ᕼᐃᕗᒧᐊᒃᐸᓪᓕᐊᖏᓐᓇᒻᒪᑦ ᑕᐃᓐᓇ 

ᐱᔾᔪᑕᐅᒻᒪᕆᑉᐸ ᓂᕿᐅᑉ ᐊᑮ ᕼᐅᓇ 

ᐱᔾᔪᑎᑕᐅᒻᒪᕆᑉᐸᑦ ᖃᐅᔨᕼᐊᖅᑕᐅᓇᕼᐅᐊᒻᒪᑦ 

ᕼᐅᓕ ᑕᒡᕗᖓ ᑭᐅᔪᓐᓇᖅᑕᕋ. ᓂᕿᐅᑉ ᐊᑮᓐᓂᒃ 

ᖃᐅᔨᒪᓕᖅᑑᒐᓗᐊᖅᑐᒍᓐ ᑎᑎᕋᑦᓯᐊᖅᕼᐃᒪᒪᑕ 

ᖃᐅᔨᕼᐊᖅᑕᐅᖅᑕᒻᒪ ᕼᐅᓇ ᐱᔾᔪᑕᐅᕙᓐ, ᕼᐅᕼ 

ᐊᑭᑦᑐᕈᑕᐅᖃᑦᑕᖅᐸᓐ, ᑖᒃᑯᐊᑦᑕᐅᖅ ᕼᐅᓕ 

ᑐᑭᕼᐃᕚᓪᓕᕆᐊᖃᕋᑉᑎᒍᓐ. ᑕᐃᒪᓐᓇ 

ᑭᐅᔪᓐᓇᖅᑕᕋ, ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ.. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐋᑯᐊᖅ. 

 

ᐋᑯᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᓯᐊᓂᒃ 

ᐆᑦᑐᕋᓱᓚᐅᕐᓚᖓ. 

 

ᑕᐃᑲᓂᓕ 2014-ᒥ 2016-ᒧᓐ 

ᓱᒋᐊᓐᓂᐅᓂᐊᖅᑐᓄᑦ ᐸᓐᓇᐅᑎᒦ, ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᓐᓂᖃᓚᐅᖅᓯᒪᒻᒪᑕ 

ᑖᓐᓇ ᐃᓚᖓᒎᖅ ᓱᒋᐊᕐᓂᕆᓂᐊᕐᖓᒍ ᐊᑐᕐᓗᑎᑦ 

ᖃᐅᔨᔭᐅᓯᒪᔪᓂᒃ ᓄᓇᕗᑦᒥ ᓂᖀᑦ ᐊᑭᖏᓐᓂᒃ 

ᖃᐅᔨᓴᕐᓂᕐᒥᒃ ᐃᑲᔫᓯᐊᖑᖃᑦᑕᖅᑐᓄᑦ 

ᐃᑲᔫᑎᒋᔭᐅᒐᓱᓪᓗᓂ ᐊᑭᑐᓂᐊᓗᒋᕙᑦᑕᖏᓪᓗ 

ᓄᓇᕗᑦᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᓪᓚᑦᑖᖅ ᑖᓐᓇ 

ᐱᓕᕆᕕᖓ ᐱᒐᓱᐊᕐᒪᖔᖅ ᐃᑲᔪᕋᓱᓪᓗᑎᒃ 

ᑮᓇᐅᔭᖅᑎᒍᑦ ᐊᑭᑐᓂᐊᓗᐃᑦ ᐱᔾᔪᑎᒋᓪᓗᒍ 

ᓄᓇᕗᑦᒥ, ᐃᓛᒃ ᓂᖀᑦ ᐊᑭᑐᓂᐊᓗᖏᑦ. 

ᖁᔭᓐᓇᒦᒃ, ᐅᖃᖅᑎᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᒻᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᒃᑯᓂᖓ ᐃᓄᓕᕆᔨᒃᑯᑦ 

ᖃᐅᔨᓴᖅᑐᑎᑦ ᐊᒥᕋᐅᔭᒃᑐᓂᑦ, 

ᑲᑎᒪᖃᑎᖃᖃᑦᑕᕐᒪᑕ ᓈᓴᐃᔨᕐᔪᐊᑯᓐᓂᑦ. CG&S-

ᑯᓐᓂᑦ ᒐᕙᒪᓕᕆᔨᒃᑯᓐᓂᑦ, 

ᐱᕙᓪᓕᐊᔪᓕᕆᔨᒃᑯᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ. 

ᑕᐃᒪᓐᖓ ᑲᑎᖃᑦᑕᕐᓂᖏᓐᓄᑦ ᐅᓇ 

ᐃᒪᓐᓇᐃᒻᒪᕆᓐᓂᐊᖅᑐᒥᑦ ᓱᓕ 

ᑎᑎᕋᖅᓯᒪᓐᖏᓐᓇᑦᑕ. 

 

ᒪᓕᒐᓕᐅᖅᑎᐅᖃᑎᒐ ᑐᑭᓯᐅᒪᖁᔭᕋ. ᐃᑳᖅᐸᑦ 

ᑕᐃᒪ ᑲᑎᒪᓂᐊᕐᒥᒐᑦᑕ ᑕᕝᕙᓂ ᐃᖃᓗᓐᓂ. 

ᑐᑭᖃᓕᖅᐹᓪᓕᕐᓂᐊ ᖃᓄᕆᒻᒪᕆᓐᓂᐊᕆᐊᒃᓴᑕ 

ᑕᐃᒪᓐᓇ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᖅᒐ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓄᐃᑦ-ᑕᓯᓗᒃ, ᒥᔅᑐ Hᐃᒃᔅ.  

 

ᐊᐱᖅᑯᑦ 217 - 4(2): ᐊᕙᑎᒥ 

ᐋᓐᓂᐊᖅᑕᐃᓕᓕᕆᔨᒃᑯᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᓕᒻᒪᐅᖑᑎᓪᓗᒍ ᐋᓐᓂᐊᖅᑕᐃᓕᑎᑦᑎᔨ ᒥᓂᔅᑕ 

ᐃᐊᓪ ᐊᐱᕆᓚᐅᖅᓯᒪᒐᒃᑯ ᐋᓐᓂᐊᖅᑕᐃᓕᓂᖅ 

ᐱᔾᔪᑎᒋᓪᓗᒍ. ᑕᐃᒪ ᐊᐱᖅᑯᑎᖃᖃᑦᑕᓚᐅᕋᒪ 

ᑖᒃᑯᐊ ᖃᐅᔨᓴᕈᓐᓇᕋᔭᕐᓂᖏᓐᓂᒃ 

ᖃᐅᔨᓴᕈᓐᓇᕐᓂᖃᕋᓗᒻᒪᖔᑕ ᓂᖀᑦ ᐊᑭᖏᓐᓂᒃ. 

ᑕᐃᒪ ᑕᐃᑲᓂ ᒥᓂᔅᑕ ᑭᐅᓚᐅᕐᒪᑦ ᑖᓐᓇ 

 

ᖃᐅᔨᒋᐊᕐᓂᐊᕐᓂᕋᓚᐅᕐᒪᑦ. ᑕᐃᒪ ᑖᓐᓇᖃᐃ  

ᖃᐅᔨᒋᐊᕌᓂᒃᓯᒪᓕᖅᐸ ᒥᓂᔅᑕ ᐃᐊᓪ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᖃᑕᓐᖑᑎᒌᑦᑐᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᓇᒻᒪᕆᐊᓗᒃ ᑐᓵᑦᑎᐊᖏᑦᑐᕈᓘᒐᒪ ᑐᓵᔪᑎᒐ 

ᓱᕋᒃᓯᒪᒻᒪᑦ. 

 

(ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᑖᓐᓇ ᒪᓕᒐᓕᐅᖅᑎ ᖁᔭᒋᕙᕋ 

ᐊᐱᕆᒃᑲᓐᓂᕈ, ᑕᐃᒪ ᐊᐱᕆᒃᑲᓐᓂᕈᒪᔭᕋᓗᐊᕋ 

ᑕᐃᒪ ᑖᓐᓇ ᓇᓗᓇᐃᒃᑲᓐᓂᕈᓐᓇᕐᒪᖔᒍ ᑖᓐᓇ 

ᐊᐱᖅᑯᑎᒋᔭᓂ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᖁᓪᓗᒍ 

ᐊᐱᖅᑯᑎᒋᒃᑲᓐᓂᕈᒃ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒪᒥᐊᓇᐅᒐᓗᐊᖅ ᑕᐃᒪᓐᓇ 

ᑐᑭᓯᔭᐅᑦᑎᐊᕐᓂᖏᓐᓇᒪ. 

 

ᑕᐃᒪ, ᐅᖃᖅᑏ, ᑕᓪᓕᒫᖑᑎᓪᓗᒍ, ᑕᐃᒪ ᑕᓐᓇ 

ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊᒎᖅ ᑲᓇᑕᒥ 

ᖃᐅᔨᓴᖅᑏᑦ ᑕᒫᓂ ᓄᓇᕗᑦᒥᒎᖅ 

ᑲᒪᒋᔭᖃᕈᓐᓇᕐᒪᑕ ᑕᒪᒃᑯᓂᖓ ᓂᖀᑦ 

ᐊᑭᒋᕙᑦᑕᖏᓐᓂᒃ ᐊᑐᕈᓐᓇᐃᖅᑐᓂᑦ ᓂᐅᕕᐊᒃᓴᐃᑦ, 

ᖄᖏᐅᑎᓯᒪᓕᖅᑐᓂᑦ ᐅᓪᓗᓂ, ᑕᖅᑭᓂᓪᓗ. ᑕᐃᒪ 

ᑕᒪᒃᑯᓂᖓ ᑐᓴᒃᑲᓂᖅᓯᒪᓕᕐᒪᖔᖅ ᐊᐱᕆᔭᕋ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᓐᓇ ᖁᔭᒋᔭᕋ ᑕᐃᒪᓐᓇ ᐊᐱᕆᒻᒪᑦ. ᑕᐃᒪ ᑲᓇᑕᒥ  

ᑖᒃᑯᐊ ᓂᕿᓄᑦ ᖃᐅᔨᓴᖅᑎᑦ 

ᐱᓕᕆᐊᑐᐊᖃᓲᖑᒻᒪᑕ ᑕᒪᒃᑯᓂᖓ 

ᓂᐅᕕᐊᔅᓴᓕᐅᖅᑎᐅᔪᓂᑦ ᑕᐅᓇᓂ ᖃᓪᓗᓈᑦ 

ᓄᓇᖏᓐᓂᒃ. 

 

ᐅᕙᒍᓪᓕ ᑕᒫᓂ ᐊᕙᑎᓕᕆᔨᒃᑯᓐᓂᑦ ᑕᒫᓂ 

ᑲᒪᔨᐅᖃᑦᑕᕐᒪᑕ ᓄᓇᓕᓐᓂ ᖃᐅᔨᓴᖅᑎᐅᓲᖑᒻᒪᑕ. 

ᓂᐅᕕᕐᕕᓐᓂᒃ ᖃᐅᔨᒋᐊᖃᑦᑕᕈᓐᓇᖅᑐᑎᑦ ᑕᒫᓂ 

ᓴᖅᑭᑎᑦᑎᕝᕕᐅᒍᒻᒥᒃ ᖄᖏᐅᑎᓯᒪᓗᐊᖅᑐᓂᑦ 

ᓂᐅᕕᐊᔅᓴᐅᒋᐊᖃᓐᖏᓕᖅᑐᓄᑦ ᓂᕿᓂ 

ᓂᐅᕕᐊᔅᓴᓕᑦᑕᖃᖃᑦᑕᓂᖅᐸᑦ ᓂᐅᕕᕐᕕᓐᓂᒃ 

ᐊᔾᔨᒌᓐᖏᑦᑐᓂᑦ. ᑕᐃᒪ ᑕᐃᒃᑯᐊ ᓄᓇᓕᓐᓂᒦᑦᑐᑦ 

ᖃᐅᔨᒋᐊᖃᑦᑕᕈᓐᓇᑑᒻᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᑕᐃᒪ 

ᑖᒃᑯᐊ ᐊᕙᑎᓕᕆᓂᕐᒧᑦ ᑲᒪᔨᐅᔪᑦ 

ᐋᓐᓂᐊᖅᑕᐃᓕᓂᕐᒧᑦ ᐃᓚᒋᔭᐅᖃᑕᐅᒑᖓᑦ ᑕᐃᒫᒃ 

ᑕᒫᓂ ᓄᓇᓕᓗᒃᑖᓂ ᑕᒫᓂ ᑕᐃᒪᓐᓇᐃᑦᑐᓂᒃ 

ᖃᐅᔨᓴᖅᑎᖁᑎᖃᑉᐹᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᒥᐊᓇᖅ ᓂᑯᕕᑲᐃᓐᓇᕋᒪ 

ᐱᔭᕇᓚᐅᖅᑎᓐᓇᒃ. 

 

ᐄ, ᐅᑯᐊ ᐃᖅᑲᓇᐃᔭᖅᑎᕗᑦ ᑕᐃᒫᒃ 

ᐱᓕᕆᖃᑦᑕᖅᑐᐃᑦ Environmental Health 

Officer-ᓂᕋᖅᑕᐃᑦ. ᑕᐃᒪ ᑕᓪᓕᒪᐃᓐᓇᐅᒻᒪᑕ 

ᑕᒫᓂ ᕿᑎᕐᒥᐅᓂ, ᐃᖃᓗᒃᑑᑦᑎᐊᕐᒦᑕᖅᑯᖅ 

ᐊᑕᐅᓯᖅ, ᐊᑕᐅᓯᖅ ᑭᕙᓪᓕᕐᒦᑦᑐᖅ 

ᑲᖏᖅᖠᓂᕐᒦᑦᓱᓂ ᐊᒻᒪᓗ ᐊᑕᐅᓯᖅ ᕿᑭᖅᑖᓗᒻᒥ 

ᐸᖕᓂᖅᑑᒥ. ᒪᕐᕉᒃ, ᐃᓛᒃ ᐱᖓᓱᑦ ᕿᑭᖅᑖᓗᒻᒥᖃᐃ, 

ᒪᕐᕉᒃ ᐃᖃᓗᓐᓃᑦᑑᒃ. ᐄ, ᑖᒃᑯᐊ 

ᑲᖏᖅᖠᓂᕐᒦᑐᕐᓗ, ᐸᖕᓂᖅᑑᒦᑐᕐᓗ ᒫᓐᓇ 

ᐃᓂᖃᕈᓐᓃᑲᐃᓐᓇᓚᐅᕐᒪᑎ. ᑕᐃᒪ 

 

ᐃᖅᑲᓇᐃᔭᖅᑎᑖᕋᓱᓐᓂᒃᑯᑦ ᐱᔭᐅᓇᓱᓕᖅᑑᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᖃᐃ ᐃᓚᖓᓂᒃ ᐅᕗᖓ ᐊᐱᕆᓕᕐᓚᖓ. 

ᑕᐃᒪ ᑕᐃᑲᓂ ᑎᑭᕋᕐᔪᐊᕐᒥ ᐅᑯᐊ ᒥᓂᔅᑕᒡᒍᑏᑦ 

ᑲᑎᒪᓚᐅᖅᓯᒪᒻᒪᑕ ᐃᓚᖓᓐᓂ 

ᐅᖃᐅᓯᖃᕐᓂᐊᕐᓂᕋᓚᐅᕐᒪᑕ. 

 

ᑕᐃᒪᓕ ᐅᑕᖅᑭᒐᓗᐊᖅᑎᓪᓗᑕ ᑕᐃᒪᓕ 

ᐅᑕᖅᑭᒐᓗᐊᖅᑎᓪᓗᑕ ᖃᓄᐃᓕᒋᐊᕐᓂᐊᕐᒪᖔᑕ 

ᑕᐃᒃᑯᓂᖓ ᓂᐅᕕᐊᒃᓴᖃᑉᐸᑦᑐᓕᕆᔨᐅᔪᓂᒃ 

ᐅᑭᐅᖅᑕᖅᑐᒥ. ᑕᐃᑲᓂ ᑲᑎᒪᓚᐅᖅᑎᓪᓗᒋᑦ 

ᑎᑭᕌᔾᔪᐊᕐᒥ ᒐᕙᒪᐃᑦ ᐊᖓᔪᖅᑳᒡᒍᑎᖏᑦ 

ᐱᔾᔪᑎᖃᒻᒫᓚᐅᕐᒪᑕ ᐃᓅᑦᓯᐊᓂᕐᒥᒃ ᖃᓄᐃᖏᓪᓗᓂ 

ᐊᒻᒪ ᓂᕿᖃᑦᑎᐊᕈᓐᓇᕐᓗᓂ. 

ᑕᐃᒪᓐᓇᐃᑦᑐᓕᕆᓚᐅᖅᐸᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᕆᓪᓚᑦᑖᕋᓗᐊᕐᒪᖔᑦ 

ᑐᓴᑦᑎᐊᖅᑑᔮᖅᑲᐅᖏᓐᓇᒪ. ᐃᒻᒪᑳᓗᓐᓃᖅᑲᐃ 

ᒥᓂᔅᑕᒧᑦ ᑐᕌᖅᑐᒥᒃ ᐅᖃᖅᑲᐅᒐᓗᐊᖅᐸ. ᑕᐃᒪ 

ᑖᓐᓇ ᓯᕗᓪᓕᖅᐹᓴᓕᐊᕆᔭᐅᓚᐅᕐᒪᖔᑦ ᑕᒫᓂ 

ᐃᖅᑲᓇᐃᔭᖅᑎᖃᒃᑲᓂᕐᓂᖅ ᖃᐅᔨᓴᖅᑎᐅᒐᔭᖅᑐᒥᒃ 

ᓄᓇᓕᓐᓂ. ᑕᐃᒪ ᐱᔾᔪᑎᖃᓗᐊᖅᑑᔭᖅᑲᐅᖏᒻᒪᑦ. 

ᒫᓐᓇᐅᔪᕐᓕ ᑭᓯᐊᓂ ᐱᓕᕆᔨᒋᔭᕗᑦ 

ᖃᐅᔨᓴᓲᖑᒻᒪᑕ ᓂᐅᕕᕐᕕᐅᔪᐃᑦ, ᐃᓪᓗᕐᔪᐊᕐᓗ, 

ᐃᒐᔾᔪᑎᒐᓚᐃᓪᓗ ᐊᓯᖏᓪᓗ ᑕᒪᒃᑯᐊ 

ᖃᐅᔨᓴᕋᓗᒃᐸᑦᑐᒋᑦ ᓄᓇᓕᓐᓃᑦᑐᐃᑦ. 

 

ᑕᐃᒪᓐᓇ ᖃᐅᔨᓴᕆᐊᖃᑦᑕᕈᓐᓇᖅᑐᐃᑦ ᑕᐃᒪᓐᓇ 

ᓄᓇᓕᒻᒥᐅᓄᑦ ᖃᐅᔨᓴᖁᔭᐅᓯᒪᒍᑎᒃ. ᐊᒻᒪᓗ 

ᐃᒥᖅᑕᕐᕖᑦ, ᐊᒻᒪ ᐃᒥᕐᓂᒃ ᑯᕕᑎᑦᓯᒍᑏᑦ 

ᐃᒥᖅᑕᐅᑎᕋᓗᓐᓄᒃ. ᑕᒪᒃᑯᓄᖓᕈᓗᔭᖅ 

ᖃᐅᔨᓴᕈᓐᓇᖅᑐᐃᑦ ᐃᖏᕐᕋᑎᐊᒻᒪᖔᑕ ᐊᒻᒪᓗ 

ᑯᕕᑦᑕᕐᕋᓗᓐᓂᓪᓗ ᖃᐅᔨᓴᕈᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖒᑦ-ᐃᖃᓗᓐᓄᑦ, ᒥᔅ 

ᐊᖕᓇᑲᖅ. 

 

ᐊᐱᖅᑯᑦ 218 - 4(2): ᐃᑲᔫᑎᑦ 

ᐃᓄᓕᕆᔨᒃᑯᓐᓄᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᕆᔪᒪᔪᖓ ᑖᒃᑯᓄᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᑕᐃᒪᓕ ᓈᓴᐃᔨ ᑕᒻᒪᓐᓂᑯᓯᐅᖅᑎᕐᔪᐊᖅ ᑲᓇᑕᒥ 

ᐅᖃᐅᓯᖃᓚᐅᖅᑎᓪᓗᒍ 

ᖃᑕᓐᖑᑎᒌᓐᓂᓕᕆᔨᒃᑯᓐᓂᒃ ᑕᒫᓂ ᓄᓇᕘᒥ 

ᓇᓗᓇᕈᓐᓃᓚᐅᕐᒪᑦ. ᑕᒫᓂ ᐃᓚᖏᑦ 

ᐱᔨᑦᓯᕋᕈᑎᒋᔭᖏᑦ ᐃᓚᑰᖃᑦᑕᕐᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᕋᔭᕐᒪᖔᑦ ᑮᓇᐅᔭᓂᒃ 

ᑐᓂᐅᖅᑲᐃᑲᓐᓂᓂᐊᕐᒪᖔᑕ ᑖᒃᑯᐊ ᑲᒪᒋᔭᔅᓴᒥᓐᓂᒃ 

ᖃᑕᓐᖑᑎᒌᑦᑐᓕᕆᔨᒃᑯᑦ 

ᑲᔪᓯᑎᑦᓯᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᓯᔪᒪᖕᒪᑦ. ᐃᑲᔫᑎᒃᓴᕚᓪᓕᕐᓂᒃ ᐃᓄᓕᕆᔨᓄᑦ 

ᑮᓇᐅᔭᓄᑦ. ᑖᑉᑯᐊ ᓈᓴᐃᔨᕐᔪᐊᒃᑯᑦ ᑖᑉᑯᓄᖓ 

ᖃᐅᔨᓴᕐᒪᑕ ᐃᓄᓕᕆᔩᑦ ᐃᖏᕐᕋᓂᖏᓐᓂᒃ ᑖᑉᑯᐊ 

ᓯᕗᒻᒧᐊᒍᑏᑦ ᐱᕙᓪᓕᐊᓇᓵᕋᑉᑎᒍᑦ. ᐃᒪᓐᓇᐅᓐᓃᑦ 

ᑐᓂᔭᐅᔪᒍᑦ ᐅᓇ ᐱᔾᔪᑎᒋᓪᓗᒍ 

ᑎᑎᕋᖅᓯᒪᔪᖃᓐᖏᒻᒪᑦ ᑕᕝᕙᐅᓲᑕᕆᔪᖅ ᑕᐃᒪᓐᓇ 

ᓇᓗᓇᐃᕈᓐᓇᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑕᐃᒪ ᖃᐅᔨᒪᔪᖓ ᑕᐃᒪ ᑕᒫᓂ  

ᐊᒃᓱᕈᕐᓇᖅᑐᖅᑕᖃᕋᓗᐊᕐᒪᑦ 

ᐱᓕᕆᔨᑖᖅᑐᑦᓯᐊᕆᐊᒃᓴᖅ ᓄᓇᓕᖕᓂᒥᐅᑕᓂᒃ. 

ᐊᖓᔪᖅᑳᖅ, ᑕᐃᒪ ᓇᓗᓇᐃᖅᓯᒍᓐᓇᖅᐸ ᑕᒫᓂ 

ᖃᓄᖅ ᐃᖅᑲᓇᐃᔭᖅᑎᑖᖅᑐᑦᓯᐊᕋᓱᖕᒪᖔᑕ 

ᐊᔪᓐᖏᑦᑐᓂᒃ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᒃᑭᓯᔪᒪᖕᒪᑦ. ᑕᐃᒪ ᐃᑳᖅᐸᑦ ᑕᒡᕙᓂ ᐃᖃᓗᖕᓂ 

ᐃᓄᓕᕆᔩᑦ ᐃᓕᓴᕆᐊᖅᑎᑕᐅᓂᐊᕐᒪᑕ 

ᑲᑎᒪᓗᑎᒡᓗ. ᑖᑉᑯᐊᑦ ᑭᐅᔪᒪᔭᐅᔪᑦ 

ᑲᑎᒪᑕᐅᓂᐊᕆᓪᓗᑎᒃ ᐃᓄᓕᕆᔨᓄᑦ. ᑕᐃᒪᓐᓇ 

ᓯᕗᒻᒧᐊᖅᐸᓪᓕᐊᓇᓱᐊᕋᑉᑕ ᑕᐃᒪᓐᓇ 

ᑐᑭᓯᑎᑦᑎᔪᓐᓇᖅᑕᕋ ᐊᖏᖅᓯᒪᒐᑉᑎᒍᑦ ᑕᐃᑉᑯᐊ 

ᓈᓴᐃᔨᕐᔪᐊᑦ ᐃᓱᒫᓗᑎᒋᔭᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ: 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ ᑕᐃᒪ 

ᑐᑭᓯᐊᔪᖓ ᑕᐃᒪ ᑖᒻᓇ, ᐄ, ᐃᓕᓐᓂᐊᖅᑎᑦᑎᓂᕐᒥᒃ 

ᐱᑕᖃᕐᓂᐊᕐᓂᕋᐃᔫᒐᓗᐊᖅ ᓯᕗᓂᕆᔭᑉᑎᓐᓂᒃ 

ᑭᓯᐊᓂ ᒫᓐᓇᓕ ᑭᓯᐊᓂ ᓄᓇᓕᖕᓂ ᖃᓄᐃᑦᑐᓂᒃ 

ᐃᖅᑲᓇᐃᔭᖁᑎᖃᕐᒪᖔᑉᓯ ᐊᔪᓐᖏᑉᐸᒌᖅᑐᓂᒃ 

ᐊᒻᒪᓗ ᑕᐃᒪᓐᓇ ᐊᑕᔪᒥᒃ 

ᐃᓕᓐᓂᐊᖅᑎᑕᐅᖃᑦᑕᐃᓐᓇᐅᔭᕐᓂᐊᕐᒪᖔᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

(ᑐᓵᔨᒃᑰᖏᑦᑐᖅ) ᒪᒥᓇᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ... 

(ᑐᓴᖅᓴᐅᖏᑦᑐᖅ)... ᐅᑉᓗᒥ ᖁᕕᐊᓇᕐᒪᑦ ᑕᒡᕙ 

ᐃᒡᓚᖅᐳᖓ ᑭᓯᐊᓂ, ᐄ. 

 

>>ᐃᓪᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᑖᓐᓇ ᐊᐱᖅᑯᑖ ᑎᔅᓯᔫᓐᓂᕐᒪᑦ 

ᐳᐃᒍᕐᓂᖦᖥᕐᓂᕐᒥᒐᑉᑯ. ᐅᖃᖅᑎᑦᑎᔩ, ᑕᐃᑲᓂ 

ᐃᑳᖅᐸᑦ ᑲᑎᒪᓂᐊᕐᒪᑕ ᑕᒫᓂ ᐃᓕᓴᕐᓗᑎᒡᓗ 

ᑕᐃᒪᓐᓇ ᐱᐅᓪ 51 ᖄᖏᖅᑕᐅᖅᑳᖅᑎᓪᓗᒍ 

ᐱᖓᔪᐊᓐᓂ ᒪᓕᒐᓕᐅᕐᕕᒻᒥ, ᑖᑉᑯᐊ 

ᐃᓄᓕᕆᔨᓐᖑᖅᐸᓪᓕᐊᔪᐃᑦ ᐃᓐᓇᐃᑦ ᐃᓕᖁᓯᑦᑕ 

ᒥᒃᓵᓄᑦ ᐃᓕᓴᖁᔭᐅᕚᓪᓕᖅᖢᑎᒃ ᐱᔭᐅᓯᒪᖕᒪᑕ. 

ᑕᐃᒪᓐᓇ ᐃᓕᓴᖅᐹᓪᓕᕐᓗᑎᒡᓗ ᐃᓄᓕᕆᔨᐅᓪᓗ 

ᒥᒃᓵᓄᑦ ᐃᓕᓴᖅᐹᓪᓕᕐᓗᑎᒃ ᓱᓇ 

ᐃᖢᐊᕐᓂᖅᓴᐃᑦᑑᕙ ᐃᓄᓕᕆᔨᑦᑎᓐᓄᑦ ᑕᐃᒪᓐᓇ 

ᐃᓕᓴᕐᓗᑎᒃᑕᐅᖅ ᐱᓂᐊᕐᒪᑕ. ᑕᐃᓐᓇ ᐊᖓᔪᖅᑳᑉ 

ᑐᒡᓗᐊ ᐅᖃᖃᑎᒋᓗᑎᒍᑦ ᑖᒻᓇ 

ᓯᕗᒻᒧᐊᒍᑎᒋᕙᓪᓕᐊᔭᑉᑯᑦ ᑖᑉᑯᐊ ᐃᓄᓕᕆᔭᐅᔪᑦ 

ᐱᒻᒪᕆᒋᔭᐅᖕᒪᑕ ᓯᕗᒻᒧᐊᖁᓪᓗᒋᑦ ᐃᓄᖁᑎᒃᑯᑦ. 

ᑕᐃᒪᓐᓇ ᑭᐅᔪᓐᓇᖅᑕᕋ. 

 

ᒪᒥᐊᓇᐅᒐᓗᐊᖅ ᑎᑉᓯᒍᒃᑲᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ ᑕᒻᒪᕋᑖᕋᒪ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ South 

Baffin ᔪᐊᓇᓯ. 

 

ᐊᐱᖅᑯᑦ 219 - 4(2): ᓈᒻᒪᓐᓂᖏᑦ 

ᐋᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

 

ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᒐᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐊᒃᓱᕉᑎᖃᐃᓐᓇᖃᑦᑕᕐᓂᖏᓐᓂᒃ 

ᐃᖅᑲᓇᐃᔭᖅᑎᓯᐅᕋᓱᐊᕐᓂᖏᓐᓂ ᐊᒻᒪᓗ 

ᐋᓐᓂᐊᓯᐅᖅᑎᐅᒐᓗᐊᖅᐸᑦ ᓗᒃᑖᖑᒐᓗᐊᖅᐸᑦ 

ᐊᓪᓚᒃᑎᐅᒐᓗᐋᖅᐸᓪᓗᓐᓃᑦ ᓄᓇᕗᒻᒥᐅᑦ 

ᐋᓐᓂᐊᓯᐅᖅᑕᐅᑦᓯᐊᕈᓐᓇᖁᓪᓗᒋᑦ ᓄᓇᓕᖕᒥᓂ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒃᓱᕈᒃᑲᓐᓂᕈᑎᖃᖅᐳᑦ ᐱᔭᕆᐊᓕᒻᒥᓂᒃ, 

ᐋᓐᓂᐊᕕᓕᐊᖅᑐᑦ 

ᓇᓗᓇᐃᔭᐃᑦᑎᐊᕋᓱᐊᖅᑕᐅᖃᑦᑕᖅᑎᓪᓗᒋᑦ 

ᐋᓐᓂᐊᒍᑎᒋᔭᖏᓐᓂᒃ 

ᐋᓐᓂᐊᒍᓐᓃᖅᑎᑦᑎᒐᓱᐊᖃᑦᑕᖅᑎᓪᓗᒋᓪᓗ 

ᑭᖑᓂᐊᒍᓪᓗ ᑕᑯᔭᐅᑎᑦᓯᒐᓱᐊᖃᑦᑕᖅᑎᓪᓗᒋᑦ 

ᑐᐊᕕᕐᓇᖅᑐᓄᑦ ᑐᐊᕕᕐᓇᖏᑦᑐᓄᓪᓗ. 

 

ᒥᓂᔅᑕ ᐅᖃᕈᓐᓇᖅᑳ ᓇᓪᓕᐊᑦ ᓄᓇᓖᑦ 

ᓘᑦᑖᖃᒻᒪᖔᑦᑕ ᐃᖅᑲᓇᐃᔭᐃᓐᓇᖅᑐᒥᒃ? 

ᓯᕗᓪᓕᖅᐹᒥᒃ ᐊᐱᖅᑯᑎᒋ ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᓐᓇ ᓇᓪᓕᐊᓐᓃᓪᓚᕆᒻᒪᖔᑕ ᐅᕙᓂ ᐸᐃᑉᐹᓂ 

ᖃᐃᑕᐅᓯᒪᔪᓃᓐᖏᒻᒪᑕ ᑕᐃᒃᑯᐊ ᓘᑦᑖᖅᑕᓖᑦ, 

 

ᑭᓯᐊᓂ ᑕᒫᓂ ᕿᑭᖅᑖᓗᒻᒥ 16-ᖑᔪᐃᑦ, ᑭᕙᓪᓕᕐᒥ 

7 ᐊᕝᕙᖏᓐᓂᓪᓗ ᐃᖅᑲᓇᐃᔭᐃᑲᐃᓐᓇᖃᑦᑕᓂᒃ 

ᐃᓚᖃᖅᑐᑎᒃ. ᕿᑎᕐᒥᐅᓂ 2 ᐊᕝᕙᖓᓂᓗ 

ᐃᓚᖃᖅᑐᑎᒃ. ᓯᓂᑦᑎᑦᑎᓕᕆᔨᖃᖅᑐᑦ ᐃᖃᓗᓐᓂ 

ᐊᑕᐅᓯᕐᒥᒃ ᐊᒻᒪᓗ ᐱᓚᑦᑐᐃᔨᖃᖅᑐᑎᒃ ᐊᑕᐅᓯᕐᒥᒃ 

ᐃᖅᑲᓇᐃᔭᑲᐃᓐᓇᖅᐸᑦᑐᒥᓪᓕ 1.5. ᐊᒻᒪᓗ 

ᐃᖃᓗᓐᓂ ᓄᑕᖅᑲᓕᕆᔨᑕᖃᕆᓪᓗᓂ ᐊᑕᐅᓯᕐᒥᒃ 

ᑕᒪᒃᑯᐊ ᓄᓇᓕᓐᓄᑦᑕᐅᖅ ᐊᐅᓪᓚᖃᑦᑕᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᓘᑦᑖᓂᒃ 

ᐳᓚᕋᖅᑎᑦᓯᒐᔪᒻᒪᑕᐃᓛᒃ ᖃᑯᑎᒃᑯᑦ ᑕᐃᒃᑯᓄᖓ 

ᓄᓇᓕᓐᓄᑦ ᓘᑦᑖᖃᖏᑦᑐᓄᑦ. 

 

ᒥᓂᔅᑐ ᓇᓗᓇᐃᖅᓯᔪᓐᓇᖅᑲ ᖃᖓᒃᑯᑦ ᓘᑦᑖᑦ 

ᐳᓚᕋᖃᑦᑕᕐᓂᐊᕐᓂᖏᓐᓂᒃ ᐊᕐᕌᒍᕆᓂᐊᖅᑕᑎᓐᓂ 

2015-ᒥ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᐄ, ᑖᒃᑯᐊ ᐱᓯᒪᓐᖏᓇᕋᖅᑲᐅᒐᒃᑭᑦ ᓵᓐᓃᑦᑐᑦ 

ᓵᓐᓃᖏᒻᒪᑕ ᖃᓄᑐᒋ ᓄᓇᓕᓐᓅᑲᑕᖃᑦᑕᕐᒪᖔᑕ. 

 

ᑭᓯᐊᓂ ᑕᒪᓐᓇ ᐃᖅᑲᓇᐃᔮᖃᖅᑎᑦᑎᓂᖅ ᓘᑦᑖᓂᒃ 

ᑕᐃᒪᓐᖓᓂᒃ 2003 ᐱᓂᖅᓴᐅᓕᖅᑐᖅ ᐊᒻᒪᓗ 

ᑖᒃᑯᐊ ᐊᕐᕌᒍᓂᒃ 11 ᕿᒥᕐᕈᓪᓗᑎᒍ ᒫᓐᓇᒧᓄᑦ 

2013-14 ᐅᓪᓗᖏᑦ ᐅᐸᖃᑦᑕᕆᐊᖃᓐᓂᖏᑦ 

ᐱᓕᕆᓂᖏᑦ ᐅᓄᖅᓯᕚᓪᓕᖅᓯᒪᓕᖅᑐᐃᑦ 

ᐱᖓᓱᐊᖅᑎᖅᓱᓂᓘᓐᓃᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑭᐅᒋᐊᖃᑖᕐᒪᖓ ᒥᓂᔅᑑᔪᖅ. ᐊᒻᒪᓗ ᑭᓯᐊᓂ 

ᐊᐱᕆᒃᑲᓐᓂᕈᒪᓕᕐᒥᔪᖓ ᑕᐃᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐊᒥᓲᕙᒻᒪᑕᐃᓛᒃ. ᒥᓂᔅᑕ  

ᐅᖃᕈᓐᓇᖅᑐᑦᓴᐅᕙ ᓘᑦᑖᑦ ᐳᓚᕋᖃᑦᑕᕐᓂᖏᑦ 

ᐊᑯᓂᐅᓂᖅᓴᖅ ᐊᒥᓱᐊᖅᑎᕐᓂᑦᓴᕐᓗ 

ᐳᓚᕋᖃᑦᑕᕈᓐᓇᕐᒪᖔᑕ ᓄᓇᓕᓐᓄᑦ 

ᑭᒡᒐᖅᑐᖅᑕᕐᓅᕙᓐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᓘᑦᑖᑦ ᐊᓯᖏᓪᓗ 

ᓱᕈᓯᓕᕆᔨᐅᖃᑦᑕᖅᑐᑦ ᑕᒪᒃᑯᐊ ᐊᐅᓪᓚᖃᑦᑕᖅᑐᑦ 

ᓄᓇᓕᓐᓄᑦ 5,000 ᐅᓪᓗᐃᑦ ᐅᖓᑖᓂᒃ 

ᓄᓇᕘᓕᒫᒥ ᐊᕐᕌᒍᑕᒫᑦ ᐅᓪᓗᓄᑦ ᐳᓛᖃᑦᑕᕐᒪᑕ. 

ᑐᑭᓯᑎᒋᐊᕐᓂᐊᖅᑕᒃᑲ ᐃᖅᑲᓇᐃᔭᖅᑎᒃᑲ 

ᐊᖓᔪᖅᑲᐅᑏᑦ ᑕᒪᒃᑯᐊ ᓄᓇᓕᓐᓄᑦ 

ᐳᓚᕋᖃᑦᑕᖅᑐᑦ ᖃᓄᖅ 

ᐃᓱᒪᖅᓴᖅᓯᐅᕈᑕᐅᒍᓐᓇᕐᒪᖔᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᓲᔪᖅ. 

 

ᐊᐱᖅᑯᑦ 220 - 4(2): ᐱᖃᓯᐅᑎᑦᑎᓂᖅ 

ᐃᓄᐃᑦ ᐱᒻᒪᕆᒋᔭᖏᓐᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒦᓛᒃ 

ᖁᕕᐊᓇᕐᒪᑦ ᖁᕕᐊᓱᖃᑕᐅᒐᒪ ᖁᕕᐊᓱᓪᓚᕆᑦᑐᖓ. 

 

ᐅᖃᖅᑎᑦᑎᔨ, ᐊᐱᖅᑯᑎᔅᓴᖃᖅᑐᖓ ᑐᕌᖅᑎᑦᑐᒪᔭᕋ 

ᒥᓂᔅᑕᖓᓄᑦ ᐃᓕᖅᑯᓯᓕᕆᔨᒃᑯᑦ, ᐊᒻᒪ 

ᐃᑦᑕᕐᓂᓴᓕᕆᔨᒃᑯᑦ. 

 

ᐅᖃᖅᑎᑦᑎᔨ, ᐃᓱᒫᓘᑎᒋᔭᖃᕋᒪ ᓄᓇᕗᑦ 

ᒐᕙᒪᖏᑦ ᓱᓕᔪᒃᑯᑦ 

ᐱᖃᓯᐅᔾᔨᕙᓪᓕᐊᖏᓐᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑕ ᐱᐅᓯᖏᓐᓂᒃ, ᐱᔨᑦᑎᕈᑎᖏᑎᒍᑦ 

ᐃᓄᓐᓄᑦ ᓄᓇᕗᑦᒥ.  

 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓯ 6, 2014-ᖑᑎᓪᓗᒍ ᒥᓂᔅᑕ 

ᓴᖅᑭᑎᑦᑎᓚᐅᖅᓯᒪᒻᒪᑦ ᐅᓂᒃᑳᓕᐊᓂᒃ ᑕᐃᔭᐅᔪᓂᒃ  

 ‘ᐱᖃᓯᐅᔾᔨᓃ ᐃᓄᐃᑦ ᖃᐅᔨᒪᔭᑐᖃᖏᑕ 

ᐱᐅᓯᖏᓐᓂᒃ’ ᑕᒪᒃᑯᐊ ᐅᓂᒃᑳᖅᓯᒪᓚᐅᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᓯᒪᔭᖏᑦ, ᐊᒻᒪ 

ᐱᖁᔭᓂᒃ ᐱᖃᓯᐅᔾᔨᓯᒪᔪᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᒻᒪ ᐃᓕᖅᑯᓯᖏᑕ 

ᐱᐅᓯᖏᓐᓂᒃ.  

 

ᖃᓄᐃᓕᐅᕐᓗᓂ ᐱᓕᕆᐊᖃᓕᖅᐸ 

ᓯᕗᒧᐊᑦᑎᑦᑎᖁᓪᓗᒍ ᐱᖁᔭᑎᒍᑦ 

ᒪᓕᒐᖃᖅᑎᑕᐅᔪᐃᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ, ᐊᒻᒪ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᖏᑦ ᐊᖑᒻᒪᑎᔭᐅᑦᑎᐊᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᒃ. ᐄ, ᑕᓐᓇ 

ᐊᐱᖅᑯᑎᑦᑎᐊᕙᒃ. ᑕᐃᒪ ᖁᕕᐊᓱᕕᔾᔪᐊᔪᔪᖓᐃᓛᒃ 

ᐊᓚᒃᑲᐃᔪᓐᓇᕋᑦᑕ ᖃᓄᐃᓕᐅᖅᐸᓕᐊᒻᒪᖔᑦᑕ 

ᐅᕙᒍᑦ ᐃᓕᖅᑯᓯᓕᕆᔨᒃᑯᓃᓐᖓᖅᑐᑕ ᑖᒃᑯᐊ ᐊᑐᓂ 

ᐃᖅᑲᓇᐃᔭᖃᑎᒋᕙᑦᑕᕗᑦ ᒐᕙᒪᒃᑰᔪᑦ, ᑖᒃᑯᐊ 

ᐊᑐᓂᒃ ᐊᓪᓚᕝᕕᓖᑦ ᐊᒻᒪᓗ ᐃᑲᔪᕋᓱᑉᐸᑦᑐᒋᑦ 

ᖃᓄᑐᐃᓐᓇᖅ ᐃᓄᐃᑦ ᐃᓕᖅᑯᓯᖏᓐᓂᒃ 

ᖃᐅᔨᒋᐊᒃᑲᓐᓂᕈᒪᑉᐸᑕ ᐅᕙᑦᑎᓐᓂ 

ᑐᑦᑕᕐᕕᐅᕙᑦᑐᒍᑦ, ᐊᒻᒪᓗ ᑲᑎᒪᔨᖃᕐᒥᔪᒍᑦ 

ᐃᓐᓇᐅᑎᑯᓗᓐᓂᑦ. ᑖᒃᑯᐊ ᐅᖃᐅᔪᐃᒋᐊᖅᐸᑦᑐᑦ 

ᐅᕙᑦᑎᓐᓂ ᖃᓄᐃᓕᐅᒃᑲᓐᓂᕈᓐᓇᕐᒫᑦᑕ, ᐊᒻᒪ 

ᖃᓄᖅ ᐃᓱᒪᔅᓴᖅᓯᐅᕋᓱᒋᐊᖃᕐᓂᐊᕐᒪᖔᑦᑕ 

ᒐᕙᒪᐅᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓱᕈᓯᕐᓄᑦ 

ᐃᓚᔮᕇᓄᑦ ᐱᔨᑦᑎᕐᓂᕐᒧᑦ ᐱᖁᔭᕐᔪᐊᖅ 

ᐃᓚᒋᔭᐅᒻᒪᑦ ᐱᖁᔭᕐᔪᐊᓄᑦ ᐊᖑᒻᒪᑎᑕᐅᒍᒪᔪᓄᑦ 

ᑖᒃᑯᓄᖓ ᒐᕙᒪᐅᔪᓄᑦ. ᐱᖃᓯᐅᔾᔨᓪᓗᑎᒃ 

ᒪᓕᒐᖃᖅᑎᑦᑎᓂᖅ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᖏᑦ, ᐱᖃᓯᐅᔾᔨᖁᓪᓗᒋᑦ ᐃᓄᓕᕆᔨᒃᑯᑦ 

ᐱᔨᒃᑎᕆᕈᑎᖏᑕ ᐃᓗᐊᓂ.  

ᑭᓯᐊᓂᓕ ᓇᓗᓇᓐᖏᓚᖅ ᐃᓄᐃᑦ ᐱᖅᑯᓯᑐᖃᖏᑦ 

ᐊᒻᒪ ᐃᓄᐃᑦ ᐱᓕᕆᒃᔪᓯᖏᑦ ᐃᓚᔮᕇᓐᓄᑦ ᐊᒻᒪ 

ᓱᕈᓯᓕᕆᓂᕐᒧᑦ ᒪᓕᒃᑕᐅᖏᒻᒪᑕ. 

ᐅᓄᓐᖏᑦᑐᑯᓘᓪᓗᑎᓪᓗ ᐃᓄᐃᑦ 

ᐃᓄᓕᕆᔨᐅᓪᓗᑎᑦ, ᐃᖅᑲᓇᐃᔭᖅᑎᐅᔪᑦ ᐊᒻᒪ 

ᐃᓄᓕᕆᔩᑦ ᐱᐅᓯᕆᕙᑦᑕᖏᑦ ᒪᓕᒃᓯᒪᓇᑎᑦ 

ᐃᓄᐃᑦ ᐃᓕᖅᑯᓯᖏᑕ ᐱᐅᓯᖏᓐᓂᒃ. 

 

ᒥᓂᔅᑕ ᐊᖏᕈᓐᓇᖅᐹ ᐃᖅᑲᓇᐃᔭᖃᑎᖃᕐᓂᕐᒥᑦ 

ᒥᓂᔅᑕᐅᖃᑎᒋᔭᓂᑦ ᓯᕗᒧᐊᖅᑎᑦᑎᓂᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᖏᓐᓂᒃ. ᓱᓕᔪᒃᑯᑦ ᐱᖃᓯᐅᔾᔨᓯᒪᓕᕐᓂᐊᕐᒪᑕ 

ᓄᓇᕗᑦ ᐱᖁᔭᕐᔪᐊᖏᓐᓂᒃ, ᐊᒻᒪᓗ ᐊᑕᖏᕐᓗᑎᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᒪᓕᖃᑦᑕᓕᕐᓗᑎᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔮᖏᓐᓂᒃ 

ᐃᓗᐊᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐅᖃᖃᐅᒐᒪᐃᓛᒃ 

ᑖᒃᑯᐊ ᒥᓂᔅᑕᐅᖃᑎᒃᑲᓂ ᐃᖅᑲᓇᐃᔭᖃᑎᒋᕙᑦᑕᒃᑯ 

ᐊᒻᒪᓗ ᑖᒃᑯᐊ ᐊᓪᓚᕝᕕᖏᑦ 

ᐃᖅᑲᓇᐃᔭᖃᑎᒋᔭᐅᕙᑦᑐᑎᑦ ᑖᒃᑯᓄᖓ 

ᐃᓕᖅᑯᓯᓕᕆᔨᒃᑯᓐᓄᑦ. ᑖᒃᑯᐊᓕ ᒪᓕᒐᐅᔪᑦ 

ᐊᐅᓚᒃᔪᑎᐅᔪᑦ ᐊᑐᓂ ᐊᐅᓚᑕᐅᒻᒪᑕ ᑕᒪᒃᑯᓄᖓ 

ᐊᓪᓚᕝᕕᐅᔪᓄᑦ. ᐃᒫᒃ, ᐃᓄᓕᕆᔨᒃᑯᑦ 

ᐃᖅᑯᓪᓕᐅᑎᒋᕋᑖᖅᑕᖓ ᑕᐃᑰᓇ ᑕᒪᓐᓇ 

ᑲᒪᒋᔭᐅᒻᒪᑦ. ᑕᐃᒪ ᑖᒃᑯᐊ ᐃᑲᔪᖅᐸᑦᑕᕗᑦ 

ᖃᓄᒃᑲᓐᓂᖅ ᖃᐅᔨᒪᔭᑐᖃᖏᑦ ᐃᓄᐃᑦ 

ᐊᑐᓕᖅᑕᐅᑲᓐᓂᕈᓐᓇᕐᒪᖔᑕ. ᑕᕝᕘᓇᓕ ᑕᕝᕙ 

ᐱᕕᖃᕋᓗᐊᖅᑐᒍᑦ ᑭᓯᐊᓂ ᓇᒻᒥᓂᖅ 

ᑭᐅᔪᓐᓇᓐᖏᑕᕗᑦ ᑕᒪᒃᑯᐊ ᐊᑐᓂ ᒥᓂᔅᑕᐅᓪᓗᑕ 

ᑕᒪᒃᑯᓂᖓ ᑲᒪᔨᖃᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑎᑎᔩ. ᑖᓐᓇ 

ᑭᐅᔭᐅᓐᖏᒻᒪᑦ ᐊᐱᖅᑯᑎᒋᔭᕋ ᐃᓄᐃᑦ 

ᐃᓅᓕᓯᕆᔾᔪᓯᖓᑦ ᑖᓐᓇᓗ ᑐᐊᕕᕐᓇᒻᒪᕆᒃᖢᓂ 

ᑐᐊᕕᕐᓇᒻᒪᕆᖕᒪᑦ. ᑕᒪᓐᓇᖃᐃ ᐃᓄᐃᑦ 

ᖃᐅᔨᒪᔭᑐᖃᖏᑦ ᓯᕗᒻᒧᐊᖅᑎᓐᓇᓱᒍᓐᓇᖅᐱᐅᒃ 

ᑐᐊᕕᕐᓇᖅᑐᒃᑯᑦ ᐃᓅᓯᓕᕆᔾᔪᓯᖅ ᑖᓐᓇ 

ᐱᔭᕆᐊᖃᕐᓂᖅᐹᓪᓚᕆᐅᖕᒪᑦ. ᑖᔅᓱᒧᖓ ᑭᐅᓐᖏᒻᒪᑦ 

ᑭᐅᔭᐅᔪᒪᒐᓗᐊᖅᐳᖓ ᑕᓐᓇ ᒪᓕᒐᕐᓄᑦ 

ᐃᓕᔭᐅᓂᐊᕐᒪᖔᑦ, ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ, ᑕᒪᒃᑯᓂᖓᐃᓛᒃ 

ᐊᖓᔪᖅᑳᖑᓐᖏᓐᓇᒪ ᐊᐱᖅᑯᑎᖓᓄᑦ, ᑕᒡᕘᓇ 

ᐃᓄᓕᕆᔨᒃᑯᑦ ᑖᒃᑯᐊ ᑲᒪᒻᒪᑕ ᑕᐃᒪ 

ᑭᐅᔪᓐᓇᓐᖏᑦᑐᖓ ᑭᓯᐊᓂ 

ᐃᖅᑲᓇᐃᔭᖃᑎᖃᕐᔫᒥᒍᑦᑕ ᑖᒃᑯᓂᖓ 

ᐊᓪᓚᕝᕕᖏᓐᓂᒃ ᐃᑲᔪᕋᓱᑦᑐᑕ ᑕᐃᒫᒃ ᑕᕝᕘᓇ 

ᑭᐅᔪᓐᓇᕋᓗᐊᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 221 - 4(2): ᐅᓪᓗᓕᒫᖅᑕᖅᑐᖅ 

ᑭᒍᓯᕆᔨ ᑲᖏᖅᖠᓂᕐᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

 

ᐅᖃᖅᑏ, ᒪᐃᖑᑎᓪᓗᒍ ᐊᐱᕆᓚᐅᖅᓯᒪᔭᕋ 

ᐊᖓᔪᖅᑳᖅ ᑭᒍᓯᕆᔨᑖᕈᓐᓇᕐᒪᖔᑕ ᑲᖏᖅᖠᓂᕐᒃᒥ. 

ᑕᐃᔅᓱᒪᓂ ᐊᖓᔪᖅᑳᖅ ᐅᖃᓚᐅᖅᓯᒪᔪᖅ 

ᑭᒍᓯᔨᑕᖃᐃᓐᓇᕐᓂᐊᓕᕐᒪᒡᒎᖅ ᑲᖏᖅᖠᓂᕐᒥ 

ᐊᐅᔭᐅᓂᐊᖅᑐᖅ. ᐊᐅᔭᐅᓚᐅᖅᖢᓂ 

ᐅᑭᐊᒃᓵᕈᖅᖤᓕᖅᐳᖅ. ᒫᓐᓇ ᓱᓕ 

ᐱᑕᖃᓚᐅᓐᖏᖦᖢᓂ, ᐃᓛᒃ ᐅᑭᐅᕐᓂᐊᓕᖅᑐᖅ. 

 

>>ᐃᓪᓚᖅᑐᑦ 

 

ᐅᓪᓗᒥᒧᑦ ᑎᑭᖦᖢᒍ ᓱᓕ ᑭᓱᓯᕆ-, 

ᑭᒍᓐᓂᐊᖅᑕᐅᔪᒍᑦ ᑎᑭᑦᑕᖅᑐᒧᑦ. ᐱᓇᓱᐊᕈᓯᕐᓄᑦ 

ᐱᖓᓱᓄᑦ ᑎᓴᒪᓄᑦ ᑎᑭᓚᐅᖅᐸᒃᖢᓂ. 

 

ᖃᖓᓕ ᐊᖓᔪᖅᑳᖑᔪᖅ ᓇᓗᓇᖅᓯᔪᓐᓇᕐᓂᐊᖅᐸ  

ᐱᓕᕆᕕᒃᓯ ᑭᒍᓯᕆᔨᑖᖅᑎᑦᑎᔫᓛᕐᒪᖔᑕ 

ᑲᖏᖅᖠᓂᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ 

ᐊᒻᒪ ᑖᓐᓇ ᓇᑯᕐᒦᖅᓱᒍ ᑕᐃᒪ 

ᖃᐅᔨᒋᐊᒃᑲᓐᓂᓚᐅᓐᖏᓐᓇᒪ ᒫᓐᓇ 

ᐃᖅᑲᓇᐃᔭᖅᑎᖃᕆᐊᓕᐅᒐᓗᐊᑦ ᑕᐃᑲᓂ 

ᑲᖏᖅᖠᓂᕐᒥ ᑕᐃᒫᒃ ᐅᖃᔪᒐᒪ. ᖃᓄᐃᒻᒪᖔᑦ 

ᑕᒪᓐᓇ ᖃᐅᔨᒋᐊᕐᓂᐊᖅᑲᕋ ᑕᐃᑲᓂ 

ᑲᖏᖅᖠᓂᕐᒦᑦᑐᖃᕆᐊᖃᓕᓚᐅᕋᓗᐊᕐᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 222 - 4(2): 

ᐃᒻᒥᓃᖅᑕᐃᓕᓕᕆᓂᕐᒧᑦ ᐃᓕᓐᓂᐊᕐᓂᖅ 

ᐃᓄᓕᕆᔨᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᑕᕋ 

ᐊᖓᔪᖅᑳᖓᓄᑦ ᐃᓄᓕᕆᔨᒃᑯᑦ. 

 

ᐅᖃᖅᑏ, ᖃᐅᔨᒪᔪᒃᓴᐅᒐᔅᓯ ᐃᓄᓕᕆᔩᑦ ᓄᓇᕗᒻᒥ 

ᑖᒃᑯᐊ ᐊᒃᓱᕈᕐᓇᖅᑐᐊᓗᖕᓂᒃ 

ᐃᖅᑲᓇᐃᔮᖃᖃᑦᑕᕐᒪᑕ ᐃᑲᔪᖅᑐᐃᖃᑦᑕᖅᖢᑎᒡᓗ 

ᐃᓚᒌᓄᑦ ᓱᕈᓯᕐᓄᑦ ᕿᑐᕐᖓᖏᓐᓄᑦ 

ᐊᖓᔪᖅᑳᖏᓐᓄᓪᓗ ᐊᒃᓱᕉᓴᒃᑎᓪᓗᒋᑦ. 

ᖃᐅᔨᒪᑦᑎᐊᖅᑐᐊ ᐃᓛᓐᓂᒃᑯᑦ ᓴᐱᓕᐅᒻᒥᖃᑦᑕᖅᑐᑦ 

ᖁᓚᕐᔫᒥᖃᑦᑕᖅᑐᑦ ᐊᒻᒪ ᐃᓅᓯᕐᒥᓂᒃ 

ᓇᑲᑎᔪᒪᓕᖃᑦᑕᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓄᓕᕆᔨᒃᑯᑦ 

ᖃᓄᐃᒻᒪᑦ ᐃᓕᓐᓂᐊᖅᑎᑕᐅᒋᐊᑐᓐᖏᓚᑦ 

ᑕᐃᒃᑯᓂᖓ ᐊᑐᕐᓗᑎᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓅᓯᕐᒧᑦ ᓇᑲᑎᑦᑕᐃᓕᒪᑎᑦᑎᓂᕐᒧᑦ 

ᐃᓕᓴᐅᑕᐅᓲᓂᒃ? ᖁᔭᓐᓇᒦᒃ ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1168 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐄ, ᖁᔭᓐᓇᒦᒡᓗ 

ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᑐᒃᓯᔪᒪᖕᒪᑦ. 

ᑕᐃᒃᑯᐊ Regional Directors 

ᐃᓗᐊᖅᓴᐃᕙᓪᓕᐊᓕᕐᒪᑕ ᑖᑉᓱᒧᖓ 

ᐃᓕᓴᐅᑕᐅᔪᒃᓴᒥᒃ Assist-ᖁᑕᐅᔪᒥᒃ. ᓄᓇᓖᑦ 

ᑕᐃᒃᑯᐊ Regional Directors 

ᐃᓗᐊᖅᓴᐃᕙᓪᓕᐊᓕᕐᒪᑕ ᐃᓕᓴᐅᑕᐅᔪᒃᓴᓂᒃ 

ᐃᓄᓕᕆᔨᓄᑦ ᐅᑭᐊᒃᓵᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᐃᓕᓐᓂᐊᕐᓂᖅ ᐃᓚᒋᔭᐅᖃᑕᐅᓂᐊᕐᒪᖔᑦ 7-ᕙᓄᑦ 

ᐋᖅᑭᒃᓯᒪᔪᓂ ᐃᓕᑕᐅᓯᒪᔭᕆᐊᖃᑦᑐᓂ ᑕᐃᒃᑯᐊ 

ᐃᓄᓕᕆᔩᑦ ᐃᖅᑲᓇᐃᔮᒥᓄᑦ 

ᑎᒃᑯᐊᖅᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᕼᐃᒍᒪᒻᒪᑦ. ᑕᐃᑉᓇ ᑭᖑᓪᓕᖅ ᐊᐱᖅᑯᑎᒋᔮ 

ᑕᐃᒪᓐᓇ ᐅᖄᓚᓐᖏᓐᓇᒪ ᑖᑉᓱᒥᖓ 

ᐃᓕᕼᐊᖅᑕᐅᑉᓗᑎᒃ ᑭᕼᐃᐊᓂ 

ᐃᓄᓕᕆᔨᓐᖑᕈᓐᓇᖅᑐᑦ. ᐅᖄᓪᓚᒃᑐᖓᓕ ᑕᐃᑉᑯᐊ 

Regional Directors ᐃᓕᕼᐅᑎᒃᓴᑦ, ᐅᑉᓗᒥ 

ᐃᓕᕼᐅᑎᒃᕼᐅᓕᖅᑐᓂᒃ ᐃᓗᐊᖅᕼᐊᐃᓕᕐᒪᑕ 

ᐃᓄᓕᕆᔩᑦ ᐃᓕᕼᐊᖅᑕᐅᑯᑉᓗᒋᑦ 

ᐃᒻᒥᓃᖅᑕᐃᓕᓂᐅᑉ ᐃᑲᔪᕐᓂᐅᑉ ᒥᒃᕼᐋᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ 

ᐅᖃᓚᐅᖅᓯᒪᒻᒪᑕ ᓴᓗᒻᒪᔅᓴᐃᔨᓪᓗᓐᓃᑦ 

ᐱᓕᕆᕝᕕᓯᓐᓃᑦᑐᑦ ᐃᒻᒥᓃᖅᑕᐃᓕᒪᓂᐅᑉ ᒥᒃᓵᓄᑦ 

ᐃᓕᓐᓂᐊᖅᑎᑕᐅᔭᕆᐊᖃᒻᒪᑦ ᐊᒻᒪᓗ ᓴᓗᒻᒪᔅᓴᐃᔩᑦ 

ᐊᒃᓱᕈᓐᓇᖏᓐᓂᖅᓴᒥᒃ ᐃᖅᑲᓇᐃᔭᖃᑦᑕᕋᓗᐊᖅᑐᑎᒃ 

ᓱᓕ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐃᒻᒥᓃᖅᑕᐃᓕᒪᓂᐅᑉ ᒥᒃᓵᓄᑦ. ᐃᓄᓕᕆᔨᓕᒫᑦ 

ᓄᓇᕗᒻᒦᑦᑐᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᑦᑎᑕᐅᕚᑦ 

ᐃᒻᒥᓃᖅᑕᐃᓕᒪᓂᕐᒥᒃ ᐊᒻᒪᓗ 

ᐃᓕᓐᓂᐊᖅᑎᑕᐅᓪᓗᑎᒃ ᐊᔪᓐᓇᕈᓐᓃᑲᐅᑎᒋᕙᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᐃᓱᒪᖅᑰᒻᒪᑦ 

ᐃᓄᓕᕆᔩ ᐃᒻᒥᓃᖅᑕᐃᓕᒪᓂᕐᒥᒃ 

ᐃᓕᓐᓂᐊᖃᑦᑕᕋᓱᒋᖅᑰᖏᒻᒪᒋᑦ. ᐄ, 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᐃᒃᑯᐊ 

ᐊᕕᑦᑐᖅᓯᒪᔪᓂᒃ ᐊᖓᔪᖅᑳᐅᑏᑦ ᐸᕐᓇᐅᑎᓂᒃ 

ᐋᖅᑭᒃᓱᐃᕙᓪᓕᐊᔪᑦ ᐃᒻᒥᓃᖅᑕᐃᓕᒪᓂᕐᒥᒃ 

ᐃᓕᓐᓂᐊᖅᑎᑕᐅᓯᒪᖏᑦᑐᖅ ᐃᓄᓕᕆᔩᑦ 

ᐃᓕᓐᓂᐊᖅᑎᑕᐅᖃᑦᑕᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 223 - 4(2): ᐊᖅᑯᑎᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖃᓐᓂᕐᒥᒃ ᖁᓪᓕᐅᓂᕐᒥᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ.  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ. 

 

ᑕᒪᑐᒪᓂ ᐅᖃᓪᓚᓵᖅᑲᐅᑎᓪᓗᒍ ᐅᖃᖅᑲᐅᒻᒪᑦ 

ᐃᓐᓇᕐᓄᑦ ᐃᓕᓐᓂᐊᕈᑏ ᐋᖅᑭᒃᑕᐅᓯᒪᓕᕐᒪᑕ 

ᐊᒻᒪᓗ ᐊᑐᐃᓐᓇᕈᖅᑎᑕᐅᓯᒪᓪᓗᑎᒃ 52-ᓄᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᓇᓕᐊᒃ ᓄᓇᓖᑦ 

ᑕᐃᒪᐃᑦᑐᓂᒃ ᐱᑎᑕᐅᓂᐊᕐᒪᖔᑦ 

ᑐᑭᓯᑎᑕᐅᔪᓐᓇᖅᐱᑕ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᑦᑎᐊᕙᒻᒥᓈᓯᑦ 

ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. ᑕᐃᒪ ᑖᒃᑯᐊ 

ᓄᓇᓖᑦ ᐅᑯᐊᖑᔪᐃᑦ ᐃᖃᓗᐃᑦ, ᓴᓂᑭᓗᐊᖅ, 

ᐅᖅᓱᖅᑑᖅ, ᑲᖏᖅᖠᓂᖅ, ᑭᓐᖓᐃᑦ ᐊᒻᒪᓗ 

ᑭᒻᒥᕈᑦ. ᑖᒃᑯᐊ ᑕᕝᕙ ᓄᓇᓖᑦ 6-ᖑᔪᐃᑦ 

ᐅᖃᐅᓯᕆᖅᑲᐅᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖣᒍ ᒥᓂᔅᑕᕆᔭᐅᔪᖅ. ᐅᖃᖅᑏ, ᑖᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕈᑎᔅᓴᐅᑎᓪᓗᒋᑦ 

ᐃᓕᓐᓂᐊᖅᓯᒪᔪᑦ ᐅᓄᖅᓯᕙᓪᓕᐊᓂᐊᖅᑐᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᓱᒻᒪᑦ 6-ᓰᓐᓇᑯᓗᓐᓂᒃ ᓄᓇᓕᓐᓂᒃ 

ᐃᓕᓐᓂᐊᑎᑦᑎᓂᐊᕐᒪᖔᑦ. ᑕᐃᒪᓕᑭᐊᖅ 

ᓄᓇᕗᒻᒦᑦᑐᓕᒫᑦ ᓄᓇᓖᑦ ᐊᑕᖏᕐᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᓄᓇᓖᑦ 6-ᖑᔪᐃᑦ ᑖᒃᓱᒥᖓ 

ᑐᒃᓯᕋᖅᓯᒪᒻᒪᑕ ᑭᓯᐊᓂ ᖃᐅᔨᒪᓂᐊᖅᐳᒍᑦ 

ᓄᓇᕗᑦᓕᒫᒥ ᑕᒪᒃᑯᐊ ᐊᑐᐃᓐᓇᐅᔪᑦ. 

ᐊᑐᐃᓐᓇᐅᔫᒐᓗᐊᑦ ᑭᓯᐊᓂ ᑕᒫᓂ 

ᐊᕐᕌᒎᒋᔭᑦᑎᓐᓂᒃ 6-ᑐᐃᓐᓇᐅᒻᒪᑕ ᑖᒃᑯᐊ ᓄᓇᓖᑦ. 

ᑭᓯᐊᓂ ᒪᑐᐃᖓᐃᓐᓇᖅᐸᑦᑐᖅ ᐊᓯᖏᓐᓄᑦ 

ᓄᓇᓕᓐᓄᑦ ᑖᔅᓱᒥᖓ ᓲᕐᓗ ᐅᑭᐅᖃᖅᑐᓂᑦ 19 

ᐅᕝᕙᓘᓐᓃᑦ ᐅᖓᑖᓄᑦ ᖁᕝᕙᓯᓐᓂᓕᒻᒥᑦ 12 

ᐱᐊᓂᒋᐊᒃᑲᓐᓂᕈᒪᑉᐸᑕ ᓇᓂᑐᐃᓐᓇᖅ ᑖᓐᓇ 

ᓄᓇᓕᓐᓂ ᒪᑐᐃᖓᕙᑦᑖᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 224 - 4(2): ᐅᖓᓯᒃᑐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐃᓂᖅ 

ᖃᒪᓂᑦᑐᐊᕐᒧᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᑯᑎᒋᓂᐊᕋᒪ ᑖᔅᓱᒧᖓ ᒥᓂᔅᑕᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ, ᐃᖓᕐᔪᓕᕆᓂᕐᒧᑦ. 

 

ᐅᖃᖅᑎᑦᑎᔨ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᑉᐹᓂ 

ᖃᒪᓂᑦᑐᐊᑉ ᐊᒡᒍᐊᓂ ᐊᐳᖅᑎᓐᓈᖅᑐᒥᑦ 

ᐅᔭᕋᖅᑕᕆᐊᖅᑕᖃᕐᒪᑦ. ᑭᒡᒐᖅᑐᖅᑕᓐᓂ 

ᖃᒪᓂᑦᑐᐊᕐᒥ ᑕᒪᓐᓇ ᐊᑦᑐᐃᓂᖃᓪᓗᐊᕕᒃᓯᒪᒻᒪᑦ 

ᓄᓇᓕᐅᔪᒧᑦ, ᐊᒻᒪᓗ ᐱᕚᓪᓕᖅᓯᒪᓪᓗᐊᖅᑐᓂ. 

ᑭᓯᐊᓂ ᑕᒪᒃᑯᐊ ᐊᔅᓱᕈᖅᑐᑎᑦ ᐱᓕᕆᓪᓗᐊᕕᒃᑐᑎᑦ, 

ᐊᒻᒪᓗ ᐊᖏᖃᑎᒌᖏᓗᐃᓐᓇᖅᑐᑎᑦ 

ᐱᕚᓪᓕᕐᔪᐊᖅᓯᒪᒻᒪᑕ. 

 

ᑭᓯᐊᓂ ᑕᐃᒪ ᐅᖃᖅᑎᑦᑎᔨ, ᓄᓇᓕᒥᐅᑕᐅᔪᐃᑦ 

ᖃᐅᔨᒪᑦᑎᐊᖅᑐᑦ, ᑐᑭᓯᐊᑦᑎᐊᖅᑐᓪᓗ ᐊᒻᒪᓗ 

ᑐᑭᓯᐊᑦᑎᐊᓗᒃᑖᖅᑐᑕ ᑖᓐᓇ ᐅᔭᕋᒃᑕᕆᐊᕐᓂᐅᔪᖅ 

ᐊᐳᖅᑎᓐᓈᖅᑐᒥ ᐃᓱᓕᒃᕕᓴᖃᕈᒫᕐᒥᒻᒪᑦ. 

ᐃᓕᒪᓇᕐᒪᑦ ᒫᓐᓇᐅᔪᖅ 2017-ᖑᓕᖅᐸᑦ  

ᐃᓱᓕᒃᕕᔅᓴᖃᖅᑐᓂ. 

ᐱᕙᓪᓕᐊᔭᕆᐊᖃᕐᒫᓂᐊᖅᑐᑎᒃ 

ᐃᓱᒪᒃᓴᖅᓯᐅᕈᑎᒋᔭᐅᒻᒫᕆᐊᖃᕐᓂᐊᖅᑐᓂ ᑕᒪᓐᓇ 

ᐱᕙᓪᓕᐊᓂᖅ ᓄᓇᓕᐅᔪᒥᒃ. 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᔪᖅ ᓇᓗᓇᐃᔭᐃᔫᓪᓗᐊᖅᐸ 

ᖃᒪᓂᑦᑐᐊᕐᒥᐅᑕᐅᔪᑦ ᖃᓄᖅ 

ᐃᓱᒪᒃᓴᖅᓯᐅᐸᓪᓕᐊᓂᐊᕐᒪᖔᑕ ᐱᕙᓪᓕᐊᓂᐅᑉ 

ᒥᔅᓵᓄᑦ ᐊᐳᖅᑎᓐᓈᖅᑐᖅ ᐃᓱᓕᑉᐸᓪᓕᐊᓕᖅᐸᑦ? 

ᒪ’ᓇᓪᓗᐊᕕᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔨ, ᐊᒻᒪᓗ ᐅᓪᓗᒃᑰᖅᑐᒋᑦ 

ᓄᓇᕗᑦᒥᐅᖃᑎᒃᑲ. ᐊᒻᒪᓗ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᖃᑎᒪ. 

 

ᐅᖃᖅᑎᑦᑎᔩ, ᑕᒪᒃᑯᐊ ᓄᓇᕗᑦᒥ ᓄᓇᓖᑦ, ᐅᕙᒍᑦ 

ᒐᕙᒪᐅᓪᓗᑕ ᐱᕙᓪᓕᐊᔪᓕᕆᓂᖅ 

ᐱᔾᔪᑎᒋᓪᓗᒍᐃᓛᒃ. ᑖᓐᓇ Economic 

Development ᐱᔾᔪᑎᒋᓪᓗᒍ 

ᐸᖅᑭᓯᒪᐃᓐᓇᕐᓂᐊᖅᑐᒍᑦ, ᐸᖅᑭᓯᒪᐃᓐᓇᖅᑐᒍᓪᓗ 

ᐅᑯᐊ ᐅᔭᕋᑦᑕᕆᐊᖃᕈᓐᓃᕋᓗᐊᖅᐸᓪᓗ ᐅᕝᕙᓘᕝᕙ, 

ᐅᔭᕋᑦᑕᕆᐊᖃᕋᓗᐊᖅᐸᑕᓘᕝᕙ ᑕᐃᔅᓱᒪ ᓄᓇᓕᐅᑉ 

ᓴᓂᖓᓂ. ᐃᑲᔫᑎᖃᐃᓐᓇᓂᐊᖅᑐᒍᑦ, ᐊᒻᒪᓗ 

ᐸᕐᓇᓐᓂᖅ ᐊᖏᔫᔪᒫᕐᒪᑦ ᓇᓗᓇᓐᖏᒻᒪᑦ. 

 

ᐅᖃᐅᓯᕆᔭᖓ ᐱᔾᔪᑎᒋᓪᓗᒍ 

ᐅᔭᕋᑦᑕᕆᐊᖃᓚᐅᕐᓗᓂ 

ᐅᔭᕋᑦᑕᕆᐊᖃᕈᓐᓃᐸᓪᓕᐊᓂᖅ ᐊᑦᑐᐃᓂᐊᕐᒪᑦ 

ᑕᒪᒃᑯᓂᖓ ᒫᓐᓇ ᐱᓕᕆᔪᓂᒃ ᐃᓚᒌᓂᓪᓗ. 

ᑐᑭᓯᒃᑎᐊᖅᑐᒍ ᐅᖃᐅᓯᕆᔭᖓ. ᑭᓯᐊᓂ 

ᐅᖃᖅᑎᑦᑎᔨ ᑕᒪᒃᑯᐊ ᐅᕙᒍᑐᐃᓐᓇᖅ, 

ᐅᕙᒍᐃᓐᓇᐅᓗᑕ ᑲᒫᓂᓚᓐᖏᑕᕗᑦ ᑭᓯᐊᓂ 

ᓄᓇᓕᐅᔪᖅ ᑖᓐᓇ Hᐋᒻᓚᐅᔪᖅ ᐱᓕᕆᖃᑎᒋᓗᒍ, 

ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᑦ. ᑕᒪᒃᑯᐊ ᐊᒥᓲᒻᒪᑕ 

ᑕᒪᔅᓱᒧᖓ ᐸᕐᓇᐸᓪᓕᐊᖃᑎᒌᒋᐊᖃᕋᔭᖅᑐᑦ 

ᐊᐱᖅᑯᑎᒋᔭᖓᑕ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᑦ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. ᐄᑯᓗᒃ. 

ᑭᒡᒐᕕᒻᒥ ᐅᔭᕋᑦᑕᕆᐊᕐᓂᐅᔪᖅ ᕿᓂᕐᓂᐅᔪᖅ  

ᐱᕙᓪᓕᐊᒻᒪᑦ ᑕᒪᓐᓇᓗ ᓯᕗᒻᒧᐊᐸᓪᓕᐊᓪᓗᓂ 

ᐅᖃᐅᓯᐅᒃᑕᖅᑎᓪᓗᒍ. ᒥᓂᔅᑕᐅᔪᕐᓕ ᑕᐃᒪ ᑕᕝᕙᓂ 

ᒐᕙᒪᑦᑎᓐᓂ ᖃᐅᔨᓴᖅᓯᒪᕙ, ᐊᒻᒪᓗ ᖃᓄᖅ 

ᑐᓴᐅᒪᑎᑦᑎᒋᐊᒃᑲᓂᖅᑑᓪᓗᐊᖅᐸᑦ 

ᖃᒪᓂᑦᑐᐊᕐᒥᐅᑕᐅᔪᑦ ᐊᒻᒪᓗ ᐅᕝᕙᓘᓐᓃᑦ  

ᓄᓇᓕᓐᓂ ᖃᓂᑦᑑᔪᓂᑦ. 

ᓯᕗᓪᓕᐅᑎᑕᐅᒋᐊᑑᓪᓗᐊᕋᔭᓐᖏᒻᒪᑖ-ᒪᖔᑕ 

ᐱᓕᕆᐊᒃᓴᓄᑦ, ᐊᒻᒪᓗ ᐃᓕᓐᓂᐊᕐᓂᕐᒧᑦ ᐊᒻᒪᓗᑦ 

ᑕᒪᒃᑯᓄᖓ ᐱᒡᒎᑕᒃᓴᐅᔪᓄᑦ, 

ᐱᓕᕆᐊᒃᓴᐅᓇᔭᖅᑐᓄᑦ ᐅᔭᕋᑦᑕᕆᐊᕐᓂᕐᒧᑦ. ᒪ’ᓇ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᑕᒪᓐᓇᐃᓛᒃ 

ᐅᔭᕋᒃᑕᕆᐊᓕᕆᓂᖅ ᐊᖏᔫᖕᒪᑦ ᓄᓇᕗᑦ ᐃᓗᐊᓂ 

ᐊᒥᓲᑎᓪᓗᒋᑦ ᐱᓕᕆᐊᒃᓴᖃᖃᕐᕕᓪᓚᕆᐅᓱᖅᖢᑎᒡᓗ 

ᑕᒪᒃᑯᐊ ᐅᔭᕋᒃᑕᕆᐊᖃᕐᕖᑦ ᐊᕕᒃᑐᖅᓯᒪᔪᓂ 

ᓄᓇᕗᑦ ᐃᓗᐊᓂ. ᖃᒪᓂᑦᑐᐊᑉᓗ ᓴᓂᐊᓂ ᑕᐃᑉᑯᐊ 

ᐅᔭᕋᒃᑕᕆᐊᕐᕕᐅᖃᐅᔭᓕᖅᖢᑎᒡᓗ ᐅᑭᐅᑦ 

ᐊᒥᓱᒡᔫᓕᖅᖢᑎᒃ. 

 

ᑭᓯᐊᓂ ᐅᖃᖅᑎᑦᑎᔨ, ᑕᒪᒃᑯᐊ ᐅᕙᖅᓯᐊᖅ 

ᐅᖃᓚᐅᕋᒪ ᐊᒥᓲᖕᒪᑕ ᐸᕐᓇᒍᑕᐅᔭᕆᐊᖃᕋᔭᖅᑐᑦ 

ᐅᕙᒍᑐᐃᓐᓇᐅᓪᓗᑕ ᑲᒪᓕᕐᓂᑕᕗᑦ. ᑖᑉᑯᐊ 

ᓄᓇᓕᐅᑉ ᒐᕙᒪᖓ ᐊᒻᒪᓗ ᑕᒪᒃᑯᐊ 

ᑲᑎᔾᔨᖃᑎᒌᖑᔪᑦ, ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᓗᒋᑦ ᐅᔭᕋᒃᑕᕆᐊᖑᔪᑦ ᑖᑉᑯᐊ ᑲᒻᐸᓃᑦ 

ᓇᖕᒥᓂᖃᖅᑐᑦ ᐱᓕᕆᒋᐊᒃᓴᐅᓂᐊᖅᑐᑦ 

ᐱᔾᔪᑎᒋᓗᒋᑦ ᐱᕚᓪᓕᕈᑎᒃᓴᐅᓇᔭᖅᑐᑦ ᑭᓯᐊᓂ 

ᐱᓕᕆᖃᑎᒌᑦᓯᐊᕋᑦᑕ ᑕᒪᒃᑯᐊ 

ᑲᒪᒋᔭᐅᑦᓯᐊᕈᓐᓇᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᑖᒻᓇᑦᑕᐅᖅ ᑲᖏᖅᖠᓂᐅᑉ ᓯᓚᑎ’ᓈᖓᓂ 

ᐅᔭᕋᒃᑕᕆᐊᖑᓂᐊᖅᑐᖅ ᑕᓯᕐᔪᐊᕐᒥ, ᑕᐃᑉᑯᓇᓐᖓᑦ 

ᐊᐳᖅᑎᓐᓈᖅᑐᕐᒥᐅᓂᑦᑕᐅᖅ ᐃᓚᒋᔭᐅᖃᑕᐅᑉᓗᓂ 

ᑭᓯᐊᓂ ᓯᕗᒻᒧᐊᖅᐸᓪᓕᐊᑦᓯᐊᕐᒪᑦᑕᐅᖅ 

ᓇᓗᓇᓐᖏᒻᒪᑦ, ᐱᕙᓪᓕᐊᔪᓕᕆᔨᓂᑦ 

ᑎᑎᖅᑕᐃᑦᑕᖅᖢᓂ ᐊᖓᔪᖅᑳᖓᔪᖅ ᑕᒪᑦᓱᒥᖓ 

ᖃᐅᔨᒋᐊᖅᓯᒪᕙ ᐊᒻᒪᓗ ᖃᓄᖅ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᒋᐊᒃᑲᓐᓂᖅᑑᓪᓗᐊᕋᔭᖅᐸ? 

ᖃᒪᓂᑦᑐᐊᕐᒥᐅᑕᐅᔪᐃᑦ ᐃᓕᓐᓂᐊᖅᓯᒪᓕᖅᑐᑦ 

ᑕᐃᑲᓂ ᐅᔭᕋᒃᑕᕆᐊᕐᓂᕐᒥ ᐱᓕᕆᓂᕐᒥᒃ ᐊᒻᒪᓗ 

ᓄᓇᓕᐅᑉ ᓯᓚᑎᒋᔮᓂᑦᑕᐅᖅ ᐃᓚᖏᑦ ᐱᓕᕆᖕᒪᑕ 

ᓇᓗᓇᓐᖏᒻᒪᑦ ᐃᓕᓐᓂᐊᖅᓯᒪᒻᒫᑦᓯᐊᓕᖅᖢᑎᒃ 

ᖃᓄᖅ ᐱᓕᕆᓂᖅ ᐅᔭᕋᒃᑕᕆᐊᓂ. ᑕᒪᓐᓇ 

ᓯᕗᓂᒃᓴᒥ ᖃᓄᖅ 

ᐱᓕᕆᐊᕆᒃᑲᓐᓂᖅᐸᓪᓕᐊᖕᒪᖔᑦ ᑐᑭᓯᒍᐊᖅᖢᖓ. 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ), 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᐊᖓᔪᖅᑳᕆᔭᐅᔪᖅ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᕙᑦᓯᐊᕈ ᐅᖃᓚᐅᕋᒪᐃᓛᒃ ᑕᐃᒪ 

ᑕᒪᒃᑯᐊ ᓄᓇᓕᐅᑉ ᒐᕙᒪᒋᔭᖏᑦ ᕼᐋᒻᓚᒃᑯᖏᑦ 

ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᑕᒪᒃᑯᐊ ᐅᔭᕋᒃᑕᕆᐊᓕᕆᓂᖅ ᐱᔾᔪᑎᒋᓗᒍ 

ᐱᓕᕆᐊᒃᓴᐃᑦ ᑲᒪᒋᔭᐅᑦᓯᐊᖅᑕᐅᓂᖅᓴᐅᑦᑕᔪᖕᒪᑕ 

ᑲᑐᔾᔨᖃᑎᒌᑦᓯᐊᕐᓗᓂ, ᐅᕙᑦᑕᐅᖅ ᒐᕙᒪᐅᔪᒍᑦ 

ᐊᒻᒪ ᐅᕙᒐ ᐱᓕᕆᕝᕕᒋᔭᕋ ᑕᒪᒃᑯᐊ ᓄᓇᓕᐅᑉ 

ᐊᐅᓚᑦᓯᔨᒋᔭᖏᑦ ᐊᒻᒪᓗ ᑲᑐᔾᔨᖃᑎᒌᒋᔭᐅᔪᑦ 

ᑕᐃᑉᑯᓇᓂ ᐊᕕᒃᑐᖅᓯᒪᔪᑦ ᐃᓗᐊᓂ 

ᐱᓕᕆᖃᑎᒋᓗᒋᑦ ᑕᒪᓐᓇ ᐱᕙᓪᓕᐊᔪᓕᕆᓂᖅ 

ᐱᔾᔪᑎᒋᓗᒍ, ᖃᓄᖅᑑᕈᑎᒋᓂᓗᒃᑐᐃᑦ 

ᐋᖅᑭᒃᑕᐅᓯᒪᓂᐊᕋᑉᑎᒍᑦ, ᑐᑭᓯᐅᒪᖃᑦᓯᐊᒐᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 225 - 4(2): ᐃᑲᔫᑎᑦ 

ᐊᖓᔪᖅᑳᕆᔭᐅᔪᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓰᒻᒪᓗ 

ᐊᐱᖅᓱᓚᐅᓐᖏᑎᓪᓗᖓ ᑲᑎᒪᔨᐅᖃᑎᒐ 

ᒪᕐᕈᐃᖅᓱᖅᑎᑕᐅᒋᐊᓐᖑᐊᐱᒃᑐᖅ. 

 

ᐅᖃᖅᑎᑦᑎᔩ, ᐱᒋᐊᓚᐅᓐᖏᓐᓂᓐᓂᑦ 

ᒥᑦᑎᒪᑎᓕᖕᒥᐅᑦ ᐅᓐᓄᓴᒃᑯᑦ, ᓄᓇᕗᒻᒥᐅᓪᓗ. 

 

ᐃᑉᐸᒃᓴᖅ ᐊᐱᖅᓲᑎᒋᓚᐅᖅᑕᓐᓄᑦ  

ᑲᔪᓯᒋᐊᕈᒪᓪᓗᖓ ᐃᓄᓕᕆᔨᒃᑯᑦ ᐊᖓᔪᖅᑳᖓᓄᑦ 

ᐊᐱᕆᔪᒪᔪᖓ. 

ᐅᑯᐊ ᑲᑎᒪᔾᔪᑎᒥᓃᑦ ᑕᐅᑐᖕᓂᐊᕋᒃᑭᑦ 

ᓇᓗᓇᐃᖅᓯᒋᐊᒃᑲᓐᓂᖁᒧᑦ, ᑲᑎᒪᔾᔪᑎᕕᓃᑦ 

ᑎᑎᕋᖅᓯᒪᔪᑦ ᐅᓪᓗᑎᐃᓐᓇᖅ ᐊᒃᑑᐸ 24, 2014. 

ᖃᐅᔨᒪᒐᓗᐊᖅᑐᖓ ᐅᖃᖅᑏ, ᐅᑯᐊ 

ᑎᑎᕋᕕᒃᓯᒪᓐᖏᑦᑐᑦ. ᐆᒥᖓ ᐊᐱᕆᓚᐅᕐᓚᖓ. 

 

ᐅᖃᖅᑏ, ᐃᑉᐸᒃᓴᖅ ᐊᐱᖅᓱᕋᒃᑯ ᑭᐅᓚᐅᕐᒪᑦ 

ᐃᒪᐃᓕᖓᔪᒥᒃ. ᐅᖃᓕᒫᕐᓂᐊᖅᑐᖓ. ᑕᒪᒃᑯᐊ 

ᐱᔭᕆᐊᑐᔪᒻᒪᕆᐊᓗᖕᒪᑕ, ᐃᒻᒥᒃᑯᓪᓗ ᐊᑐᓂ 

ᐱᓕᕆᐊᖑᔭᕆᐊᖃᖅᖢᑎᒃ ᐊᑐᓂ 

ᐱᓕᕆᐊᖑᔭᕆᐊᖃᕐᓂᖏᑦ ᒪᓕᒃᖢᒋᑦ. 

 

ᐅᖃᖅᑎᑦᑎᔩ, ᐃᑉᐸᒃᓴᖅ ᐊᐱᖅᓱᒪᐅᕋᒪ ᑕᒪᒃᑯᐊ 

ᐊᖓᔪᖅᑳᕆᔭᐅᔪᑦ ᐃᑲᔪᖅᑕᐅᓇᓱᖃᑦᑕᕐᒪᖔᑕ 

ᕿᑐᕐᖓᖏᓐᓂᒃ ᐊᖅᓵᖅᑕᐅᑎᓪᓗᒋᑦ ᖃᓄᖅ 

ᐅᑎᖅᑎᑦᑎᕙᓪᓕᐊᓇᓱᐊᕐᓂᕐᒧᑦ. ᐅᓇ 

ᑐᑭᓯᒋᐊᒃᑲᓐᓂᓚᐅᕐᓚᒍ ᐅᓪᓗᒥ ᐅᖃᖅᑎᑦᑎᔩ, ᐅᓇ 

ᐊᖓᔪᖅᑳᑉ ᐅᖃᐅᓯᕆᓚᐅᖅᑕᖓ ᐃᖕᒥᒃᑯᑦ ᐊᑐᓂᒃ 

ᐱᓕᕆᐊᖑᔭᕆᐊᖃᖃᑦᑕᕐᒪᑕ. ᖃᓄᖅ ᑖᓐᓇ 

ᑐᑭᖃᑉᐸ ᐅᖃᐅᓯᕆᓚᐅᖅᑕᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᖁᔭᓐᓇᒦᓪᓗ 

ᑐᓄᓂᐅᑉ ᒪᓕᒐᓕᐅᖅᑎᐊ ᑖᑉᓱᒥᖓ 

ᐊᐱᖅᑯᑎᖃᒻᒪᑦ. ᑭᕼᐃᐊᓂ ᐃᑉᐸᔅᓴᖅ ᐅᓪᓗᕆᒻᒪᑦ 

ᐊᐱᖅᓱᓐᖏᑖᖓ. ᐃᑉᐸᕼᐋᓂ 

ᑕᓪᓕᒥᕐᒥᐅᖅᖣᔮᖅᑐᖅ ᐊᐱᖅᕼᐅᖅᑑᒐᓗᐊᖅ. 

 

ᑖᒃᑯᐊ ᓄᑕᕋᐃᑦ ᐊᖏᔪᖅᑳᖏᓐᓂ ᐱᔭᐅᔭᕌᖓᑕ 

ᐃᓄᓕᕆᔨᒃᑯᓐᓄᑦ ᐊᔾᔨᒌᖏᖃᑦᑕᕐᒪᑕ. ᓯᕗᓕᐅᔾᔪᖅ 

Voluntary Service Agreement. 

ᐊᖏᖃᑎᒌᒃᖣᑎᒃ ᐊᖓᔪᖅᑳᓪᓗ ᐃᓄᓕᕆᔩᓪᓗ 

ᐊᑕᐅᑦᓯᒃᑯᑦ ᓴᓇᓪᓗᑎᒃ. ᑐᒡᓗᐊᑦᑕᐅᖅ Plan of 

Care, ᑕᒃᑯᐊ ᐊᖓᔪᖅᑳᖑᔪᓪᓗ ᐃᓄᓕᕆᔩᓪᓗ 

ᑲᑎᒪᔨᑖᖅᖣᑎᒃ ᐃᓚᒥᓐᓂᒃ ᐃᑲᔪᖅᑎᔅᓴᒥᓐᓂᓗᓐᓃᑦ 

ᑖᑉᓇ ᐱᖁᔭᓂ ᐊᒃᑐᐊᓂᖅᐸᑦ ᑲᑎᒪᓗᑎᒃ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔭᐅᔪᓐᓇᕐᒪᑕ. ᓄᑕᕋᓪᓗᓐᓃᑦ 

ᐱᓯᒪᔭᑲᓄᐊᕐᓗᓂ. 

 

ᑖᓐᓇᑦᑕᐅᖅ ᐱᖓᕼᐅᐊᑦ ᐊᐱᖅᕼᐅᐃᔨᒃᑰᕐᓗᑎᒃ 

ᐃᓄᓕᕆᔩᑦ ᐊᖓᔪᖅᑳᖏᑦ ᐊᖅᕼᐋᖅᕼᐃᔪᓐᓇᕐᒪᑕ 

ᓄᑕᕋᓐᓄᐊᕐᓂᒃ ᐊᖓᔪᖅᑳᖏᓐᓂᒃ. ᑖᒃᑯᐊᓕ 

ᐊᐱᖅᓱᐃᔩᑦ ᐃᓱᒪᖅᓲᑎᒋᔮᑦ 

ᐱᓯᒪᔭᐅᒃᑲᓂᕐᓂᐊᖅᐸᑕ ᐃᒪᓐᓇ ᑕᖅᑭᖅᓯᐅᑎᓂᒃ. 

ᐅᑯᐊ ᑲᒪᒋᔭᐅᑎᓪᓗᒋᑦ ᑕᐃᒪᓐᓇ ᑐᑭᖃᑦᖢᓂ 

ᐱᕼᐃᒪᔭᐅᒃᑲᓄᐊᕐᓗᓂ,Temporary Ward-ᒥᒃ 

ᑕᐃᒍᖅᑕᐅᔪᖅ. ᐊᔪᕐᓇᕐᒪᕆᒑᖓᑦ ᐃᓄᓕᕆᔨᒃᑯᑦ 

ᑐᒃᕼᐃᖅᑯᖃᑦᑕᖅᑐᑦ ᐊᐱᖅᓱᐃᔨᒃᑯᓐᓄᑦ ᑖᒃᑯᐊ 

Permanent Ward-ᖑᖁᓪᓗᒋᑦ. ᑖᒻᒪ 

ᑭᖑᓪᓖᑦᑐᕆᔭᐅᒻᒪᕆᖃᑦᑕᖅᑐᖅ ᐃᓄᓕᕆᔨᒃᑯᓐᓂᑦ 

ᐊᐱᖅᓱᐃᔨᒃᑰᓐᓂᖅ ᑐᑭᖅᕼᐅᒻᒪᕆᓪᓗᒍ ᑖᑉᓇ 

ᓄᑕᕋᖅ ᐊᖏᔪᖅᑳᒥᓐᓃᑎᒻᒪᕆᓪᓗᓂ. 

 

ᑖᑉᑯᐊ ᐊᔾᔨᒌᖏᒻᒪᑕ ᑖᕝᕘᓇ 

ᐊᔾᔨᒌᖏᑦᑐᕆᖃᑦᑕᖅᑕᕋ ᐃᑉᐸᔅᓵᓂᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒪᒐ 

ᓄᖅᑲᕈᓐᓇᖏᒻᒪᑦ ᐃᑉᐸᔅᓴᕋᑖᖑᖅᑰᔨᔪᖅ 

ᐊᐱᖅᓲᑎᒋᓚᐅᕋᒃᑯᑦ ᑕᒪᓐᓇ. ᒪᒥᐊᑉᐳᖓᓗ 

ᑕᒻᒪᖅᓯᒪᓐᓂᕈᒪ ᐃᓱᒪᒋᔭᑯᓗᐊᐱᒐᖃᐃ 

ᐃᑉᐸᔅᓴᕋᑖᖑᖅᑰᔨᒻᒪᑦ, ᐱᒻᒪᕆᐅᒋᓗᐊᓂᑯᒧᓪᓗ. 

 

ᐅᖃᖅᑏ, ᐆᒥᖓ ᐊᐱᕆᓚᐅᕐᓚᖓ, ᑖᒃᑯᐊᒍᖅ 

ᐱᖓᓲᒻᒪᑕ ᐊᔾᔨᒌᖏᑦᑐᑦ ᐊᑐᖅᑕᐅᖃᑦᑕᖅᑐᑦ 

ᐃᓄᓕᕆᔨᒃᑯᓐᓂᑦ. ᐆᒥᖓ ᐊᐱᕆᓚᐅᕐᓚᖓ ᑖᒃᑯᐊ 

ᐱᖓᓱᑦ ᒪᓕᒃᖣᒋᑦ, ᐃᓚᖓᓐᓃ ᐱᑕᖃᑉᐸ ᓲᕐᓗ 

ᐊᖓᔪᖅᑳᕆᔭᐅᔪᑦ ᖁᔭᓈᖅᑕᐅᑲᐅᑎᒋᓪᓗᑎᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐃᓄᓕᕆᔩᑦ ᖁᔭᓇᑲᐅᑎᒋᓂᕐᒥᒃ  

ᒪᓕᒐᔅᓴᖃᖏᑦᑐᑦ ᑕᕝᕙᓂ ᓄᑕᕋᓕᕆᓂᕐᒥᒃ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇᖔᖅ 

ᐊᐱᖅᑯᑎᒋᓚᐅᕐᓚᒍ 

ᑭᐅᔭᕆᐊᑭᓐᓇᕐᔫᒥᔪᔅᓴᐅᑕᐃᓐᓇᖅᐳᖅ ᐃᒪᓐᓇ 

ᐊᐱᖅᑯᑎᒋᓚᐅᕐᓚᒍ. ᐊᖓᔪᖅᑳᕆᔭᐅᔪᑦ 

ᐃᓄᓕᕆᔨᒃᑯᓐᓂᑦ ᐊᖅᓵᖅᑕᐅᔭᕌᖓᒥᒃ 

ᕿᑐᓐᖓᕐᒥᓐᓂᒃ. ᐃᓄᓕᕆᔨᒃᑯᑦ ᑐᕌᒐᖃᑉᐸᑦ ᑖᒃᑯᐊ 

ᕿᑐᓐᖓᕆᔭᖏᑦ ᐅᑎᕈᓐᓇᖅᓯᓂᐊᖁᓪᓗᒋᑦ 

ᐊᖓᔪᖅᑳᕆᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᑉᓇ ᑐᑭᕼᐃᔪᒪᒻᒪᑦ 

ᐱᕕᖃᑦᑎᑕᐅᒋᐊᔅᓴᖏᑦᑕ ᑖᑉᑯᐊ ᓄᑕᕋᓐᓄᐊᖏᑦ 

ᐅᑎᕈᓐᓇᖅᓯᒍᓐᓇᖁᓪᓗᒋᑦ. ᐄ, ᑖᑉᓇ ᓄᑕᕋᖅ 

ᑎᒍᔭᐅᒍᓂ  ᐅᑎᕐᕕᒃᓵᓂᑦ ᐃᓱᒫᓘᑲᐅᑎᒋᔮᓪᓕ 

ᐃᓄᓕᕆᔨᑦ. 

 

ᑭᓯᐊᓂ ᐊᐱᖅᓱᐃᔨᓅᖓᕌᖓᑕ ᑕᐃᒃᑯᐊ 

ᐊᖏᔪᖅᑳᕆᐅᔪᑦ ᒪᓕᒐᓕᕆᔨᖃᖃᑦᑕᖅᑐᑎᓪᓘᒻᒪᑕ. 

ᑖᓐᓇ ᒪᑐᓯᒪᖃᑦᑕᕐᒪᑦ ᐊᐱᖅᓱᐃᓂᖅ 

ᐃᓄᓕᕆᔨᒃᑯᑦ, ᐊᐱᖅᓱᐃᔨ ᐃᓱᒪᖅᓲᑎᖃᖃᑦᑕᕐᒪᑦ 

Family Court-ᒥ ᑕᐃᔭᐅᔪᖅ. ᐃᓄᓕᕆᔩᑦ 

ᐃᓱᒪᖅᓱᖃᑦᑕᖏᑦᑐᑦ, ᐊᐱᖅᓱᐃᔨ 

ᐃᓱᒪᖅᓱᖃᑦᑕᖅᑐᑦ ᒪᓕᒐᓕᕆᔨᖏᑦ ᒪᓕᑦᑐᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ ᒪᑉᓴᓚᒃ.  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 226 - 4(2): ᐆᒪᔪᕐᓂᑦ 

ᑎᒥᓕᕆᕕᓐᓄᑦ ᑳᓐᑐᕌᓕᕆᓂᖅ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ, 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎᑦᑎᔩ, ᕿᑎᖅᑰᖑᑎᓪᓗᒋ ᐅᑐᐱᕆ 23, 

ᐊᐱᖅᓱᓚᐅᕋᒃᑰ ᑖᓐᓇ ᒥᓂᔅᑕ, ᑕᒪᒃᑯᐊ 

ᐊᐅᖏᖅᑕᐅᕗᑦᑐᑦ ᐋᓐᓂᐊᕐᕕᒻᒥᑦ ᐃᓄᐃᑦ 

ᖃᐅᔨᓴᖅᑕᐅᓂᐊᖅᑐᑎᑦ ᑕᐅᓇᓂ 

ᐊᐅᓪᓚᖅᑎᑕᐅᔪᒃᓴᐅᑕᐅᓪᓗᑎᑦ ᖃᓪᓗᓈᓄᑦ. 

ᑐᑭᓯᓇᑦᑎᐊᓚᐅᖏᓐᓇᒪ ᐊᐱᖅᓱᕋᒪ ᑖᔅᓱᒥᖓ, 

ᑐᑭᓯᓇᑦᑎᐊᕐᓗᖓ ᐊᐱᕆᓂᐊᕋᒃᑯᑦ. 

 

ᐅᖃᖅᑎᑦᑎᔩ, ᑖᒃᑯᐊ ᐊᖏᖅᑕᐅᒑᖓᑕ, ᓲᕐᓗ 

ᓄᓇᓕᖁᑎᓐᓂ ᓇᐅᔮᓂ. ᒫᓐᓇ ᐋᓐᑎᐅᕆᐆᒧᑦ 

ᐊᐅᓪᓚᖅᑎᑕᐅᕙᒻᒪᑕ, ᐊᕗᖓᒻᒪᕆᐊᓗᒃ. ᑕᒪᓐᓇ 

ᓱᓇᒧᑦ ᑕᐃᒪᓐᓇᐃᑦᑑᓯᒪᒻᒪᖔᖅ ᖃᐅᔨᒪᕙᖓᖃᐃ 

ᓱᒻᒪᑦ ᑕᐅᓄᖓᓗᐊᖅ 

ᖃᐅᔨᓴᖅᑕᐅᔭᖅᑐᖃᑦᑕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ 

ᐊᒻᒪ ᑖᓐᓇ ᓇᑯᕐᒦᖅᑐᒍ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

ᑕᐃᒪ ᑕᒪᒃᑯᐊᖏᓛᒃ 

ᐋᖅᑭᑦᑕᐅᔪᓯᒋᓯᒪᓕᓚᐅᖅᑕᖏᑦ 

ᐊᐅᓪᓚᑎᑦᑎᖃᑦᑕᕐᓂᐅᔪᖅ ᐊᐅᖏᖅᓯᒃᔪᑎᐅᔪᓂᒃ 

ᑕᒫᓂ ᓄᓇᕗᑦᒥ ᐊᓯᔾᔨᖅᑕᐅᓕᓚᐅᖅᓯᒪᔪᒻᒪᑕ 

ᖃᐅᔨᓴᖅᑕᐅᖃᑦᑕᕋᑖᓚᐅᖅᓯᒪᔪᓪᓗᑎᒃ. ᑕᐃᒪ 

ᐃᐊᑦᒪᓐᑕᓐᒨᖃᑦᑕᖅᓯᒪᓚᐅᖅᓯᒪᒐᓗᐊᕐᖓᑕ. 

 

ᑕᐅᓄᖓ ᐋᓐᑎᐅᕆᐅᒨᖅᑕᐅᓕᓚᐅᖅᓯᒪᔪᒻᒪᑕ ᒪᓐᓇ 

ᐃᖏᕐᕋᓂᕆᖃᑦᑕᖅᑕᖓ 

ᕿᒥᕐᕈᔭᐅᖃᑦᑕᖅᑳᓚᐅᖅᑐᓂ. ᑕᐃᒃᑯᐊ  

ᐃᖏᕐᕋᔾᔪᑎᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ 

ᓇᓗᓇᕈᓐᓃᓚᐅᕐᒪᑦ ᒪᐅᓇ ᕘᔅ ᐃᐅᕐᓗ 

ᐃᖏᕐᕋᓂᖅᓴᐅᖃᑦᑕᖅᑐᓂ ᑕᐃᑰᓇ ᐋᑐᕚᒧᑦ. 

ᑕᐃᒃᑯᐊ ᐊᐅᖏᖅᓯᕐᕕᐅᔪᐃᑦ 

ᐊᑲᐅᓂᖅᓴᐅᓕᓚᐅᕐᒪᑕ 

ᐊᐅᓚᖅᑎᑦᑎᕕᐅᖃᑦᑕᕐᓂᐊᕐᓗᑎᒃ. 

 

ᓇᒧ ᐊᐅᓪᓚᖅᑎᑦᑎᒍᓐᓇᓴᐃᓐᓇᖅᑐᑦ 

ᑐᐊᕕᕐᓇᖅᑐᖅᑕᖃᕐᓂᖅᐸᑦ 

ᐊᓯᐊᓅᖅᓯᒍᓐᓇᕐᒥᔫᒐᓗᐊᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᒪᔅᓱᒥᖓ ᑭᐅᔾᔪᑎᖃᕐᒪᑦ. 

ᑭᓯᐊᓂ ᓇᐅᔮᓂ ᓄᓇᖃᕋᒪ, ᐊᒻᒪᓗ ᑭᒡᒐᖅᑐᖅᑕᕋ 

ᑭᕙᓪᓕᕐᒥᐅᒋᓪᓗᓂ ᓴᓪᓕᒥ, ᐊᒻᒪᓗ ᓇᐅᔮᓂ 

ᐊᑕᐅᓯᑐᐊᑦᑎᐊᒻᒪᕆᒻᒥᑦ ᑎᒻᒥᓲᖅᑕᐅᕙᓕᖅᑐᑕ 

Calm Air ᐊᓯᐊᓂᑦ ᐱᑕᖃᐱᓪᓚᖏᑦᑎᐊᒻᒪᕆᑦᑐᖅ, 

ᐊᒻᒪᓗ ᐅᓐᓄᐊᓗᒃᑯᑦ ᑎᑭᑉᐸᑦᑐᑎᑦ ᑕᐅᓄᖓ 

ᐅᓐᓄᐊᕈᖅᓰᒪᕆᑉᐸᓵᖅ. 

 

ᑭᓯᐊᓂ ᒫᓂᑑᕙᒥᑦ ᐱᑕᖃᓐᖏᒻᒫᑦ ᖃᐅᔨᓴᕐᕕᔅᓴᒥᒃ, 

ᑕᐃᒪᓐᓇᐃᑦᑐᒧᑦ. ᐱᑕᖃᖏᒪᖅᑲᐃ ᒫᓂᑑᕙᒥᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ, 

ᐊᒻᒪ ᑖᓐᓇ ᖁᔭᓐᓇᒦᖅᑐᒍ. ᐱᐊᓪᓚᔪᐊᓘᖏᓇᑦᑕ 

ᐱᓇᓱᐊᕈᓯᕆᓚᐅᖅᑕᑎᓐᓂ ᐊᐱᖅᑯᑎᒋᓚᐅᕐᒪᒍ 

ᑕᓐᓇ ᖃᐅᔨᒋᐊᕐᓂᐊᕐᓂᕋᓚᐅᕋᒃᑯ ᑕᐅᓇᓂ  

ᐅᐊᓂᐸᒡᒥᑦ ᖃᓄᖅ 

ᐊᑐᖅᑕᐅᖃᑦᑕᖅᓯᒪᔪᒥᓂᐅᒪᖔᕐᓘᓐᓃᑦ 

ᖃᐅᔨᒪᖏᓇᒃᑯ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖔᖅ, ᒥᓯᔅ 

ᐊᖕᓇᑲᖅ.  

 

ᐊᐱᖅᑯᑦ 227 - 4(2): ᐱᕋᔭᒃᑕᐃᓕᒐᓲᑏᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᐃᒃ! 

ᐊᐱᖅᑯᑎᖃᒃᑲᓐᓂᕐᓂᐊᕋᓱᒋᖃᑖᓐᖏᑦᑐᖓ. 

ᒪᒥᐊᓇᖅ. 

 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒃᓴᖃᖅᑐᖓ. 

 

ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᓄᓇᓕᓐᓂ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᐱᓕᕆᓂᐅᖃᑦᑕᖅᑐᖅ 

ᑖᓐᓇ ᐋᖅᑮᒐᓱᔅᓯᒪᒻᒪᑦ 

ᐱᔭᕋᒃᑕᐃᓕᒪᑎᑦᑎᓂᐅᖃᑦᑕᖅᑐᓂ ᓄᓇᓕᓐᓂ. 

 

ᐅᖃᖅᑏ, 2014-2017-ᒧᑦ ᐱᓕᕆᐊᖏᓐᓂᒃ 

ᐸᕐᓇᐅᑎᒃᓴᖏᓐᓂᒃ. ᑖᔅᓱᒪ ᐱᓕᕆᕕᐅᑉ 

ᓯᕗᓪᓕᐅᑎᓐᓂᐊᖅᑕᖏᒡᒎᖅ ᓴᓇᓂᐊᕐᓂᕐᖓᑕ 

ᐱᕋᔭᒃᑕᐃᓕᒪᑎᑦᑎᔾᔪᑎᒃᓴᕐᓂᒃ ᐸᕐᓇᐅᑎᓂᒃ 

ᓄᓇᕗᒻᒥᐅᓕᒫᓄᑦ. ᐊᖓᔪᖅᑳᖅ 

ᓇᓗᓇᐃᖅᓯᒍᓐᓇᖅᑲ ᑖᓐᓇ ᖃᓄᐃᓕᖓᓕᕐᒪᖔᑦ 

ᐱᕋᔭᒃᑕᐃᓕᑎᑦᑎᓂᐅᒐᓱᒃᑐᖅ ᐸᕐᓇᐅᑎ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᕕᐊᓱᒃᑐᖓ 

ᑖᒃᑯᐊ ᑲᑎᒪᑎᑦᑎᓪᓗᒋᑦ ᓄᓇᓕᓐᓂᑦ ᐊᒡᒍᖅᓯᒪᔪᓂᑦ 

ᐅᐸᑦᑕᐅᑦᑎᐊᖃᑦᑕᓚᐅᕐᖓᑕ ᐊᒻᒪᓗ ᑖᒃᑯᐊ 

ᓄᐊᑕᐅᕙᓪᓕᐊᓚᐅᖅᑐᑦ ᑲᑎᖅᓴᐅᕙᓪᓕᐊᔪᑦ ᐊᒻᒪᓗ 

ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᔪᑦ ᑖᒃᑯᐊ. ᒫᓐᓇ 

ᑭᐅᑦᑕᐅᑎᒋᔪᓐᓇᓐᖏᑕᕋᓗᐊᕋ ᑭᓯᐊᓂ  

ᐋᖅᑭᒃᓱᐃᕙᓪᓕᐊᓕᖅᑲᑕ, ᐱᔭᕇᕐᔫᒥᓕᖅᑲᑕ 

ᓇᓗᓇᐃᖅᓯᑦᑎᐊᓛᕆᕗᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑕᒪᒃᑯᐊ ᑎᓕᔭᐅᖅᑲᔪᐃᑦ 

ᐱᕋᔭᐅᒍᓐᓃᖅᑎᑕᐅᑦᓯᐊᕋᓱᐊᖁᓪᓗᒋᑦ 

ᐊᓂᑎᑕᐅᓯᒪᓕᕋᐃᑉᐸᑕ ᑎᒍᔭᐅᒪᕕᒻᒥ. ᑕᐃᒫᑦᑕᐅᖅ 

ᐱᕋᔭᒃᑲᓐᓂᖅᑕᐃᓕᒪᑎᑕᐅᒍᓐᓇᕋᓗᐊᕐᖓᑕᒎᖅ 

ᐃᑲᔪᖅᑕᐅᕕᒻᒨᒃᑲᓐᓂᖅᑕᐃᓕᒪᓗᑎᒃ ᑕᒪᐅᓇ 

ᐃᑲᔪᖅᑕᐅᖃᑦᑕᖅᑲᑕ ᐃᓱᒪᒃᑯᑦ ᐋᓐᓂᐊᖏᑎᒍᑦ 

ᐊᒻᒪ ᐊᔪᓕᕈᑎᒋᓯᒪᔭᖏᑎᒍᑦ. 

 

ᓄᓇᑦᓯᐊᖅ, ᔫᑳᓐ, ᑖᒃᑯᐊ ᑕᒪᒃᑮᒃ ᒪᒥᓴᕐᓂᕐᒥᒃ 

ᖃᓄᐃᓐᖏᑦᑎᐊᕐᓂᕐᒧᑦ ᐃᖅᑲᖅᑐᐃᕕᓐᓂᒃ, ᐃᓛᒃ 

ᐱᐅᓯᕐᓗᑎᒃᑐᓂᒃ ᐃᖅᑲᖅᑐᐃᕕᓐᓂ ᐋᖅᑭᒃᓯᓯᒪᔪᑦ. 

ᒪᓕᒐᓕᐅᖅᑏ, ᐅᖃᐅᔾᔭᐅᕋᑖᔪᒻᒥᔪᑦ 

ᒪᓕᒐᓕᕆᔨᒃᑯᒡᒎᖅ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ 

ᑕᒪᒃᑯᓄᖓ ᐃᓗᓯᕐᓗᒃᑐᓄᑦ ᐃᖅᑲᖅᑐᐃᔨᓂᑦ 

ᓴᖅᑮᒋᐊᖅᓴᖅ ᓄᓇᕗᒻᒥ ᐃᖅᑲᖅᑐᐃᓕᔪᓕᕆᔨᖓᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᒃᑯᐊ 

ᐃᓗᓕᓯᕐᓗᑦᑐᓄᑦ ᐃᖅᑲᖅᑐᐃᕕᒻᒥ 

ᓴᖅᑮᒐᓱᔅᓯᒪᒻᒪᖔᑕ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᐅᖃᖅᑎᑦᑎᔩ, 

ᑕᒪᓐᓇᐃᓛᒃ ᐱᑐᐃᓐᓇᐅᓐᖏᑦᑎᐊᕐᖓᑦ. ᑖᒃᑯᐊ 

ᒪᓕᒐᕐᓗ ᑖᒃᑯᐊ ᑎᒍᔭᐊᖅᑲᕙᑦᑐᓄᑦ 

ᕿᒥᕐᕈᕙᓪᓕᐊᓂᐊᕐᒥᔭᕗᑦ, ᖃᓄᖅ ᐃᓄᓐᓄᑦ 

ᑐᕌᖓᒋᐊᒃᑲᓐᓂᕈᓐᓇᕐᒪᖔᑦ ᐃᒫᒃ ᒪᒥᓴᕐᓂᕐᒧᑦ 

ᑐᕌᖓᑎᒋᐊᒃᑲᓐᓂᕐᓂᐊᖁᓪᓗᒍ. ᑕᒪᒃᑯᐊ 

ᐃᖅᑲᓇᐃᔭᖃᑎᒋᑦᑎᐊᕐᒥᔭᕗᑦ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᖃᓄᒃᑲᓐᓂᖅ ᑕᒪᒃᑯᐊ 

ᐊᒃᓱᕈᖅᐸᒃᑐᑦ ᐃᓱᒪᖃᓗᖅᐊᐸᒃᑐᑦ  

ᐃᑲᔪᖅᑕᐅᒋᐊᒃᑲᓐᓂᕈᓐᓇᕐᒪᖔᑕ. ᑖᓐᓇᓗ ᓄᑖᖅ 

ᐊᓄᓪᓚᒃᓰᕕᒃ ᒪᑭᒋᐊᕐᕕᒃ ᒪᑐᐃᓛᖅᑐᖅ ᑕᒪᑐᒥᖓ 

ᑲᒪᒃᑲᓐᓂᓛᕆᓪᓗᓂ ᑎᒍᔭᐅᕙᒃᑐᓂᒃ 

ᐃᓱᒪᓗᐊᖃᖅᐸᒃᑐᓄᑦ. ᑕᒪᒃᑯᐊ 

ᐱᑐᐃᓐᓇᐅᓐᖏᑦᑎᐊᕐᖓᑕ ᑕᒪᓐᓇᓗ 

ᐃᖅᑲᖅᑐᐃᔨᒥᑦ ᕿᒥᕐᕈᕙᓪᓕᐊᓂᖅ ᓱᓕ 

ᕿᒥᕐᕈᕙᓪᓕᐊᑐᐃᓐᓇᕋᑦᑎᒍᑦ. ᑖᒃᑯᐊ ᐊᓯᖏᑦ 

ᑲᒪᒋᕙᓪᓕᐊᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᐊᖕᓇᑲᖅ. 

 

ᐊᖕᓇᑲᖅ (ᑐᒫᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑐᓴᖅᑎᑕᐅᓯᒪᒐᑦᑕ ᒪᓕᒐᓕᕆᔨᒃᑯᓐᓄᑦ ᕕᕗᐊᕆ 

2013-ᖑᓕᖅᑲᖅ 74 ᐳᓴᖏᑦ ᐊᖑᑏᑦ ᑎᒍᔭᐅᒪᔪᑦ 

ᓄᓇᕗᒻᒥ ᑎᒍᔭᐅᓕᖅᑲᖃᑦᑕᕐᓂᕐᖓᑕᒎᖅ 

ᑕᒡᕙᓐᖓᑦ ᐊᓂᑎᑕᐅᓚᐅᖅᑐᑎᒃ ᑎᒍᔭᐅᒪᕕᓐᓂᑦ. 

 

ᑕᐃᒫᒃ ᐃᓱᒪᒧᑦ ᐋᓐᓂᐊᑦ ᐊᒻᒪ ᑎᒥᒧᑦ 

ᐊᔪᓕᕈᑎᖃᕐᒥᒪᓃᑦ ᐱᔾᔪᑕᓪᓚᕆᐅᖃᑦᑕᖅᓯᒪᒻᒪᑕ 

ᑎᒍᔭᐅᒪᔪᒥᓃᑦ ᐅᑎᒃᑲᓐᓂᕈᑎᒋᖃᑦᑕᖅᑕᖏᓐᓄᑦ. 

ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᔨᑦᑎᕋᐅᑎᓂᒃ ᓴᖅᑮᒐᓱᒻᒪᖔᑕ ᑕᒪᔅᓱᒥᖓ 

ᑎᒥᒃᑯᑦ ᐊᔪᕈᑎᖃᖃᑦᑕᖅᑐᓂᒃ ᐃᓱᒪᒃᑯᓪᓗ 

ᐊᒃᓱᕈᕈᑎᖃᖃᑦᑕᖅᑐᓂᒃ ᑎᒍᔭᐅᒪᕕᓐᓂ 

ᐃᑲᕋᓱᖕᓂᐊᕐᓗᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᖃᖅᑲᐅᒐᒪᐃᓛᒃ 

ᑕᒪᓐᓇ ᒪᓕᒐᕿᓂᖅ, ᐱᕙᓪᓕᐊᓂᐊᖅᑕᕗᑦ 

ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕈᓐᓇᕐᓂᐊᒪᖔᑦᑎᒍᑦ 

ᐊᐅᓚᑦᓯᕗᑦ ᑕᒪᒃᑯᐊ ᑎᒍᔭᐅᖅᑲᕙᑦᑐᑦ ᖃᓄᖅ 

ᐊᑲᐅᓂᖅᓴᓂᒃ ᐋᖅᑭᒃᓯᕕᒋᔪᓐᓇᕐᓂᐊᕐᒪᖔᑎᒍᑦ 

ᑕᒪᓐᓇ. ᐊᕐᕌᒍᒋᓂᐊᖅᑕᑦᑎᓐᓂᖃᐃᑦ ᐃᓗᐊᓂ 

ᑕᒪᓐᓇ ᐱᒋᐊᖅᐸᓪᓕᐊᓂᐊᖅᑐᖅ ᒪᓕᒐᕐᒥᒃ 

ᕿᒥᕐᕈᕙᓪᓕᐊᓂᖅ. ᑖᒃᑯᐊ ᐃᓱᒪᖃᓗᐊᖅᐸᒃᑐᑦ 

ᐊᒻᒪᓗ ᑕᒪᒃᑯᐊ ᓵᓚᐅᓯᒪᕙᒃᑐᑦ ᐋᖓᔮᒧᑦ 

ᐃᒥᐊᓗᓐᓄᑦ ᑕᒪᒃᑯᐊᓗ ᕿᒥᕐᕈᒃᑲᓐᓂᕆᐊᖃᕋᑦᑎᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᖃᐅᔨᒪᔪᒃᓴᐅᓕᖅᑯᑦ ᐊᐱᖅᓱᕐᓇᖅ ᐃᓱᓕᒻᒪᑦ. 7. 

ᐊᖓᔪᖅᑳᖅ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐱᕕᖃᖅᑎᑕᐅᒍᒪᒐᓗᐊᖅᑐᖓ ᐅᑎᕈᒪᓪᓗᖓ 

ᑲᑎᒪᔾᔪᑎᔅᓴᒧᑦ 5-ᒧᑦ, ᑲᑎᒪᔾᔪᑎᔅᓴᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᐃᓚᒋᔭᐅᔪᖅ ᑲᑎᒪᔾᔪᑎᖅ 5-ᒧᑦ 

ᐅᑎᕈᒪᒻᒪᑦ. ᐋᑳᖅᑕᐅᕙ? ᑐᓴᓐᖏᓐᓇᒪ, ᐊᑏᒎᖅ 

ᒥᔅᑕ ᒪᐃᒃ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐱᕕᖃᖅᑎᑕᐅᒐᒪ ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ. 

 

ᐃᓛᒃ ᑖᒃᑯᐊ ᐃᓅᓯᓐᓂᑦᑕᐅᖅ ᐱᓪᓚᕆᒃᑲ 

ᑕᑉᐸᓃᒻᒪᑎᒃ ᐃᓪᓗᒥ, ᓄᓕᐊᕋᓗ ᐊᒻᒪᓗ ᐸᓂᒐ. 

ᑐᓐᖓᓱᑦᑎᑕᐅᖁᓪᓗᒋᑦ ᑕᕝᕙᓂ 

ᐃᓕᓴᕆᔭᐅᑦᑎᐊᖁᓪᓗᒋᓪᓗ. 

 

ᐊᒻᒪᓗ ᖁᕕᐊᓱᑦᑐᖓ ᑖᓐᓇ ᐸᓂᒐ 

ᑕᒪᓃᑲᐃᓐᓇᕈᓐᓇᕐᖓᑦ My little girl-ᓚᓲᕆᒐᒃᑯ, 

My little girl ᐸᓂᒃ. ᐊᒻᒪᓗ ᑖᓐᓇ 

ᒥᓂᔅᑑᖃᑎᒋᓕᖅᑕᕋ ᓄᓕᐊᕋ, ᐊᔪᕆᖅᓱᐃᔨ ᒪᐃᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕝᕕᐅᑉ ᐃᓗᐊᓄᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᑦᑎᐊᕆᑦᑎ. ᖁᔭᓐᓇᒦᒃ. 

 (ᑐᓵᔨᒃᑰᓕᖅᑐᖅ) 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9.  

ᑭᐅᔾᔪᑏᑦ ᒪᑐᐃᖅᓯᒍᑎᓄᑦ ᐅᖃᐅᓯᓐᓄᑦ. 10. 

ᐊᑎᓕᐅᖅᑲᑎᒌᒍᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᑲᑎᒌᑦᑐᒥᓂᓐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᐃᓪᓗ ᒪᓕᒐᐃᑦ 

ᐊᓯᖏᓪᓗ ᐱᓪᓗᒋᑦ. ᒥᔅᑕ ᓴᕕᑲᑖᖅ, ᒪᒥᐊᓇᖅ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 002 

- 0(2): ᓴᖅᑭᑕᐅᓂᖓ ᐅᓂᒃᑳᕆᔭᖅ 

ᑲᑎᒪᔨᕋᓛᓄᑦ ᕿᒥᕐᕈᓂᕐᒥᓂ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓᓂᒃ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ 

2014-ᒧᑦ ᑲᔪᓯᒋᐊᕈᑎᒧᑦ ᐅᓂᒃᑳᒥᒃ 

ᐃᓄᓕᕆᔨᒃᑯᑦ ᒥᒃᓵᓄᑦ ᓄᓇᕗᒻᒥ (Hᐃᒃᔅ) 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᔅᑕ 

ᓴᕕᑲᑖᖅ ᖁᕕᐊᓱᑦᑐᖅ ᐋᖅᑭᒋᐊᕋᑖᕋᕕᐅᒃ. 

 

>>ᐃᒡᓚᖅᑐᑦ 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᓂᒃᑲᐅᓯᖃᕐᓂᐊᖅᑎᓪᓗᖓ ᑲᑎᒪᔨᕋᓛᑦ 

ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 

ᑲᓇᑕᒥ ᑕᒻᒪᖅᓯᒪᔪᖅᓯᐅᑎᐅᑉ 2014ᒥ 

ᖃᐅᔨᒋᐊᒃᑲᓂᖅᑐᑎᒃ ᐅᓂᒃᑳᓕᐊᒥᓂᖏᓐᓂᑦ 

ᐱᔾᔪᑎᓕᓐᓂᑦ ᒪᒃᑯᑦᑐᓄᑦ ᐊᒻᒪ ᐃᓚᒌᓄᑦ 

ᐱᔨᑦᑎᕋᐅᑎᓂᒃ ᓄᓇᕗᒥ. 

 

ᐅᖃᖅᑏ, ᐃᖅᑲᐅᒪᒐᕕᑦ, ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᖓ 

ᒪᓕᒐᓕᐅᖅᕕᒻᒧᓐ ᓴᖅᑭᖅᑕᐅᓚᐅᕐᒪᓐ ᒫᑦᓯ 18, 

2014-ᒥ ᐊᒻᒪᓗ ᑭᖑᓂᐊᒍᑦ 

ᐃᓱᒪᒃᓴᖅᓯᐅᕈᑎᐅᓚᐅᖅᑐᓂ ᑲᑎᒪᔨᕋᓛᖑᔪᓄᑦ 

ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ. 

 

*ᑕᑯᒍᒃ ᐅᐃᒍᓯᒪᔪᒥ ᐊᑕᖏᑦᑐᖅ ᑲᑎᒪᔨᕋᒫᑦ 

ᐅᓂᒃᑳᖓᑦ 2 – 4(2). 

 

ᑖᒃᑯᐊ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓚᐅᖅᑐᑦ 

ᐱᓪᓗᒋᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑲᓕᐊᒥᓂᖏᓐᓂᑦ ᓰᑏᕝᕙ 16 ᐊᒻᒪ 17, 

2014-ᒥ. ᑖᑯᐊ ᓈᓚᓐᓃᑦ ᒪᑐᐃᖓᓚᐅᖅᑐᑦ 

ᑭᒃᑯᑐᐃᓐᓇᕐᓄᑦ ᐱᕙᓪᓕᐊᔪᓕᕆᔨᓄᓪᓗ 

ᑕᑯᓐᓈᖅᑕᐅᔪᓐᓇᖅᑐᑎᒃ. ᓈᓚᓐᓃᑦ ᑕᕝᕙᑦᑕᐅᑎᒋ 

ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᓄᓇᕘᓕᒫᒧᓐ. 

ᓈᓚᓐᓂᕐᒥ ᐅᖃᐅᓯᒥᓃᑦ ᓇᕿᑦᑕᖅᓯᒪᔪᑦ 

ᐱᔭᐅᔪᓐᓇᕐᒥᔪᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ 

ᓴᖅᑭᔮᖅᑎᑦᑎᕕᖓᒍᑦ.  

 

ᐅᖃᖅᑏ, ᑲᑎᒪᔨᕋᓛᑦ ᖁᕕᐊᒋᔭᖃᕕᐅᑎᓚᐅᖅᑐᑦ 

ᑐᓐᖓᓱᑦᑎᑦᑎᒋᐊᔅᓴᖅ ᕌᓂ ᑳᒻᕗᒥᒃ, 

ᑐᖏᓕᕆᔭᐅᔪᒥᒃ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒧᓐ, 

ᐊᒻᒪᓗ ᒥᓯᐊᓪ ᓵᓪᕚᓪ, ᖃᐅᔨᓴᖅᑎᐅᔪᖅ 

ᑕᒻᒪᖅᓯᒪᔪᖅᓯᐅᑏᑦ ᐊᓪᓚᕝᕕᖓᓃᓐᖔᖅᑐᖅ 

ᓈᓚᑦᑎᑦᑎᓂᑦᑎᓐᓄᑦ. ᑕᒪᒃᑮ ᑖᒃᑯᐊ 

ᐱᓕᕆᓪᓗᐊᖅᓯᒪᒻᒪᑎᒃ ᓄᓇᕗᒥᑦ 

ᑕᒻᒪᖅᓯᒪᔪᖅᓯᐅᖅᑐᑎᒃ ᒫᓐᓇᒃᑰᓯᒪᔪᖅ ᐊᕐᕋᒍᓂ 

ᐊᒻᒪᓗ ᖃᐅᔨᒪᓂᖏᒃ ᐃᓕᓯᖃᑕᐅᔪᓐᓇᕐᓂᖏᓪᓗ 

ᖁᔭᒋᔭᐅᒻᒪᕆᑉᐴᒃ. 

 

ᐅᖃᖅᑏ, ᑕᐃᓯᒃᑲᓐᓂᕈᒪᒻᒥᔪᖓ ᖁᔭᓕᓗᒋᑦ 

ᐃᓚᐅᓚᐅᖅᑐᐃᑦ ᐅᖃᕆᐊᖅᑐᖅᓯᒪᑎᑕᐅᔪᑦ 

ᓄᓇᕗᑦ ᒐᕙᒪᖓᑕ ᐃᓄᓕᕆᔨᒃᑯᓐᓃᖔᖅᑐᑦ 

ᓈᓚᓐᓂᖃᖅᑎᓪᓗᑕ. ᒥᔅᑐ ᒪᒃᑖᓄᑦ, 

ᐊᑕᑲᐃᓐᓇᖅᑐᖅ ᒥᓂᔅᑕᒧᓐ ᑐᖏᓕᐅᓪᓗᓂ, ᒥᔅᑐ 

ᒫᒃ ᐋᓄᑦ, ᑐᖏᓕᕆᔭᐅᔪᖅ ᐊᖏᔪᖅᑳᖓᓄᑦ 

ᐃᓄᓕᕆᔨᒃᑯᑦ ᐊᒻᒪᓗ ᒥᔅᑐ ᐋᕗᕉᔅ ᐆᔭ, ᑖᓐᓇ 

ᐃᓄᓕᕆᔨᒃᑯᑦ ᒪᒃᑯᑦᑐᓂᒃ ᓴᐳᔾᔨᔨ, ᓴᖅᑭᔮᔪᒻᒪᑕ 

ᑭᒡᒐᖅᑐᐃᓪᓗᑎᒃ ᐃᓄᓕᕆᔨᒃᑯᓐᓂᑦ. 

 

ᑲᑎᒪᔨᕋᓛᑦ ᐊᒃᓱᐊᓗᒃ ᑯᓅᒻᒥᓚᐅᖅᑐᑦ ᑕᐃᓐᓇ 

ᐊᖏᔪᖅᑳᖑᔪᖅ ᒪᒃᑯᑦᑐᓂᒃ ᐃᓚᒌᓂᓪᓗ 

ᐱᔨᑦᑎᕋᖅᑎᓄᑦ ᓈᓚᓐᓂᕐᒦᓚᐅᓐᖏᒻᒪᓐ, 

ᑕᐃᒫᖏᓛᒃ ᐊᑐᖅᓯᒪᔭᖏᑦ ᐊᒻᒪᓗ 

ᐃᓚᐅᓪᓚᕆᖃᑕᐅᖃᑦᑕᖅᓯᒪᓂᖓ ᐊᑐᖅᑎᓪᓗᒋᑦ 

ᐱᔪᓐᓇᐅᑎᖏᓐᓂᑦ ᐱᔪᓐᓇᕐᓂᖏᓐᓂᓪᓗ 

ᐱᑕᖃᕆᐊᓕᓐᓂᒃ ᐊᑐᓕᖅᑎᑦᑎᒐᓱᓐᓂᐊᕐᓗᓂ 

ᒐᕙᒪᒃᑯᑦ ᒪᒃᑯᑦᑐᓄᑦ ᐃᓚᒌᓄᓪᓗ ᐱᖁᔭᖓᓂᒃ 

ᐱᑎᑦᑎᔪᓐᓇᓚᐅᕋᓗᐊᕐᒪᓐ ᑲᑎᒪᔨᕋᓛᓂᒃ  

ᑐᑭᓯᒋᐊᕈᑎᒃᓴᓂᑦ ᐱᔾᔪᑎᓕᓐᓂᒃ ᐊᒃᓱᕈᕐᓇᖅᑐᓂᒃ 

ᐃᓄᓕᕆᔨᒃᑯᓐᓄᑦ ᓵᓐᖓᔭᐅᕙᑦᑐᓂᒃ 

ᑐᕌᒐᓕᐊᒥᓂᖏᓐᓄᑦ ᒪᒃᑯᑦᑐᓄᑦ ᐃᓅᓱᑦᑐᓄᓪᓗ 

ᓄᓇᕗᒥ ᑎᑭᐅᑎᒐᓱᐊᖅᑐᑎᒃ.  ᐱᑕᖃᓐᖏᑎᓪᓗᒍ 

ᑐᑭᒧᐊᒃᑎᑦᑎᔨ ᓱᕈᓯᓕᕆᓂᕐᒧᑦ ᐃᓚᒌᒃᓄᓪᓗ 

ᐱᔨᑦᓯᕈᑎᓄᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ 

ᐃᓱᒫᓗᒍᑎᓂᒃ ᓴᖅᑭᑦᑎᖃᓕᓚᐅᖅᑐᖅ. 

 

ᐅᖃᖅᑏ, ᐱᒻᒪᕆᐅᓘᒻᒪᓐ ᐃᓱᒪᒋᒋᐊᕈᑦᑎᒍ ᓱᒻᒪᓐ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ 

ᖃᐅᔨᓴᒃᑲᓐᓂᓚᐅᕐᒪᖔᖅ ᓄᓇᕗᒥ ᓱᕈᓯᓛᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓂᒃ. ᑕᐃᓐᓇ 2014-ᒥ 

ᑕᒻᒪᖅᓯᒪᔪᖅᓯᐅᕐᓂᖅ ᖃᐅᔨᒋᐊᒃᑲᓂᕐᓂᐅᓚᐅᕐᒪᓐ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᔪᔭᖏᓐᓂᑦ 

2011-ᒥ ᐱᔾᔪᑎᓕᓐᓂᒃ ᒪᒃᑯᑦᑐᓄᑦ, ᐃᓅᓱᑦᑐᓄᑦ 

ᐊᒻᒪᓗ ᐱᓚᒌᓄᑦ ᐃᑲᔫᑎᐅᔪᓂᒃ ᐱᔨᑦᑎᕋᐅᑎᐅᔪᓂᓪᓗ 

ᓄᓇᕗᒥ. ᑕᐃᔅᓱᒪ 2011-ᒥ ᑕᒻᒪᖅᓯᒪᔪᖅᓯᐅᕐᓂᖅ 

ᑐᕋᒐᖃᔪᒻᒪᓐ ᖃᐅᔨᓴᕐᓂᕐᒥᒃ ᓄᓇᕗᑦ ᒐᕙᒪᖓᑕ 

ᐱᓕᕆᓂᕆᓯᒪᔭᖏᓐᓂᑦ ᐊᑐᖅᑐᑎᒃ ᓇᒻᒥᓂᖅ 

ᐊᑐᐊᒐᓕᐊᕆᓯᒪᔭᒥᓂᒃ, ᒪᓕᑦᑐᑎᓪᓗ ᓇᒻᒥᓂᖅ 

ᒪᓕᒐᓕᐊᕆᓯᒪᔭᒥᓂᒃ ᐱᓪᓗᒋᑦ ᓱᕈᓯᕐᓄᑦ 

ᐃᓅᓱᑦᑐᓄᓪᓗ ᐱᔨᑦᑎᕋᐅᑎᐅᕙᑦᑐᑦ ᓄᓇᕗᒥ. ᑕᐃᓐᓇ 

2011-ᒥ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᖓ 

ᐃᓗᓕᖃᓚᐅᕐᒪᓐ ᐊᕙᑎᓂᒃ ᐊᑐᓕᖁᔭᓕᐊᒥᓂᕐᓂᒃ, 

ᐊᒻᒪᓗ ᑕᕝᕙᓐᖓᓐ 14 ᐊᑐᓕᖁᔭᓕᐊᑦ 

ᐱᔾᔪᑎᖃᓚᐅᖅᑐᑦ ᓱᒋᐊᖅᑕᐅᔭᕆᐊᓕᓐᓂᒃ ᓱᕈᓯᕐᓄᑦ 

ᐃᓅᓱᑦᑐᓄᓪᓗ ᐱᔨᑦᑎᕋᐅᑎᓂᒃ, ᐱᖓᓱᑦ 

ᐊᑐᓕᖁᔭᓕᐊᑦ ᐱᔾᔪᑎᖃᖅᑐᑎᒃ ᑎᒍᐊᖅᑐᓕᕆᓂᕐᒥᒃ, 

ᒪᕐᕈᒃ ᐱᔾᔪᑎᖃᖅᑐᑎᒃ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑕᐃᓕᓂᖏᓐᓂᑦ ᐊᒻᒪᓗ ᐊᑕᐅᓯᖅ 

ᐱᔾᔪᑎᖃᖅᑐᓂ ᑐᑭᒧᐊᑦᑎᑦᑎᓂᕐᒥᒃ ᑲᑐᔾᔭᐅᔪᓂᒃ 

ᐱᓕᕆᐊᖑᔪᓂᒃ ᐊᑕᐅᓯᐅᓐᖏᑦᑐᒧᓐ ᐱᓕᕆᕖᓐᒧᓐ. 

 

ᐅᖃᖅᑏ, ᐅᖃᐅᓯᖃᕋᓚᓪᓗᖓ ᑲᑎᒪᕋᓛᑦ 

ᑲᖔᓚᐅᕐᓂᖓᓂᒃ ᐱᕙᓪᓕᐊᓂᖃᓐᖏᓗᐊᕐᒪᑕ 

ᒐᕙᒪᒃᑯᑦ ᑭᐅᓇᓱᒃᑎᓪᓗᒋᑦ 

ᐊᑐᓕᖁᔭᓕᐊᖑᓚᐅᖅᑐᓂᒃ ᓴᖅᑭᑕᐅᓂᑯᓂᒃ 2011-

ᖑᑎᓪᓗᒍ ᐱᔾᔪᑎᖃᖅᑐᓂᒃ ᐱᔨᑦᓯᕈᑎᓂᒃ ᓱᕈᓯᕐᓄᑦ, 

ᒪᒃᑯᒃᑐᓄᑦ ᐊᒻᒪ ᐃᓚᔮᕇᓄᑦ ᓄᓇᕗᒥ. 

ᐱᒻᒪᕆᐅᕗᖅ ᐃᖅᑲᐅᒪᔭᕆᐊᒃᓴᖅ 

ᓇᓕᐊᖑᓪᖤᕋᓗᐊᐸᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕕᖓᑦ ᑎᓕᔭᐅᓯᒪᔾᔪᑎᖃᕐᒪᑕ 

ᐱᔨᑦᓯᕈᑎᖃᕐᓗᑎᒃ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ 

ᓄᓇᕗᒥ ᐱᔨᑦᓯᕆᐊᖃᕐᒪᑕ, ᖃᑦᓯᐊᖅᑎ 

ᐊᓯᔾᔨᖃᑦᑕᕋᓗᐊᖅᐊᑕ ᐊᖓᔪᖅᑳᕆᔭᖏᑦ 

ᐅᓂᒃᑳᓕᐅᕐᕕᒋᔭᕆᐊᖃᖅᑕᖏᑦ, ᑖᒃᑯᐊ ᒪᓕᒐᐃᑦ  

ᒪᓕᒐᖃᖅᑎᑦᑎᖕᒪᑕ, ᐊᑐᖅᑕᐅᓪᓗᓂ ᑖᓐᓇ 

ᓱᕈᓯᕐᓄᑦ ᐃᓚᔮᕇᓄᑦ ᐱᖁᔭᕐᔪᐊᑦ, ᑖᒃᑯᐊ 

ᒪᓕᒃᑕᐅᔭᕆᐊᖃᖅᑐᑦ. ᑕᐃᒪᓕ ᓴᖅᑭᖅᑕᐅᓚᐅᕐᒪᑕ 

  

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014-ᒥ 

ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᒃ ᓄᓇᕗᒥ, 

ᒐᕙᒪᒃᑯᑦ ᒪᓕᒐᓱᐊᕐᓂᖓ ᒪᓕᒐᖅᑎᒍᑦ 

ᒪᓕᒋᐊᖃᓕᖅᓯᒪᔭᖏᓐᓂᑦ 

ᖁᑦᑎᓂᖅᓴᒻᒪᕆᐅᔭᕆᐊᓕᒃ. 

 

ᐅᖃᖅᑏ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

2014-ᒥ ᖃᐅᔨᒋᐊᒃᑲᓐᓂᓚᐅᖅᑐᓂ 

ᐅᓂᒃᑳᓕᐊᒥᓂᖏᓐᓂ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓂᒃ ᓄᓇᕗᒥ, ᓴᖅᑮᔪᒻᒪᓐ 6ᓂᒃ 

ᒐᕙᒪᒃᑯᓐᓄᑦ ᐊᑐᓕᖁᔭᓕᐊᖏᓐᓂᑦ 

ᓵᓐᖓᑦᑎᒋᐊᕐᓂᖅᓴᐅᔪᑦ ᐃᓱᒫᓗᓇᖅᑐᓂᒃ 

ᐅᖃᐅᓯᐅᓯᒪᔪᓂᒃ 14-ᓂᒃ ᐊᑐᓕᖁᔭᓕᐊᒥᓂᖏᓐᓂ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2011-ᒥ 

ᐅᓂᒃᑲᓕᐊᒥᓂᖏᓐᓂ. ᐊᑐᓕᖁᔭᓕᐊᒥᓃᑦ 2014-ᒥ 

ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ 

ᐅᖃᐅᓯᖃᖅᓯᒪᒻᒪᑕ ᐅᑯᓂᖓ: 

 

 ᐃᖅᑲᓇᐃᔭᖅᑎᓕᕆᓂᕐᒧᓐ ᐃᓱᒫᓘᑏᑦ: 

 ᑎᑭᐅᑎᓂᖅ ᖁᑦᑎᓐᓂᕆᒋᐊᓕᖏᓐᓄᑦ 

ᐱᔨᑦᑎᕋᕈᑎᓂᒃ ᑐᓂᕐᕈᑎᖃᕐᓂᐅᑉ; 

 ᓄᐊᑦᑎᓂᖅ ᐊᑐᕐᓂᕐᓗ 

ᑐᑭᓯᑎᑦᑎᒋᐊᕈᑎᓂᒃ ᖃᐅᔨᔭᐅᓯᒪᔪᓂᓪᓗ; 

ᐊᒻᒪ 

 ᐃᓚᐅᑎᑦᑎᓂᖅ ᐊᖏᖃᖅᑳᕆᔭᐅᔪᓂᒃ 

ᓄᓇᓕᓐᓂᓪᓗ. 

 

ᐅᖃᖅᑏ, ᑲᑎᒪᔨᕋᓛᑦ ᐊᖏᖃᑎᖃᖅᑐᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐊᑐᓕᖁᔭᓕᐊᒥᓂᖏᓐᓂᑦ 

ᐊᒻᒪᓗ ᑕᑯᒋᓪᓗᑎᒃ ᑖᓐᓇ ᒐᕙᒪ ᓇᒻᒥᓂᖅ 

ᑲᑎᒪᓂᒃᑯᑦ ᐊᖏᖃᑎᖃᖅᓯᒪᒻᒪᑕ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐊᑐᓕᖁᔭᓕᐊᒥᓂᖏᓐᓂᑦ. 

 

ᐅᖃᖅᑏ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, 

ᒪᓕᒐᓕᐅᖅᑏᑦ ᐅᖃᐅᓯᖃᔪᒻᒪᑕ ᐊᒥᓱᓂᒃ 

ᐱᒻᒪᕆᐅᔪᓂᒃ ᐃᓱᒫᓗᓇᖅᑐᓂᒃ ᐊᐱᖅᑯᑎᓂᓪᓗ 

ᐱᓪᔪᑎᓕᓐᓂᒃ ᒐᕙᒪᒃᑯᑦ ᐊᑐᐊᒐᖏᓐᓂᑦ 

ᐱᓕᕆᔾᔪᓯᖏᓐᓂᓪᓗ ᐱᔾᔪᑎᓕᓐᓂᒃ 

ᐱᔨᑦᑎᕋᕐᓂᕐᒨᖓᔪᓂᒃ ᓱᕈᓯᕐᓂᒃ ᐃᓅᓱᑦᑐᓂᓪᓗ 

ᓄᓇᕗᒥ ᐊᒻᒪᓗ ᐊᒥᓱᑲᓪᓚᓐᓂᒃ 

ᐃᓱᒪᒋᔭᐅᔭᕆᐊᓕᓐᓂᒃ ᓴᖅᑭᓚᐅᖅᑐᓂᒃ 

ᑲᑎᒪᔨᕋᓛᑦ ᕿᒥᕐᕈᓂᖃᖅᑎᓪᓗᒋᑦ ᒫᓐᓇᓕᓴᐅᓛᓂᒃ  

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑲᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᓐ.  

 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᓕ ᐱᔾᔪᑎᒋᓪᓗᒋᑦ, ᑲᑎᒪᔨᕋᓛᑦ ᐅᑯᓂᖓ 

ᐊᑐᓕᖁᔭᓕᐅᖅᐳᑦ: 
 

1. ᑖᓐᓇ ᓄᓇᕗᑦ ᒐᕙᒪᖓ, ᐃᓘᓇᖓ, 

ᖃᐅᔨᒪᒐᓱᐊᕐᓗᑎᒃ ᑕᒪᒃᑯᐊ 

ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑏᑦ ᓴᓇᔭᐅᕙᑦᑐᑦ 

ᓱᒋᐊᖅᓯᔾᔪᑕᐅᒐᓱᐊᖅᑐᑎᒃ ᐃᓱᒫᓘᑎᓂᒃ 

ᓴᖅᑭᖅᑕᐅᔪᓂᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ 

ᑐᓂᔭᐅᖃᑦᑕᖁᓪᓗᒋᑦ ᑲᑎᒪᔨᕋᓛᓗᑦ 

ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᕿᓚᒻᒥᐅᔪᒥᒃ 

ᐱᔪᓐᓇᖅᓯᑐᐅᕋᐃᒍᑎᒃ. 
 

2. ᑕᒪᒃᑯᐊ ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑏᑦ 

ᓴᓇᔭᐅᕙᑦᑐᑦ ᓴᓇᔭᐅᕙᑦᑐᑦ ᓄᓇᕗᑦ 

ᒐᕙᒪᖓᓄᑦ ᓱᒋᐊᖅᓯᒍᑕᐅᒐᓱᐊᖅᑐᑎᒃ 

ᐃᓱᒫᓗᓇᖅᑎᒋᔪᓂᒃ ᑕᐃᒫᑎᑐᑦ ᓴᖅᑭᔪᔪᑦ 

ᐅᓂᒃᑳᓕᐊᒥᓂᖏᓐᓂ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎ, ᓄᑖᕈᕆᐊᖅᑕᐅᖃᑦᑕᕐᓗᑎᒃ 

ᖃᖓᒃᑰᓂᖏᑦ ᐋᖅᑭᑦᑕᐅᓯᒪᓗᑎᒃ ᐊᒻᒪᓗ 

ᑖᒃᑯᐊ ᒪᓕᑦᑕᐅᖏᓐᓇᕐᓗᑎᒃ ᐊᒻᒪᓗ 

ᓄᑖᕈᕆᐊᖅᓯᔾᔪᑏᑦ ᓴᖅᑭᖅᑕᐅᖃᑦᑕᕐᓗᑎᒃ 

ᒪᓕᒐᓕᐅᖅᕕᒻᒧᓐ ᖃᖓᒃᑰᖅᑕᕐᓂᖏᑦ 

ᐋᖅᑭᑦᑕᐅᓯᒪᓗᑎᒃ ᐊᒻᒪᓗ 

ᒪᓕᑦᑕᐅᖏᓐᓇᕐᓗᑎᒃ. 
 

ᑲᑎᒪᔨᕋᓛᑦ ᑐᓴᖅᑕᐅᓪᓚᕆᖁᔨᔪᑦ 

ᐱᒻᒪᕆᐅᓂᖓᓂᒃ ᐱᑎᑦᑎᖃᑦᑕᕐᓂᐅᑉ 

ᖃᓄᐃᓕᕙᓪᓕᐊᓂᖓᓂᑦ ᐅᓂᒃᑳᓂᒃ ᐱᔾᔪᑎᓕᓐᓂᑦ 

ᒐᕙᒪᒃᑯᑦ ᐱᕙᓪᓕᐊᓂᕆᔭᖏᓐᓂᑦ 

ᑎᑭᐅᑎᒐᓱᐊᖅᑐᑎᒃ ᑐᕌᒐᓕᐊᒥᓂᕐᓄᑦ 

ᐃᓗᐊᓃᑦᑐᓄᑦ ᓱᒋᐊᕐᓂᐅᒐᔭᖅᑐᒧᓐ ᐸᕐᓇᐅᑎᓂ. 

ᐊᓯᓲᓂᖅᓴᐃᑦ ᓱᒋᐊᕐᓂᐅᔪᒪᔪᑦ ᐅᖃᐅᓯᐅᔪᑦ 

2011ᒥ ᓱᒋᐊᕐᓂᕐᒧᓐ ᐸᕐᓇᐅᑎᖏᓐᓂ ᓱᓕ ᒫᓐᓇ 

“ᐆᒪᒻᒪᑕ” ᐊᒻᒪᓗ ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒐᕙᒪᒃᑯᓐᓂᑦ ᖃᓄᐃᓕᕙᓪᓕᐊᓂᖏᓐᓂᑦ 

ᐅᓂᒃᑳᖃᖃᑦᑕᖁᔨᓗᑎᒃ ᐊᓯᖏᓐᓂᑦ 

ᓱᒋᐊᖅᑕᐅᔪᓂᒃ 2011ᒥ ᓱᒋᐊᕐᓂᕐᒧᓐ 

ᐸᕐᓇᐅᑎᖏᓐᓃᑦᑐᓂᒃ, ᑕᐃᓐᓇᓗ 

ᕿᒥᕐᕈᓂᕆᒋᐊᓕᖓᓐ ᑎᒍᐊᖅᑐᓕᕆᓂᕐᒧᓐ 

ᒪᓕᒐᕐᓂᒃ, ᐱᔪᓐᓇᖅᓯᑐᐊᕈᑎᒃ. 
 

3. ᑖᒃᑯᐊ ᐃᓄᓕᕆᔨᒃᑯᑦ ᑐᓂᓯᖃᑦᑕᖁᔭᐅᓪᓗᑎᒃ 

ᑲᑎᒪᔨᕋᓛᓄᑦ, ᐅᐸᓗᓗᐊᓐᖏᓪᓗᑎᒃ, 

ᐊᔾᔨᖏᓐᓂᑦ ᑎᑎᕋᖅᓯᒪᔪᓕᒫᑦ 

ᑐᑭᓯᑎᑦᑎᒋᐊᕈᑎᓕᒫᓪᓗ ᒐᕙᒪᒃᑯᑦ 

ᐅᖃᕆᐊᖅᑐᖅᑎᒃᓯᒪᔪᔭᖏᑕ ᐊᖏᔪᔭᖏᓐᓂᑦ  

ᓴᖅᑭᔮᖅᑐᑎᒃ ᑲᑎᒪᔨᕋᓛᑦ ᓵᖓᓂ ᓰᑏᕝᕙ 16 

ᐊᒻᒪ 17, 2014ᒥ.  

4. ᑖᒃᑯᐊ ᐃᓄᓕᕆᔨᒃᑯᑦ ᑐᓂᓯᖃᑦᑕᖁᔭᐅᓪᓗᑎᒃ 

ᑲᑎᒪᔨᕋᓛᓄᑦ, ᐅᐸᓗᓗᐊᓐᖏᓪᓗᑎᒃ, 

ᐊᔾᔨᖏᓐᓂᑦ ᑎᑎᕋᖅᓯᒪᔪᓕᒫᑦ 

ᑐᑭᓯᑎᑦᑎᒋᐊᕈᑎᓕᒫᓪᓗ ᒐᕙᒪᒃᑯᑦ 

ᐅᖃᕆᐊᖅᑐᖅᑎᒃᓯᒪᔪᔭᖏᑕ ᐊᖏᔪᔭᖏᓐᓂᑦ 

ᓴᖅᑭᔮᖅᑐᑎᒃ ᑲᑎᒪᔨᕋᓛᑦ ᓵᖓᓂ ᓰᑏᕝᕙ 16 

ᐊᒻᒪ 17, 2014ᒥ.  
 

5. ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓ 

ᐱᓕᕆᐊᖑᒋᐊᓕᓐᓂᒃ ᐱᓕᕆᓗᑎᒃ 

ᖃᐅᔨᒪᑦᑎᐊᕋᓱᐊᕐᓗᑎᒃ ᑕᒪᒃᑯᐊ ᓄᓇᓕᓕᒫᓂ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᒐᓗᐊᕐᒪᖔᑕ 

ᐃᓕᓐᓂᐊᖅᓯᒪᒋᐊᓕᖏᓐᓂᑦ ᒪᓕᒐᐃᑦ 

ᒪᓕᑦᑐᒋᑦ.  
 

6. ᑖᒃᑯᐊ ᐃᓄᓕᕆᔨᒃᑯᑦ ᐱᓕᕇᓐᓇᕐᓗᑎᒃ 

ᓴᓇᕙᓪᓕᐊᓗᑎᒃ ᖃᐅᔨᓴᕈᑎᒃᓴᓂᑦ ᖃᓄᑎᒋ 

ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ  

ᐱᓕᕆᐊᒃᓴᖃᖅᐸᒻᒪᖔᑕ ᐊᒻᒪᓗ 

ᐋᖅᑭᒃᓱᐃᓕᕐᓗᑎᒃ ᓈᒻᒪᓈᕆᐊᖅᓯᒪᔪᓂᒃ 

ᐱᓕᕆᐊᒃᓴᐅᔪᓐᓇᖅᑐᓂᒃ ᐊᒥᓲᓗᐊᓐᖏᑦᑐᓂᒃ 

2015 ᑐᖔᓂ. 
 

7. ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᐊᖃᐃᓐᓇᕐᓗᑎᒃ 

ᓴᓇᒐᓱᓐᓂᕐᒥᒃ ᐋᖅᑭᑦᑎᕆᓂᕐᒥᓪᓗ 

ᐃᑲᔪᖅᑕᐅᔪᓂᒃ ᖃᕋᓴᐅᔭᒃᑯᑦ ᖃᐅᔨᒪᔾᔪᑎᒥᒃ, 

ᓄᐊᑦᑎᔾᔪᑕᐅᔪᓐᓇᖅᑐᒥᒃ, ᑲᑎᖅᓱᐃᔾᔪᑕᐅᓗᓂᓗ 

ᖃᐅᔨᓴᕈᑕᐅᓗᑎᓪᓗ ᑐᑭᓯᑎᑦᑎᒋᐊᕈᑎᓂᒃ 

ᐱᔾᔪᑎᓕᓐᓂᑦ ᓱᕈᓯᕐᓂᒃ ᐃᓅᓱᑦᑐᓂᓪᓗ 

ᓴᐳᔾᔭᐅᔭᕆᐊᓕᓐᓂᒃ ᐊᒻᒪ ᓴᐳᔾᔭᐅᕙᒌᖅᑐᓂᒃ.   

 

ᑲᑎᒪᔨᕋᓛᑦ ᐅᔾᔨᕆᖁᔨᖕᒥᔪᑦ ᑕᒪᓐᓇ 

ᐅᖃᐅᓯᖃᑐᐃᓐᓇᓐᖏᒻᒪᑦ ᓯᕗᓂᐊᓂ 

ᐅᓂᒃᑳᓕᐊᕆᔭᐅᕙᓚᐅᖅᓯᒪᔪᓂᒃ 

ᕿᒥᕐᕈᓇᒃᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

2011 ᐅᓂᒃᑳᓕᐊᖏᑦ ᓱᕈᓯᕐᓄᑦ, ᒪᒃᑯᒃᑐᓄᑦ 

ᐊᒻᒪ ᐃᓚᔮᕇᖕᓄᑦ ᐱᓕᕆᐊᓐᖑᖅᑎᑕᐅᓯᒪᔪᑦ 

ᐱᔨᑦᑎᕈᑎᓪᓗ ᓄᓇᕗᒻᒥ, ᑭᓯᐊᓂᓗ 

ᓇᓗᓇᐃᖅᓯᓯᒪᓚᐅᕐᒥᔪᑦ ᑲᑎᒪᔨᕋᓛᑦ 

ᐅᓂᒃᑳᓕᐊᕆᓚᐅᖅᑕᖏᓐᓂᒃ ᐱᔾᔪᑎᓕᖕᓂᒃ 

ᕿᒥᕐᕈᓇᖕᓂᕆᓚᐅᖅᑕᖏᓐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ 2011−ᒥ 

ᐅᓂᒃᑳᓕᐊᕕᓂᖏᓐᓂᒃ.  ᑲᑎᒪᔨᕋᓛᑦ  

ᐊᐃᑦᑖᕈᓱᓪᓚᕆᒃᑐᑦ ᑕᒪᓐᓴ 

ᐱᕙᓪᓕᐊᑎᑕᐅᓐᖏᓗᐊᕐᓂᖓᓂᒃ. 

 

8. ᑖᑦᑯᐊ ᓄᓇᕗᑦ ᒐᕙᒪᒃᑯᖏᑦ ᓴᓇᐃᓐᓇᕐᓗᑎᒃ 

ᐊᑐᐊᒐᕐᓂᒃ ᐱᓕᕆᔾᔪᓯᐅᔪᓂᓪᓗ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1179 

ᐋᖅᑭᑦᑎᕆᓗᑎᒃ ᑲᓐᖑᓇᖅᑐᓄᑦ 

ᓴᐳᔾᔨᔾᔪᑎᐅᔪᓂᒃ ᐃᒻᒥᒃᑯᑦ ᐃᓄᓐᓄᑦ 

ᑲᓐᖑᓇᖅᑐᖁᑎᐅᔪᓂᒃ ᒪᓕᒐᐃᑦ ᒪᓕᒃᖢᒋᑦ 

ᑐᓂᔭᐅᒋᐊᖃᓲᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᖁᔭᕐᒥᒃ ᐅᕝᕙᓘᓐᓃᑦ 

ᑎᒍᐊᖅᑐᓕᕆᓂᕐᒧᓐ ᐱᖁᔭᕐᒥᒃ.   

 

ᐊᒻᒪ, ᒐᕙᒪᒃᑯᑦ ᕿᒥᕐᕈᓇᖁᓪᓗᒋᑦ ᒫᓐᓇ 

ᐱᖁᔭᕐᔪᐊᑦ ᐊᑐᖅᑕᑦ ᓱᕈᓯᕐᓄᑦ ᐃᓚᔮᕇᖕᓄᓪᓗ 

ᐱᔨᑦᑎᕈᑏᑦ ᐱᖁᔭᕐᔪᐊᖓᑦ ᐊᒻᒪ ᑎᒍᐊᕐᓂᕐᒧᑦ 

ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ 

ᐊᑐᕋᓗᐊᕐᒪᖔᖏᑦ 

ᐊᑑᑎᖃᑦᑎᐊᓕᕋᓗᐊᕐᒪᖔᖏᓪᓗ 

ᐃᓚᒋᔭᐅᖃᑕᐅᖃᑦᑕᖅᑎᓪᓗᒋᑦ ᓲᕐᓗ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ 

ᐱᖁᔭᕐᔪᐊᖅ ᐊᑐᓕᖅᑎᑕᐅᕙᓪᓕᐊᑎᓪᓗᒍ. 

 

9. ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓ 

ᐃᓱᒪᖃᕆᐊᖅᔫᒥᓗᓂ ᓴᓇᓂᕐᒥᒃ 

ᐱᓕᕆᔾᔪᑎᐅᔪᓂᒃ ᐃᓕᐅᖅᑲᐃᓗᑎᓪᓗ 

ᐃᑲᔫᑎᐅᓂᐊᖅᑐᓂᒃ ᐃᓚᐅᑎᑦᑎᓂᕐᒧᓐ 

ᐊᖏᔪᖅᑳᕆᔭᐅᔪᓂᒃ ᓄᓇᓕᓐᓂᓪᓗ 

ᓇᓂᓯᒐᓱᐊᖅᑎᓪᓗᒋᑦ ᐋᖅᑮᔾᔪᑎᒃᓴᓂᑦ 

ᐸᕐᓇᐅᑎᒃᓴᓂᓪᓗ ᓱᕈᓯᕐᓂᒃ 

ᐊᑦᑕᓇᓐᖏᑦᑐᒦᑎᑦᑎᔪᓐᓇᖅᑐᓂᒃ, ᓴᐳᔾᔭᐅᓗᑎᒃ, 

ᐊᑲᕐᕆᔮᕐᓗᑎᒃ ᐊᒻᒪᓗ ᐊᖏᕐᕋᖅᓯᒪᑦᑎᐊᕐᓗᑎᒃ 

ᓄᓇᓕᒥᓂ.  

 

ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᓚᒌᑦ 

ᐱᕐᔪᐊᖑᑎᑕᐅᓂᖏᑦ ᐃᓅᖃᑎᒌᒃᑐᓪᓗ 

ᓄᓇᖅᑲᑎᒌᑦ ᐱᔾᔪᑎᒋᓪᓗᒋᑦ, ᐃᓚᔮᕇᑦ ᐊᒻᒪ 

ᓄᓇᖅᑲᑎᒌᑦ ᐃᓚᐅᑎᑕᐅᔭᕆᐊᖃᓪᓚᕆᒃᑐᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ ᑭᓱ ᐊᑐᕐᓗᒍ 

ᐱᐅᓂᖅᐹᖑᓇᔭᕐᒪᖔᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑐᕌᖓᔪᑦ ᐱᔨᑦᑎᕈᑏᑦ ᓄᓇᕗᑦ ᐃᓗᐊᓂ ᐊᒻᒪ 

ᓴᐸᒻᒥᐅᓯᖅᑕᐅᓯᒪᑦᑎᐊᕐᓗᑎᒃ ᕿᑐᕐᖓᕗᑦ.  

ᒫᓐᓇᕈᓘᓚᐅᖅᑐᖅ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ, ᐃᓄᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ ᐅᖃᓚᐅᖅᑐᖅ ᑕᒪᓐᓇ 

ᐊᑐᓕᖅᑎᑕᐅᕙᓪᓕᐊᒃᑲᓐᓂᕆᐊᖃᕐᓂᕋᖅᖢᓂᐅᒃ.  

ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᓐᓇ 

ᐱᕙᓪᓕᐊᑎᑕᐅᑦᑎᐊᕐᓂᐊᕐᓂᖓᓂᒃ ᓯᕗᓂᒃᓴᑦᑎᓐᓂ 

ᖃᓂᑦᑐᒥ. 

 

ᐅᖃᖅᑏ, ᐅᖃᕈᒪᓪᓗᖓ ᑎᑎᕋᖅᑕᐅᓯᒪᓂᐊᕐᒪᑦ 

ᑲᑎᒪᔨᕋᓛᑦ ᑐᒃᓯᕋᓕᖅᑐᑦ ᒐᕙᒪᒃᑯᑦ ᑐᓂᓯᖁᓪᓗᒋᑦ  

ᐃᓗᐃᑦᑑᓈᖅᓯᒪᔪᓂᒃ ᑭᐅᔾᔪᑎᓂᒃ ᐅᑯᓄᖓ 

ᐅᓂᒃᑳᓕᐊᓂᒃ, ᒪᓕᒡᓗᒍ 91(5) ᒪᓕᒐᖏᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ. 

 

ᑕᐃᒪᐃᒻᒪᑦ, ᓅᑎᒋᐊᖅᐳᖓ ᐅᓂᒃᑲᓕᐊᖓᑦ 

ᑲᑎᒪᔨᕋᓛᑦ ᑎᒍᔭᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᐊᒻᒪ 

ᐃᓕᔭᖁᐅᓪᓗᒋᑦ ᐅᖃᓕᒫᖅᑕᐅᔪᕕᓂᖅᑎᑐᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ ᑕᓐᓇ 

ᓅᑦᑎᒋᐊᖅᑐᖅ, ᑕᐃᒪ ᑖᒃᑯᐊ ᐊᖏᖅᑕᐅᖁᓪᓗᒋᑦ 

ᒪᓕᒐᓕᐅᖅᑎᓄᑦ, ᑕᕝᕙᓂᓗ 

ᐅᖃᓕᒫᒐᒃᓴᐅᓂᐊᕐᓗᑎᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᑕᐃᒪ ᑖᓐᓇ ᑐᓴᒐᒃᓴᓕᐊᕆᔭᐅᔪᖅ ᒫᓐᓇ 

ᐅᖃᓕᒫᖅᑕᐅᕋᑖᖅᑐᖅ ᑕᕝᕙᓂ ᓈᒻᒪᒋᔭᐅᔪᖅ.  

 

13. ᐸᐃᑉᐹᓂᑦ ᓴᖅᑭᑎᕆᓂᖅ. 14. ᖃᐅᔨᒃᑲᐃᓄᖅ 

ᐱᒋᐊᖅᑎᑕᒃᓴᓂᑦ. 15. ᖃᐅᔨᒃᑲᐃᖅ ᓯᕗᓪᓕᖅᐹᒥᒃ 

ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ. 16. ᓅᑦᑎᒋᐊᕈᑎᑦ. 

ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 011 - 4(2): ᑲᑎᒪᓃᑦ ᐃᑲᕐᕋᖏᑦ 

ᐅᓪᓗᖏᓪᓗ ᐃᓚᒋᐊᖅᑕᐅᓂᖏ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᓅᑦᑎᒋᐊᖅᐳᖓ, ᑐᓪᓕᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒥᑦ ᓇᑦᑎᓕᒻᒧᑦ, ᐅᖃᖅᑎ 

ᐋᖅᑭᒃᓱᐃᔪᓐᓇᖁᓪᓗᒍᓗ ᑕᕝᕙᓂ ᒪᓕᒐᓕᐅᕐᕕᒻᒥ,  

ᑲᑎᒪᓐᓇᕐᓂᖅ, ᐊᒻᒪᓗ ᐃᑲᕐᕋᓂᒃ ᓈᒻᒪᒋᔭᒥᓂᒃ  

2014-ᒥ ᐅᑭᐊᒃᓵᒥ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ. 

 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᑖᒻᓇ ᓈᒻᒪᒃᑐᖅ. 

ᑕᒡᕗᖓ ᓅᑕᐅᒋᐊᖅᑐᒧᑦ ᑕᒪᕐᒥᒃ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓇᓗᓇᐃᕐᓕ. ᐊᑭᕋᖅᑐᖅᑐᑦ. ᑖᒻᓇ 

ᑲᔪᓯᕗᖅ. 

 

16. ᓅᑦᓯᒋᐊᕈᑏᑦ. ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 012 - 4(2): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 1-ᒥᒃ, ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓕᕆᔾᔪᑎᑦ 

ᐃᑦᑐᖅᓯᐅᑎᒃᓴᓄᑦ ᐸᕐᓇᐅᑎᒧᑦ ᒪᓕᒐᖅ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᖏᖅᑕᐅᔪᒪᔪᖓ ᑕᒪᐃᓐᓄᑦ ᐊᖏᖅᑕᐅᔪᒪᑉᓗᖓ. 

ᒪᒥᐊᓇᖅ. 

 

ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ.. 

 

ᐃᒪᐃᒻᒪᑦ ᑖᓐᓇ ᒪᓕᒐᒃᓴᖅ 1, ᑕᒫᓂ 

ᐃᖅᑲᓇᐃᔭᖅᑏᑦ ᐃᑦᑐᖅᓯᐅᑎᑖᕈᑎᒃᓴᖏᑦ 

ᐱᔾᔪᑎᖃᖅᑐᐃᑦ ᑕᒫᓂ ᒪᔾᔨ 20, 2014 

ᐅᖃᓕᒫᖅᑕᐅᒪᐅᕐᒪᑦ ᑐᒡᓕᐊᓂ ᑐᓂᔭᐅᑉᓗᓂᓗ 

ᑲᑎᒪᔨᕋᓛᓄᑦ. 

 

ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1) ᑕᒫᓂ 

ᒪᓕᒐᓕᐅᖅᑎᑦ ᒪᓕᒐᖏᓐᓂ 

ᐊᔪᓐᖏᓕᖅᑎᑦᑎᓯᒪᖕᒪᑦ ᑲᑎᒪᔨᕋᓛᒃᑯᑦ ᑕᐃᒪ 

ᑖᒃᑯᐊ ᑲᔪᓯᒍᓐᓇᕐᓂᐊᓚᐅᓐᖏᒻᒪᑕ ᑭᓯᐊᓂ ᑖᒃᑯᐊ 

ᐅᑭᐅᑦ 120 ᐊᓂᒍᖅᓯᒪᓕᖅᐸᑕ ᑐᒡᓕᖓᓂ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᖏᑦ ᓄᓇᑦᑎᐊᒥ 

ᒫᓐᓇᐅᔪᖅ ᑲᑎᒪᔾᔪᑎᖃᓕᕐᒪᑕ ᒪᓕᒐᒃᓴᖅ 12-ᒥᒃ,  

ᑖᓐᓇ ᐊᔾᔨᑐᐃᓐᓇᖓ ᒪᓕᒐᒃᓴᖅ 1, ᐱᓕᕆᔭᑦᑕ; 

 

ᐊᒻᒪ ᐃᒪᐃᒻᒪᑦ ᒪᓕᒐᒃᓴᖅ 1 ᐊᒻᒪᓗ 12 

ᐋᖅᑭᒃᓱᐃᓯᒪᖕᒪᑕ ᓄᑖᓂᒃ ᒪᓕᒐᒃᓴᐅᑉ 

ᐋᖅᑭᒃᓱᖅᓯᒪᓂᕆᓂᐊᖅᑕᖓᓂᒃ ᑲᔪᓯᔾᔪᑕᐅᓂᐊᕐᒪᑕ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᕆᖃᑦᑕᖅᑕᖏᓐᓂᒃ  

ᐃᑦᑐᖅᓯᐅᑎᑖᕆᖃᑦᑕᖅᑕᖓᓂᒡᓗ ᑖᒃᑯᐊ 

ᓴᖅᑭᑕᐅᕐᖓᓚᐅᑦᓯᒪᔪᑦ 1979-ᖑᑎᓪᓗᒍ 

ᓄᓇᑦᑎᐊᕐᒥᐅᑦ ᒐᕙᒋᑎᓪᓗᓂᐅᒃ. 

 

ᐊᒻᒪᓗ ᐃᒪᐃᒻᒪᑦ ᒪᓕᒐᖏᑦ ᒪᓕᒐᒃᓴᖅ 1 

ᐊᒻᒪᓗᑦᑕᐅᖅ ᒪᓕᒐᒃᓴᖅ 12 ᐃᓗᓕᕆᔭᖏᑦ 

ᐊᒃᑐᐃᓂᖃᕐᒪᑕ ᐊᒃᓱᑲᓪᓚᒃ ᐃᖅᑲᓇᐃᔭᖅᑎᐅᔪᓂᒃ 

ᐅᓄᖅᑐᓂᒃ ᐃᖅᑲᓇᐃᔭᖅᑎᑦᑎᔨᓂᒡᓗ ᓄᓇᕗᒻᒥ 

ᐊᒻᒪ ᓄᓇᑦᑎᐊᕐᒥ; 

 

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ ᑕᐃᒃᑯᐊ ᑲᒪᔪᑦ 

ᑕᒪᒃᑮᖕᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓂᒃ 

ᐋᖅᑭᒋᐊᕈᑎᒃᓴᕐᓂᒃ ᐃᓱᒪᒃᓴᖅᓯᐅᕈᑎᖃᕐᒪᑕ 

ᒪᓕᒐᒃᓴᖅ 1 ᐊᒥᒪᓗ ᒪᓕᒐᒃᓴᖅ 12 ᐃᓗᐊᓂ. 

ᐃᓱᒫᓗᑎᒋᔭᐅᔪᑦ ᐋᖅᑭᒃᑐᐅᖁᓪᓗᒍ 

ᓴᖅᑭᑕᐅᓯᒪᓪᓗᑎᒡᓗ ᑲᑎᒪᔩᑦ ᐊᒻᒪᓗ 

ᐊᒃᑐᖅᑕᐅᓯᒪᔪᓄᑦ; 

 

ᐊᒻᒪᓗ ᐃᒪᐃᒻᒪᑦ ᐱᒻᒪᕆᐅᔪᖅ ᑖᒃᑯᐊ ᓄᑖᑦ 

ᐱᖁᔭᒃᓴᐃᑦ ᐋᖅᑭᒃᓱᖅᓯᒪᓂᕆᔭᖏᑦ 

ᑲᔪᓯᑎᑦᑎᖁᓪᓗᒋᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖏᑦ ᐱᔨᑦᓯᕈᑎᓄᑦ ᐃᑦᑐᖅᓯᐅᑎᖏᓐᓄᓪᓗ 

ᐊᔾᔨᒌᓕᖅᑎᑕᐅᖁᓪᓗᒋᑦ ᐋᖅᑭᒃᓱᖅᑕᐅᑦᑎᐊᕐᓗᑎᒃ 

ᐊᔾᔨᒌᓕᕐᓂᐊᕐᒪᑕ ᒪᕐᕉᒃ ᑖᒃᑯᐊ 

ᓄᓇᖅᑲᑎᒌᓐᖏᑦᑐᓄᑦ ᓄᓇᑦᑎᐊᖅ ᓄᓇᕗᓪᓗ; 

 

ᐊᒻᒪᓗᑦᑕᐅᖅ ᐃᒪᐃᒻᒪᑦ ᐅᖓᕙᕆᐊᕈᑎᒃᓴᖓ 

ᑲᑎᒪᔨᕋᓛᖅ ᕿᒥᕐᕈᓇᖕᓂᕆᓂᐊᖅᑕᖓ ᖃᓄᖅ 

ᐱᕕᖃᕐᓂᐊᕐᒪᑦ ᑕᐃᒪᓐᓇ 

ᑐᑭᒧᐊᒃᑎᑕᐅᔪᓐᓇᕐᓂᐊᕐᒪᑕ ᒪᕐᕉᒃ ᓄᓇᕗᒻᒥ 

ᓄᓇᑦᑎᐊᕐᒥᓗ ᒪᓕᒐᒃᓴᖅ ᑖᓐᓇ 1 ᐊᒻᒪᓗᑦᑕᐅᖅ 

12 ᑲᑎᒪᔾᔪᑕᐅᑎᓪᓗᒋᑦ. 

 

ᑕᐃᒪᐃᒻᒪᑦ ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᓂᐊᖃᓐᖔᑉ ᒪᓕᒐᓕᐅᖅᑎᖓᓄᑦ 

ᐱᕕᒃᓴᖓ ᑲᑎᒪᔨᕋᓛᑦ ᐅᓂᒃᑳᓕᐅᕐᕕᒃᓴᖓᓄᑦ. 

ᒪᓕᒐᒃᓴᖅ 1-ᒥᒃ ᒪᓕᒐᓕᐅᕐᕕᖕᒧᑦ 

ᐅᑎᖅᑎᑕᐅᖁᓪᓗᒍ ᐅᖓᕙᒋᐊᖅᑕᐅᖁᓪᓗᒋᑦ 

ᕿᒥᕐᕈᓇᕐᕕᒃᓴᖅ 120-ᑲᓐᓂᕐᓂᒃ ᐅᓪᓗᓄᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ). ᐱᖁᔨᕗᖔᕈᑦ 

ᓈᒻᒪᖕᒪᑦ. ᓴᕕᑲᑖᖅ ᐅᖃᐅᓯᖃᕐᓂᐊᖅᑐᑦ 

ᐱᖁᔨᕗᖔᕋᑖᖅᑕᒥᓄᑦ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ  

ᒪᓕᒐᒃᓴᓕᕆᓂᕐᒧᑦ ᖁᕕᐊᓱᒃᑐᖓ ᑕᕝᕙᓂ 

ᓂᓪᓕᕈᓐᓇᕋᒪ ᐅᖃᓪᓚᕝᕕᒋᓗᒍ ᐱᖁᔨᕗᖔᖅᑕᕋ 

ᐅᓪᓗᒥ. 

 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐱᖁᔨᕗᖔᖅᑕᓐᓂᒃ 

ᒪᓕᒐᒃᓴᖅ 1, ᓴᖅᑭᑕᐅᔪᒪᔪᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᓯᐊᒃᓴᖏᓐᓄᑦ 

ᐃᑦᑑᓯᐊᖅᑖᕈᑎᒃᓴᖏᓐᓄᓪᓗ ᒪᓕᒐᖅ 

ᑐᓂᔭᐅᓚᐅᕐᒪᑦ ᑲᑎᒪᔨᕋᓛᓄᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒍ. ᐊᑕᐅᑦᑎᒃᑯᓪᓗ 

ᒪᓕᒐᓕᐅᖅᑏᑦ ᓄᓇᑦᑎᐊᕐᒥ 

ᑲᑎᒪᔾᔪᑎᖃᑲᑕᒃᓯᒪᖕᒪᑕ ᒪᓕᒐᒃᓴᖅ 12-ᒥ 

ᐊᔾᔨᑐᐃᓐᓇᑦᑎᐊᕆᓪᓗᓂᐅᒃ ᑖᔅᓱᒪ ᒪᓕᒐᒃᓴᖅ 1. 

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑖᒃᑯᐊ ᒪᕐᕉᒃ 

ᒪᓕᒐᓕᐅᕐᕕᐅᑉ ᐊᔾᔨᒌᓐᖏᑦᑑᖕᓂᒃ 

ᐃᓱᒪᒃᓴᖅᓯᐅᕈᑎᖃᕐᒪᑕ ᑖᔅᓱᒥᖓᑦᑕᐃᓐᓇᖅ 

ᐱᖁᔭᒃᓴᒥᒃ ᐊᔾᔨᐅᓐᖏᑦᑑᓪᓗᓂᓗ ᑕᒪᓐᓇ. 

ᑕᐃᒪᐃᓐᓇᐃᒐᔪᓐᖏᖦᖢᓃᓛᒃ ᑲᓇᑕᒥ.  

 

ᑭᖑᓪᓕᖅᐹᒥ ᑕᐃᒪᐃᓕᓚᐅᖅᓯᒪᔪᖅ 2007-ᑎᓪᓗᒍ, 

ᑖᒃᑯᐊ ᓄᓇᕗᑦᒥᐅᑦ ᓄᓇᑦᑎᐊᕐᒥᐅᓪᓗ 

ᒪᓕᒐᓕᐅᖅᑎᖏᑦ ᐃᓱᒪᔅᓴᖅᓯᐅᕈᑎᖃᑲᑕᑦᑎᓪᓗᒋᑦ 

ᓄᑖᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᔅᓴᖏᓐᓄᑦ 

ᐱᖁᔭᕐᔪᐊᓂ. ᑖᓐᓇ ᐊᔾᔨᖓ ᐱᖁᔭᕐᔪᐊᖅ 

ᐱᒋᐊᖅᑎᑕᐅᔪᖅ ᐊᑐᖅᑕᐅᔭᕆᐊᖃᒻᒪᑦ 

ᐱᔭᕆᐊᖃᒻᒪᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ 

ᐊᑦᑕᓇᓐᖏᑦᑐᒦᑦᑕᕆᐊᖃᒻᒪᑕ ᐃᓛᒃ 

ᐃᖅᑲᓇᐃᔭᖅᑏᑦ ᐊᑦᑕᓇᕐᓂᖏᓐᓄᑦ 

ᐊᑭᓕᖅᑕᐅᔭᕆᐊᖃᕐᓂᖏᓐᓄᓪᓗ ᖃᐅᔨᓴᖅᑏᑦ 

ᑲᔪᓯᓚᐅᕐᒪᑕ. ᑖᒃᑯᐊ ᑲᒪᒋᔭᐅᓂᖏᓐᓄᑦ ᒪᕐᕉᓐᓄᑦ 

ᓄᓇᑦᑎᐊᕐᒧᑦ ᓄᓇᕗᑦᒧᓪᓗ. 

ᐃᓱᒪᓕᐅᕆᐊᖃᒃᖣᑎᓪᓗ ᐃᑲᔪᕈᑎᔅᓴᓂᒃ 

ᑕᒪᒃᑮᓐᓄᑦ. 

 

ᐅᖃᖅᑏ, ᑖᒃᑯᐊ ᓄᖅᑲᕈᒻᒪᓯᐊᖅᓴᖏᑦ 

ᐸᕐᓇᐅᑎᖏᑦ ᐊᔾᔨᒌᑦᑎᐊᖅᑐᑦ 

ᐃᖅᑲᓇᐃᔭᖅᑎᑦᑎᔩᑦ, ᐃᖅᑲᓇᐃᔭᖅᑏᓪᓗ ᓄᓇᕗᑦᒥ 

ᓄᓇᑦᑎᐊᕐᒥᓗ ᑖᒃᑯᓇᓂ ᐸᕐᓇᐅᑎᓂ 

ᐃᓚᐅᑎᑕᐅᒻᒪᑕ. ᑕᐃᒪᐃᑦᑐᓂᒃ ᐸᕐᓇᐅᑎᑦ 

ᑕᐃᔭᐅᔪᑦ ᐊᔾᔨᒌᖏᑦᑐᓄᑦ ᐃᖅᑲᓇᐃᔭᖅᑎᑦᑎᔪᑦ  

ᓄᖅᑲᕈᒻᒪᓯᐊᖅᓴᖏᓐᓄᑦ 

ᐃᑦᑐᖅᓯᐅᑎᑖᕈᑎᔅᓴᖏᓐᓄᑦ ᐸᕐᓇᐅᑎᑦ ᑖᒃᑯᐊ 

ᓴᖅᑭᔮᓕᓚᐅᖅᓯᒪᔪᑦ 1979-ᒥᓂᒃ. 

 

1999-ᖑᑎᓪᓗᒍ ᑖᒃᑯᐊ ᓴᖅᑭᑕᐅᓚᐅᖅᓯᒪᔪᑦ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ 

ᐱᔨᑦᓯᕈᑏᑦ NEBS-ᖑᓂᕋᖅᑕᐅᔪᑦ  

ᑎᒥᓐᖑᖅᑎᑕᐅᓪᓗᑎᒃ ᑮᓇᐅᔭᓕᐅᕋᓱᐊᖏᑦᑐᑦ ᐊᒻᒪ 

ᒪᓕᒐᖃᑦᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ 

ᓄᖅᑲᕈᒻᒪᓯᐊᑦ ᐊᔾᔨᒌᓕᖅᑎᑕᐅᓯᒪᔪᑦ ᑲᓇᑕᐅᑉ 

ᐱᖁᔭᕐᔪᐊᖏᓐᓂ. 2004-ᖑᑎᓪᓗᒍ ᑎᑎᕋᕐᕕᖓ 

ᐊᖓᔪᖅᑳᖓ ᑖᒃᑯᓄᖓ 

ᓄᖅᑲᕈᒻᒪᓯᐊᖅᓴᓕᕆᔨᒃᑯᓐᓄᑦ 

ᐃᓚᐅᔪᓐᓇᐃᓕᓚᐅᕐᒪᑦ ᒪᓕᒐᕋᓛᖏᑦ ᐊᑐᖅᖣᒋᑦ 

ᒐᕙᒪᑐᖃᒃᑯᑦ ᒪᓕᒐᖏᑦ. 
 

ᑕᐃᒪᐃᒻᒪᑦ, ᐃᖅᑲᓇᐃᔭᑲᑕᒃᓯᒪᓕᖅᑐᑦ ᐊᕐᕌᒍᓄᑦ 

ᐊᒥᓱᑲᓴᓐᓄᑦ ᐅᑭᐅᖅᑕᖅᑐᒥᒃ ᐃᖅᑲᓇᐃᔭᖅᑏᑦ 

ᐃᑲᔫᓯᐊᔅᓴᖏᑦ ᓄᓇᕗᒻᒥ ᐊᒻᒪᓗᒃᑕᐅᖅ 

ᓄᓇᑦᑎᐊᕐᒥ ᒐᕙᒪᖏᑦ ᓴᓇᖁᓪᓗᒋᑦ ᓄᑖᓂᒃ 

ᐱᖁᔭᓂᒃ ᐊᑐᖅᑕᐅᓂᐊᖅᑐᓂᒃ ᑕᒪᒃᑮᓐᓄᑦ. 

ᓇᓗᓇᐃᖅᓯᒪᑦᑎᐊᖅᑐᓂᒃ ᐱᖁᔭᑦᑎᒍᑦ 

ᐋᖅᑭᒃᓱᐃᓗᑎᒃ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᒃᓴᖏᓐᓄᑦ ᓄᖅᑲᕈᒻᒥᓯᐊᔅᓴᐃᑦ 

ᓴᓇᔭᐅᓂᐊᕐᒪᑕ ᓯᕗᓂᒃᓴᑎᓐᓂ. ᑖᒃᑯᐊᓗ ᓴᓇᔭᐅᔪᑦ 

ᒪᕉᒃ ᐱᖁᔭᔅᓵᒃ ᒫᓐᓇ ᓵᖓᓃᑦᑐᑦ ᐱᖁᔭᓕᐅᕐᕕᐅᑉ 

ᒫᕐᕉᒃ. 
 

ᐅᖃᖅᑏᑦ, ᐱᒻᒪᕆᐅᕗᖅ ᑖᒃᑯᐊ ᐃᓗᓇᖏᑦ 

ᓴᖅᑭᑎᑕᐅᓗᑎᒃ ᓇᓗᓇᐃᖅᓯᒪᑦᑎᐊᖅᑐᓂᒃ 

ᐃᖅᑲᓇᐃᔭᖅᑕᐅᔭᕆᐊᓕᓐᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐅᑭᐅᖅᑕᖅᑑᑉ 

ᐃᑲᔫᓯᐊᒃᓴᖏᓐᓄᑦ ᐃᑦᑐᖅᓯᐅᑎᓄᓪᓗ, 

ᓄᖅᑲᕈᒻᒪᓯᐊᒃᓴᖏᓐᓄᓪᓗ. ᑭᓯᐊᓂ ᐱᒻᒪᕆᐅᕗᖅ 

ᐃᓕᓴᖅᓯᔭᕆᐊᔅᓴᖅ ᐃᓱᒫᓗᑏᑦ 

ᓴᖅᑭᑕᐅᖃᑦᑕᖅᓯᒪᒻᒪᑕ ᐱᓇᓱᐊᕈᓯᕆᕋᑖᖅᑕᑎᓐᓂ 

ᐅᑭᐅᖅᑕᖅᑐᒥ ᑎᒥᖁᑎᒋᔭᐅᔪᓄᑦ ᐱᓗᐊᖅᑐᒥᒃ 

ᐃᓗᓕᕆᔭᖏᓐᓄᑦ ᑖᒃᑯᐊ ᒪᕐᕉᒃ ᒪᓕᒐᒃᓵᒃ 

ᐊᒻᒪᓗᒃᑕᐅᖅ ᑲᑎᒪᔩᑦ ᑖᒃᑯᐊ ᐃᓱᒫᓗᑎᒋᔭᐅᔪᑦ 

ᖁᔭᓈᖅᑕᐅᔪᒪᖏᒻᒪᑕ ᑲᑎᒪᔨᓄᑦ. 
 

ᐅᖃᖅᑏ, ᐱᒻᒪᕆᐅᕗᖅ ᐃᓕᓴᖅᓯᔭᕆᐊᔅᓴᖅ 

ᑕᒪᑐᒥᖓ ᐅᓪᓗᒥ ᐱᖁᔨᕗᖔᕈᑎ ᑕᐃᒪᓐᓇ 

ᑐᑭᓕᐅᖅᑕᐅᒋᐊᖃᖏᑦᑐᖅ ᐊᑭᕋᖅᑐᐃᖏᓐᓇᑦᑕ 

ᓄᑖᒥᒃ ᐱᖁᔭᔅᓴᓂᒃ ᒪᓕᒐᖃᑦᑎᑎᔾᔪᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑏᑦ ᓄᖅᑲᕈᒻᒪᓯᐊᔅᓴᖏᓐᓄᑦ. 

ᐱᒻᒪᕆᐅᕗᖅ ᐃᓕᓴᖅᓯᔭᕆᐊᔅᓴᖅ ᐃᖅᑲᓇᐃᔭᖅᑏᑦ 

ᐅᑭᐅᑦᑕᖅᑐᒥᒃ ᓄᖅᑲᕈᒻᒪᓯᐊᔅᓴᖏᓐᓄᑦ 

ᐃᑦᑐᖅᓯᐅᑎᖏᓐᓄᑦ ᐸᕐᓇᐅᑎᑦ ᐃᑲᔪᐃᓐᓇᓂᐊᖅᑐᑦ 

ᐊᒻᒪ ᐃᓕᐅᖅᑲᐃᕕᐅᓗᑎᒃ ᐋᖅᑭᓱᖅᑕᐅᓂᖏᓐᓄᑦ 

ᐱᔭᕇᖅᑕᐅᓇᓱᓐᓂᖓᓂᒃ ᐱᖁᔭᔅᓴᖅ. ᑭᓯᐊᓂᓕ 

ᑖᓐᓇ ᐊᒥᖅᑳᖅᑕᐅᒻᒪᑦ ᓄᖅᑲᕈᒻᒪᓯᐊᔅᓴᓄᑦ 

ᐸᕐᓇᐅᑎᐅᔪᖅ ᓄᓇᑦᑎᐊᕐᒥᐅᓄᑦ ᓄᓇᕗᒻᒧᓪᓗ 

ᐱᒻᒪᕆᐅᔪᖅ ᑖᒃᑯᐊ ᒪᓕᒐᔅᓴᐅᔫᒃ 

ᐊᑕᐅᓯᓐᖑᖅᑎᑕᐅᑎᓪᓗᒋᑦ. ᑲᑎᑕᐅᑎᓪᓗᒋᒃ 

ᐊᑕᐅᓯᕐᒥᒃ ᐊᔾᔨᒌᔾᔫᒥᓂᐊᕐᒪᑎᒃ. 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓛᓐᓂᒃᑯᑦ ᐅᖃᕆᐊᔅᓴᖅ 

ᐱᔭᕐᓂᓂᖅᓴᐅᖃᑦᑕᖅᑐᖅ ᐱᓕᕆᓂᕐᒥᓂᒃ. 

 

ᑕᐃᒪᓕ ᒪᓕᒐᓕᐅᖅᑎᐅᓂᕐᒧᑦ ᐱᒻᒪᕆᐅᔪᖅ 

ᐃᓕᓴᖅᓯᔭᕆᐊᖃᕋᑦᑕ ᑕᒪᒃᑯᐊ ᐱᖁᔭᓕᐅᖅᑏᑦ 

ᒪᓕᒐᓕᐅᖅᑏᑦ ᑲᓇᑕᒥ ᑖᒃᑯᐊ ᑲᓇᑕᐅᑉ ᐱᒋᒻᒪᒋᑦ. 

ᑕᐃᒪᐃᒻᒪᑦ ᐋᖅᑭᒋᐊᕈᑎᐅᔪᑦ ᓴᖅᑭᑕᐅᓇᓱᑦᑐᑦ 

ᓇᓕᐊᓐᓄᑐᐃᓐᓇᖅ ᐱᖁᔭᔅᓴᖅ 1-ᒧᑦ ᐱᖁᔭᔅᓴᖅ 

12-ᒧᓪᓕ ᐃᓱᒪᔅᓴᖅᓯᐅᕈᑕᐅᑦᑎᐊᕐᓗᑎᒃ 

ᐅᖃᐅᑕᐅᑎᐊᕐᓗᑎᓪᓗ ᑲᑎᒪᔨᕋᓛᓄᑦ 

ᑲᑎᒪᔨᒋᔭᐅᔪᓄᑦ ᒪᓕᒐᓕᐅᕐᕕᒻᒥ. ᐊᒻᒪᓗᒃᑕᐅᖅ 

ᒥᓂᔅᑕᒧᑦ ᑕᐃᒃᓱᒧᖓ ᑲᒪᔪᒧᑦ.  

 

ᐅᖃᖅᑏ, ᑕᒪᒃᑯᐊ ᑎᒥᐅᔪᑦ ᓱᓕ ᐅᖃᖅᓯᒪᔫᒐᓗᐊᑦ 

ᒪᓕᒐᔅᓴᖅ ᑕᒪᒃᑮᓐᓂᒃ ᖁᔭᓈᖅᓯᖁᓪᓗᑎᒃ 

ᑎᑎᕋᖅᑕᐅᑲᓐᓂᖁᔭᐅᓪᓗᓂ. ᑭᓯᐊᓂ 

ᑐᓴᖅᓯᒪᓕᖅᑐᒍᑦ ᑕᒪᒃᑯᓇᓐᖓᑦ ᐱᖁᔭᔅᓴᐃᑦ 

ᐊᓂᒍᖅᑎᑕᐅᖁᔭᐅᓪᓗᑎᒃ 

ᐱᐅᓯᒋᐊᖅᑎᑕᐅᑐᐃᓐᓇᕐᓗᑎᒃ. ᐅᖃᖅᑏ, 

ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑦ ᐅᑉᐱᕈᓱᒃᑐᑦ 

ᑕᐃᒪᓐᓇ ᓇᓕᐊᓐᓄᑐᐃᓐᓇᖅ 

ᐊᑐᓐᖏᑲᐃᓐᓇᕈᒪᓪᓗᑕ. 

 

ᑕᐃᒪᐃᒻᒪᑦ, ᐅᖃᖅᑏ, ᐱᖁᔨᕗᖔᕈᑦ ᓵᑦᑎᓃᑦᑐᖅ 

ᐅᓪᓗᒥ ᐃᓗᓐᓇᑎᓐᓄᑦ ᐱᕕᒃᓴᖃᑦᑎᑦᑎᔪᖅ 

ᐃᖅᑲᓇᐃᔭᕆᐊᖃᑦᑕᕗᑦ ᐱᑦᑎᐊᕐᓗᑎᒍᑦ 

ᐱᓕᕆᔪᓐᓇᕐᓂᐊᕋᑦᑎᒍ. ᐱᖁᔨᕗᖔᖅ ᑖᓐᓇ 

ᐃᑲᔪᖅᑐᖅᑕᐅᖁᒃᖥᕋᓗᐊᖅᐸᕋ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᓪᓗᓂ ᑲᒪᒋᔭᓕᒃ  

ᑖᔅᓱᒥᖓ ᒪᓕᒐᒃᓴᒥᒃ, ᓇᓗᓇᐃᕐᕕᒋᔪᓐᓇᕆᒃᑭᑦ 

ᕼᐋᒻᓚᓕᕆᔨᒃᑯᑦ ᑲᑐᔾᔨᖃᑎᖃᑦᑎᐊᕐᒪᑕ ᓄᓇᑦᑎᐊᑉ 

ᒐᕙᒪᒃᑯᖓᓐᓂᒃ ᑕᒪᑐᒥᖓ ᒪᓕᒐᒃᓴᒥᒃ ᐊᒻᒪᓗ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 

ᓄᓇᓕᓐᓂ ᒐᕙᒪᐃᑦ ᓄᓇᕗᒻᒥ 

ᑐᓴᐅᒪᑎᑕᐅᑦᑎᐊᕐᓂᖏᓐᓂᒃ ᑕᒪᑐᒪᐅᑉ 

ᐱᕙᓪᓕᐊᔭᖅᑕᐅᓂᖓᓂᒃ. 

 

ᐅᖃᖅᑏ, ᕼᐋᒻᓚᓕᕆᔨᒃᑯᑦ ᑲᔪᓰᓐᓇᓂᐊᖅᐳᑦ 

ᑕᒪᓐᓇ ᒪᓕᒐᒃᓴᖅ ᓯᕗᒧᐊᖅᐸᓪᓕᐊᖁᓪᓗᒍ 

ᓄᓇᓕᓐᓄᑦ ᑎᒥᐅᔪᓄᑦ ᐃᖅᑲᓇᐃᔭᖅᑏᑦ 

ᐊᕙᓗᑕᐅᓯᒪᒐᓗᐊᕐᒪᖔᑕ ᐃᑦᑐᖅᓯᐅᑎᒃᓴᓄᑦ ᐊᒻᒪ 

ᐊᔪᖅᓴᓗᐊᓐᖏᓪᓗᑎᒃ ᐃᓅᓯᖃᕈᓐᓇᖁᓪᓗᒋᑦ 

ᐃᖅᑲᓇᐃᔭᕐᓂᕐᒥᒃ ᓄᖅᑲᖓᓕᖅᑎᓪᓗᒋᑦ 

ᑕᒪᑐᒪᐅᖏᓛᖅ ᒪᓕᒐᒃᓴᐅᑉ ᑐᕌᒐᕆᒻᒪᒍ. ᖁᔭᓐᓇᒦᒃ 

ᐅᖃᖅᑏ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᕈᔨᕗᖔᕈᑎᒧᑦ. 

ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᓴᓐᖏᑦᑐᓪᓕᑭᐊᖅ. ᓂᕈᐊᓐᖏᑦᑐᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑕᖅ ᑲᔪᓯᕗᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 18. 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 19. 

ᐃᓱᒪᒃᓴᖅᓯᐅᕈᑎᖃᖅᑐᑦ ᑲᑎᒪᓂᑐᐃᓐᓇᕐᒥᒃ 

ᒪᓕᒐᒃᓴᓂᒃ ᐊᒻᒪ ᐊᓯᖏᓐᓂᑦ. ᒪᓕᒐᒃᓴᖅ 4, 6, 7, 

8 ᐊᒻᒪᓗ 9, ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. 

 

ᑲᑎᒪᓂᑐᐃᓐᓇᕐᒨᓚᐅᓐᖏᓐᓂᑦᑎᓐᓂ 20-ᒥᓂᑦᔅ 

ᑕᖃᐃᖅᓯᑲᐃᓐᓇᓐᖑᓱᒃᑐᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᐃᑦ 15:27ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 15:47ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᒋᐊᕈᓐᓇᖅᓯᒐᑦᑕ. 

 

ᓯᕗᓪᓕᖅᐹᒥᒃ ᑲᑎᒪᒋᐊᖅᐸᓪᓕᐊᑎᓪᓗᑕ  

ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᑕᓚᕖᓴᒃᑯᓪᓗ 

ᑕᐅᑐᑦᑐᑦ ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ. 

 

ᑕᕝᕙᓂ ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᔅᓴᖃᖅᑎᑕᐅᔪᒍᑦ ᒪᓕᒐᔅᓴᑦ ᓇᐃᓴᐅᑎᓖᑦ 

4, 6, 7, 8 ᐊᒻᒪᓗ 9. ᑲᑎᒪᔩᑦ 

ᖃᓄᐃᓕᐅᕆᐊᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂᒃ 

ᐊᑭᑐᔪᖅᑐᕈᑎᓄᑦ ᐃᓚᔭᐅᔪᒪᔪᓂᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᑭᖑᓂᐊᒍᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐱᕕᔅᓴᖃᖅᐸᑦ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑲᔪᓯᔪᒪᓪᓗᑕ ᑖᒃᑯᓄᖓ 

ᐊᑭᑐᔫᑎᓄᑦ ᐊᑐᖅᑕᐅᔪᒪᔪᓄᑦ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓄ? 

ᐊᖏᖃᑎᒌᑉᐃᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐱᕙᓪᓕᔪᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ, ᑕᑲᓇᓂ 

ᐊᐱᖅᓱᖅᑕᐅᕕᒻᒦᑉᐸᒌᕐᒪᑦ. ᐊᖏᖃᑎᒌᑉᐱᑖ ᑖᒃᑯᐊ  

ᐃᖅᑲᓇᐃᔭᖅᑎᖏᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ 

ᐃᓯᖅᑎᑕᐅᔪᓐᓇᖁᓪᓗᒋᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 

ᐃᑲᔪᖅᑎᒋᔭᕆᐊᖃᖅᑕᖏᑦ ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑏ. ᒥᓂᔅᑐ ᖁᒃᓱᒃ, ᑖᒃᑯᐊ 

ᓇᓗᓇᓐᖏᑦᑎᐊᕐᓂᐊᕐᒪᑦ ᑎᑎᕋᖅᓯᒪᑦᑎᐊᕐᓗᓂᓗ 

ᑕᕝᕙᓂ ᑭᐳᒻᒦᖃᑎᒋᔮᒃᑭᑦ ᑭᒃᑰᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᖃᑎᒃᑲ. 

ᐅᓪᓗᒥ ᑕᒫᓂᖃᑎᖃᖅᐳᖓ ᑖᒻᓇ ᑕᓕᖅᐱᓐᓃᖅᑐᑦ 

ᑐᓪᓕᕆᔭᕋ ᐸᐅᓗᓯ ᓱᕕᒐ ᐊᒻᒪᓗ ᓴᐅᒥᓐᓃᑦᑐᖅ 

ᑐᓪᓕᒪ ᐃᑲᔪᖅᑎᖓ ᔨᒻ ᓯᑏᕙᓐᔅ. ᑖᒃᑯᐊᖑᕗᑦ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᓱᕕᒐᖅ, 

ᒥᔅᑐ ᓯᑏᕙᓐᔅ, ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. 

 

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ. ᑕᐃᔅᓱᒪᓂ 

ᐅᓪᓗᑐᐃᓐᓇᐅᓚᐅᕐᒥ ᓄᖅᑲᕋᑦᑕ ᐅᕙᓃᓚᐅᕋᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒪᑉᐱᖅᑐᕋᖓ K-3 ᖃᓪᓗᓈᑎᑐᑦ, ᐃᓄᒃᑎᑑᖓᔪᑦ 

ᕕ-3. ᑖᓐᓇ ᐊᐱᖅᓱᓯᓐᓇᓚᐅᕐᒪᑦ ᒥᔅᑐ ᒥᑭᓐᖑᐊᖅ, 

ᐅᖃᐅᑎᓚᐅᖅᑐᒍᓗ 

ᐱᒋᐊᖅᑎᑦᑐᓐᓇᕐᓂᐊᕐᓇᕋᖅᖢᒍ ᓯᕗᓪᓕᖅᐸᐅᓗᓂ. 

ᒥᔅᑐ ᒥᑭᓐᖑᐊᖅ, ᐱᒋᐊᕈᓐᓇᖅᓯᔪᑎᑦ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. ᑖᑉᑯᓇᓂ 

ᐃᑉᐸᒃᕼᐋᓂ ᐱᓕᕆᐊᖃᖅᑎᓪᓗᑕ ᑖᓐᓇ 

ᐊᐱᖅᑯᑎᒋᓂᐊᓚᐅᒐᕋ ᐅᑉᓗᒥ 

ᐊᐱᖅᓱᖅᑑᓗᐊᓕᕋᑉᑯ. ᑖᑉᑯᓄᖓ MVIS-ᑯᓐᓄᑦ 

ᐱᓕᕆᐊᖃᕐᓂᐊᖅᑐᖅ ᑖᓐᓇ ᐊᐱᖅᑯᑎᒋᓂᐊᒐᕋ. 

 

ᑖᒃᑯᐊ ᑮᓇᐅᔭᖅᑑᑎᑦ ᑐᒃᓯᕋᖅᓯᒪᔭᐃᑦ ᑕᒪᑦᑐᒪᐅᑉ 

ᒥᔅᓵᓄᑦ, ᓇᓗᓇᐃᕆᔨᐅᓪᓗᐊᖅᐸ ᒥᓂᔅᑑᔪᖅ 

ᐅᕝᕙᓘᓐᓃᑦ ᐱᓕᕆᕝᕕᒋᔮ ᑖᒃᑯᐊ ᑮᓇᐅᔭᑦ  

ᐱᕚᓪᓕᖅᑎᑦᑎᓂᐊᕐᒪᑕ ᑕᒪᑦᓱᒥᖓ ᐃᓄᐃᑦ ᐊᑯᓂ 

ᐅᑕᖅᑭᑦᑕᖅᑎᓪᓗᒋᑦ ᒫᓐᓇ ᐃᓚᖏᑦ ᑕᖅᑭᓄᑦ 

ᐊᕐᕕᓂᓕᓐᓄᑦ ᐊᕌᒍᒧᓪᓘᓐᓃᑦ ᐅᖓᑖᓄᑦ 

ᐅᑕᖅᑭᖃᑎᒌᑦᑑᑉᑕᒻᒪᑕ, ᐱᕚᓪᓕᕐᓂᖃᓐᓂᐊᖅᐸ 

ᑕᒪᓐᓇ? ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, 

ᒪ’ᓇᓪᓗᐊᕕᒃ. ᐄ, ᑕᒪᓐᓇᐃᓛᒃ MVIS ᑕᒪᒃᑯᓂᖓ 

ᑐᕼᐊᐅᒪᔾᔪᑎᓕᕆᓂᖅ ᑕᐃᔅᓱᒪᓂᑐᖃᐅᓕᖅᑐᖅ 

ᓄᑕᐅᖏᑦᑐᓕᕐᒪᑕ ᐅᖃᑉᓯᒪᐃᓐᓇᕋᑉᑕ 

ᐃᓇᖏᖅᑕᐅᔭᕆᐊᖃᓕᕐᖓᑕ ᐊᒻᒪᓗ 

ᓄᑖᖑᑎᕆᐊᖃᓕᖅᖢᑎᒃ. ᑭᓯᐊᓂ ᐅᖃᐅᑎᔪᓐᓇᕋᕋ 

ᑕᐃᒃᑯᐊ ᓄᑖᑦ ᐋᖅᑭᑦᑕᐅᓯᒪᑦᑎᐊᓕᖅᐸᑕ ᑕᒪᓐᓇ 

ᐃᓱᐊᓐᖏᓕᐅᕈᑕᐅᑦᑕᖅᑐᖅ ᐱᐊᓚᐃᓗᑕᐅᓗᕿᔪᓪᓗ 

ᐅᑉᓗᒥ ᐃᓱᐊᖅᓯᕚᓪᓕᕐᓂᐊᕐᒪᑕ ᓇᓗᓇᓐᖏᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. ᐊᒻᒪᓗ 

ᒪ’ᓈᒫᖅᑐᒍ ᒥᓂᔅᑑᔪᖅ ᑭᐅᔾᔪᑎᒋᔮᓄᑦ. ᑖᓐᓇ 

ᐱᕚᓪᓕᕐᓂᐊᕐᒪᑦ ᓇᓗᓇᓐᖏᒻᒪᑦ 

ᐊᐱᖅᕼᐅᕈᐊᓕᖅᐳᖓᓕ. 

 

ᑕᐃᒪ ᐅᑕᖅᑭᑦᑕᕐᓂᖏᑦ ᑖᑉᑯᓄᖓ MVIS-ᑯᓐᓄᑦ 

ᒥᔅᓵᓄᑦ ᐱᐊᓕᕚᓪᓕᕐᓂᐊᓕᖅᐸ? ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᐄ ᐅᐊᑦᑎᐊ ᑕᐃᒪ ᐅᖃᓚᐅᕋᒪ 

ᐅᖃᖅᓯᒪᐃᓐᓇᖅᖢᑕᓗ, ᐄ, ᓇᓗᓇᓐᖏᑦᑐᖅ  

ᐃᓚᖏᑦ ᑕᐃᒃᑯᐊ ᓄᑕᐅᓐᖏᑦᑐᑦ 

ᓄᑖᖑᖅᑎᕆᐊᖃᕐᓂᐊᕐᒪᑕ ᓇᓗᓇᓐᖏᑦᑐᖅ 

ᐱᕚᓪᓕᕐᓂᖅᓴᐅᓂᐊᖅᑐᖅ ᓄᑖᒥᒃ ᐊᑐᓕᕈᑦᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ ᖁᒃᓱᒃ. 

ᐊᑎᖁᑎᒃᑲ ᒪᓕᑐᐃᓐᓇᖅᑐᒋᑦ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐃᓕᓴᕆᓐᖑᐊᑕᖅᓯᓐᓇᕋᕕᓐᖓ 

ᑐᓪᓕᐊᓂᒃ ᑕᒪᑐᒧᖓ. 

 

ᐃᒃᓯᕙᐅᑖᖅ, ᐱᓇᓱᐊᕈᓯᕆᓚᐅᖅᑕᑎᓐᓂ 

ᐊᐱᖅᑯᑎᖃᓚᐅᕋᒪ ᑐᕌᖓᓗᐊᖅᑐᓂᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᒪᓐᓇᓗ 

ᐳᐃᒍᑲᓴᑦᑎᐊᖅᑐᒍ ᐅᖃᐅᓯᕆᔪᒪᐃᓐᓇᐅᔭᓲᕋ 

ᒥᓂᔅᑕ ᐅᒡᔪᒻᒧᑦ ᐃᖅᑲᐃᑎᑳᓪᓚᖅᑲᐅᓪᓗᓂᖓ 

ᒥᓂᔅᑕᐅᓂᕐᒥᓄᑦ ᐅᖃᐅᓯᖃᖅᑎᓪᓗᒍ 

ᐅᓪᓗᒥᐅᖅᑲᐅᔪᖅ. 

 

ᐅᓇ ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᐊᐳᕈᑕᐅᖏᓐᓇᐅᔭᓲᖅ ᖃᖓᑕᓲᒥᒃ 

ᓂᐅᕙᓪᓕᐊᓕᕌᖓᑕ ᓄᓇᕗᒻᒥ ᐊᒻᒪᓗ ᑕᒪᓐᓇ 

ᐱᑎᓪᓗᒍ ᐅᖃᐅᓯᕆᑲᑕᐃᓐᓇᓲᕆᓪᓗᒍᓗ ᓯᐴᔫᓂᒃ 

ᐱᓱᕝᕕᖃᕆᐊᖃᕐᓂᖓ 

ᖃᖓᑕᓲᒃᑯᕕᓕᐅᖅᐸᓪᓕᐊᓂᐊᓕᖅᑐᓄᑦ. 

 

ᐃᒃᓯᕙᐅᑖᖅ, ᑕᒪᓐᓇᐃᓛᒃ 

ᐅᖃᐅᓯᕆᑲᑕᖃᑦᑕᖅᓯᒪᓕᕋᒃᑯ ᐊᒻᒪᓗ 

ᐅᖃᐅᓯᐅᓯᒪᓪᓗᓂ ᓯᕗᓂᒃᓴᒥᒎᖅ ᐸᕐᓇᐅᑎᓃᒻᒪᑦ 

ᖃᖓᑕᓲᒃᑯᕕᐅᑉ ᓴᓇᔭᐅᕙᓪᓕᐊᓂᖓᓄᑦ ᑕᒪᓐᓇ 

ᐃᓚᔭᐅᖁᓪᓗᒍ ᑭᖑᓂᐊᒍᑦ ᐊᒻᒪᓗ 

ᓇᓗᓇᓐᖏᑦᑐᒥᒃ ᑭᐅᔭᐅᒍᒪ ᐄᓪᓚᑦᑖᖅ 

ᐋᒡᒑᓪᓚᑦᑕᒥᓘᓐᓃᑦ ᓴᓇᔭᐅᒋᐊᓐᖓᖅᑐᓄᑦ ᑕᒪᓐᓇ 

ᐃᓚᒋᔭᐅᒐᔭᕐᓂᖓᓂᒃ ᑕᒪᓐᓇ 

ᐊᐱᖅᑯᑎᒌᓐᓇᕐᓂᐊᕋᒃᑯ. 

 

ᐃᒃᓯᕙᐅᑖᖅ, ᑐᓴᒐᒃᓴᖅᑕᖃᖅᐹ ᒥᓂᔅᑕ ᑕᒪᑐᒪᐅᑉ 

ᖃᓄᐃᓕᖓᓕᕐᓂᖓᓂᒃ ᓯᐴᔫᒥᒃ ᐱᓱᕝᕕᒃᓴᒥᒃ 

ᓴᓇᔭᐅᖃᑕᐅᓂᐊᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

(ᑐᓵᔨᒃᑰᖏᑦᑐᖅ) ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ ᐊᐱᖅᑯᑎᒋᔭᖓ, 

ᓇᓃᓕᕐᒪᖔᖅ, ᖃᓄᐃᒻᒪᖔᖅ 

ᐅᓪᓗᒥᒨᖓᔪᖃᕐᒪᖔᖅ ᑕᒪᓐᓇ ᐱᔾᔪᑎᒋᓪᓗᒍ. ᒥᔅᑕ 

ᓯᑏᕚᓐᔅ ᐅᓪᓗᒥᒨᖓᓕᖅᑎᑦᑎᖁᒐᓗᐊᖅᐸᕋ 

ᐊᐱᖅᑯᑎᒋᔭᖓᓄᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᖓᑕᓲᑦ ᐃᖃᓗᓐᓅᖃᑦᑕᖅᑐᑦ 

ᐃᓕᓯᔾᔮᖏᑦᑐᒍᑦ ᑕᒪᐃᑦᑐᓂᑦ. ᑭᓯᐊᓂ 

ᑕᐃᒪᐃᑦᑑᒐᓗᐊᖅᑎᓪᓗᒍ ᐃᓪᓘ ᓴᓇᒪᓂᖓ 

ᑕᑯᓐᓇᕐᓗᒍ ᐃᓕᓯᕕᐅᔪᓐᓇᖅᑐᖅ 

ᐃᓚᒋᐊᖅᑕᐅᑐᐃᓐᓇᕆᐊᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑭᐅᒐᓗᐊᖅᑎᓪᓗᒍ ᖁᔭᓐᓇᒦᖅᑐᖓᓗ. 

ᒫᓐᓇᐃᒃᑯᐊ ᖃᖓᑕᓲᑦ ᐃᓐᓄᑦᑕᐅᑏᑦ 

ᐱᑕᖃᖅᐸᓪᓕᐊᑐᐃᓐᓇᓕᕐᒪᑕ, ᐊᒻᒪᓗ 

ᑲᑎᒪᖃᑎᒋᖃᑦᑕᖅᓯᒪᔭᕗᑦ ᑕᐃᒃᑯᐊ First Air-ᑯᑦ, 

ᐊᒻᒪᓗ ᑲᓇᐃᑎᐊᓐᑯᓪᓗ ᑕᒪᐅᓐᖓᖅᐸᑦᑐᑦ. ᑕᒪᒃᑮᒃ 

ᒫᓐᓇᐅᔪᖅ ᖃᖓᑕᓲᑦ ᐃᓐᓄᒃᑕᐅᑎᑐᐃᓐᓇᑦᑎᐊᓂᒃ 

ᒪᐅᖓᖅᑎᑦᑎᖃᑦᑕᓕᖅᑐᑦ. 

 

ᐊᒻᒪᓗ ᐱᑕᖃᕆᐊᖃᖅᐸᑦ ᐃᓐᓄᒃᑕᖅᑐᑐᐃᓐᓇᕐᓂᒃ 

ᖃᖓᑕᓲᓂᒃ ᒪᐅᖓᖅᓯᔪᓐᓇᖅᑐᑦ, ᐱᖁᑎᓂᒃ 

ᐅᓯᓐᖏᓪᓗᑎᑦ. ᓯᕗᓂᒃᓴᒥᑦ ᑕᑯᓐᓇᕐᓗᓂ, ᐊᒻᒪᓗ 

ᓄᓇᕗᑦᒥᐅᓄᑦ ᐱᔨᒃᑎᑦᑎᐊᕐᓂᐊᕈᑦᑕ, ᐊᒻᒪᓗ 

ᑎᒥᒥᒍᑦ ᐊᔪᕈᑎᓖᑦ ᑕᒪᔾᔭᐅᐸᑕ ᒫᓐᓇ 

ᑲᒪᒋᔭᐅᔭᕆᐊᓖᑦ. ᐱᖓᓱᓂᒃ 

ᐃᓕᓯᕕᐅᔪᓐᓇᕐᒪᓂᓐᓇ ᓄᑖᖅ ᓴᓇᔭᐅᓂᐊᖅᑐᖅ 

ᐅᑕᖅᑭᕕᒃ. ᒫᓐᓇ ᓴᓇᐅᔭᐅᑉᐸᑦ ᐊᑕᐅᓯᕐᒥᓘᓐᓃᑦ 

ᐃᓕᓯᓯᒪᔪᖅᑕᖃᖅᐸᑦ ᐱᐅᓇᔭᖅᑐᖅ.  

 

ᑖᓐᓇᖃᐃ ᒥᓂᔅᑕ ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᐳᖅ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᐊᒻᒪᓗ 

ᖃᑦᑎᑐᕋᔭᕐᒪᖔᖅ ᐃᓕᓯᓂᐊᕈᑎᒃ 

ᐊᓂᓚᐅᓐᖐᓐᓇᕐᓗᑎᑦ ᖃᖓᑕᓲᒧᑦ  

ᐃᓯᔫᒥᑐᐃᓐᓇᕈᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒥᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᖏᖅᑑᓪᓗᐊᕋᒐ ᐊᐱᖅᑯᑎᖓᓄᑦ, 

ᑕᒪᓐᓇ ᐊᔭᐅᖅᑐᕆᐊᒃᑲᓐᓂᕈᓐᓇᑦᑎᐊᕐᓂᐊᖅᑕᕗᑦ. 

Industry-ᑖᕐᕕᒋᓗᒍᓗ ᐅᖃᖃᑎᒋᓗᒍᓗ ᑕᒪᔅᓱᒪ 

ᐊᐱᖅᑯᑎᒋᔭᖓᓄᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᒥᓂᔅᑕᕆᔭᐅᔪᖅ ᓴᓇᔾᔮᖏᑉᐸᑕ ᖃᖓᑕᓲᒧᑦ 

ᐃᓯᔫᒥᒃᔪᑎᒃᓴᒥᑦ, ᖃᓄᖅᑕᐃᒪ 

ᐃᑲᔪᒃᑲᓐᓂᕈᓐᓇᖅᐱᑎᒍᑦ ᑎᒥᒥᒍᑦ ᐊᔪᕈᑎᓖᑦ. 

ᑕᐃᒫᑐᐃᓐᓇᖅ ᖃᖓᑕᓲᒧᑦ ᐃᑭᓇᓱᓪᓗᑎᑦ, 

ᐊᓂᓇᓱᓪᓗᑎᓪᓘᓐᓃᑦ ᐃᓱᖅᑭᔮᕐᓂᖅᓴᐅᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ. 

ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᖃᓄᖅ, 

ᖃᓄᒌᐊᕋᔭᕐᒪᖔᖅ ᑕᒪᓐᓇ ᐊᐱᖅᑯᑎᒋᔭᖓ 

ᑲᔪᓯᓐᖐᓐᓇᔭᕐᓂᖅᐸᑦ. ᑐᓪᓕᕐᒪ ᑕᒪᓐᓇ 

ᑭᐅᔪᓐᓇᑦᑎᐊᓂᐊᕐᒪᒍ. ᒥᔅᑕ ᓱᕕᒐᒧᑦ 

ᑭᐅᖁᒐᓗᐊᖅᑐᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᓇᓱᐃᓐᓇᕐᓂᐊᖅᐸᕗᑦ 

ᐃᖅᑲᓇᐃᔭᖃᑎᒋᓗᑎᒃᑯᓪᓗ ᑕᐃᒃᑯᐊ 

ᓴᓇᔨᓪᓚᕆᐊᓗᐃᑦ ᐊᒻᒪᓗ ᐊᓯᖏᑦ ᐃᑲᔪᕈᓐᓇᖅᑐᑦ. 

ᖃᓄᖅᑑᕈᑎᒋᑦᑎᐊᕈᓐᓇᕐᓂᐊᕋᑦᑎᒃᑯ.  

ᑭᖑᑉᐱᐊᒐᓚᓪᓗᑕ ᕚᓯᑰᖅᑎᑕᐅᓚᐅᓲᓂᒃᑯᐊ 

ᐃᓚᖏᑦ ᑎᒥᒥᒍᑦ ᐊᔪᕈᑎᓖᑦ. 

ᐊᔾᔭᖅᑕᐅᔪᓐᓇᕐᓂᐊᕐᒪᑕ ᖃᖓᑕᓲᒧᑦ 

ᐱᒡᒐᓗᐊᖅᑎᓪᓗᒋᑦ, ᐊᒻᒪᓗ ᓂᓪᓚᓱᒃᑐᐊᓘᒻᒪᑦ 

ᐊᒃᓱᕈᕐᓇᑲᓐᓂᐅᑎᒋᔭᐅᖃᑦᑕᖅᑐᑦ ᐊᔪᕈᑎᓕᓐᓄᑦ 

ᑕᒪᒃᑯᓄᖓ ᖃᖓᑕᓲᓕᐊᕋᓱᒃᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᐅᑉ ᑐᖏᓕᖓ 

ᑭᐅᔪᓐᓇᕐᒪᑦ. ᑖᓐᓇ ᑭᐅᔾᔪᑏᑦ ᒪᓕᑦᑐᒍ, ᑕᐃᒃᑯᐊ 

ᐃᑭᓂᐊᖅᑐᑦ ᐃᓅᓯᕆᓚᐅᖅᓯᒪᔭᓐᓂ ᐱᖁᑎᓂᒃ 

ᐊᔾᔭᖅᑐᐃᔨᐅᖃᑦᑕᓚᐅᖅᓯᒪᒐᒪ ᖃᖓᑕᓲᒧᑦ 

ᐃᑲᔪᖃᑦᑕᓚᐅᖅᑐᖓᓗ ᑕᐃᒃᑯᐊ ᐱᓱᒍᓐᓇᖏᑦᑐᑦ 

ᑕᑉᐸᐅᖓ ᑭᕕᑦᑕᐅᓪᓗᑎᒃ ᐊᔾᔭᖅᑕᐅᖃᑦᑕᕐᖓᑕ, 

ᐅᓄᖓᓗ ᐊᔾᔭᖅᑕᐅᖃᑦᑕᖅᑐᑎᓪᓗ 

ᐃᑲᔪᖅᑎᒋᔭᐅᖃᑦᑕᓚᐅᖅᓯᒪᒐᑦᑕ ᑕᒪᒃᑯᓄᖓ 

ᐱᓱᒍᓐᓇᖏᑦᑐᓄᑦ ᑎᒥᒥᒍᓪᓗᓐᓃᑦ ᐊᔪᕈᑎᓕᓐᓄᑦ 

ᒪᔪᕋᐅᑎᒃᑯᑦ ᐊᔾᔭᖅᑐᐃᖃᑦᑕᓚᐅᕋᑦᑕ. ᖃᓄᕐᓕ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᒥᔅᓴ ᑐᕕᒐᐅᑉ 

ᐅᖃᐅᕼᐃᕆᔭᖏᑦ ᑕᐃᒃᑯᐊ 

ᐱᓕᕆᑦᑎᑦᑎᐊᖁᔨᒐᓗᐊᖅᑐᒋᑦ ᐅᕙᓐᓄᑦ 

ᐊᐱᖅᑯᑎᖓᓄᑦ ᑭᕼᐃᐊᓂ ᐃᓚᔪᒪᓐᓂᖅᐸᒍ ᒥᔅᑕ 

ᓱᕕᒐᕐᒧᑦ ᑕᒪᓐᓇ ᐃᓚᒋᐊᒃᑲᓐᓂᖁᒐᓗᐊᖅᐸᕋ 

ᐊᐱᖅᑯᑎᒋᔭᖓ ᒫᓐᓇ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᖁᒃᓱᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᓖᕌᕈᑎᓂᒃ ᕿᒥᕐᕈᖃᑦᑕᖅᑐᒍᑦ ᑎᒥᒥᑎᒍᑦ 

ᐊᔪᕈᑎᓖᑦ ᐱᔾᔪᑎᒋᓪᓗᒋᑦ. 

ᖃᓄᖅᑑᖁᑎᒃᓴᖅᓯᐅᕐᓂᐊᖅᑐᒍᑦ ᓇᓖᕌᕈᑎᓕᐅᕐᓗᑕ 

ᐱᔾᔪᑎᖏᓪᓗᓐᓃᑦ ᒪᑯᓄᖓ ᐅᐊᔭᓅᖅᑐᓂᒃ 

ᐊᑐᕐᓗᑕᓗᓐᓃᑦ ᑕᒪᒃᑯᓂᖓ ᕿᒥᕐᕈᓇᑦᑐᒍᑦ ᐊᒻᒪᓗ 

ᖃᖓᑕᓲᖅᑏᑦ ᐊᓯᖏᓪᓗ 

ᐃᖅᑲᓇᐃᔭᖃᑎᒋᓇᓱᑦᑕᕗᑦ ᑭᓱᑦ 

ᐱᐅᓂᖅᐹᖑᒻᒪᖔᖓ ᐊᑐᕈᑦᑎᒃᑯ ᑕᑯᓐᓇᕐᓗᑎᒍ  

ᑲᓇᑕᒥᐅᑕᐅᖃᑎᕗᑦ ᐊᓯᖏᑦ ᐃᓄᓐᓂᑦ 

ᐊᔾᔭᖅᑐᐃᔨᐅᖃᑦᑕᖅᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᐋᑯᐊᖅ.  

 

ᐋᑯᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᔅᑕ 

ᖁᒃᓱᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ. 

 

ᑕᒻᒪᖅᑐᕈᓗᓕᕈᒪ ᐃᓂᖅᑎᖅᑕᐅᓂᐊᖅᐳᖓ ᑕᕝᕗᖓ 

ᐅᑐᓵᑦᑎᐊᕋᒪ, ᐃᓛᒃ ᑕᒪᐅᓐᖓᓵᑦᑎᐊᓚᐅᕋᒪ 

ᐱᖓᔪᐊᓂ ᓇᓗᓪᓗᖓᓗ ᑖᓐᓇ 

ᐊᐱᖅᑯᑎᒋᔭᐅᓚᐅᕐᒪᖔᓪᓗᓐᓃᑦ. ᓄᓇᕗᒻᒥ ᖃᓄᖅ 

ᒥᕝᕖᓂᒃᑯᐊ ᕿᑎᑦᑕᐅᔪᐃᓐᓇᐅᓂᐊᖅᑑᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᑯᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑐᑭᕼᐃᓐᓂᕈᒃᑯ, ᑕᐃᒃᑯᐊ ᒥᑦᑕᕐᕖᑦ ᕼᐊᓇᔭᐅᔪᑦ 

ᒫᓐᓇᒧᑦ ᐲᓴᕿᑦᑑᓇᖅᑐᑦ. ᐄ, ᐊᖏᕈᓐᓇᖅᐳᖓ 

ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᐅᖅ: ᖁᔭᓐᓇᒦᒃ. ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐃᓂᖅ ᐱᔾᔪᑎᒋᓪᓗᒍ, ᖃᖓᑕᓲᓄᑦ ᒥᕝᕖᑦ 

ᑕᒃᖠᒋᐊᖅᑕᐅᓂᐊᖅᐹᑦ ᐊᒻᒪᓗ ᓇᓕᐊᓐᓂ 

ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᑯᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᓇᓕᐊᓪᓚᕆᐊᒻᒪᖔᑕ ᐅᕙᖓ 

ᓇᒻᒥᓂᖅ, ᑕᐅᑐᓐᖏᓇᒃᑯ, ᑭᕼᐃᐊᓂ ᒥᔅᑕ ᓯᑏᕙᓐᔅ  

ᑕᒪᑐᒧᖓ ᑭᐅᑦᑎᐊᖁᒐᓗᐊᖅᐸᕋ. ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓯᑏᕙᓐᔅ, ᑭᐅᑦᑎᐊᓚᐅᕆᑦ.  

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᒃᖠᒋᐊᖅᑕᐅᔪᖃᔾᔮᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᑏᕙᓐᔅ. ᒥᔅᑕ ᐋᑯᐊᖅ.  

 

ᐋᑯᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐲᑦ 

ᑕᒃᖠᒋᐊᖅᓯᓂᐊᕐᒪᖔᑦ ᓯᕗᓂᒃᓴᑦᑎᓐᓂᑦ?ᐃᓚᖏᑦ 

ᑕᐃᒃᑯᐊ ᓂᒡᒌᑦ ᑕᒃᖠᒋᐊᖅᑕᐅᔭᕆᐊᖃᕐᒪᑕ 

ᐊᖏᓂᖅᓴᓂᑦ ᖃᖓᑕᓲᖅᑕᐅᖃᑦᑕᕈᓐᓇᕐᓂᐊᕋᒥᒃ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᑯᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑕᒪᓐᓇ ᑕᑭᓪᓕᒋᐊᕆᐊᖃᕐᓂᖓ 

ᒥᑦᑕᕐᕕᐅᑉ ᐃᓱᒪᒋᔭᐅᓇᔭᓐᖏᒻᒪᖔᑦ ᑕᒪᒃᑯᓂᖓ 

ᒥᑦᑕᕐᕕᓐᖓᓄᑦ. ᐃᒃᓯᕙᐅᑖᖅ, ᑕᒪᓐᓇ 

ᑕᑯᔭᐅᖃᑕᐅᑦᑎᐊᕈᒫᕐᓗᓂᐅᓂᐊᖅᑐᖅ 

ᐱᔭᕆᐊᖃᖅᐸᑦ ᓇᓕᐊᓐᓂ ᓄᓇᓕᒻᒥ, 

ᑕᑯᔭᐅᑦᑎᐊᓚᐅᕐᓗᓂ ᐱᔭᕆᐊᖃᖅᐹ 

ᐊᖏᕐᓕᖅᕼᐊᒥᑦ ᑕᑭᓪᓕᒋᐊᕆᐊᖃᖅᐹ ᒥᑦᑕᕐᕕᖓ 

ᓄᓇᓕᐅᑉ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕋᒪ ᒥᑭᓐᖑᐊᖅ  

ᐊᐱᖅᑯᑎᖃᖅᑲᐅᖕᒪᑦ ᑕᐃᒃᑯᐊ ᓄᓇᓯᐅᑎᓄᑦ 

ᑎᑎᖅᑲᖁᑎᒋᔭᐅᔪᑦ ᖃᕋᓴᐅᔭᒃᑳᖅᑐᑦ 

ᐱᐅᓯᒃᑲᓐᓂᕈᑎᒋᔭᐅᓂᐊᕐᒪᑕᒎᖅ ᓄᓇᓕᑦᑎᓐᓄᑦ. 

ᑖᓐᓇᖃᐃ ᐊᖓᔪᖅᑳᕆᔭᐅᔪᖅ 

ᐅᓂᒃᑲᐅᓯᖃᕈᓐᓇᖅᐸ ᖃᓄᖅ ᑕᒪᓐᓇ  

ᐱᐅᓯᕚᓪᓕᐅᑎᒋᔭᐅᓂᐊᕐᒪᖔᑦ ᓄᓇᓕᖕᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᕋᒻᐴᑦ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᒪᓐᓇ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 

ᐃᖢᐊᖅᓯᕚᓪᓕᖃᕈᑎᖃᕈᒫᖅᑐᖅ. ᑕᒪᒃᑯᐊᓗ 

ᐱᓕᕆᒋᔭᕗᑦ ᑕᒪᑦᓱᒥᖓ system-ᒥᒃ 

ᑲᒪᒋᓇᔭᒃᑲᕗᑦ ᐃᓕᓐᓂᐊᖅᑎᑕᐅᑦᓯᐊᒃᑲᓐᓂᕐᓗᑎᒃ 

ᑐᑭᓯᐅᒪᑎᑕᐅᑦᓯᐊᕐᓗᑎᒃ ᑕᒪᓐᓇ ᖃᓄᖅ 

ᐊᐅᓚᑕᐅᔪᒫᕐᒪᖔᑦ. ᐊᒻᒪᓗ ᓇᓗᓇᓐᖐᓐᓇᕐᒪᑦ 

ᓄᑕᐅᓐᖏᑦᑐᐃᑦ ᓄᑕᐅᓐᖏᑦᑑᓕᕐᒪᑕ. ᑖᕙᓐᖓᑦ 

70-ᒥ ᐃᓚᖏᑦ ᐃᓗᐊᓂ ᐊᑐᖅᑕᐅᓂᑰᓕᖅᖢᑎᒃ 

ᐅᑉᓗᒥᒧᑦ ᐱᕚᓪᓕᕈᑎᐅᓇᔭᖅᑐᑦ ᐅᑉᓗᒥ 

ᐊᑐᖅᑕᐅᓕᖅᑐᑎᒍᑦ ᓇᓗᓇᓐᖏᑦᑐᖅ 

ᐱᐊᓚᒃᑎᕚᓪᓕᕈᑕᐅᓇᔭᖅᑐᑦ ᒪᑯᐊ ᐃᒻᒪᖄ ᑕᐃᑲᓂ 

ᓄᓇᓕᖕᒥ. ᐊᒥᓱᑦ ᑖᓐᓇ MVIS ᐊᑐᕐᓗᒍ 

ᑲᒪᒋᔭᐅᓪᓗᐊᖅᑕᖃᓕᕐᓂᖅᓴᐅᓕᕋᔭᕐᓗᑎᒡᓗ 

ᑕᐃᑲᓂ ᓄᓇᓕᖕᓂ ᑕᒪᒃᑯᐊ 

ᐱᓕᕆᔨᒋᓂᐊᖅᑕᕗᓪᓗ ᑐᑭᓯᐅᒪᑦᓯᐊᓕᖅᑐᒍᑦ 

ᑕᒪᓐᓇ MVIS-ᖑᓂᖅ. ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᖓᔪᖅᑳᖅ ᐅᕙᓐᓄᑦ ᑎᑎᕋᕋᑖᓚᐅᕐᖓᑦ 

ᐱᔾᔪᑎᖃᖅᑐᒥᒃ ᐅᕙᖓ ᓂᕈᐊᖅᑎᒋᓯᒪᔭᖓᑕ 

ᐅᓚᖓᓂᒃ ᑕᐃᒃᑯᐊ ᓇᓗᓇᐃᖅᑐᕈᑎᒥᒃ 

ᐊᐅᒃᑕᔫᖁᑎᒥᓂᒃ ᐃᓛ ᑭᓇᐅᖕᒪᖔᕐᒥᓂᒃ 

ᓇᓗᓇᐃᖅᑐᕈᑎᒥᓂᒃ ᐱᓇᓵᓗᐊᓕᕐᒪᒡᒎᖅ 

ᑕᖅᑭᒐᓚᒻᒪᕆᐊᓗᖕᓂᒃ ᐅᑲᖅᑭᓕᕐᓂᕐᒪᑦ. ᐊᒻᒪ 

ᐃᕝᕕᑦ ᑎᑎᖅᑲᖓᓂ ᑭᐅᔾᔪᑎᖓᓂ ᐅᖃᓚᐅᕋᕕᑦ 

65-ᖑᒻᒪᑕᒎᖅ ᓱᓕ ᐱᔭᕇᖅᓯᒪᓐᖏᑦᑐᐃᑦ, 

ᓴᓂᑭᓗᐊᕐᒥᓐᖓᖅᑐᐃᑦ. ᑕᐃᒪᐃᔾᔮᓲᖑᒻᒪᑕ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᕋᒻᐴᑦ. 

ᐊᖓᔪᖅᑳᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐋᒃᑲ. ᑎᐊ’ᓇᐃᓗᒃᑖᓐᖏᑦᑐᑦ. 

ᒪ’ᓇᓪᓗᐊᕕᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᖁᒃᓱᒃ. ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᒫᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖓᔪᖅᑳᖃᐃ ᓇᓗᓇᐃᖅᓯᒍᓐᓇᖅᑳ 

ᐅᓪᓗᒥᐅᓕᖅᑐᒧᑦ ᑕᐃᒃᑯᐊ ᖃᑦᑏᑦ ᓄᓇᓖᑦ 

ᐊᐅᓚᑦᑎᖃᑦᑕᕐᒪᖔᑕ ᐊᐅᒃᑕᔫᖅᑖᕈᑎᓂᒃ. 

ᐊᐅᒃᑕᔫᕐᓂᒃ ᓴᓇᒡᒍᑎᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ.  

 

ᐊᖓᔪᖅᑳᖅ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒃᑯᐊ ᓈᓴᐅᑎᑦ ᐊᐱᖅᑯᑎᒋᔭᖏᑦ 

ᓄᓇᓕᖕᓂ ᑕᒪᐃᓐᓂ ᐱᓯᒪᓕᕈᑉᑭᑦ 

ᑐᓂᔪᓐᓇᕐᓂᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑐᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ 

ᐃᓚᖓ ᑖᓐᓇ ᐱᔾᔪᑕᐅᖃᑦᑕᖅᑐᖅ 

ᑎᒃᑭᓐᓇᓵᖃᑦᑕᕐᓂᖏᓄᑦ ᑕᒪᒃᑯᐊ ᐊᖁᑦᑐᑐᖅᓯᐅᑏᑦ 

ᑭᓇᐅᖕᒪᖔᖅᐱᓪᓗ ᓇᓗᓇᐃᖅᑐᕈᑏᑦ. ᓄᓇᑦᑕ 

ᓱᑯᑦᑎᐊᓃᓐᓂᖓ ᐱᔾᔪᑎᒋᓪᓗᒍ. ᓴᓂᑭᓗᐊᕐᒥᑦ 

ᐊᐅᓪᓚᑕᖅᑯᐃᑦ, ᐅᖅᓱᖅᑑᕐᒧᑦ, 

ᐃᖃᓗᓐᓅᑦᑕᓕᕆᕗᖅ ᐊᒻᒪ ᐋᑐᕚᒥ 

ᓴᓇᔭᐅᑦᑕᓕᕆᕗᖅ, ᐃᖃᓗᓐᓄᑦ 

ᐅᑎᖅᑎᑕᐅᑦᑲᖅᑯᖅ, ᓄᓇᓕᓐᓄᑦ 

ᐊᐅᓪᓚᖅᑎᑕᐅᓂᐊᕐᖓᑦ. ᒪᕐᕉᖕᓂᒎᖅ ᑕᖅᑮᖕᓂᒃ 

ᐃᖃᓗᓐᓂᒎᖅ ᕿᑲᓚᐅᖅᑐᓂ 

ᐊᐅᓪᓚᖅᑎᑕᐅᑕᐃᓐᓇᖅᑐᒥᓂᖅ ᓴᓂᑭᓗᐊᕐᒧᑦ.  

ᖃᖓ ᑕᐃᒪ ᕿᒪᕉᑎᒋᐊᓛᖅᑭᓯ ᐋᑐᕚᒥ 

ᐊᔾᔨᓐᖑᐊᓂᒃ ᐊᐅᓪᓚᖅᑎᑦᑎᖃᑦᑕᕐᓂᖅ ᐋᑐᕚᒧᑦ 

ᐊᐅᓪᓚᖅᑎᑦᑎᖃᑦᑕᕐᓂᕐᒥᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᕋᒻᐴᑦ. ᐊᖓᔪᖅᑳᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᑉᓱᒪ 

ᐊᐱᖅᑯᑎᒋᔭᖓᑕ ᐃᓗᓕᓪᓚᕆᖏᑦ, ᓲᕐᓗ ᑕᐃᒻᓇ 

ᐊᐱᖅᑯᑎᓪᓚᕆᖓ ᐊᔾᔨᒥᒃ ᑲᒪᒋᔭᐅᓂᖅ 

ᐋᑐᕚᒃᑰᖅᑕᐅᔪᓐᓃᕋᔭᕐᒪᖔᑦ ᐊᐱᖅᑯᑎᖓ ᑭᓯᐊᓂ 

ᐃᓗᓕᓪᓚᕆᖏᓐᓃᖃᑕᐅᖕᒪᑦ ᓱᕕᒐᕐᒧᑦ ᑕᒪᓐᓇ 

ᑭᐅᑦᓯᐊᖁᑉᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓇᔭᐅᖃᑦᑕᕐᓂᖏᑦ ᐊᐅᑦᑕᔫᑦ ᐅᖃᐅᓯᕆᓗᒋᑦ 

ᐋᑐᕚᒥ ᑖᓐᓇ ᐋᖅᑭᓯᒪᒐᑦᑎᒍ 

ᑕᐃᒪᐃᓕᖓᐃᓐᓇᓂᐊᖅᑐᓂ ᓱᓕ ᑕᐅᕗᖓᑳᓪᓚ 

ᓱᓕ ᓄᓇᕗᒻᒥ ᓴᓇᔨᑦᑕᖃᓐᖏᒻᒪᑦ ᐊᐅᑦᑕᔫᓂᒃ 

ᐊᑐᖅᑕᐅᖏᓐᓇᖃᑦᑕᓂᐊᖅᑐᓂ. 

ᐃᓱᒪᒐᓗᐊᖅᑐᒍᓪᓕ ᓄᑖᒥᒃ ᓴᓇᒍᑦᑕ ᓄᑖᒥᓂᓛᒃ 

ᐱᓕᕆᔾᔪᑎᖃᓕᕈᑦᑕ 

ᐊᐅᑦᑕᔫᕆᑲᐃᓐᓇᖅᑕᐅᖃᑦᑕᓂᐊᖅᑐᓂᒃ 

ᑐᓂᓯᖃᑦᑕᕈᓐᓇᖅᓯᒍᒪᒐᓗᐊᖅᑐᒍᑦ 

ᐊᖁᑦᑐᖅᓯᐅᑎᓪᓚᕆᐋᓘᖏᑦᑑᒐᓗᐊᓂᒃ ᑭᓯᐊᓂ 

ᒪᑯᓂᖓ ᑭᓇᐅᒻᒪᖔᖅᐱᑦ ᓇᓗᓇᐃᖅᑐᕈᑎᓂᒃ 

ᐊᔾᔨᓐᖑᐊᖃᕐᓗᑎᑦ ᐊᑐᖅᑕᐅᑲᐃᓐᓇᕈᓐᓇᕋᔭᖅᑐᓂᒃ 

ᐱᓪᓚᕆᖏᑦ ᑎᑭᒐᓱᓐᓂᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ, ᑖᓐᓇ ᑭᖑᕙᕈᑕᐅᖃᑦᑕᕐᖓᑦ 

ᑎᑎᖅᑲᓂᐊᕐᕕᒃᑰᕆᐊᖃᖅᐸᒻᒪᑦ ᐋᑐᕚᒥ 

ᐃᖃᓗᓐᓄᑦ ᓴᓂᑭᓗᐊᕐᒨᑦᑕᓕᑕᐃᓐᓇᖅᑐᓂ. ᓱᒻᒪᑦ 

ᑕᐃᒫᒃ ᐋᖅᑭᑦᑕᐅᓯᒪᕙ ᑕᐃᒃᑯᐊ ᐊᐅᑦᑕᔫᑦ ᐋᑐᕚᒥᑦ  

ᐃᖏᕐᕋᔪᓕᕆᔨᒃᑯᑦ ᐊᓪᓚᕝᕕᖓᓄᑦ 

ᐃᖃᓗᓐᓅᑲᐃᓐᓇᖅᑳᖃᑦᑕᕆᐊᖃᖅᑲᑦ? ᓱᒻᒪᑲᒃᑯᐊ 

ᐋᑐᕚᒥᐅᑕᐃᑦ ᓴᓂᑭᓗᐊᕐᒧᑦ ᓇᒻᒥᓂᖅ 

ᐊᐅᓪᓚᑎᑦᑎᖃᑦᑕᕈᓐᓇᖏᒻᒪᑕ 

ᕿᓚᒻᒥᐅᓂᖅᓴᐅᖃᑦᑕᕋᔭᕋᓗᐊᕐᖓᑦ ᑕᐃᒫᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᑲᔪᓯᒋᐊᖁᓪᓗᒍ ᒥᔅᑕ ᓱᕕᒐᖅ 

ᓱᓇ ᐃᓱᐊᓐᖏᓕᐅᔪᕈᑕᐅᖏᓐᓇᕐᒪᖔᖅ ᑕᒪᓐᓇ 

ᐊᐱᖅᑯᑎᒋᓪᓗᐊᖅᓯᑦᑕᖓ ᐋᑐᕚᒥ ᓲᖅ ᑕᐃᑯᖓ 

ᓄᓇᓕᒻᒧᓪᓚᕆᒃ ᑐᕌᖅᑎᑕᐅᓚᓯᓐᓇᕈᓂ 

ᑐᓂᔭᐅᔪᖅᑕᓂᐊᕐᒪᖔᑕ ᐅᕙᖓ ᓇᒻᒥᓂᖅ ᑖᓐᓇ 

ᐱᓯᒪᓐᖏᓇᒃᑯ. ᒥᔅᑕ ᓱᕕᒐᒧᑦ ᑭᐅᔪᓐᓇᖅᐸᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᒃᑯᑐᐃᓐᓇᕐᓄᑦ ᑕᑯᔭᐅᖁᓇᒋᑦ ᑲᓐᖑᓇᖅᑑᒻᒪᑕ 

ᐊᒻᒪ ᐃᓄᓐᓂᒃ ᐅᖃᐅᓯᖃᖅᓯᒪᔪᓂᒃ ᑲᓐᖑᓇᖅᑐᓂᒃ 

ᐃᓗᓕᖃᕐᖓᑕ ᑖᒃᑯᐊᓗ ᐃᖅᑲᓇᐃᔭᖅᑎᖁᑎᕗᑦ 

ᖃᐅᔨᓴᖅᑳᖃᑦᑕᕆᐊᖃᕐᒥᒻᒪᑕ 

ᐱᑦᑎᐊᖅᓯᒪᒐᓗᐊᕐᒪᖔᑕ ᓇᓗᓇᐃᖅᑐᕈᑏᑦ 

ᑕᐃᒃᑯᓄᖓᓪᓚᕆᒃ ᐅᖃᐅᓯᖃᕋᓗᐊᕐᒪᖔᑕ 

ᐱᒐᓱᐊᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖔᓚᕿᑐᐃᓐᓇᖅᑯᖓᓕ ᑕᒪᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓄᑦ ᑐᑦᑕᕐᕕᖓᓃᑎᑕᐅᓕᕐᖓᑦ. 

ᒐᕙᒪᒃᑯᓪᓕ ᑐᑦᑕᕐᕕᖃᓐᖏᑉᐸᑕ ᐃᖅᑲᓇᐃᔭᖅᑎᒥᒃ 

ᓄᓇᓕᒻᒥ ᑕᐃᒪᓕ ᑭᒃᑯᓐᓄᑦ ᑲᒪᒋᔭᐅᖃᑦᑕᖅᐸᑦ  

ᑕᐃᒪᐃᑦᑐᓕᕆᔨᖃᓐᖏᑦᑐᓄᑦ ᓄᓇᓕᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑭᐅᔪᓐᓇᕈᒃᑯ ᑭᐅᑦᓯᐊᕈᓐᓇᕋᓗᐊᖅᐸᕋ  

ᑭᓯᐊᓂ ᐄᑯᓗᒃ ᑭᐅᔪᓐᓇᖏᓐᓇᒃᑯ ᓇᓃᓕᕐᒪᖔᑕ 

ᐊᒥᓱᑦ ᑎᐊᑦᓇᐃᑦᑐᑦ. ᒥᔅᑕ ᓱᕕᒐᐅᑉ ᑕᒪᓐᓇ 

ᐱᐅᓯᒋᐊᖁᒐᓗᐊᖅᖢᒍ ᑭᐅᔾᔪᑎᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒫᓐᓇ ᐃᖏᕐᕋᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑲᒪᒋᔭᐅᖃᑦᑕᖅᑐᑦ 

ᐱᓕᕆᐊᖑᖃᑦᑕᖅᑐᑦ. ᐊᓯᖏᓐᓂᑦᑕᐅᖅ 

ᐱᓕᕆᕕᓐᓂᒃ ᐱᓕᕆᖃᑎᖃᕋᓱᐸᒃᑲᓗᐊᕐᒥᔪᒍᑦ 

ᐃᖅᑲᓇᐃᔭᖅᑎᑖᑎᑦᑎᒐᓱᑦᑎᓪᓗᒋᑦ ᑕᒪᒃᑯᓂᖓ 

ᓄᓇᓕᓐᓂ ᑐᑦᑕᕐᕕᐅᖃᑦᑕᖅᑐᓂᒃ. ᑕᒪᒃᑯᐊᓗᑦᑕᐅᖅ 

ᐃᖏᕐᕋᔪᓕᕆᔨᒃᑯᑦ ᓄᓇᓯᐅᑎᓕᕆᔨᕗᑦ 

ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐃᖅᑲᓇᐃᔮᖏᓐᓂ 

ᐱᓕᕆᑎᒐᓱᓲᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑎᑎᖅᑲᓂᐊᕐᕕᒃᑯᑦ ᐊᐅᓪᓚᑎᑦᑕᖅᑲᓯ 

ᐃᓄᒻᒧᑦ ᐊᒻᒪ ᒐᕙᒪᒃᑯᑦ ᑐᑦᑕᕐᕕᖓᓅᑦᑕᖅᑯ, 

ᒐᕙᒪᒃᑯᑦ ᑐᑦᑕᕐᕕᖓᓂ ᐃᖅᑲᓇᐃᔭᖅᑎᖃᓐᖏᑉᐸᑕ 

ᐅᖃᐅᔾᔨᒋᐊᖅᓯᒪᕕᓰ ᕼᐊᒻᒪᓚᒃᑯᑦ 

ᑐᑦᑕᕐᕕᖁᑎᖏᓐᓂ ᐃᓕᔅᓯᓐᓄᑦ ᑐᓂᓯᖃᑦᑕᖁᔨᓗᓯ 

ᐅᑕᖅᑭᔭᐅᖃᑦᑕᕐᖓᑕᐃᓛᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᓱᓖᓛᒃ ᑕᒪᓐᓇ ᐅᕙᒃᑯᓪᓚᕆᒃ 

ᐱᓕᕆᐊᖑᔭᐅᑦᑕᖏᒻᒪᑦ ᐱᓕᕆᕝᕕᒃᑰᖅᑕᕐᒪᑕ 

ᑕᒪᒃᑯᐊ ᒥᔅᑕ ᓱᕕᒐᐅᑉ ᑭᐅᔪᓐᓇᑎᐊᕐᒪᒍ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᒃ ᐅᖃᖅᑲᐅᒻᒥᒐᒪ ᐱᓕᕆᖃᑎᖃᕋᓱᑉᐸᑦᑐᒍᑦ 

ᐊᔾᔨᒌᓐᖏᑦᑐᕈᓘᔭᓐᓂᒃ ᕼᐋᒻᓚᒃᑯᓂᓪᓗ. 

ᕼᐋᒻᓚᒃᑯᓪᓗ ᑐᑦᑕᕐᕕᖏᓐᓂ, ᒐᕙᒪᒃᑯᓪᓗ 

ᑐᑦᑕᕐᕕᖏᓐᓂ ᐃᖅᑲᓇᐃᔭᖅᑎᖏᓐᓂ. ᑕᐃᒪᓕ 

ᖃᐅᔨᒐᐃᒐᑦᑕ ᐃᓐᓄᒃᑕᐅᔭᕆᐊᖃᓕᕐᒥᔪᖅ ᒐᕙᒪᒃᑯᑦ 

ᑐᑦᑕᕐᕕᖓᑕ ᐃᖅᑲᓇᐃᔭᖅᑎᖓᓐ. ᑕᐃᒃᑯᐊᓕ 

ᓄᓇᓯᐅᑎᑦ ᐊᖁᑦᑐᖅᓯᐅᑎᑖᖅᑎᑦᑎᔨᖏᓐᓂᒃ 

ᐱᓕᕆᑎᑦᑎᖔᓲᖑᔪᒍᑦ ᑕᐃᒃᑯᐊ ᑭᓇᐅᒻᒪᖓᖅᐱᑦ 

ᓇᓗᓇᐃᒃᑯᑎᑖᕋᓱᐊᖅᑐᐃᑦ ᐃᑲᔪᕋᓱᑦᑐᒋᑦ 

ᓄᓇᓕᑦᑎᓐᓂ. 

 

ᑕᐃᒪᓕ ᖃᓄᐃᓐᓂᐅᔪᓐᓇᖅᑐᑦ ᕼᐋᒻᓚᒃᑯᓪᓕ 

ᐊᐅᓚᑦᑎᐊᕈᓐᓃᓂᖅᑲᑕ ᐃᓛᓐᓂᓚᐅᓱᖓᒃᑯᑦ 

ᐃᓕᒃᓰᓛᒃ ᐃᑲᔪᖃᑦᑕᓲᖑᒻᒥᔪᑦ ᓄᓇᓕᓐᓂ ᑭᒃᑯᑦ 

ᖃᐅᔨᒃᑲᕋᔅᓴᐅᒻᒪᖔᑕ ᖃᐅᔨᒐᓱᐊᖅᑎᓪᓗᑕ. 

 

ᐃᒃᓯᕙᐅᑕᖅ: ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᑖᕈᓐᓃᕋᓗᐊᖅᑐᖓᓕ ᒫᓐᓇ 

ᑭᐅᔾᔪᑎᖓ ᒪᓕᒃᑐᒍ ᐊᐱᖅᑯᑎᑖᒃᑲᓐᓂᕋᒪ. 

 

ᒥᔅᑕ ᓱᕕᒐᖅ ᐅᖃᕋᑖᕐᖓᑦ ᑎᑎᖅᑲᓂᐊᕐᕕᑯᒡᒎᖅ 

ᐊᐅᓚᑎᑦᑎᒍᓐᓇᖏᒻᒪᑦ ᐋᑐᕚᒥᒃ ᐃᓄᓐᓄᑦ 

ᑲᓐᖑᓇᖅᑐᖃᓐᓂᖏᑦ ᐱᔾᔪᑎᒋᓪᓗᒋᑦ. 

ᖃᐅᔨᒍᓐᓇᖏᑦᑐᖓᓕ ᖃᓄᖅ 

ᖃᓐᖑᓇᕐᓂᖅᐹᖑᔫᔮᖅᑐᐃᑦ ᑲᓇᑕᐅᑉ ᓯᓚᑖᓄᑦ  

ᐊᓂᒍᓐᓇᐅᑏᑦ 

ᑎᑎᖅᑲᓂᐊᕐᕕᒃᑰᑦᑕᐅᑐᐃᓐᓇᖃᑦᑕᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. ᒥᔅᑕ 

ᓱᕕᒐᐅᑉ ᑕᒪᑉᓇ ᑭᐅᔾᔪᑎᒋᓚᐅᒐᖓ 

ᐊᐱᖅᑯᑎᒋᔭᖓᓄᑦ ᐃᓚᓕᐅᑎᓯᒪᑎᑦᑐᒍ ᒥᔅᑕ 

ᓱᕕᒐᐅᑉ ᑕᒪᓐᓇ ᑲᔪᓯᒋᐊᖁᒐᓗᐊᖅᐸᕋ 

ᑭᐅᔾᔪᑎᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᑲᓇᑕᐅᑉ ᓯᓚᑖᓅᕈᓐᓇᐅᑎ 

ᑭᐅᔾᔪᑎᒋᔪᓐᓇᖏᑕᕋ ᐱᓕᕆᐊᕆᖏᓇᑦᑎᒍ. 

 

ᑕᐃᒃᑯᐊᓕ ᐊᖁᑦᑐᖅᓯᐅᑏᑦ ᑮᓇᐅᒻᒪᖔᖅᐱᓪᓗ 

ᓇᓗᓇᐃᖅᑐᕈᑏᑦ ᐱᔭᕇᕋᓱᓐᓂᐊᕐᓗᒋᑦ ᓄᓇᕗᑦ 

ᐃᓗᐊᓂ ᐱᔭᕇᖅᑕᐅᖃᑦᑕᕆᐊᖃᓐᖓᑕᒎᖅ. ᑕᐃᒫᒃ 

ᑕᕝᕙ ᑕᕝᕗᖓ ᓄᓇᓯᐅᑎᓄᑦ 

ᐊᖁᑦᑐᖅᓯᐅᑎᑖᕐᕕᓕᕆᔨᒃᑯᓐᓄᑦ ᑐᖅᑳᖃᑦᑕᖅᑯᑦ 

ᑕᐃᑲᓂ ᖃᐅᔨᒋᐊᖅᑕᐅᑲᓐᓂᖃᑦᑕᕐᖓᑕ. 

ᑕᐃᒃᑯᓄᖓᓪᓚᕆᒃ ᐱᓇᓱᐊᖅᑐᒥᓂᕐᓄᑦ 

ᑐᕌᖓᒐᓗᐊᕐᒪᖔᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᐅᖃᑦᑎᐊᒻᒪᕆᒍᓐᓇᖅᑐᖓᓕ ᑭᒃᑯᑐᐃᓐᓇᐃᑦ 

ᑕᒪᒃᑯᐊ ᑲᓇᑕᐅᑉ ᓯᓚᑖᓅᖅᑐᔅᓯᐅᑏᑦ 

ᑎᑎᖅᑲᓂᐊᕐᕕᑐᐃᓐᓇᒃᑯᑦ ᐱᔭᐅᖃᑦᑕᕐᖓᑕ 

ᐅᕙᓐᖓᓪᓗ. ᑕᐃᒪᓕ ᑖᒃᑯᐊ 

ᐱᑦᑎᐊᖅᓯᒪᒐᓗᐊᕐᒪᖔᑕ ᖃᐅᔨᒐᓱᖅᑳᖃᑦᑕᓲᖑᒐᔅᓯ 

ᐃᖅᑲᓇᐃᔭᖅᑎᓯᓗ ᐱᓕᒻᒪᔅᓴᖅᑎᐸᒃᑲᔅᓯᐅᒎᖅ. 

ᑕᒪᒃᑯᐊ ᐃᓗᓕᕈᓗᔭᕆᒐᔭᖅᑕᖏᑦ 

ᐱᑦᑎᐊᖅᓯᒪᒐᓗᐊᕐᒪᖔᑕ 

ᖃᐅᔨᓴᖅᑕᐅᖅᑳᖃᑦᑕᖏᒻᒪᑖ 

ᐊᐅᓚᖅᑎᑕᐅᓕᕋᐃᒻᒪᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒥᔅᑕ ᓱᕕᒐᖅ  

ᑲᔪᓯᒋᐊᖁᑐᐃᓐᓇᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᑐᐃᓐᓇᐸᑦᑕᕗᑦ ᑕᐃᒫᒃ ᖃᐅᔨᔭᐅᒋᐊᖄᓲᑦ 

ᐊᐅᓚᖅᑎᑕᐅᓂᐊᓕᕋᐃᒻᒪᑕ ᐊᒻᒪᑦᑕᐅᖅ 

ᑎᑭᒐᐃᒻᒪᑕᓗ ᖃᐅᔨᓴᖅᑕᐅᑲᓐᓂᑕᖅᑯᑦ. ᐅᓇ 

ᐱᑲᒻᒪᑕᐅᔾᔮᔪᐊᓗᓲᖅ ᐊᑏᑦ, ᐊᑎᕈᓰᑦ 

ᑎᑎᕋᖅᑕᐅᓕᕋᐃᒻᒪᑕ, ᓄᓇᕘᒥ 

ᐊᔾᔨᒌᒡᒍᑎᒐᓛᓗᒻᒪᑕ ᐊᑎᕈᓰᑦ. ᑕᐃᒫᓪᓗ 

ᓴᓇᔭᐅᑎᓪᓗᒋᑦ ᐊᑎᕈᓰᑦ ᐱᑲᒻᒪᑦᑕᐅᓚᐅᓲᖑᒻᒪᑕ 

ᐊᔾᔨᒌᐸᓗᒐᐃᒻᒪᑕ. ᐃᓄᒃᑎᑑᖓᔪᐃᑦ ᒪᑯᐊ ᐊᑏᑦ 

ᓇᓗᓇᐃᕋᓱᒋᐊᖏᑕ ᖃᓪᓗᓈᓂ ᐊᑎᕆᔭᐅᔪᑎᑐᑦ 

ᐱᒡᒐᓇᕐᓂᓴᐅᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᓴᐃᓐᓈᓗᕈᒪᑐᐃᓐᓇᖏᒃᑲᓗᐊᖅᑐᖓ. ᐄ, 

ᐊᑎᕈᓯᖓᓕ ᑖᓐᓇ 

ᐱᔾᔪᑕᐅᔭᕆᐊᖃᑦᑑᔮᖏᒃᑲᓗᐊᕐᖓᑦ ᐊᑎᒃᑲᓐᓂᖓ. 

ᐄ, ᑎᑭᑦᑐᒥᓃᓪᓕ ᑕᐃᒃᑯᐊ ᐊᑎᓕᐅᖅᑕᒥᓃᑦ 

ᒪᓕᒃᑕᐅᑐᐃᓐᓇᕈᓐᓇᐸᓐᖏᒻᒪᑖ, ᐃᓛᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᕕᑲᑖᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᓈᓚᓐᖏᓗᑭᐊᓚᒃᖣᒍ ᕿᓂᕋᓗᐊᖅᖣᖓᓗ,  

ᒪᒥᐊᓇᖅ ᐊᐱᕆᑦᑎᐊᑲᓐᓂᕋᔭᕐᓂᖅᐸᑦ 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, ᐊᐱᖅᑯᑎᖓᓂᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓐᓂᓚᐅᕆᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᓴ ᓱᕕᒐᖅ ᐅᖃᖅᑲᐅᒻᒪᑦ ᑕᒪᒃᑯᐊᒎᖅ ᐊᑎᕈᓰᑦ, 

ᐊᑎᒃᑲᓐᓃᑦ ᒫᓂ ᐊᔾᔨᐅᓐᖏᒻᒪᑕ. 

ᐱᔭᕆᐊᑐᖏᔭᐅᓪᓗᑎᓪᓗ ᖃᓪᓗᓈᓂᑦ 

ᓇᒻᒥᓂᖃᐅᑎᓄᑦ ᓱᓕᒻᒪᖔᑕ ᖃᐅᔨᔭᐅᒐᓱᒋᐊᖏᑕ. 

ᐅᖃᕋᑖᖅᑐᖓᓕ ᑕᒫᓂ 

ᖃᐅᔨᓴᖅᑕᐅᖅᑳᖃᑦᑕᖏᒻᒪᑖ? ᐃᒫᒃ, ᐊᑎᖓ 

ᓇᑭᖓᔭᐅᒻᒪᑦ. ᐱᔾᔪᑕᐅᔭᕆᐊᖃᖅᑑᔮᖏᒃᑲᓗᐊᕐᖓᑦ. 

ᖃᓪᓗᓈᓂᑦ ᑕᑯᔭᐅᑦᑕᖅᑯᖅ, ᑕᐅᓇᓂ 

ᒫᖔᖅᑐᒥᓂᐅᑉ ᐊᔾᔨᑐᐃᓐᓇᕆᒋᐊᓕᒐᓗᐊᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᑐᑭᓯᓇᖅᓯᕗᖃᐃ, ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐃᒃᓯᕙᐅᑖᖅ. ᐅᐊᑦᑎᐊ ᑕᐃᒪ ᐅᖃᓚᐅᕋᑦᑕ 

ᑕᒪᒃᑯᐊ ᐊᑎᖏᑦ, ᐊᒥᓱᑦ ᐊᑕᐅᓯᕐ, ᐊᑎᖏᑦ 

ᐊᑎᕈᓯᕋᓗᖏᑦ ᐊᒥᓲᑎᓪᓗᒋᑦ ᑕᒪᒃᑯᐊ ᐊᒥᓱᑦ 

ᐱᔾᔪᑕᐅᔪᓐᓇᕐᒪᑕ, ᐊᓯᖏᓪᓗ. ᑭᓯᐊᓂ 

ᐊᔾᔨᒌᓐᖏᑦᑐᓂᑦ ᐱᔾᔪᑎᖃᖅᑐᑎᑦ 

ᐱᐊᓂᒃᓯᒪᔾᔭᖏᒻᒪᑕ. ᐊᑎᕐᒦᓐᓇᐅᖏᑦᑐᑦ, 

ᐊᓯᖏᑦᑕᐅᖅ ᑕᒻᒪᕆᐊᒃᓯᒪᓗᕿᑉᐸᑦ, 

ᑐᑭᓯᔭᐅᑦᑎᐊᖏᒃᑳᖓᒥ ᓱᓇ 

ᐱᓕᕆᐊᕆᔭᐅᔪᓪᓗᐊᖅᑑᒐᓗᐊᖅ 

ᐱᐊᓂᒃᓯᒪᖏᑦᑐᒋᔭᐅᔭᕌᖓᑦ ᐅᑎᖅᑕᐅᔭᖃᑦᑕᕐᓂᖅ 

ᑕᒪᓐᓇ ᐱᐊᓚᐃᔪᑕᐅᓕᖅᑕᕐᒪᑦ. ᑕᕝᕘᓇᑦᑎᐊᖅ 

ᑭᐅᔪᓐᓇᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᕐᒪᑦ ᑕᐃᒪ ᑖᓐᓇ ᒥᓂᔅᑕ ᐅᑎᖅᑕᕐᓂᕋᖅᑐᒋᑦ 

ᑕᐃᒃᑯᐊ ᐊᓕᓚᔪᐃᑦ. ᑕᐃᒪ $4 ᒥᓕᐊᓐ 

ᑮᓇᐅᔭᐃᕌᓂᒃᓯᒪᓕᖅᐸᑕ ᓄᑖᓂᑦ ᓴᓇᑎᓪᓗᒋᑦ. 

ᑕᐃᒪ ᑕᐃᒪᓐᓇ ᐅᑎᖅᑕᕈᓐᓇᐃᕈᒫᓕᖅᐸ ᑕᐃᒃᑯᐊ, 

ᓄᓇᓕᓐᓂᑦ ᐅᕙᓐᖓᑦ ᐊᕗᖔᓗᒃ, ᐊᒻᒪᓗ 

ᐊᕗᖓᓚᐅᓕᕐᓗᑎᒃ. 

ᑕᐃᒪᓐᓇᐃᓕᐅᖅᑕᕈᒫᖏᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ 

ᐋᖅᑭᓱᖅᐹᓪᓕᕈᑎᒋᓇᓱᑦᑕᕗᑦ ᖃᓄᐃᑦᑐᒥᒃ 

ᑕᐅᑐᖅᑰᒐᖃᕐᒪᖔᑦᑕ 

ᓇᓗᓇᐃᖅᓯᑦᑎᐊᖅᑰᓚᐅᕋᓗᐊᖅᑐᒍᑦ. ᑭᓯᐊᓂ 

ᑭᐅᑦᑕᖏᓐᓂᕈᒃᑯ ᐃᒻᒪᖄ ᒥᔅᑕ ᓱᕕᒐᐅᑉ 

ᑐᑭᓯᓐᓇᑦᑎᐊᓂᖅᓴᐅᓗᒍ ᑭᐅᒍᓐᓇᒑ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᓐᓇ ᓂᕆᐅᑦᑐᒍᑦ ᑕᐃᒪᓐᓇ ᑕᒪᒃᑯᐊ 

ᐋᖅᑭᒃᑕᐅᓂᐊᕐᓕᖅᑐᐃᑦ, 

ᓄᑖᖑᖅᑎᑦᑕᐅᓂᐊᓕᖅᑐᐃᑦ ᑕᒪᓐᓇ ᑕᒻᒪᖅᑕᕐᓂᕐᒥᑦ 

ᖃᐅᔨᒪᓐᓂᕈᑦᑕ. ᑕᐃᒪ ᑖᒃᑯᐊ 

ᐋᖅᑭᓱᖅᑕᐅᓕᕋᔭᕋᓱᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. 

ᐅᕙᓃᒃᑲᑦᑕ, ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᑦ ᓇᐃᓈᕈᑎᖏᑦ. 

ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ, $81,426,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓇ ᒪᑉᐱᖅᑐᕋᖓ K-5 

ᖃᓪᓗᓈᑎᑑᖓᔪᓂᑦ, ᐃᓄᒃᑎᑑᖓᔪᓂᑦ ᕕ-5 

ᓈᓴᐅᑎᑕᖃᓗᐊᓐᖏᑦᑑᒐᓗᐊᖅ, 

ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᑭᐅ ᑕᓪᓕᒪᓄᑦ ᑕᐃᒪ ᐅᖅᑲᖅᓯᒪᒻᒪᑕ 

$7.45 ᒥᓕᐊᓐ ᐅᖓᑖᓂ ᑭᕙᓪᓕᕐᒥ ᑲᖏᖅᖠᓂᕐᒥᑦ 

ᑮᓇᐅᔭᐃᓂᐊᕐᓂᕋᔅᓯ ᐳᓛᕆᐊᕐᓂᕐᒧᑦ ᑐᕌᖓᔪᓂᑦ. 

ᑕᐃᒪ ᐱᔾᔪᑎᒋᔭᖓᓂᑦ  

ᓇᓗᓇᐃᖅᓯᓯᒪᒐᓗᐊᖅᑎᓪᓗᓯ, ᓴᓇᔪᒃᓴᓂᑦ 

ᕿᓂᕐᓂᐊᓕᖅᑐᓯ 2015-16 

ᓴᓇᐅᔭᐅᕙᓪᓕᐊᒋᐊᕐᓂᐊᓕᕋᓗᐊᕐᒪᑕᒎᖅ, 

ᑭᓯᐊᓂᒎᖅ ᑮᓇᐅᔭᖃᖅᑎᑕᐅᓚᓐᖏᑦᑐᖅ 2016-17 

ᐊᕐᕌᒍᖓᓂᑦ. ᖃᓄᐃᒻᒪᒃᑭᐊ ᑖᓐᓇ 

ᑭᖑᕙᕆᐊᖅᑕᐅᓂᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 

ᑕᐅᑐᒃᑲᓗᐊᖅᑐᒍ ᓈᐃᕼᐅᑎᖏᓐ ᐅᑭᐅᓪᓗ 

ᑐᐊᕕᒧᑦ ᐱᕼᐃᒪᓐᖏᐊᓪᓚᒃᑲᑭᑦ, ᑭᕼᐃᐊᓂ 

ᑐᒡᓕᒻᒪᑦ, ᒥᔅᑕ ᓱᕕᒐ ᑕᐃᓐᓇ ᕼᐆᖅ 

ᑭᖑᕙᕆᐊᖅᑕᐅᓐᓂᒻᒪᖔᑦ ᐅᓂᑉᑳᕆᔫᑉᓗᐊᒑ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ, 

ᐅᓂᒃᑳᕆᓚᐅᕈᒃ. 

 

ᓱᕕᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑖᒪᒃᑯᐊ ᑮᓇᐅᔭᐃᑦ, ᐃᓛᒃ ᐃᒡᓗᔾᔪᐊᓕᐅᖅᑐᑦ 

ᐊᒥᓲᓂᖏᓐᓄᑦ ᑕᐃᒪ ᑮᓇᐅᔭᖅᑐᖅᑐᓪᓗ 

ᐊᑭᑐᔫᑎᓪᓗ ᐊᒥᓲᒻᒪᑕ. ᑖᓐᓇ 

ᓄᖑᕈᑎᑉᓚᒃᓯᒪᓂᖓᓄᑦ ᐊᕐᕌᒍᖓᓄᖔᖅ 

ᓅᑕᐅᓯᒪᓚᐅᖅᐳᑦ ᑕᐃᒃᑯᐊ ᑮᓇᐅᔭᐃᑦ 

ᐊᑐᒐᒃᓴᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓱᕕᒐᖅ. 

ᒥᔅᑕ ᓴᒻᒧᒃᑐᖅ. 

 

ᓴᒻᒧᒃᑐᖅ (ᑐᓵᔨᒃᑯᑦ): ᐊᒻᒪ ᔪᓐᒥ 2014-ᒥ 

ᒪᓕᒐᓕᐅᖅᑏᓐ ᐊᖏᓚᐅᒻᒪᑕ ᑮᓇᐅᔭᓂᒃ 

ᐊᒥᓲᑎᒋᔪᓂᒃ $577,000 ᐃᑳᓚᐅᖅᑐᒥᒃ 

ᐊᒥᐊᒃᑰᓂᐊᖅᑐᒥᒃ. ᑖᒻᓇᓕ ᒫᓐᓇ ᑮᓇᐅᔭᖅ ᓱᓇᒧᑦ 

ᐊᑐᖅᑕᐅᓂᐊᖅᐸ ᐊᒥᐊᒃᑯᐋᓗᒃ? ᖁ’ᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᖁᒃᓱᒃ. 

ᐊᖓᔪᖅᑳᖅ ᔪᐅᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, ᒥᔅᑕ 

ᓱᕕᒐᖅ ᑲᔪᓯᒋᐊᖁᑐᐃᓐᓇᖅᐸᕋ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᐊᒥᓲᓂᕆᔭᖓ ᐅᓇ ᐸᓐᓇᓐᓂᒻᒧᑦ 

ᑎᑎᕋᐅᔭᖅᑕᐅᓂᖓᓄᓪᓗ ᐸᓐᓇᐅᒃᑕᐅᓂᖓᓄᑦ 

ᐊᑐᓐᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓱᕕᒐᖅ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᔾᔨᕈᓱᒃᑲᒪ ᑕᕝᕙᓂ ᑮᓇᐅᔭᓂ 

ᓴᓂᕙᖅᑕᐅᓯᒪᔪᖃᓐᖏᒪᓐ ᐊᑐᖅᑐᖃᓐᓂᐊᖅᑎᓪᓗᒍ. 

 

ᐃᓱᒫᓘᑎᖃᖅᓯᒪᒐᒪ ᐅᑯᐊ ᖃᕆᑕᐅᔭᐃᑦ 

ᐱᑉᔪᑎᒋᑉᓗᒋᑦ. ᐅᖃᓕᒫᓐᓂᐊᕋᒪ ᒪᕐᕉᓐᓂᒃ 

ᑲᓇᑕᐅᑉ ᓯᕗᓕᖅᑎᖓᒎᖅ ᐅᖃᖅᑕᓚᐅᕋᓗᐊᒻᒪᓐ 

ᐅᖃᓐᓂᕋᖅᑕᐅᓪᓗᓂ ᐅᑭᐅᓂᒎᖅ ᐊᓂᒍᖅᑐᓂᒃ 

ᑕᒪᒃᑯᐊ ᖃᕆᑕᐅᔭᒃᑰᖅᑕᖅᑐᐃᑦ 

ᐱᐅᔪᒻᒪᕆᐊᓘᔪᓐᓇᒪᑕ ᐃᓅᓯᑉᑎᓐᓂᒃ 

ᐊᔭᐅᓐᓂᐊᖅᑐᔾᔫᓯᑎᑦᓯᓗᓂ ᐊᒪ 

ᑮᓇᐅᔭᓕᐅᕈᑎᒃᓴᑦᑎᓐᓄᑦ ᐊᒻᒪᓗ ᐱᓕᕆᔭᑦᑎᒻᓄᑦ. 

 

ᐃᒃᓯᕙᐅᑖᖅ, ᑕᒪᐃᒪᑦᑕᐅᖅ ᐅᕙᓂ 

ᐅᖃᓕᒫᖅᑑᓪᓗᐊᒻᒥᒐᒪ ᐊᓯᖏᓂᒃ, ᒪᑉᐱᒐᖅ 88-

ᖓᓂ ᐃᒪᓐᓇᐃᓕᐅᖅᖢᓂ ᖃᓄᐃᓕᐅᒥᐊᕋᓗᐊᕈᑉᓯ  

ᑕᐃᒪ ᖃᕆᑕᐅᔭᒃᑯᑦ ᑕᒫᓂ ᐅᖓᓱᒃᑐᕋᐅᖅᑐᐃᓐ 

ᓄᓇᓕ`ᖕᓂᒃ ᐊᑐᖅᑕᕈᒥᒃ ᖃᐅᔨᕝᕕᒋᑦᑕᖅᑕᕈᐅᓗᑎᒃ 

ᑕᒪᓐᓇ ᐱᕙᓪᓕᐊᔾᔪᑕᐅᔾᔪᐊᕈᓐᓇᒻᒪᑦ ᐱᔅᓇᔅᖑᔪᓄᑦ 

ᐊᑐᓐᓂᖃᒻᒪᕆᓪᓗ ᐃᒃᓯᕙᐅᑖᖅ. 

 

ᑕᐃᒪ ᑐᓴᒐᒃᓴᓂ ᐅᖃᓕᓛᒐᒃᓴᓂ ᐲᔭᐃᓯᒪᒐᒪ 

ᖃᓄᖅ ᑕᒫᓂ ᐅᑭᐅᖅᑕᖅᑐᒥ ᐅᖃᐅᓯᖃᖅᑐᓂᒃ 

ᐃᓚᖓᑦ ᐊᒡᓛᑦ ᐅᖃᐅᓯᖃᒻᒪᑕ 

ᐱᐊᓚᔪᒻᒪᕇᐊᓗᓐᓂᒎᖅ ᖃᕆᑕᐅᔭᒃᑰᕈᑎᓂᒃ ᓱᓕ 

ᐅᑕᖅᑭᒻᒪᑕ ᓄᓇᓕᖕᒥᐅᑦ ᐅᑭᐅᖅᑕᖅᑐᒥ. 

 

ᐊᒻᒪ ᑕᐅᑐᓚᐅᕋᒪ ᖃᕆᑕᐅᔭᓕᕆᔾᔪᓯᒻᒥᒃ ᑲᓇᑕᒥ, 

ᐃᓚᖏᓐᓂᒃ ᖃᓄᖅ ᐱᑦᑕᒻᒪᖔᑕ. ᑕᐃᒪᓕᒎᖅ 

ᓄᓇᑦᓯᐊᒻᒥ ᑕᐃᑲᓂ $80-ᕋᓗᓐᓂᒎᖅ 

ᐊᑭᓖᓲᖑᒻᒪᑕ. ᑕᐃᒪᓐᓇ ᖃᕆᑕᐅᔭᒃᑯᑦ ᐃᓛᒃ, 

ᐃᒪᓐᓇ ᐊᒥᓱᐃᑦ ᐱᐊᓚᓂᖏᑎᒍᑦ ᐊᓕᓚᔪᐃᑦ 

ᐊᒥᓱᓕᐅᖅᑕᐅᔪᖅ ᑎᑎᕋᒐᐅᔪᓪᓗᕝᕙ ᑕᐃᒪᓐᓇ 

ᐊᔪᓐᖏᑦᑕᖅᑑᓪᓗᐊᒻᒪᑕ. ᑭᓯᐊᓂ ᐊᒥᓲᖏᓐᓂᖅᓴᓂᒃ 

ᑕᐃᒪᓐᓇᑎᒋᕋᓗᒃ $260-ᖃᕋᓗᓱᖕᒪᑦ ᑭᓯᐊᓂᓕ 

ᐋᓐᑎᐅᕆᔪᒥᓪᓕ ᐱᐊᓕᐊᓐᓂᖅᓴᐅᒐᓗᐊᖅᖢᑎᒃ 

$46 ᑕᖅᑭᒧᑦ ᐊᑭᓖᑦᑕᓱᒻᒪᑕ. 

 

ᑕᐃᒪ ᐊᐱᕆᔪᒪᔪᖓ ᖃᓄᐃᒻᒪᒃᑭᐊᖅ ᐅᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑕᓐᖏᓚᑦ 

ᐱᔅᓇᔅᖃᖅᑐᓂᒃ ᑕᒪᒃᑯᐊ ᖃᕆᑕᐅᔭᑦᓯᐊᕙᓐᓂᒃ 

ᐱᐊᓚᔪᑦᓯᐊᕙᓐᓂᒃ ᐊᓕᓚᔪᓐᓂᓪᓗ 

ᐊᒥᓱᓕᐅᕋᓚᔪᓐᓇᖅᑐᓂᒃ 

ᐊᔾᔨᓕᐅᖅᑕᐅᑦᑕᕆᐊᓕᖕᓂᒃ ᐱᑕᖅᑑᑉᓗᐊᖁᓪᑉᓗᒍ 

ᐊᑭᓖᔾᔪᑎᖃᑕᐅᑦᑕᒻᒫᓪᓗᒋᒃ. ᖃᓄᐃᒻᒪᒃᑭᐊᖅ 

ᑕᐃᒪᓐᓇ ᐃᑲᔪᕈᓐᓇᓐᖏᓚᑦ ᑕᒪᓐᓇ 

ᐱᕙᓪᓕᐊᓐᓇᖅᑐᐋᓗᒃ ᐊᑑᑎᓕᐊᓗᓐᓂᖅᐸᑦ 

ᓇᖕᒥᓂᖅ ᐱᔅᓇᔅᖃᖅᑐᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᔅᑕ ᕼᐃᒃᔅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ 

ᖃᕆᑕᐅᔭᓕᕆᓂᖅ ᐃᓛᒃ ᑕᒪᒃᑯᐊ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓗᑎᕋᓛᓄᓪᓗᓐᓃᑦ 

ᐊᔾᔨᒌᓐᖏᑦᑐᓄᑦ telecommunicationsᓕᕆᓂᖅ 

ᐱᔾᔪᑎᒋᓪᓗᒍ, ᐄ, ᓇᓗᓇᓐᖏᑦᑐᖅ. 

ᐱᐊᓚᐅᓐᓂᖅᓴᐅᔫᔭᖅᖢᓂᓗ 

ᐊᔪᓕᕋᔪᖕᓂᖅᓴᐅᔮᖅᐸᒃᖢᑎᒡᓗ ᑕᒫᓂ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1194 

ᐅᑭᐅᖅᑕᖅᑐᖅᐸᓯᒃᑰᔪᓂ ᕼᐊᒪ’ᓇᒥᑦ ᕼᐊᒪᓂᕐᒥᐅᒥᑦ 

ᑭᓯᐊᓂ ᑕᒪᓐᓇ ᐅᕙᒍᐃᓐᓇᖅ ᑲᒪᒋᓐᖏᓐᓇᑉᑎᒍᑦ 

ᐊᒻᒪᓗ ᑖᑉᑯᐊ ᐱᓕᕆᕝᕖᑦ ᐊᓯᖏᑦ ᓲᕐᓗ ᐃᓗᐊᓂ 

CG&S-ᒃᑯᓪᓗ ᐆᒃᑑᑎᒋᓗᒋᑦ. 

 

ᐊᒻᒪᓗ industrial ᐱᓕᕆᖃᑎᒋᓗᒋᑦ ᑕᒪᓐᓇ 

ᐃᓗᐊᖅᓯᕚᓪᓕᕐᓂᖅᓴᓄᑦ 

ᐱᓕᕆᐊᕆᓇᓗᐃᓐᓇᖅᑕᕗᑦ ᐅᕙᒍᑦ 

ᐱᓕᕆᕝᕕᐅᔪᒍᑦ ᐃᓚᐅᓪᓗᑕ ᑕᒪᑐᒧᖓ 

ᑐᑭᓯᐅᒪᑦᓯᐊᖅᑐᒍᑦ ᐱᐊᓚᐃᓐᓂᖓᓂᒃ. 

ᕼᐊᒪᓂᓴᕐᓂᖅᓴᐅᔪᓂᒃ ᐱᐊᓚᐅᓐᓂᖅᓴᐅᓂᖓ 

ᑕᒪᓐᓇ ᖃᕆᑕᐊᔭᒃᑯᑦ ᐱᓕᕆᓂᖅ. ᒫᓐᓇ ᑕᒡᕗᖓ 

ᑎᐊ’ᓇ ᑭᐅᔪᓐᓇᖅᐳᖓ ᑲᒪᒋᓂᓗᐃᓐᓇᕐᓂᐊᒃᑲᕗᑦ 

ᐊᒻᒪᓗ ᐃᓚᖃᕋᑉᑕ ᐃᓚᒋᔭᕗᓪᓗ ᐅᑭᐅᖅᑕᖅᑐᕐᒥ 

ᐱᓕᕆᖃᑎᒋᓗᒋᑦ ᒐᕙᒪᑐᖃᒃᑯᓐᓄᑦ ᑕᒪᓐᓇ 

ᐃᖢᐊᖅᓯᕚᓪᓕᕆᐊᖃᕐᓂᖓ ᑲᒪᒋᓂᓗᐃᓐᓇᒃᑲᕗᑦ. 

ᒪ’ᓇᓪᓗᐊᕕᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑖᖅ 

ᖁᔭᒋᕙᕋᓗ ᑕᐃᒪᓐᓇ ᑭᐅᖕᒪᑦ. ᑕᐃᒫᒃ ᐃᓚᖓᑦ 

ᐅᓇ ᑐᑭᓯᓇᓱᒃᑲᓗᐊᐸᑉᑯ ᐅᓇ ᐃᓛᒃ ᑕᐃᒪ 

ᐃᑲᔪᖅᑕᐅᔾᔪᑎᒃᓴᓂᒃ ᕿᓂᒻᒫᖅᑕᕋᓗᐊᖅᖢᖓ 

ᒥᑭᔫᑎᐅᔪᓄᑦ ᓇᖕᒥᓂᖅ ᐱᓕᕆᕝᕕᖃᖅᑐᓄᑦ 

ᑭᓯᐊᓂ ᑖᑉᑯᐊ ᒐᕙᒪᒃᑯᑦ ᐱᖃᖅᑎᑦᑎᔨᖁᑎᖏᑦ 

ᑕᒪᒃᑯᓂᖓ ᑲᒪᔨᐅᓂᒃᓴᐅᖕᒪᑕ. 

 

ᑕᐃᒪ 2011-ᒥ ᐅᑯᐊ ᓄᓇᕗᑦ ᒐᕙᒪᖓ 

ᐅᓂᑉᑳᓚᐅᖅᓯᒪᖕᒪᑕ ᐅᓂᑉᑳᖅᖢᑎᒃ ᖃᓄᖅ 

ᐊᑭᑐᔪᐊᓗᑎᒋᖕᒪᖔᑦ ᖃᕆᑕᐅᔭᒃᑯᑦ  

ᐱᓕᕆᑦᑕᕐᓂᖅ. ᑭᑐᓗᒃᑖᓄᑦ ᒐᕙᒪᓄᑦ 

ᓇᖕᒥᓂᓕᖕᓄᓪᓗ. 

 

ᑭᓯᐊᓂ ᑕᐃᒪᓐᓇ ᐃᓕᑕᖅᓯᐅᒪᓂᕌᓗᒃᑲᓗᐊᖅᖢᑎᒃ 

ᑭᓯᐊᓂ ᖃᓄᐃᓕᐅ, ᐃᑲᔪᓪᓗᐊᕕᓚᐅᖅᓯᒪᓐᖏᒻᒪᑕ. 

ᖃᖓᑦᑕᖅᑎᑕᐅᓯᒪᔪᕋᓗᖕᓂᓗ ᑕᐃᒪᓐᓇ  

ᐱᓕᕆᓂᓗᕋᓗᓐᖏᒥᐊᖅᖢᑎᒃ ᐅᖃᕋᒥᒃ 

ᑕᐃᒪᑐᐊᖑᕙᒃᖢᑎᒃ. ᐃᓛᒃ ᑕᐃᒪ ᓇᐸᔪᕋᓗᖕᓂᒡᓗ 

ᐱᖁᑎᓪᓗᐊᕕᖕᓂᒡᓗ ᓄᐃᑦᑎᑕᓪᓗᐊᕕᒡᓗᑎᒃ 

ᑭᓯᐊᓂ ᑕᐃᒪᓐᓇ ᐱᓇᔭᖅᑐᕐᔫᔮᕋᓗᐊᖅᑎᓪᓗᒋᑦ 

ᑭᓯᐊᓂ ᐅᖃᐅᓰᓐᓇᓚᐅᕋᓗᖕᒥᑎᒍᑦ ᐃᑲᔪᓲᖑᔮᕐᒪᑕ. 

ᐃᓛᒃ ᑕᐃᒪ ᐊᖓᔪᖅᑳᕐᒥᑦ ᑐᓴᕈᒪᒐᓗᐊᖅᐳᖓ 

ᑕᐃᒪᓐᓇ ᑮᓇᐅᔭᐃᔭᓪᓗᐊᕕᒃᑕᕐᓗᑎᒃ 

ᓂᕆᐅᓇᕐᓂᖅᓴᒥᒃ ᐅᖃᖅᑑᓪᓗᐊᕋᔭᕆᐊᒃᓴᖏᓐᓂᒃ 

ᓂᕆᐅᖕᓂᓗᒃᑲᓗᐊᕋᒪ ᑕᐃᒫᒃ. 

 

ᑕᐃᓐᓇ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ ᑕᐃᒻᓇ 

ᑕᐅᑐᒃᑲᒃᑯ ᑕᐃᒻᓇᑦᑕᐅᖅ ᕿᕕᐊᖅᑕᐅᔭᕐᒪᑦ 

ᐊᐱᕆᔾᔫᒥᔪᒫᕐᒥᔭᕋ ᑕᒪᓐᓇᑦᑕᐅᖅ ᐱᔾᔪᑎᒋᑉᓗᒍ 

ᒐᕙᒪ ᓄᓇᓕᖕᓂ ᒐᕙᒪᖃᖅᑐᓕᕆᔩᑦ ᑕᒪᒃᑯᐊ 

ᐱᓕᕆᓪᓗᐊᕕᒃᑕᕐᓗᑎᒃ 

ᐃᑲᔪᖅᑐᐃᓂᕋᑐᐃᓐᓈᓗᓐᖏᓪᓗᑎᒃ 

ᐱᓇᔭᖅᑐᒃᓴᐅᔮᖁᓪᓗᐊᕋᓗᐊᕐᒪᑕ 

ᑮᓇᐅᔭᐃᔭᒻᒪᕆᒡᓗᑎᒃ ᐱᖃᑦᑕᕋᔭᓪᓗᐊᕐᒪᑕ 

ᑕᐃᒪᖃᐃ. 

 

ᑖᓐᓇ ᐊᖓᔪᖅᑳᖅ ᐱᓕᕆᖃᑎᖃᕐᓂᐊᓂᕋᕈᓐᓇᖅᐸ 

ᐊᖓᔪᖅᑳᖑᖃᑎᒥᓂᒃ ᑕᒫᓂ ᐊᑭᓕᕆᔭᑉᑎᓐᓂᒃ? 

ᑕᒪᓐᓇ ᐱᓕᕆᐊᕆᔭᐅᖁᑉᓗᒍ ᒥᓂᔅᑕᐅᔪᓄᑦ? 

ᖁᔭᓐᓇᒦᒃ ᐃᒃᓯᕙᐅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕼᐃᒃᔅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᕙᒍᑦ ᐱᓕᕆᕝᕕᐅᓪᓗᑕ ᐊᒻᒪ 

ᐱᓕᕆᕝᕖᑦ ᐊᓯᖏᓪᓗ ᑕᒪᓐᓇ 

ᐱᓕᕇᓐᓇᕐᓂᐊᖅᑕᕗᑦ ᐃᖢᐊᖅᓯᕚᓪᓕᕈᑎᒃᓴᖓᓂᒃ 

ᖃᓄᖅᑑᕈᑎᒃᓴᖓᓂᒃ ᑲᒪᒌᓐᓇᕐᓂᐊᒃᑲᕗᑦ. ᐊᒻᒪᓗ 

ᑖᒃᑯᐊ industrial-ᖑᔪᑦ ᑕᒫᓂ ᐊᑐᖅᑕᐅᔪᑦ 

ᐱᔨᑦᑎᕋᖅᑎᐅᔪᑦ ᑕᒪᒃᑯᐊᓗ ᑲᑐᔾᔨᖃᑎᒌᔨᒡᓗᑕ  

ᐱᓕᕆᖃᑎᒌᒍᒪᑦᓯᐊᕐᓂᐊᒐᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ. 

ᐊᐱᖅᑯᑎᖃᕈᓐᓃᕋᒪ ᑕᒡᕗᖓ ᐅᕗᖓ ᐅᑎᓚᐅᖅᑕ 

ᒪᒃᐱᖅᑐᕋᖓᓄᑦ ᖃᓪᓗᓈᑎᑑᖓᔪᓂ K-2, 

ᐃᓄᒃᑎᑑᖓᔪᓄᑦ ᕕ-2. ᐃᖅᑲᓇᐃᔭᕐᕕᒃ 

ᓇᐃᓈᕈᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᓇᓗᓇᐃᖅᓯᒪᔪᑦ  

ᐊᑭᓕᖅᓱᕆᐊᓖᑦ ᑲᑎᒃᖣᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ, $81,426,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐱᔭᕇᓐᓂᕋᖅᖣᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, 

ᐱᔭᕇᑲᐅᑦᑐᕋᑦᑖᓯᓐ. 

 

>>ᐃᓪᓚᖅᑐᑦ 

 

ᑖᒃᓱᒥᖓ ᐱᔭᕇᖅᐸᓪᓕᐊᑎᓪᓗᑕ ᐅᖃᐅᓯᒃᓴᖃᕈᕕᑦ 

ᒫᓐᓇ ᐱᕕᖃᑦᑎᑉᐸᒋᑦ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᐃᓐᓇ ᑕᕝᕗᓐᖓᕆᐊᓐᓂᐊᖅᑐᖅ 

ᐃᔨᒋᓪᓚᕆᓕᕐᒪᑦ ᑕᕝᕗᖓ ᐃᖏᑦᓱᒪᓪᓚᕆᓕᖅᑰᒻᒪᑦ 

ᐅᖃᐅᓯᒃᓴᖃᓗᐊᕐᓂᐊᖏᑦᑐᖓᓗᓃᑦ 

ᒪ’ᓈᕈᐊᖅᓯᓐᓇᓕᖅᑯᖓ ᐱᓕᕆᔨᒋᔭᓐᓂᒃ, 

ᐃᑲᔪᖅᑎᒋᔭᓐᓂᒃ ᐊᒻᒪᓗ ᐊᐱᖅᑯᑎᒋᔭᓯᓗ 

ᐊᐱᖅᑯᑎᓚᕆᑦᓯᐊᖑᒻᒪᑕ ᖃᐅᔨᒪᓂᐊᖅᐳᓯ 

ᑎᑎᕋᖅᑐᖅᑕᐅᓯᒪ’ᒪᑕ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓐᓇᕈᕕᒋᑦ. 

 

ᒫᓐᓇ ᑖᒃᑯᐊ ᐋᖅᑭᒐᓱᓐᓃᓐᓇᖏᓐᓂ 

ᓄᖅᑲᖓᓂᐊᕋᑦᑕ ᑕᕝᕙᓃᖏᓐᓇᕈᓐᓇᕈᑦᑕ  

ᑲᔪᓯᑲᐅᑎᒋᓂᐊᕋᑦᑕ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᓂᑎᑕᐅᓚᐅᖅᑎᓪᓗᒋᑦ ᐊᒻᒪᓗ ᒥᓂᔅᑕ ᑕᐃᓐᓇ 

ᐊᑯᓂᒍᓱᓐᓂᕋᖅᑕᐅᔪᖅ ᑕᑲᓄᓐᖓᕋᓱᓐᓃᓐᓇᖓᓂ. 

ᐱᓕᕆᐊᖃᕐᓂᐊᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑭᑐᔫᑎᓄᑦ ᐊᑐᕈᒪᔭᖏᓐᓂᒃ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓵ, ᑐᓐᖓᓱᒋᑦ ᑕᕝᕙᓂ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐃᓕᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᓂᒃ ᐊᑭᑐᔫᑎᓄᑦ ᐊᑐᖅᑕᐅᔪᒪᔪᓂᒃ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᐊᐱᕆᖅᑳᓚᐅᕐᓚᒋᑦ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᖃᕈᒪᕖᑦ, ᒥᓂᔅᑕ 

ᖁᐊᓴ? 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᐅᓐᖓᖁᔨᕗᖓ ᑖᒃᑯᓂᖓ ᐃᑲᔪᖅᑎᓐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᑲᑎᒪᔩᑦ 

ᐊᖏᖅᐱᓰ ᑖᓐᓇ ᐃᑲᔪᖅᑎᖏᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᖁᐊᓴ, 

ᓇᓗᓇᐃᖅᓯᒪᑦᑎᐊᓂᐊᕐᒪᑦ ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒌᔮᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᖔ, 

ᐃᒃᓯᕙᐅᑖᖅ. ᑕᕝᕙᓃᖃᑎᒋᓂᐊᖅᑖᒃᑲ ᐅᓪᓗᒥᐅᔪᖅ 

ᑖᓐᓇ ᓴᐅᒥᒃᖠᓃᑦᑐᖅ 

ᖃᐅᔨᒪᔭᐅᑦᑎᐊᑐᔅᓴᐅᓕᖅᑑᒐᓗᐊᖅ ᑭᓯᐊᓂ 

Deputy Minister-ᕋ ᑳᑎ ᐅᒃᐱᒃ, ᐊᒻᒪᓗ ᑖᓐᓇ 

ᑕᓕᖅᐱᓃᑦᑐᖅ ᖃᐅᔨᒪᔭᐅᓕᕐᒥᔪᖅ ᐱᐅᕆ 

ᑯᐊᕙᐃᑦ, ᑖᓐᓇ ᐊᖓᔪᖅᑳᕆᔭᐅᔪᖅ ᑕᒪᒃᑯᓄᖓ  

ᐊᖏᔪᓄᑦ ᐱᔭᐅᒋᐊᖃᑦᑐᓄᑦ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. ᒥᔅ 

ᐅᑉᐱᒃ, ᒥᔅᑕ ᑯᐊᓐᑦᐅᐃᑦ ᑐᓐᖓᓱᒋᔅᓯ ᑲᑎᒪᕕᐅᑉ 

ᐃᓗᐊᓄᑦ. ᒥᓂᔅᑕ ᖁᐊᓴ ᒫᓐᓇ 

ᐱᒋᐊᖅᐸᓪᓕᐊᓕᖅᑎᓪᓗᑕ ᐱᒋᐊᕈᑎᓂᑦ 

ᐅᓂᒃᑳᔅᓴᖃᕈᕕᑦ ᐱᕕᖃᖅᑎᓕᖅᐸᒋᑦ, ᒥᓂᔅᑕ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᓪᓛᒃ ᐅᓪᓗᒥ 

ᖁᕕᐊᒃᑎᐊᒻᒪᕆᒻᒥᔪᖓᓖᓛᒃ ᑖᒃᑯᓂᖓ 

ᓴᖅᑭᔮᖅᑎᑦᑎᓂᐊᖅᑎᓪᓗᑕ, ᐱᒋᐊᕈᒪᔭᑦᑎᓐᓂ ᑕᕝᕙᓂ 

2015-16 ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓄᖓ 

ᐊᖏᔫᑎᓄᑦ ᑐᕌᖓᔪᓄᑦ ᑮᓇᐅᔭᓂᑦ.  
 

ᒫᓐᓇᐅᔪᖅ ᒐᕙᒪᒋᔭᑦᑎᓐᓂ ᑖᓐᓇ ᑐᑭᖃᖅᑎᑕᐅᕙᒻᒪᑦ 

ᑕᒪᒃᑯᐊ ᐊᖏᔪᐃᑦ ᐱᒋᐊᖃᖅᑐᐃᑦ, 

ᐱᕚᓪᓕᕈᑎᓪᓚᕆᐅᕙᒻᒪᑕ ᐊᒻᒪᓗ ᑕᒪᒃᑯᐊ 

ᐃᓪᓗᖁᑎᕗᑦ ᑕᐅᕗᖓ ᐅᖓᓯᓐᓂᖅᓴᒧᑦ 

ᑲᔪᓯᔪᓐᓇᕐᕈᑎᒋᖃᑦᑕᕐᒪᒋᑦ. ᑕᐃᒪ ᒫᓐᓇ 43-

ᖑᑎᓪᓗᒋᑦ ᑕᒫᓂ ᐃᓕᓐᓂᐊᕐᕕᑉᐳᑦ ᓄᓇᕗᑦᒥ, ᑕᒪᓐᓇ 

ᓇᓗᓇᓐᖏᒻᒪᑦ ᐊᖏᓛᐸᓗᓐᓂᑦᑕᐅᖅ ᑕᒪᒃᑯᓄᖓ 

ᐊᖏᔫᑎᓄᑦ ᑮᓇᐅᔭᓂᑦ ᐊᑐᕈᑕᐅᕙᒻᒥᒻᒪᑕ. 

ᐃᓕᓐᓂᐊᕐᕕᓕᒫᕗᑦ ᑕᒪᕐᒥᒃ ᑖᒃᑯᐊ ᑕᑯᒍᑦᑎᒍ 9,329-

ᖑᕗᐃᑦ ᐃᓕᓐᓂᐊᖅᑐᑦ, ᐃᓕᓐᓂᐊᖅᑎᖁᑎᕗᑦ. 

ᑕᐃᑲᓐᖓᑦ ᐃᓕᓐᓂᐊᕆᐅᖅᓴᓕᖅᑐᓂᑦ ᑕᑉᐱᑯᖓ 

ᖁᕝᕙᓯᓐᓂᓕᓐᓄᑦ 12-ᒧᑦ ᑎᑭᓪᓗᒍ. 1,681-ᖑᒻᒪᑕ 

ᑕᒫᓂ ᕿᑎᕐᒥᐅᓂᑦ, 3,057-ᖑᓪᓗᑎᑦ ᑕᒫᓂ 

ᑭᕙᓪᓕᕐᒥ, ᐊᒻᒪᓗ 4,591-ᖑᒻᒪᑕ ᑕᒫᓂ ᕿᑭᖅᑖᓘᑉ, 

ᐃᓛᒃ ᕿᑭᖅᑕᓂ ᓄᓇᓕᖁᑎᖏᓐᓂᒃ.  
 

ᖃᐅᔨᒪᒐᑦᑕ ᑕᒪᒃᑯᐊ ᓄᑕᖅᑲᑦ 

ᐃᓕᓐᓂᐊᕆᐊᓕᓲᖑᒻᒪᑕ, ᐃᓕᓐᓂᐊᕐᕕᒻᒧᓪᓘᓐᓃᑦ 

ᐃᓯᓚᐅᖅᑳᖅᑎᓐᓇᒋᑦ. ᑕᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑕᐃᒪ ᐱᒻᒪᕆᐅᑎᑦᑎᒻᒪᕆᒻᒪᑕ ᑕᒪᒃᑯᓄᖓ 

ᐃᓂᖃᖅᑎᑕᐅᑦᑎᐊᕆᐊᖃᕐᓂᖅ 

ᐃᓕᓐᓂᐊᕆᐊᓐᖏᑦᑐᑯᓗᓐᓄᑦ ᓱᓕ Early Childhood 

Programs. ᐊᒻᒪᓗ ᑕᐃᒪᓐᖓᓕᒫᖅ ᑕᒪᒃᑯᐊ 

ᐃᓕᓐᓂᐊᕐᕕᖁᑎᕗᑦ ᓴᓇᔭᐅᒃᑲᓐᓂᕌᖓᑕ, 

ᐅᕝᕙᓘᓐᓃᑦ ᓄᑖᕐᒥᒃ ᐃᓕᓴᕐᕕᒻᒥᒃ 

ᓴᓇᔪᖅᑕᖃᕐᓂᐊᕌᖓᑕ ᑕᒪᒃᑯᐊ 

ᐃᓂᔅᓴᖃᖃᑦᑕᕐᓂᐊᖅᑐᑦ. ᑕᒪᒃᑯᐊ 

ᐃᓕᓐᓂᐊᕆᐊᕐᓂᐊᓕᓵᖅᑐᓄᑦ ᒪᑯᐊ 

ᑐᑭᖃᖅᑎᖃᑦᑕᖅᑕᕗᑦ, ᑕᒪᒃᑯᐊ ᓚᐃᓴᖃᖅᑐᐃᑦ 

ᐸᐃᕆᕖᑦ, ᐅᕝᕙᓘᓐᓃᑦ ᐃᓕᓐᓂᐊᕆᐊᕐᓂᐊᓕᓵᖅᑐᓄᑦ 

ᐃᓕᓴᕐᕖᑦ, ᑕᒪᒃᑯᐊᓗ ᐸᐃᕆᕕᐅᕙᑦᑐᐃᑦ 

ᖃᐅᑕᒫᖅᓯᐅᑎᓄᑦ ᐸᐃᕆᕖᑦ Daycare, Fulltime 

Daycare. ᑕᒪᒃᑯᐊᓗ ᐅᖃᓪᓚᒋᐅᖅᓴᖅᑐᑯᓗᓐᓄᑦ 

ᑕᒪᒃᑯᐊ ᐃᓂᒋᔭᐅᕙᑦᑐᑦ, ᑖᒃᑯᐊᑦᑕᐅᖅ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖏᓐᓂᑦ ᐊᐅᓚᑕᐅᕙᑦᑐᐃᑦ 

Aboriginal Headstart Programs,  

ᐅᕝᕙᓘᓐᓃᑦ ᑕᒪᒃᑯᓄᖓ ᐊᖏᔪᖅᑳᖑᔪᓄᓪᓗ ᐊᒻᒪ 

ᓱᕈᓯᓛᓄᑦ ᑐᕌᖓᔪᐃᑦ ᐱᒋᐊᕈᑕᐅᕙᑦᑐᑦ. 

 

ᒫᓐᓇᒧᑦ ᑎᑭᑦᑐᒍ ᑕᐃᒪ ᑖᒃᑯᐊ ᐸᐃᕆᕕᒃᓴᓂᑦ 

ᐋᖅᑭᒃᓱᐃᓯᒪᔪᓐᓇᖅᓯᓂᐊᖅᑐᒍᑦ, ᑕᐃᑲᓂ ᐊᕐᕕᐊᓂ, 

ᖃᒪᓂᑦᑐᐊᕐᒥ, ᐅᖅᓱᖅᑑᕐᒥ, ᐃᓪᓗᓕᒃ, ᐊᒻᒪᓗ 

ᓇᐅᔮᓂ.  

ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑕᕝᕙᓂ ᑮᓇᐅᔭᓂᑦ ᐊᑐᕈᑎᒃᓴᖏᓐᓂᑦ ᐊᖏᔫᑎᓄᑦ 

2015-16-ᒧᑦ ᑲᑎᑦᑐᒋᑦ $37,755,000. ᑖᓐᓇ 

$37,755,000 ᑐᕌᖓᔪᖅ ᐊᕐᕌᒍᒋᓂᐊᖅᑕᑦᑎᓐᓂ 

ᑖᒃᑯᐊ ᐊᒥᓲᓂᖅᓴᐃᑦ ᐊᑐᖅᑕᐅᓂᐊᖅᑐᑦ ᒫᓐᓇ 

ᓴᖅᑭᔮᖅᑐᓄᑦ. ᖃᓪᓗᓇᐅᔭᕐᓂᐊᕋᒪ, ᐃᒃᓯᕙᐅᑖᖅ. 
 

(ᑐᓵᔨᑎᒍᑦ) ᐊᑭᑐᔪᖅᑐᕈᑎᔅᓴᐃᑦ ᓄᓇᕗᑦᒥ 

ᑲᔪᓯᑎᑕᐅᓂᐊᖅᑐᑦ 2015-16 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐅᑯᐊᖑᕗᑦ: 
 

 ᓄᑖᖅ ᐃᓕᓐᓂᐊᕐᕕᔅᓴᖅ ᐊᑯᓐᓂᖅᓱᖅᑐᓄᑦ 

ᐊᕐᕕᐊᓂᑦ ᑖᓐᓇ ᑳᓐᑐᕌᒃᒐᔅᓴᓐᖑᓂᐊᖅᑐᖅ 

ᐸᕐᓇᑦᑕᐅᓯᒪᓪᓗᓂ ᐅᑭᐊᔅᓵᖓᓂᑦ 2015. 

ᑐᓂᓯᒪᔭᕗᑦ ᑮᓇᐅᔭᖅᑐᕈᑎᔅᓴᖏᑦ $250,000 

ᐱᓕᕆᐊᔅᓴᖅ ᕿᒥᕐᕈᓇᑦᑕᐅᓂᐊᕐᒪᑦ ᐱᓕᕆᐊᔅᓴᕐᓄ 

ᑖᓐᓇ ᑳᓐᑐᕌᔅᓴᖓᑦ ᓴᖅᑭᑕᐅᓚᐅᓐᖏᓐᓂᖓᓂ 

ᐱᔭᕆᐊᖃᕐᓂᖅᐸᑕ. 
 

 ᒫᓐᓇ ᐃᖅᑲᓇᐃᔭᓕᖅᑐᒍᑦ ᐸᕐᓇᐃᓪᓗᑕ ᓄᑖᒥᒃ 

ᐊᑯᓐᓂᓱᖅᑐᑦ ᐃᓕᓐᓂᐊᕐᕕᖓᓐᓂ ᖃᒪᓂᑦᑐᐊᕐᒥ 

$100,000-ᓂᑦ ᑮᓇᐅᔭᖅᑐᕈᑎᔅᓴᖃᖅᑐᑎᑦ. 
 

 ᐋᖅᑭᒋᐊᕈᑎᑦ ᓄᑖᕈᖅᑎᔾᔪᑎᑦ ᕿᑭᖅᑕᖅ 

ᐃᓕᓐᓂᐊᕐᕕᓐᓄᑦ ᐅᖅᓱᖅᑑᒥ ᑖᒃᑯᐊ 

ᑮᓇᐅᔭᖅᑐᕈᑎᔅᓴᖃᕐᓂᐊᖅᑐᑦ 

ᑲᔪᓯᔾᔪᑎᒋᓂᐊᖅᑕᖓᓂ $11.5 ᒥᓕᐊᓂᒃ. 
 

 ᒫᓐᓇ ᓴᓇᔭᐅᕙᓪᓕᐊᔪᖅ ᑎᑎᕋᐅᔭᖅᓯᒪᓂᖓ 

ᓄᑖᖅ ᐃᓕᓐᓂᐊᕐᕕᐋᓗᒃ ᐃᒡᓗᓕᕐᒥ 

ᑮᓇᐅᔭᖅᑐᕈᑎᔅᓴᖃᖅᖢᓂ $250,000. 
 

 ᐃᓕᓐᓂᐊᕐᕕᒃ ᖁᕝᕙᓯᓐᓂᖅᓴᓄᑦ ᓇᐅᔮᓂ ᓄᑖᖅ 

ᒫᓐᓇ ᓇᑉᐸᑎᖅᑕᐅᓕᖅᑐᖅ 

ᑮᓇᐅᔭᖅᑐᕈᑎᔅᓴᖃᖅᖢᓂ $18.5 ᒥᓕᐊᓂᒃ. 
 

 ᐃᓄᒃᓱᒻᒥ ᐃᓕᓐᓂᐊᕐᕕᐋᓗᒃ ᓄᑖᕈᕆᐊᖅᑕᐅᓂᖓ 

ᐃᖅᑲᓇᐃᖅᑕᐅᓯᒪᓕᖅᑐᖅ ᐊᒻᒪᓗᑦᑕᐅᖅ 

ᑮᓇᐅᔭᖅᑐᕈᑎᔅᓴᖃᖅᖢᓂ $100,000-ᓂᒃ 

ᑐᒡᓕᐊᓂ ᐊᕐᕌᒍᒥ ᐱᓕᕆᔭᐅᓂᐊᖅᑐᖅ 

ᓇᓪᓕᐅᒃᑯᒫᖓ ᐊᕐᕌᒍᓄᑦ ᐱᖓᓱᓐᓄᑦ 

ᐊᑐᖅᑕᐅᑎᓪᓗᒍ.  
 

 ᑖᒃᑯᐊ ᖃᕋᓴᐅᔭᓕᕆᔾᔪᑏᑦ ᐱᓕᕆᔾᔪᑎᐅᔪᖅ 

ᑲᔪᓯᓂᐊᖅᑐᖅ ᑮᓇᐅᔭᖅᑐᕈᑎᔅᓴᖃᖅᖢᓂ 

$800,000-ᓂᒃ. ᑖᓐᓇ ᐱᓕᕆᐊᔅᓴᖃᖅᑐᖅ 

ᑭᖑᕝᕕᖅᑕᐅᓗᑎᑦ ᖃᕋᓴᐅᔭᒃᑯᑦ ᑕᐃᒃᑯᐊ 

ᐅᖓᓯᑦᑐᓄᑦ ᐱᑐᒍᑏᑦ ᐅᐊᔭᖏᑦ 

ᐊᓯᔾᔨᖅᑕᐅᑲᑕᐃᓐᓇᕆᐊᖃᕐᒪᑕ ᐃᓗᓕᖏᓪᓗ 

ᓄᑖᕈᕆᐊᖅᑕᐅᖃᑦᑕᕐᓗᑎᑦ ᖃᕋᓴᐅᔭᐃᑦ 

ᐊᔪᖐᓐᓇᕐᓂᐊᕐᒪᑕ ᓲᕐᓗ ᐱᑐᒍᑎᓂᒃ 

ᐅᖓᓯᑦᑐᒨᕈᑎᖏᑦ ᐊᒻᒪ ᖃᕋᓴᐅᔭᒃᑯᑦ ᑎᑎᕋᕈᑎᖏᑦ. 
 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐱᓕᕆᐊᖃᕐᓗᑎᑦ ᑕᒪᒃᑯᓂᖓ 

ᐊᑭᑐᓗᐊᓐᖏᓂᖅᓴᓂᒃ ᐃᓕᓐᓂᐊᕐᕕᐅᑉ 

ᑎᑎᕋᐅᔭᖅᓯᒪᖃᑦᑕᕐᓂᕋᖃᑦᑕᖅᑕᖏᓐᓂ. ᐱᓕᕆᕕᕗᑦ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ 

ᐱᓕᕆᕕᖓᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᓴᓇᓂᐊᕐᒪᑕ 

ᐊᔾᔨᒌᓕᖅᑎᑕᐅᓯᒪᔪᒥᒃ ᐃᓕᓐᓂᐊᕐᕕᐅᑉ ᓴᓇᒪᓂᖓᑕ 

ᑎᑎᕋᐅᔭᖅᓯᒪᓂᖓᑕ ᐊᖑᒻᒪᑎᓂᐊᕐᓗᑎᓪᓗ 

ᐃᓕᓐᓂᐊᖅᑏᑦ ᐃᓕᓴᐃᔩᑦ ᐱᔪᒪᔭᖏᓐᓂ.  
 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ 

ᐱᓕᕆᐊᓕᓵᖅᑎᓪᓗᒍᐃᓛᒃ 2010-11-ᒥ ᑕᒪᓐᓇ 

ᐋᖅᑭᔅᓱᐃᓇᓱᓕᓚᐅᖅᐳᒍᑦ ᑕᒪᒃᑯᐊ 

ᖃᐅᔨᓴᕈᑕᐅᕙᑦᑐᐃᑦ ᐃᓕᓐᓂᐊᕕᑦᑎᓐᓄᑦ. ᒪᑯᓂᖓ 

ᖃᐅᔨᓴᕈᑎᖃᖃᑦᑕᓚᐅᕋᑦᑕ ᑕᒪᒃᑯᐊ 

ᐃᑲᔪᖅᑕᐅᓂᖅᓴᐅᒋᐊᖃᖅᑐᓄᑦ Special Needs 

ᐊᒻᒪᓗ ᖃᓄᖅ ᑕᒪᓐᓇ ᐃᒡᓗ ᑕᐅᑦᑐᐊ 

ᖃᓄᐃᓕᖓᒻᒪᖔᑦ. ᑕᐃᒪ ᑕᐃᑲᓐᖓᑦ 

ᐱᒋᐊᓚᐅᖅᑎᓪᓗᑕ ᑖᒃᑯᐊ ᐃᓕᓐᓂᐊᕐᕕᓕᒫᑦ ᑕᒪᕐᒥᒃ 

ᖃᐅᔨᓴᖅᑕᐅᓯᒫᓂᓕᖅᑐᐃᑦ.  
 

ᐃᒃᓯᕙᐅᑖᖅ, ᑖᒃᑯᐊ ᑕᐃᒪ ᖃᐅᔨᓴᕈᑏᑦ 

ᐱᐊᓂᒃᓯᒪᓕᕐᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᓇᓗᓇᐃᔭᖅᓯᒪᓕᖅᑐᐃᑦ ᓱᓇᑦ 

ᐋᖅᑭᓱᖅᑕᐅᑲᓐᓂᕆᐊᖃᕐᒪᖔᑕ ᐃᓕᓐᓂᐊᕐᕕᓕᒫᓄᑦ 

ᐊᒻᒪᓗ ᑕᐃᒪ ᑕᒫᓂ ᐊᕐᕌᒍᒋᔭᑦᑎᓐᓂ ᑖᓐᓇ 

$125,000 ᓴᓂᕐᕙᐃᓯᒪᔭᕗᑦ ᑕᒪᒃᑯᓂᖓ 

ᐃᑲᔫᑎᖃᕐᓂᐊᕐᒪᑦ ᓴᓇᖃᑎᖃᖅᑎᓪᓗᑕ ᑖᒃᑯᓂᖓ 

ᓄᓇᓖᑦ ᐊᒻᒪᓗ ᒐᕙᒪᓕᕆᔨᓄᑦ ᑕᒪᒃᑯᐊ 

ᓴᖅᑭᑕᐅᕙᓪᓕᐊᔪᐃᑦ ᐱᒋᐊᖅᐸᓪᓕᐊᓂᐊᕐᒪᑕ.  
 

ᑕᐃᒪᓗ ᑮᓇᐅᔭᓂᒃ ᓴᓂᕐᕙᐃᓯᒪᕗᒍᑦ $5 ᒥᓕᐊᓐ 

ᐋᖅᑭᓱᖅᑕᐅᕙᓪᓕᐊᖏᓐᓇᕆᐊᖃᕐᓂᐊᖅᑐᓄᑦ ᓲᕐᓗ 

ᐅᖃᐅᓯᕆᕙᒃᑕᕗᑦ ᑖᓐᓇ ᐃᒡᓗᕐᔪᐊᖅ 

ᓴᖅᑭᔮᓕᒫᖏᓐᓂ ᐊᑐᖅᑕᐅᓕᒫᖓᓂ ᑖᒃᑯᐊ ᓲᕐᓗ 

ᐱᕙᓪᓕᐊᒋᐊᖃᖅᑐᐃᑦ ᐋᖅᑭᒋᐊᖃᖅᑐᐃᑦ ᑐᕌᖓᔪᖅ. 

ᓲᕐᓗ ᒪᑯᓄᖓ ᑐᓐᖓᕕᖏᓐᓄᑦ ᐃᒡᓗᕐᔪᐊᖁᑎᑦᑕ 

ᑕᒪᒃᑯᐊᓗ ᐅᖅᑰᓴᐅᑏᑦ Boilers, ᑕᒪᒃᑯᐊᓗ 

Generators, ᐃᒡᓗᕐᔪᐊ ᖁᓛ, ᓴᓂᕌᓗ, ᓇᑎᖏᓪᓗ 

ᑕᒪᒃᑯᐊᓗ ᐊᑭᓐᓇᖏᑦ ᐃᒐᓛᖏᓪᓗ ᐅᕝᕙᓘᓐᓃᑦ 

ᑕᒪᒃᑯᐊ ᐅᖅᑰᓴᐅᑎᒧᑦ ᐳᔫᕈᑏᑦ. ᑕᒪᒃᑯᐊ ᑕᕝᕙ 

ᐊᓯᔾᔨᕆᐊᖃᐃᓐᓇᐸᒻᒪᑕ ᓄᑕᐅᓐᖏᓗᐊᓕᕌᖓᑕ 

ᐊᑑᑎᖃᕈᓐᓃᕌᖓᑕᓘᓐᓃᑦ. ᑖᒃᑯᐊ ᐃᑲᔪᖅᑕᐅᓗᑕ 

ᑖᒃᑯᓇᖓᑦ ᓄᓇᓖᑦ ᒐᕙᒪᓕᕆᔨᒃᑯᖏᓐᓂ ᑕᒪᒃᑯᐊ 

ᑕᕝᕙ ᓇᓕᐊ ᓯᕗᓪᓕᐅᑎᑕᐅᓂᐊᕐᒪᖔᑕ 

ᐃᓕᓐᓂᐊᕐᕕᑦᑎᓐᓂ ᐊᒻᒪᓗ ᓇᓕᐊ  

ᐋᖅᑭᓱᖅᑕᐅᑲᓐᓂᓂᐊᕐᒪᖔᑕ ᑕᒪᒃᑯᐊ 

ᑲᔪᓯᑎᑦᑎᐊᖃᑦᑕᖅᑕᕗᑦ ᐱᒻᒪᕆᐅᑎᓪᓗᑎᒍᓪᓗ. 

ᑖᒃᑯᐊᓕ ᑕᕝᕙ ᑖᔅᓱᒪ ᑐᒡᐊᓄᑦ ᒥᓂᔅᑕᒧᑦ 

ᐋᖅᑭᓱᖅᑕᐅᔭᕆᐊᓖᑦ ᐊᖏᖃᑦᑕᕈᓐᓇᖅᑕᖏᑦ.  
 

 (ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, ᐱᓕᕆᕝᕕᕗᑦ 

ᒥᑭᒃᑑᑎᓄᑦ ᐊᑭᑐᔪᖅᑐᕈᑎᒃᓴᖃᒻᒪᑕ ᐊᑯᓐᓂᖅᓱᖅᑐᑦ  

ᐊᑭᖏᑦ. ᑖᒃᑯᐊ ᐊᑯᓐᓂᖅᓱᖅᑐᑦ 

ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ 

ᐊᑦᑕᓐᓇᖅᑐᓕᕆᓂᒻᒧᓪᓗ ᑐᕌᖓᔪᑦ 

ᐊᑭᑐᔪᖅᑐᕈᑎᒃᓴᓄᑦ ᐸᓐᓇᐅᑎᓂᒃ 

ᓇᓗᓇᐃᖅᑕᐅᓯᒪᓐᖏᑦᑐᓄᑦ ᐊᑐᖅᑕᐅᓂᐊᖅᑐᑦ 

$700,000 ᐊᑭᓕᖅᓱᐃᔾᔪᑎᒃᓴᓂᒃ 

ᓱᕋᒃᓯᒪᔪᓕᕆᔾᔪᑕᐅᓗᑎᒃ ᓄᑖᕈᕆᐊᕈᑕᐅᓗᑎᒡᓗ 

ᑕᒪᒃᑯᓄᖓ ᐊᑭᑭᓐᓂᖅᓴᓄᑦ 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ 2015-16 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 
 

ᑖᒃᑯᐊ ᐱᓕᕆᐊᒃᓴᐃᑦ ᐊᖏᖅᑕᐅᖃᑦᑕᖅᑐᑦ 

ᑐᖏᓕᖓᓐᓄᑦ ᒥᓂᔅᑕᐅᑉ, ᐃᓛᒃ ᐅᕙᖓᖃᐃ 

ᑐᖓᓕᓐᓄᑦ. ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒃᓴᓂᒃ 

ᐊᑐᖃᑦᑕᒻᒥᔪᒍᑦ ᑕᒪᒃᑯᐊ ᐃᓗᓯᓪᓗᒃᑐᑦ 

ᐊᑐᕆᐊᖃᖅᑕᖏᑦ ᐊᑐᖅᑕᐅᔪᓐᓇᓐᓂᐊᒻᒪᑕ 

ᐃᓕᓐᓂᐊᕝᕕᑦᑎᓐᓂᒃ. ᐊᕐᕌᒍᒋᔭᑦᑎᓐᓂᒃ $100,000 

ᑕᕝᕗᖓ ᑮᓇᐅᔭᓂᒃ ᐊᑐᕈᒫᖅᑐᖅᑕᖃᖅᑐᒍᓐ. 
 

(ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, ᑕᐃᒪ ᑖᒃᑯᓇᓐᖓᑦ 

ᕼᐋᒻᓚᒋᔭᐅᔪᓂᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ, 

ᓄᓇᓕᓐᓂᒃ, ᐃᓕᓐᓂᐊᕝᕕᓐᓂᒃ ᐊᒻᒪ ᑖᒃᑯᓇᓐᖓᑦ 

ᓄᓇᓕᓐᓂ ᒐᕙᒪᓕᕆᔨᐅᔪᓂᑦ, ᑖᒃᑯᐊ 

ᑐᓴᕝᕕᒋᓚᐅᖅᑎᓪᓗᑎᒍᑦ ᓇᓕᐋᑦ ᓱᓇᑦ 

ᓴᖅᑭᒋᐊᖃᒻᒪᖔᑕ ᐸᓐᓇᒃᑕᐅᒋᐊᖃᒻᒪᖔᑕᓗ ᑕᒪᒃᑯᐊ 

ᐃᒡᓗᖁᑎᕗᑦ ᐱᔾᔪᑕᐅᓪᓗᓂᑎᒃ ᖃᐅᔨᒋᐊᖃᑦᑕᖅᑕᕗᓐ. 
 

ᐊᒻᒪ ᖃᐅᔨᒪᓂᐊᕆᕗᓯ ᑖᒃᑯᐊ 

ᖃᐅᔨᓴᕈᑎᒋᖃᑦᑕᖅᑕᕗᑦ ᓇᓗᓇᐃᔭᕈᑎᖏᑦ 

ᐱᓯᒪᑦᑎᐊᕋᑦᑎᒍᑦ database-ᖑᓂᕋᖅᑕᐅᔪᐃᓐ, ᐊᒻᒪ 

ᖃᐅᔨᒪᑦᑎᐊᕈᑎᒋᖃᑦᑕᖅᑕᕗᑦ ᓱᓇᐃᑦ, ᓇᓕᐊᒃ 

ᐃᓕᓐᓂᐊᕝᕖᓐ ᐊᖅᑭᒃᓱᒃᑲᓐᓂᕆᐊᖃᒻᒪᖔᑕᓗᓐᓂᑦ 

ᐅᕝᕙᓘᓐᓃᑦ ᓇᓕᐊᒃ ᓯᕗᓂᒃᓴᕗᑦ ᑕᐅᑐᓐᖑᐊᓪᓗᒍ 

ᓇᓕᐊᒃ ᐊᖏᔪᓂᒃ ᓴᖅᑭᕝᕕᒋᒋᐊᖃᓐᓂᐊᒻᒪᖔᑦᑎᒍᑦ 

ᖃᐅᔨᓴᕈᑎᒋᖃᑦᑕᖅᑕᕗᓐ.  
 

ᐊᕐᕌᒍᑕᒫᓐ ᑕᐃᒪ ᕿᒥᕐᕈᐊᖃᑦᑕᕋᑦᑕ 

ᐃᓕᓐᓂᐊᕝᕕᓐᓂᒃ ᑐᒃᓯᕋᖅᑕᐅᔪᓂᑦ ᓲᓪᓗ ᑕᒪᒃᑯᐊ 

ᓄᓇᒃᑰᕈᑎᔾᔪᐊᑦ ᐅᕝᕙᓘᓐᓃᑦ ᐸᔅᓯᔅ, ᑕᐃᒪ ᑕᒫᓂ 

2015-16-ᒥ ᑮᓇᐅᔭᓂᒃ ᓴᓂᕝᕙᐃᔪᒪᔪᒍᑦ $250,000 

ᑕᒪᒃᑯᐊ ᓄᓇᓯᐅᑎᓄᑦ ᓄᓇᒃᑰᕈᑎᔾᔪᐊᓄᓪᓘᓐᓃᑦ 

ᐊᑐᖅᑕᐅᔭᕆᐊᓖᑦ. ᑕᒫᓂ 2014-15-ᒥ, 

ᐃᓕᓐᓂᐊᖅᑐᓕᕆᔩᑦ ᑖᒃᑯᐊ ᓄᑖᓂᒃ  

ᐸᔅᓂᒃ ᐸᔅᑖᖅᑎᑦᑎᓚᐅᖅᐳᓐ ᑕᐃᑯᖓ ᑕᓗᔾᔪᐊᒻᒧᑦ, 

ᓴᓂᕋᔭᒻᒧᑦ ᐊᒻᒪ ᑲᖏᖅᑐᒑᐱᒻᒧᓐ. 

 

ᑕᐃᒪ ᐊᐱᖅᑯᑎᒃᓴᖃᓐᓂᐊᕈᔅᓯᓘᓐᓃᑦ 

ᐅᖃᐅᓯᒃᓴᖃᓐᓂᐊᕈᔅᓯᓘᓐᓃᑦ ᓂᕆᐅᒋᑦᑎᐊᖅᐸᕋ, 

ᐅᕙᒎᑎᓪᓗᑕ ᐃᓕᓐᓂᐊᖅᑐᓕᕆᔨᐅᑎᓪᓗᑕ, ᑖᒃᑯᐊ 

ᐊᑐᕈᒪᔭᕗᑦ 2015-16 ᑮᓇᐅᔭᐃᑦ ᐱᔾᔪᑎᒋᓪᓗᒋᓐ. 

ᐅᑭᐅᖑᓂᐊᖅᑐᓂᒃ ᑖᒃᑯᐊ ᑎᓴᒪᓄᑦ. ᖁᔭᓐᓇᒦᕌᓗᒃ 

ᐃᒃᓯᕙᐅᑖᖅ. 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᐊᓴ. 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᓂᒃᑳᒃᓴᖃᖅᐹ? ᒥᔅᑕ 

ᔪᐊᓇᓯ. 

 

ᔪᐊᓇᓯ: ᐄ, ᓇᑯᒻᒦᒃ ᐃᒃᓯᕙᐅᑖᖅ. ᑲᑎᒪᑎᓪᓗᑕ 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ 

ᑭᒡᒐᖅᑐᓪᓗᒋᑦ ᑲᑎᒪᔨᕋᓛᑦ ᐃᓅᓯᒻᕐᒥ 

ᖃᓄᐃᖏᑦᓯᐊᕋᓱᐊᓐᓂᒻᒧᓐ ᑲᒪᔪᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᓗᑎᒃ 

ᐊᕐᕌᒍᐊᓂ 2015-16 ᐊᑭᑐᔪᓄᑦ ᐊᑐᕈᒫᖅᑕᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑕ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ 

ᐊᑭᑐᔪᓄᑦ ᐊᑐᕈᒫᖅᑕᖏᓐ ᐊᕐᕌᒍᐊᓄᑦ 2015-16-ᒥᑦ, 

ᐱᖃᓯᐅᔾᔨᓯᒪᖕᒪᑕ ᐊᕝᕕᓂᓕᓐᓂᒃ 6-ᓄᑦ ᓄᓇᓕᓐᓄᑦ 

ᐱᓕᕆᐊᒃᓴᓂᑦ ᑲᔪᓯᑎᑕᐅᔪᑦ ᐊᑭᑐᔪᖅᑐᕈᑎᒃᓴᓄᑦ 

ᐸᓐᓇᐅᑎᒋᓯᒪᔭᖏᓐᓂ ᑭᖑᓂᑦᑎᓐᓂ ᐊᕐᕌᒍᓂᑦ ᐊᒻᒪᓗ 

ᐊᕝᕕᓂᓕᓐ ᐱᓕᕆᐊᑦᓴᑦ ᑐᓂᔭᐅᔪᑦ 

ᐊᖑᒻᒪᑎᓕᓐᓂᐊᕐᒪᑕ ᐱᓕᕆᕝᕕᐅᑉ ᓄᓇᕗᓕᒫᒧᑦ 

ᑐᕌᖓᔪᓄᑦ ᐊᑭᑐᔪᖅᑐᕈᑎᒋᔭᕆᐊᖃᖅᑕᖓᓄᓐ 

ᐊᕐᕌᒍᐊᓂ 2015-16. 

 

ᐃᒃᓯᕙᐅᑖᖅ, ᑲᑎᒪᔩᓪᓗ ᐅᔾᔨᕈᓱᒃᓯᒪᒻᒪᑕ 

ᐅᓄᑲᓪᓚᒃᑐᓂᒃ ᐱᓕᕆᐊᒃᓴᓂᒃ ᑎᑎᕋᖅᑕᐅᓯᒪᔪᓂᒃ 

ᒐᕙᒪᒃᑯᑦ 2015-19-ᒧᑦ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐸᕐᓇᐅᑎᖏᓐᓂ. ᑖᒃᑯᐊ 

ᐱᖃᓯᐅᔾᔨᓯᒪᓚᐅᖅᓯᒪᔪᑦ ᐊᕐᕌᒍᐊᓂ 2014-2015 

ᐊᑭᑐᔪᓄᑦ ᐊᑐᕈᒫᖅᑐᓄᑦ. ᐊᖏᖅᑕᐅᓚᐅᖅᓯᒪᔪᓂ 

ᐱᒋᐊᓕᓵᖅᑎᓪᓗᒍ ᔮᓄᐊᕆ ᐊᕐᕌᒍᕆᔭᑦᑎᓐᓂ. 

ᑎᑎᕋᖅᑕᐅᓯᒪᔪᓐᓃᕐᒪᑕ ᓯᕗᓂᒃᓴᒥ ᐱᓕᕆᐊᒃᓴᐅᔪᑦ 

ᑎᑎᖅᑲᖁᑎᖏᓐᓂ ᐱᖃᓯᐅᔾᔭᐅᓯᒪᔪᓂ 

ᐱᓕᕆᕝᕕᐅᑉ ᐊᕐᕌᒍᐊᓂ 2015-2016 ᐊᑭᑐᔪᓄᑦ 

ᐊᑐᕈᒫᖅᑕᖏᓐᓂ. ᑲᑎᒪᔨᐅᖃᑕᐅᔪᑦ 

ᐃᓕᓴᖅᓯᓯᒪᕗᑦ ᑮᓇᐅᔭᐃᑦ ᑐᓂᔭᐅᓪᓚᕆᒋᐊᖃᕐᒪᑕ 

ᐅᑐᖅᑕᐅᓂᐊᕐᓗᑎᒃ ᑕᐃᑲᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᐃᒃᐱᒍᓱᒃᐳᑦ ᒐᕙᒪᒃᑯᑦ  

ᓴᖅᑭᔮᑦᑎᐊᕐᓂᖅᓴᐅᔭᕆᐊᖃᕐᓂᖏᓐᓂᒃ 

ᑐᓴᒐᒃᓴᓂᒡᓗ ᑐᓂᓯᖃᑦᑕᕐᓗᑎᒃ 

ᖃᓄᐃᓕᖓᓕᕐᒪᖔᑕ ᐱᓕᕆᐊᒃᓴᐅᔪᑦ ᓯᕗᓂᒃᓴᒥ 

ᐊᓯᐊᓄᑦ ᓄᒃᑎᖅᑕᕕᓂᐊᑎᓪᓗᒋᑦ ᐅᕝᕙᓗᓐᓃᑦ 

ᑭᖑᕙᕆᐊᖅᑕᐅᔪᕕᓂᐅᑎᓪᓗᒋᑦ. ᑲᑎᒪᔨᐅᖃᑕᐅᔪᑦ 

ᖁᔭᓕᑦᑎᐊᕋᔭᖅᑐᑦ ᓇᑯᓚᐃᑦᑐᒃᑯᑦ 

ᑐᓴᐅᒪᑎᑕᐅᖃᑦᑕᕐᓗᑎᒃ ᐊᒻᒪ 

ᖃᐅᔨᒃᑲᖅᑕᐅᖃᑦᑕᕐᓗᑎᒃ ᐱᕙᓪᓕᐊᓂᐅᔪᓂᒃ 

ᐊᒻᒪᓗ ᐊᓯᔾᔨᖅᐸᓪᓕᐊᓂᖏᓐᓂᒃ ᐸᕐᓇᐅᑎᐅᔪᑦ 

ᓴᓇᔾᔪᑕᐅᓂᐊᖅᑐᓂ ᐃᒡᓗᒥ ᐅᕝᕙᓗᓐᓃᑦ 

ᓄᑖᕈᕆᐊᕈᑕᐅᓂᐊᖅᑐᓂ ᐃᓕᓐᓂᐊᕐᕖᑦ 

ᐱᖁᑎᖏᓐᓂ ᓇᓗᐊᕐᕕᐅᔫᑉ ᐃᓗᐊᓂ. 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐃᓚᖏᑦ 

ᐱᓕᕆᐊᒃᓴᐅᔪᑦ ᐱᓕᕆᔭᐅᓯᒪᓕᕐᒪᑕ ᐊᕐᕌᒍᓄᑦ 

ᐅᓄᑲᓪᓚᒃᑐᓄᑦ ᐊᒻᒪ ᑭᖑᕙᕆᐊᖃᑦᑕᕐᓂᖏᑦ 

ᓇᓛᒎᓐᖏᑦᑐᒃᑯᑦ ᐊᒃᑐᐃᓂᖃᓕᕐᒪᑕ 

ᐊᑎᓪᓚᕆᒋᓂᐊᖅᑕᖓᓂᒃ. ᑲᑎᒪᔨᐅᖃᑕᐅᔪᑦ 

ᑎᓕᐅᕆᕗᑦ ᐊᖓᔪᖅᑳᒥᒃ 

ᐃᖅᑲᓇᐃᔭᖃᑎᖃᖁᓪᓗᒍ 

ᐊᖓᔪᖅᑳᖑᖃᑎᒋᔭᖏᓐᓂᒃ ᐊᖓᔪᖅᑲᖓᓐᓂ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ 

ᓯᕗᒧᐊᑎᑕᐅᖁᓪᓗᒋᑦ ᐱᓕᕆᐊᒃᓴᐃᑦ 

ᑭᖑᕙᖅᓯᒪᓐᖏᓪᓗᑎᒃ. 

ᐊᑭᑦᑐᕈᔾᔪᐅᓗᐊᓐᖏᓪᓗᑎᒡᓗ ᐱᖃᑦᑕᖃᑕᐅᓗᒋᑦ 

ᐊᔪᕐᓇᓐᖏᑦᑕᕌᖓᑦ. 

 

ᐃᒃᓯᕙᐅᑖᖅ, ᐊᖓᔪᖅᑳᖅ ᓴᖓᓄᐊᖅᓯᒪᑎᓪᓗᒍ 

ᑲᑎᒪᔨᖃᓛᑦ ᐅᖃᐅᓯᖃᓚᐅᖅᑐᖅ 

ᐱᓕᕆᕝᕕᖁᑎᖓᑕ ᐆᒃᑐᕋᐅᑎᓕᐊᖏᓐᓂᒃ 

ᐊᑭᑐᔪᓂᒃ ᐊᑐᕈᒫᖅᑐᓂᒃ ᐊᕐᕌᒍᐊᓄᑦ 2015-16, 

ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᐅᖃᓚᐅᖅᑐᑦ 

ᕿᒥᕐᕈᓇᒃᑲᐅᔭᕇᖅᓯᒪᓕᕐᓂᖏᓐᓂᒃ 

ᐃᓕᓐᓂᐊᕐᕕᓕᒫᑦᑎᐊᑦ ᓄᓇᕗᒻᒥ ᐊᒻᒪ 

ᑎᑎᕋᖅᑕᐅᓯᒪᔪᑦ ᐱᓕᕆᕕᐅᑉ ᐱᖁᑎᖏᑦ ᐊᒻᒪ 

ᖃᓄᐃᓕᔭᐅᔭᕆᐊᖃᕐᒪᖔᑕ ᑎᑎᕋᖅᑕᐅᓯᒪᒋᓪᓗᑎᒃ. 

ᑲᑎᒪᔨᐅᖃᑕᐅᔪᑦ ᓂᕆᐅᑦᑎᐊᖅᑐᑦ 

ᕿᒥᕐᕈᓇᓛᕐᓂᖏᓐᓂᒃ ᑖᒃᑯᓄᖓ ᐊᒃᑐᐊᔪᓂᒃ 

ᑎᑎᖅᑲᓂᒃ ᓯᕗᓂᒃᓴᒥ ᐊᑯᓂᐅᓗᐊᓐᖏᑦᑐᖅ. 

 

ᐃᒃᓯᕙᐅᑖᒃ, ᐃᒡᓗᑭᒃᓴᕐᓂᖏᑦ ᐃᓕᓴᐃᔩᑦ 

ᐃᖅᑲᓇᐃᔭᖅᑎᐅJᑦ ᐊᑯᓂᐊᓗᒃ ᑕᒪᓐᓇ 

ᐱᔾᔪᑕᐅᓕᕐᒪᑦ. ᑲᑎᒪᔨᐅᖃᑕᐅᔪᑦ 

ᐃᓱᒫᓗᒍᑎᖃᖅᓯᒪᓕᕐᒪᑕ ᐃᓚᖏᓐᓂ ᓄᓇᓕᖕᓂ 

ᐃᖅᑲᓇᐃᔭᑎᑖᕈᓐᓇᐃᓪᓕᓕᐅᖅᑲᓕᕐᒪᑕ 

ᐃᒡᓗᑭᒃᓴᕐᓂᕐᒧᑦ ᐊᒻᒪᓗ ᐊᒃᑐᐃᓯᒪᓕᖅᖢᓂ 

ᐃᓕᓴᕆᐊᖃᑦᑕᓐᖏᓐᓂᕐᒧᑦ ᓄᓇᕗᒻᒥᐅᑦ 

ᓱᕈᓯᖏᑦᑕ. ᐃᓕᓴᖅᓯᓯᒪᒐᓗᐊᖅᑐᖅ ᒐᕙᒪᒃᑯᑦ 

ᐅᓄᖅᑐᒻᒪᕆᖕᓂᒃ ᐱᓕᕆᐊᒃᓴᖃᕐᒪᑕ ᐃᒡᓗᑭᒃᓴᕐᓂᖅ 

ᐱᓪᓗᒍ. ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓴᓇᖁᓪᓗᒍ ᓯᕕᑐᔪᒧᑦ ᐃᓪᓗᖃᑦᑎᑦᓯᓂᕐᒧᑦ 

ᐅᐸᓗᖓᐃᔭᐅᑎᔅᓴᐅᓂᐊᖅᑐᓂᒃ ᐊᑐᖅᑕᐅᓂᐊᖅᑐᓂᒃ 

ᐃᓕᓴᐃᔩᑦ ᐃᖅᑲᓇᐃᔭᖅᑏᑦ ᐃᓪᓗᒃᓴᖏᓐᓄᑦ 

ᓄᓇᕗᓕᒫᒧᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᔭᓕᑦᑎᐊᖅᐳᑦ ᒥᓂᔅᑕ 

ᐊᖏᖅᓯᒪᓂᖓᓂᒃ ᐸᐃᕆᕕᒻᒥ ᐃᓂᖃᖃᑦᑕᖁᓪᓗᒋᑦ 

ᓄᑖᑦ ᐅᕝᕙᓗᓐᓃᑦ ᓄᑖᕈᕆᐊᖅᑕᐅᔪᑦ ᐃᓕᓐᓂᐊᕐᕖᑦ. 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 

ᐱᓕᕆᐊᖃᑦᑎᓪᓗᒍ ᐃᑲᔪᖅᑐᐃᔾᔪᑎᓂᒃ ᐊᒻᒪ 

ᐃᑲᔪᖅᑐᐃᑎᓪᓗᒍ ᓱᕈᓯᓛᓄᑦ 

ᐃᓕᓐᓂᐊᓕᒻᒪᔅᓴᐅᑕᐅᒐᔭᖅᑐᓂᒃ ᐱᔨᑦᓯᕈᑎᖃᖁᓪᓗᒋᑦ 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᓐᖏᑦᑐᒥᒃ ᐊᒻᒪᓗ ᐊᑑᑎᖃᑦᑎᐊᑐᒃᑯᑦ 

ᓄᓇᕗᓕᒫᒥ. ᐸᐃᕆᕕᐅᔪᑦ ᐃᓕᓐᓂᐊᕐᕕᐅᑉ 

ᐃᓗᐊᓃᒃᑲᓗᐊᖅᐸᑕ ᐊᓯᖏᓐᓂᓗᓐᓃᑦ 

ᐃᓂᖃᕋᓗᐊᖅᐸᑕ. ᑲᑎᒪᔨᐅᖃᑕᐅᔪᑦ 

ᑎᓕᐅᕆᒃᑲᓂᖅᐳᑦ ᒥᓂᔅᑕᒥᒃ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ ᐊᒻᒪ ᓄᓇᓕᓐᓂ 

ᑭᒡᒐᑐᖅᑎᐅᔪᓂᒃ. ᓯᕗᒧᐊᑦᑎᑦᑎᓂᐊᕐᒪᑕ 

ᐃᓂᒃᓴᖃᑦᑎᑎᑦᑎᐊᖁᓪᓗᒋᑦ 

ᐱᔨᑦᓯᕋᐅᑎᔾᔪᑎᖃᕈᓐᓇᕐᓗᑎᓪᓗ ᐱᓕᕆᐊᔅᓴᓂᒃ ᓲᕐᓗ 

ᐃᓐᓇᕐᓂᒃ ᐃᓕᓴᐃᓂᕐᒧᑦ ᓄᓇᓕᓐᓂ 

ᐱᓐᖑᐊᖅᑐᓕᕆᓂᕐᒧᑦ ᐅᕝᕙᓗᓐᓃᑦ 

ᐃᓂᒋᔭᐅᖃᑦᑕᕐᓂᖓᓄᑦ ᐃᓕᓐᓂᐊᕐᕕᒃ 

ᑐᐊᕕᓐᓇᖅᑐᖃᑦᑎᓪᓗᒍ ᓄᓇᓕᐅᔪᓂᒃ. 
 

ᐃᒃᓯᕙᐅᑖᖅ, ᖃᕋᓴᐅᔭᓕᕆᓂᖅ ᐊᑐᖅᑕᐅᒐᔪᓕᕐᒪᑦ 

ᐊᔾᔨᒌᓕᖅᑎᑕᐅᓯᒪᔪᑎᒍᓪᓗ ᒪᓕᒐᖃᑉᐸᓕᐊᓪᓗᑎᒃ 

ᐃᓕᓐᓂᐊᖅᑎᑦᑎᔾᔪᑕᐅᔪᑦ ᑲᓇᑕᓕᒫᒥ. 

ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᑦᑎᐊᖅᑐᑦ ᒥᓂᔅᑕᐃᑦ 

ᐸᕐᓇᐅᑎᖓᓂᒃ ᓄᑖᕈᕆᐊᖅᑕᐅᖁᓪᓗᒍ 

ᖃᕋᓴᐅᔭᒐᓚᐃᑦ ᓄᓇᕗᑦ ᐃᓕᓐᓂᐊᕐᕕᖏᓐᓃᑦᑐᑦ 

ᒪᓕᒃᓴᕐᓗᑎᒃ ᖃᕋᑕᐅᔭᑦ ᐊᓯᔾᔨᐸᓪᓕᐊᓂᕆᔭᖏᓐᓂᒃ. 

ᑲᑎᒪᔨᐅᖃᑕᐅᔪᑦ ᐅᑉᐱᕈᓱᑉᐳᑦ ᐱᓕᕆᕝᕕᖓᓐ 

ᓄᓇᓕᓐᓄ ᒐᕙᒪᒃᑯᓪᓗ ᐱᔨᑦᑎᑎᒃᑯᑦ 

ᐱᓕᕆᖃᑕᐅᔭᕆᐊᖃᓪᓚᕆᓐᓂᐊᕐᒪᑕ ᑕᒪᑐᒥᖓ 

ᐱᓕᕆᐊᖃᓕᖅᑎᓪᓗᒋᑦ ᐊᒻᒪ ᐱᖃᓯᐅᑎᓗᒍ 

ᓴᒃᑯᑕᐅᑎᓪᓗᒋᑦ ᖃᕋᓴᐅᔭᑐᖃᐃᑦ ᐊᒻᒪ 

ᐱᑐᖃᕆᔭᐅᔪᑦ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒧᑦ 

ᐅᖃᐅᓯᔅᓴᒃᑲ ᐱᔾᔪᑎᖃᑦᑐᑦ ᐊᕐᕌᒍᐊᓂ 2015-2016 

ᐊᑭᑐᔪᓄᑦ ᐊᑐᕈᒫᖅᑕᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᑕ. ᐅᑉᐱᕈᓱᑉᐳᖓᓗ ᑲᑎᒪᔨᐅᖃᑕᐅᔪᑦ 

ᐊᐱᖅᑯᑎᔅᓴᖃᓐᓂᐊᕐᒪᑕ ᐊᒻᒪ ᓂᓪᓕᐅᑎᔅᓴᖃᓪᓗᑎᒃ 

ᑖᒃᑯᐊ ᑲᑎᒪᔾᔪᑎᒋᓕᖅᑎᓪᓗᑎᒍ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᔪᐊᓇᓯ. 

ᑲᔪᓯᕙᓪᓕᐊᑎᓪᓗᑕ ᒫᓐᓇ ᑖᒃᑯᓄᖓ  

ᓇᓕᐊᓐᓄᑐᐃᓐᓇᖅ ᐱᒋᐊᖅᑎᑎᔾᔪᑕᐅᕋᑖᖅᑐᓄᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐅᖃᐅᓯᔅᓴᖃᑦᑐᖃᑉᐹ 

ᐊᐱᖅᑯᑎᔅᓴᓄᐊᖏᓂᑦᑎᓐᓂ? ᑲᔪᓯᕙᓪᓕᐊᓚᐅᖅᑕ 

ᐅᕗᓐᖓᓚᐅᖅᑕ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑭᑐᔫᑎᓄᑦ ᐊᑐᕈᒪᔾᔪᑎᖏᓐᓂ ᒪᑉᐱᖅᑐᒐᖓ G3-

ᒧᐊᓚᐅᕆᑦᓯ ᖃᓪᓗᓈᑎᑑᖓᔪᓂ, ᐃᓄᒃᑎᑑᖓᔪᓂ 

ᒥ-3. ᑕᕝᕙᓃᒃᑲᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᒻᒥ ᓇᐃᓪᓕᒋᐊᖅᓯᒪᔪᑦ ᑮᓇᐅᔭᓕᕆᔩᑦ 

ᐱᔨᑦᑎᕈᑎᖏᑦ. ᐊᐱᖅᑯᑎᔅᓴᖅ? ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᑦᑐᖓ ᐊᑕᐅᓯᐅᖏᑦᑐᓂᒃ. ᑕᒪᑐᒪᓂ  

ᐊᕐᕌᒍᒥ ᑐᓴᖅᑎᑕᐅᓚᐅᖅᓯᒪᒐᑦᑕ 2014-2015 

ᓯᕗᓪᓕᖅᐹᖅᓯᐅᑏᑦ ᐊᑭᑐᔪᖅᑐᕈᑎᔅᓴᓂ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐸᕐᓇᐃᕙᒌᓐᓂᕐᒥᒃ ᐃᓕᓐᓂᐊᖅᑎᑦᑎᓚᐅᖅᓯᒪᒻᒪᑕ 

ᖃᐅᓱᐃᑦᑐᒧᑦ ᐃᓕᓐᓂᐊᕐᕕᒻᒥ, ᐅᐃᕖᑦ 

ᐃᓕᓐᓂᐊᕐᕕᖓᓂ ᒫᓂ ᐃᖃᓗᓐᓂ ᐊᒻᒪᓗ 

ᑕᓗᕐᔪᐊᕐᒥ. ᑖᒃᑯᐊ ᖃᓄᐃᖓᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ? ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᖃᑦᑎᐊᕐᒪᑕ. 

ᒫᓐᓇ ᓱᓕ ᐸᕐᓇᒍᑎᒥᒃ pre-planning-ᒦᑦᑐᒍᑦ ᓱᓕ, 

ᒫᓐᓇ ᑭᐅᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᖅᑐᒍᓗ ᑭᐅᔭᐅᒐᒪ, ᐅᓇᖃᐃ ᐅᖃᐅᓯᒃᓴᖅ, 

ᐊᐱᖅᑯᑎᓪᓗᐊᑕᐅᓐᖏᑦᑐᖅ 

ᐅᐸᑦᑕᐅᕋᔮᓐᓂᐊᖅᑐᒃᓴᐅᕗᖅ. 

 

ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑭᑐᓂᖅᓴᓄᑦ 

ᐃᓕᓐᓂᐊᕐᕖᑦ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖏᓪᓗ 

ᐊᑐᕈᒫᕐᓂᐊᖅᑐᑦ ᐃᓗᓕᖏᓐᓂ ᐱᔾᔪᑎᒋᓪᓗᒍ 

ᐊᑲᐅᓂᖅᓴᕐᒧᑦ ᐃᓕᔭᐅᓯᒪᖃᑦᑕᖅᐸᑕᖃᐃ 

ᐱᐅᓂᖅᓴᐅᖃᑦᑕᕐᓂᐊᖅᐳᖅ. ᒪᑯᐊ 

ᓴᓇᔭᐅᖏᓐᓇᕆᐊᓖᑦ, ᓄᑖᓐᖑᕆᐊᖅᑎᑕᐅᔭᕆᐊᓖᑦ 

ᐱᔾᔪᑎᒋᓗᐊᕐᓗᒋᑦ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ  

ᐊᑦᑕᓇᔾᔭᐃᖅᓯᓯᒪᕕᒋᓂᕋᓚᐅᖅᓯᒪᔭᖏᑦ 

ᐃᓕᓐᓂᐊᕐᕕᓐᓂᑦ. ᑖᒃᑯᐊ ᐃᓱᒪᒋᓪᓗᒋᑦ 

ᐱᐅᓂᖅᓴᐅᓐᖏᓛᖅ ᐊᑕᐅᓯᕐᒨᖅᑎᑕᐅᓯᒪᓕᖅᐸᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᐊᓴ. 

 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1200 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᒃᓱᒥᖓ ᐊᐱᖅᑯᑎᒃᓴᖃᕋᕕᑦ. 

ᐄ, ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᒫᓐᓇ 

2016-17-ᒥ ᐊᑐᓕᕈᑦᑎᒍ ᑖᒃᑯᐊ ᑲᑎᑦᑐᒪᓯᒪᔭᕗᑦ 

minor project budget-ᒨᕐᓗᓂ. ᑕᔅᓱᒥᖓ ᑕᕝᕙ 

ᐊᐱᖅᑯᑎᖃᖅᑰᕐᒪᑦ 2016-17-ᒥ ᑖᒃᑯᐊ 

ᐋᖅᑭᓱᑦᑎᐊᒃᑲᓐᓂᓛᖅᑕᕗᑦ minor projects-

ᖑᓂᕋᕐᓗᑎᒍ. (ᑐᓵᔨᑎᒍᑦ) ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᑦᑎᓛᕐᖓᑕ 

ᑮᓇᐅᔭᖁᑎᔅᓴᖏᓐᓂᑦ ᐊᑭᑐᔪᖅᑐᕈᑎᔅᓴᖏᓐᓂᒃ 

ᑕᕝᕙᓂ ᐊᑭᑐᕈᔪᑦᑐᓄᑦ ᑮᓇᐅᔭᓄᑦ ᐃᓕᔭᐅᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᒪᑐᐃᖅᓯᒍᑎᓂᑦ ᐅᖃᐅᓯᓐᓂᑦ 

ᐸᕐᓇᓐᓂᕋᖅᑲᐅᒐᕕᑦ ᒪᑯᓂᖓ 

ᐃᓕᓐᓂᐊᕆᐊᓐᖓᖅᑐᓂᑦ ᐊᕐᕕᐊᓂ, ᓇᐅᔮᓂ 

ᐊᓯᐊᓂᓗ. ᓄᓇᕗᒻᒥ ᖃᓄᑎᒋ ᑐᔅᓯᕌᖑᖃᑦᑕᕐᖓᑕ 

ᐃᓕᓐᓂᐊᕆᐊᕆᐊᕐᖓᕐᓂᐊᖅᑐᓄᑦ ᐃᓂᔅᓴᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᓄᓇᓖᑦ ᐊᖏᓂᖅᓴᐃᑦ ᓱᓕ 

ᐅᑕᖅᑭᔪᐃᑦ waiting list-ᒦᒻᒪᑕ ᓱᓕ. ᑖᒃᑯᐊ 

ᓈᓴᐅᑎᖏᑦ, ᓈᓴᐅᑎᒻᒪᕆᖏᑦ ᒫᓐᓇ 

ᐱᓯᒪᓐᖏᑕᕋᓗᐊᒃᑲ ᑭᓯᐊᓂ ᑕᐃᒪ ᐅᖃᕈᓐᓇᖅᑐᖓ 

ᓱᓕ ᑐᓴᖅᑕᐅᖃᑦᑖᓂᒃᑐᒃᓴᐅᔫᒐᓗᐊᖅ ᑭᓯᐊᓂ 

ᐃᓕᓐᓂᐊᕐᕖᑦ ᓄᑖᓕᒪᑦ ᑕᐃᒪ ᓴᓇᓂᐊᓕᕌᖓᑎᒍᑦ 

ᐅᕝᕙᓗᓐᓃᑦ ᓴᓇᒃᑲᓐᓂᕐᓂᐊᓕᕌᖓᑦᑎᒍ 

renovations-ᖃᕐᓂᐊᓕᕌᖓᑦᑕᓗᓐᓃᑦ ᑕᐃᒪ  

ᑖᒃᑯᐊ ᐸᐃᕆᕕᓐᓂ ᒫᓐᓇ 

ᓴᓇᕝᕕᒋᖃᑦᑕᕐᓂᐊᕋᑦᑎᒍ ᖃᐅᔨᒪᓂᐊᖅᐸᕗᑦ.  

 

ᒫᓐᓇᒧᑦ ᑎᑭᑦᑐᒍ ᑕᒫᓂ ᓄᓇᕗᒻᒥ ᐊᑎᖃᐅᖅᑐᒍᑦ 

ᐊᒥᓱᐊᓗᓂᑦ ᐅᑕᖅᑭᔪᒪᔪᓂᑦ, ᒫᓐᓇᒧᑦ ᑲᑎᑦᑐᒋᑦ 

863-ᖑᒻᒪᑕ ᑖᒃᑯᐊ ᐊᑏᑦ ᐅᑕᖅᑭᔪᑦ. ᐃᒪᓐᓇ 

ᐊᕕᑦᑐᕐᓗᒍ ᑐᓂᔪᓐᓇᕐᒥᒐᒃᑯ 228 infants, 382 

pre-schoolers, ᐊᒻᒪᓗ 253 school age 

children. ᑕᒪᔾᔭ ᑲᑎᑦᖢᑎᒃ ᐊᕕᑦᑐᖅᖢᒋᑦ 

ᐅᖃᐅᓯᕆᓵᖅᑕᒃᑲ. ᐃᓕᓐᓂᐊᕇᓐᖏᑦᑐᑯᓗᖏᑦ 

ᓄᑕᕋᓛᓪᓚᕇᑦ  

ᐃᓕᓐᓂᐊᕆᐊᖅᐸᓪᓕᐊᓂᐊᓕᓵᖅᑐᓪᓗ ᑖᒃᑯᐊ ᑕᕝᕙ 

ᐊᒥᓲᓂᖅᓴᐃᑦ ᑕᒫᓂ ᐃᖃᓗᓐᓃᑦᑐᑦ ᐊᒻᒪᓗ ᒫᓐᓇ 

ᐃᖃᓗᓐᓂ ᑕᒫᓂ 700-ᒦᒻᒪᑕ ᐊᒥᓱᒻᒪᕇᑦ, 162-

ᖑᒻᒪᑕ ᐃᖃᓗᓐᓂᓕ ᐅᕙᓂ, 162 ᓄᑕᖅᑲᑦ, 308 

ᐸᐱᕆᕕᒻᒧᑦ, ᐊᒻᒪᓗ 253 

ᐃᓕᓐᓂᐊᕆᐊᖅᐸᓕᖅᑐᓄᑦ ᓱᕈᓯᕐᓄᑦ 

ᐅᑕᖅᑭᓂᕐᒦᒻᒪᑕ, ᑕᒫᓂ ᐃᖃᓗᓐᓂ, ᐃᖃᓗᓐᓂᑦ 

ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓈᓴᐅᑎᔪᐊᕌᓗᐃᑦ ᐃᓱᒪᒋᓪᓗᒋᑦ. 

ᓄᓇᓕᓕᒫᑦ ᓄᑖᒥ ᐃᓕᓴᕕᑦᑖᔮᖏᒥᒻᒪᑕ 

ᒫᓐᓇᒃᑯᓂᓛᒃ, ᐃᓚᖏᑦ ᐱᓂᐊᖅᑑᒐᓗᐊᑦ. ᖃᑦᑎᑦ 

ᑕᐃᒪ ᐃᓕᓐᓂᐊᕐᕕᑦᑖᔮᓐᖏᑦᑐᓂᑦ ᖃᑦᑎᐅᕙᑦ, 

ᓄᓇᓕᓐᓂ ᐃᓕᓐᓂᐊᕐᕕᒃᑖᔮᓐᖏᑦᑐᓃᒻᒪᑕ. ᑕᐃᒪᓕ 

ᐃᓕᓴᕕᓕᐅᔾᔮᖏᑉᐸᑕ ᒫᓐᓇᒃᑯᑦ ᑕᐃᑲᓂ ᓄᓇᒥ, 

ᖃᓄᕐᓕ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙ, ᐊᒻᒪᓗ ᖁᔭᓐᓇᒦᖅᑕᕋ 

ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ. 

ᓱᓕᑦᑎᐊᖅᐳᑎᑦ ᑕᒪᒃᑯᐊ ᐸᐃᕆᕕᑖᕆᐊᖃᖅᑐᐃᑦ 

ᓄᓇᓖᑦ ᓱᓕ ᐊᒥᓲᒻᒪᑕ ᐸᐃᕆᕕᖃᖅᑑᒐᓗᐊᑦ ᓱᓕ 

ᐊᒥᒐᖅᓯᔪᐃᑦ ᐃᓚᖏᑦ.  

 

ᑕᒪᓐᓇ ᖃᐅᔨᒪᑦᑎᐊᓪᓚᕆᑦᑕᕗᑦ. ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᓕᕆᔩᓪᓕ ᑕᐃᒪ ᐃᒪᓐᓇᐃᑦᑐᖔᕐᒥᑦ 

ᐊᑐᐃᓐᓇᐅᑎᑦᑎᖃᑦᑕᕋᑦᑕ, ᑮᓇᐅᔭᓂᒃ 

ᐊᑐᐃᓐᓇᐅᑎᑦᑎᖃᑦᑕᖅᑐᒍ ᒪᑉᐱᕈᑎᒃᓴᖓᓂᑦ, 

ᐊᒻᒪᓗ ᒪᑯᐊ ᐸᐃᕆᕕᐅᑉ ᐊᑐᖃᑦᑕᕐᓂᐊᖅᑕᖏᑦ 

ᓱᓇᓕᒫᔅᓴᖏᑦ, ᐱᖁᑎᒃᓴᖏᑦ, ᐸᐃᕆᕕᐅᑉ ᑖᔅᓱᒪ. 

ᑭᓯᐊᓂ ᑮᓇᐅᔭᓂᓪᓕ 

ᐊᑐᐃᓐᓇᖅᑕᖃᖃᑦᑕᖏᓐᓇᑦᑕ ᓲᕐᓗ ᓄᓇᓕ 

ᐊᑕᐅᓯᖅ ᐸᐃᕆᕕᑦᑖᕈᒪᑉᐸᑦ ᐆᒥᖓ ᐃᓪᓗᕐᔪᐊᕐᒥᑦ 

ᐱᑕᕉᒪᔪᒍᑦ, ᑖᓐᓇ ᐊᑭᓕᕈᑎᔅᓴᖓᓂᑦ 

ᑐᓂᓯᖃᑦᑕᖏᑦᑐᒍᑦ. 

ᑭᓯᐊᓂᑦᑕᐅᖅ ᖃᐅᔨᒪᓂᐊᕆᕗᒍᑦ 

ᐊᔭᐅᖅᑏᓐᓇᖅᑕᕗᑦ ᓄᓇᓖᑦ, ᐊᑏ ᐸᐃᕆᕕᒻᒥ 

ᒪᑉᐱᖅᓯᒋᐊᓚᐅᕆᔅᓯ ᐃᑲᔫᑎᔅᓴᓂᑦ ᐱᑕᖃᖅᑐᒍᑦ. 

ᑕᒪᑐᒥᖓ ᐊᑐᐃᓐᓇᖃᑦᑕᑦᑎᐊᕋᓗᐊᖅᑐᒍᑦ 

ᓄᓇᓕᓕᒫᓄᑦ. ᖃᓄᖅ, ᑖᓐᓇ ᐃᓕᓐᓂᐊᖅᑐᓕᕆᔩᑦ 

ᑖᔅᓱᒥᖓ ᓇᓗᓇᐃᔭᐃᑦᑎᐊᖃᑦᑕᖅᑐᒍᑦ, ᐊᓪᓛᒃ 

ᑖᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᒻᒪᑦᑕᐅᖅ ᐊᔭᐅᖅᑐᖃᑦᑕᕐᒥᔭᕗᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᓄᓇᓖᑦ ᑕᕝᕙᓂ ᐊᕐᕉᒍᑦᑎᓐᓃᓛᒃ 

ᐸᐃᕆᕕᑦᑖᓂᐊᖅᑐᐃᑦ, 

ᐸᐃᕆᕕᓕᕆᕕᔅᓴᑖᕐᓂᐊᖅᑐᐃᑦ, ᐊᕐᕕᐊᖅ, 

ᖃᒪᓂᑦᑐᐊᖅ, ᐊᒻᒪᓗ ᓇᐅᔮᑦ. ᓇᓕᐊ ᑕᐃᒪ 

ᓄᓇᓖᑦ ᐱᓛᓕᕆᕙ ᑭᖑᓂᐊᒍᑦ ᑖᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᖓᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᓄᓇᓖᑦ 

ᐅᖃᖅᑲᐅᑎᓪᓗᖓᐃᓛᒃ ᓱᓕ ᐊᒥᓱᐃᑦ ᓄᓇᓖᑦ 

ᐱᑕᖃᕋᓗᐊᖅᑎᓪᓗᒋᓪᓘᓐᓃᑦ, ᐊᒥᒐᖅᓯᖃᑦᑕᕐᒪᑦ 

ᓱᓕ. ᒪᓐᓇᒧᑦ ᑕᐃᒪ ᑎᑭᑦᑐᒍ ᐃᒪᖅᑳ ᐅᑯᐊ 

ᓄᓇᓖᑦ; ᐃᑉᐱᐊᕐᔪᒃ, ᑖᓐᓇ 

ᓴᓇᐅᔭᑲᓐᓂᕆᐊᖃᓪᓚᕆᒻᒪᑦ ᓱᓕ ᐃᓪᓗᕐᔪᐊᖅ. 

ᐃᖃᓗᐃᑦ ᓇᑲᓱᒃ ᐃᓕᓐᓂᐊᕐᕕᒃ, ᓱᓕ ᑖᓐᓇ 

ᓴᓇᔭᐅᑲᓐᓂᕆᐊᖃᕐᒪᑦ ᓱᓕ. ᑖᓐᓇᑦᑕᐅᖅ 

ᑕᓗᕐᔪᐊᓂᓗ ᑖᓐᓇ, ᐊᒻᒪ ᑎᑭᕋᕐᔪᐊᓂ. ᑖᒃᑯᐊ 

ᑕᕝᕙ ᓄᓇᓖᑦ ᑭᖑᓪᓕᕐᒥ 

ᕿᒥᕐᕈᐊᖅᑕᐅᑲᓐᓂᓂᐊᖅᑐᐃᑦ. ᐃᒪᖅᑳ  

ᐅᖃᒃᑲᓐᓂᐊᕐᔪᓪᓗᖓ, ᒥᑭᔫᑕᐅᓂᖅᐹᖓᓂᑦ 

ᖁᑦᑎᓐᓂᓕᓐᓄᑦ 12, ᐃᓕᓐᓂᐊᕐᕕᖓ ᐃᓅᔭᖅ 

ᑖᓐᓇ ᓴᓇᐅᔭᒃᑲᓂᖅᐸᑦ ᑕᐃᒪᓐᓇᐃᓕᖓᓂᐊᑦᑕᕐᒪᑦ. 

ᑕᓗᕐᔪᐊᑦ, ᑎᑭᕋᕐᔪᐊᖅ ᑖᒃᑯᐊ ᑕᕝᕙ ᑎᓴᒪᑦ 

ᓄᓇᓖᑦ ᒪᓐᓇ ᓇᓗᓇᐃᔭᖅᓯᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑖᖅ. 

ᒪᑐᐃᖅᓯᒍᑎᓐᓂ ᐅᖃᖅᑲᐅᒐᕕᑦ ᐃᓄᒃᓱᒃ ᐃᓕᓴᕕᒻᒥ 

ᓴᓇᒋᐊᖅᑕᐅᒋᐊᕐᖓᒡᒎᖅ, ᖃᑦᑎᕌᕐᓂᖅᑲ 

ᖃᑦᑎᕌᖅᓯᒪᓕᖅᑲ ᓴᓇᒋᐊᖅᑕᐅᒍᑎᖏᑦ ᑕᐃᔅᓱᒪ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐊᑖᖅ. 

ᓈᓴᐅᑎᖓ ᐅᖃᕈᓐᓇᑦᑎᐊᖅᐸᕋ. $22,000-ᒥᒃ 

ᒫᓐᓇ ᐊᑐᖅᓯᒪᓕᖅᑐᒍᑦ ᑖᔅᓱᒧᖓ ᐃᓕᓐᓂᐊᕐᕕᖕᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑭᑭᑦᑐᐊᐃᓐᓄᒡᓕ? 

 

>>ᐃᓪᓚᖅᑐᑦ 

 

ᒥᓂᔅᑐ. 

 

ᐊᖓᔪᖅᑳᖅ ᐹᓪ ᖁᐊᓴ: ᒪᒥᐊᓇᖅ. 0-ᓂᒃ 

ᑕᐅᑐᓐᖏᓗᐊᓕᕐᓂᕋᒪ, ᑕᐅᑐᑦᑎᐊᕋᓗᐊᖅᑐᖓ, 

$22 ᒥᓕᐊᓄᑦ ᑎᑭᖦᖢᒍ ᑖᓐᓇ ᐊᑐᖅᓯᒪᓕᖅᑐᖅ. 

ᖁᔭᓐᓇᒦᒃ. ᖁᔭᓐᓇᒦᒃ ᐊᖓᔪᖅᑳᖅ 

ᓇᓗᓇᐃᖅᓯᒋᐊᕋᕕᑦ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓴᓇᔭᐅᒋᐊᖅᑎᓪᓗᒍᓕ ᑕᐃᑲᓂ ᓱᕈᕐᓇᖅᑐᓂᒃ 

ᓇᓂᔭᐅᔪᖃᕐᓂᖅᑲ ᑕᐃᒃᑯᓂᖓᓗ ᐃᑭᐊᖅᑎᔅᓴᓂᒃ 

asbestos-ᓂᒃ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᕐᓇᑲᖅ. ᒥᓂᔅᑖ. 

 

ᐊᖓᔪᖅᑳ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᑖᔅᓱᒥᖓ 

ᐱᒻᒪᕆᐊᓗᖕᒥᒃ ᐊᐱᖅᑯᑎᖃᕋᕕᑦ. ᐄ, 

ᐱᑕᖃᓚᐅᖅᑐᑦ. ᐲᔭᖅᑕᐅᓚᐅᖅᑐᐃᑦ ᑕᐃᒃᑯᐊ 

ᐃᑭᐊᖅᑎᓴᑲᒻᒪᒥᓂᖅ. 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᐃᑭᐊᖅᑎᔅᓴᑲᒻᒫᓗᒃ ᓴᓇᔭᐅᒻᒪᑦ ᐳᕙᒧᑦ 

ᐱᐅᒍᓐᓃᕐᓇᖅᑐᑦ ᐊᖓᔪᖅᑳᕆᔭᐅᔪᐃᑦ 

ᐅᖃᐅᔾᔭᐅᓐᓂᕋᓗᐊᖅᑲᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᖓᔪᖅᑳᖅ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᓛᒃ, ᑕᒪᓐᓇ ᓲᖃᐃᒻᒪᑦ ᐃᓱᒫᓗᒃᐸᖕᓇᕐᒪᑦ 

ᑕᒪᒃᑯᐊ ᖃᐅᔨᒪᒐᑦᑕ ᐃᒡᓗᕐᔪᐊᑦ ᓴᓇᔭᐅᔪᕕᓃᑦ 

ᑕᐅᕙᓂᑲᓪᓚᒃ ᑕᒫᓂ 1960ᑦ, 70ᑦ, ᑕᒫᓂᐸᓗ 

ᓴᓇᔭᐅᓚᐅᖅᑐᐃᑦ ᑕᐃᒪᓐᓇᐃᑦᑐᖃᖅᐸᖕᒪᑕ 

ᓄᑕᐅᓐᖏᑦᑐᒃᓴᔭᕐᔪᐃᑦ. ᐊᒻᒪᓗ ᖃᐅᔨᒪᒐᑦᑕ 

ᑖᓐᓇᑦᑕᐅᖅ ᓇᑲᓲᑉ ᐃᓕᓐᓂᐊᕐᕕᖓ 

ᓄᑕᐅᓐᖏᑦᑐᒃᓴᔭᐅᖕᒥᖕᒪᑦ. ᑕᐃᒪᓕ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑲᕝᕙᓂ 

ᐃᖃᓗᖕᓂ ᑖᒃᑯᐊ ᑐᓴᐅᒪᑎᑕᐅᑦᑎᐊᓚᐅᖅᑐᐃᑦ 

ᐊᒻᒪᓗ ᑕᒡᕙᓂ crawl space-ᖑᓂᕋᖅᑕᐅᔪᒥ 

ᓇᓂᔭᐅᓚᐅᖅᓯᒪᔪᕕᓂᖅ ᑖᓐᓇ. 

 

ᑭᓯᐊᓂ ᑕᒪᒃᑯᐊ ᖃᐅᔨᒪᓂᐊᖅᐸᕗᑦ asbestos-

ᖑᓂᕋᖅᑕᐅᔪᐃᑦ ᐊᑐᖅᑕᐅᓐᖏᑎᓪᓗᒋᑦ ᓱᓕ 

ᖄᑐᖃᖓ ᐊᒃᑐᖅᑕᐅᓚᐅᖅᑳᖅᑎᓐᓇᒍ ᑖᓐᓇ 

ᑲᑉᐱᐊᓇᓐᖏᒻᒪᑦ. ᑭᓯᐊᓂ ᐊᖕᒪᖅᑕᐅᕌᕐᔪᒃᑯᓂ 

ᑕᐃᒪ ᐃᓱᒫᓗᖕᓇᖅᓯᓇᔭᖅᖢᓂ. ᐄ, ᑕᒪᓐᓇ 

ᐃᓚᒋᐊᒃᑲᓐᓂᑐᐃᓐᓇᖅᑐᕋ. ᖁᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᖁᐊᓴ. 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑐᐃᖅᓯᒍᑎᓂᒃ ᐅᖃᖅᑐᑎᑦ ᐅᖃᐅᓯᖃᖅᑲᐅᒻᒥᒐᕕᑦ 

ᓴᓇᓂᐊᕐᓂᕋᖅᑐᓯ ᐊᑭᑭᓐᓂᖅᓴᒥᒃ ᐃᓕᓴᕕᓐᓂ 

ᑮᓇᐅᔭᖅᑐᓐᖏᓐᓂᖅᓴᐅᔪᓂᒃ. ᖃᑦᑎᓂᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓛᖅᑐᒋᕕᓯ ᑕᐃᒫᒃ 

ᑕᐃᒪᐃᓕᐅᓪᕈᔅᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐊᑖᖅ 

ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒪ 

ᑖᓐᓇ ᐊᑭᖓᑦᑕᐅᖅ ᐃᓱᒪᒋᓪᓗᒍ ᐃᓚᖏᑦ 

ᐊᔾᔨᒌᓐᖏᑦᑑᑎᒐᓇᐅᑎᓪᓗᒋᑦ ᐊᑭᖏᑦ 

ᐊᔾᔨᒌᓐᖏᕐᔪᐊᖅᐸᒃᓯᒪᓚᐅᕐᒪᑕ ᓯᕗᓂᑦᑎᓐᓂ. 

ᒫᓐᓇᓕ ᑕᐅᑐᖕᓂᖅᓴᐅᒐᑦᑕ ᐊᔾᔨᒌᒡᔫᒥᔪᓂᒃ ᓲᕐᓗ  

ᑕᒪᒃᑯᐊ middle school ᐅᕝᕙᓗᓐᓃᑦ 

ᐃᓕᓐᓂᐊᕐᕕᐊᓗᐃᑦ ᐊᔾᔨᒌᒡᔫᒥᔪᓂᒃ. Standard, 

ᓲᕐᓗ ᑖᓐᓇ ᐅᖃᖅᐸᒃᑕᕗᑦ. ᓲᕐᓗ ᒪᓐᓇ ᓴᓂᕋᖓ, 

ᓂᑎᖓ, ᑕᒪᒃᑯᐊᓗ ᐃᒡᓗᓕᐅᕐᓂᕐᒧᑦ ᐊᑐᒐᒃᓴᐃᑦ, 

ᓲᕐᓗ ᑕᒪᒃᑯᐊ ᑕᒡᕙ ᐊᔾᔨᒌᒡᔫᒥᔪᓂᒃ ᐊᑭᖃᕐᓂᐊᕐᒪᑕ 

ᑖᐃᒫᒃ ᑕᐅᑐᒐᓱᖕᓂᖅᓴᐅᓕᖅᑐᒍᑦ ᐊᒻᒪ 

ᖃᐅᔨᒪᖅᑰᖅᖢᖓ ᐊᓯᖏᑦᑕᐅᖅ 

ᑕᐃᒪᓐᓇᐃᑦᑐᒃᓴᐅᖕᒥᖕᒪᑕ. ᑕᒡᕘᓇ ᖃᓄᖅ 

ᐊᑭᑭᓐᓂᖅᓴᐅᔪᓐᓇᖅᐸ ᐃᓱᒪᒋᓇᓱᐊᖅᖢᒍ ᑖᓐᓇ 

ᑖᔅᓱᒧᖓ ᑕᒡᕙ ᑐᕌᒎᑎᖃᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᐊᖓᔪᖅᑳᖅ. 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᓚᒎᖅ ᒫᓐᓇ ᐊᑐᖅᑕᐅᕚ ᑖᓐᓇ 

ᐅᖃᐅᓰᓐ ᐅᕝᕙᓗᓐᓃᑦ ᐸᕐᓈᕆᑐᐃᓐᓇᖅᑭᓯᐅᒃ 

ᐊᕐᕌᒍ ᐊᑐᓛᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᓐ ᑕᒪᓐᓇ ᐃᓱᒪᒋᑐᐃᓐᓇᖏᑕᕗᑦ ᑭᓯᐊᓂ 

ᐱᒋᐊᖅᓯᒪᓕᖅᑕᕗᑦ ᓯᕗᓂᐊᓂᓗᓐᓃᑦ. What we 

call “Repeat the Sign”. ᓲᕐᓗ ᐃᒻᒪᖄ 

ᐊᔾᔨᓯᓐᖑᐊᑐᐃᓐᓇᕐᓗᒍ ᔫᒥ ᐃᓕᓐᓂᐊᕐᕕᖓ ᐅᕙᓂ 

ᐃᖃᓗᓐᓂ ᐊᒻᒪᓗ ᐊᕐᕕᐊᑦ ᖁᑦᑎᓂᖅᓴᓄᑦ 

ᐃᓕᓐᓂᐊᕐᕕᖓ. ᑖᒃᑯᐊ ᑕᕝᕙ ᐊᔾᔨᒌᐸᓗᒻᒪᑎᒃ 

ᑕᐃᒫᒃ ᐊᑭᖏᒃ ᑕᐅᑐᓐᖑᐊᖅᑐᒋᑦ ᐊᔾᔨᒌᐸᓗᓐᓂᖓ 

ᐅᔾᔨᓇᕐᓂᐊᑐᔅᓴᐅᔪᖅ. ᐄ, ᑖᒃᑯᐊ ᑕᕝᕙ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᑐᐃᓐᓇᖅᑐᖓ ᐅᖃᐅᓯᖃᕌᖓᑦᓯ ᐊᔾᔨᒌᒥᒃ 

ᓴᓇᓕᖅᑭᖃᑦᑕᓂᐊᕐᓂᕋᑦᑐᓯ 

ᓴᓇᔭᐅᑎᑦᓯᑕᕐᓂᐊᕌᖓᑦᓯ ᑕᐃᒪ 

ᖃᐅᔨᒪᓂᖅᓴᐅᖃᑦᑕᕐᓂᐊᕋᓱᒋᕕᓯ ᐃᒪᓐᓇ ᖃᓄᖅ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᑎᒋᒻᒪᖔᑕ ᐃᓛᒃ ᐊᑭᓗᓐᓂᖅᓴᐅᒐᓗᑉᐸᓕᕐᒪᑕ 

ᐃᓱᒪᒋᖏᓂᖅᓴᐅᓗᒍ ᑭᓯᐊᓂ ᐊᑭᖓᓂᒃ 

ᖃᐅᔨᒪᑐᐃᓐᓇᕈᑦᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓐᑎᐊᖅ, ᑕᐃᒪᓐᓇ ᐊᑭᖓ 

ᖃᐅᔨᒪᔾᔫᒥᓂᐊᖅᖣᑎᒍᓪᓗ ᑭᓯᐊᓂᑦᑕᐅᖅ, ᐄ, ᐊᒻᒪ 

ᑕᐅᑦᑐᐊ ᐋᖅᑭᓐᓂᖓ, design, ᑖᓐᓇ ᓲᕐᓗ 

ᑕᐅᑐᒐᓱᓐᓂᖅᓴᐅᓪᓗᑎᒍᑦ ᓯᕗᓂᒃᓴᒧᑦ 

ᖃᐅᔨᒪᓇᕐᓂᖅᓴᐅᒻᒪᑦ.  

 

ᐃᒻᒪᖄ, ᓲᕐᓗ ᓄᓇᖁᑎᕗᑦ ᐊᖏᓂᖏᑦ 

ᐊᔾᔨᒌᖏᑦᑑᑎᐅᒻᒥᒻᒪᑕ. ᑖᓐᓇᑦᑕᐅᖅ 

ᐃᓱᒪᒋᑦᑎᐊᕆᐊᖃᕋᔭᕐᒥᔭᕗᑦᑕᐅᖅ ᑭᓯᐊᓂ ᑕᒪᒃᑯᐊ 

ᓲᕐᓗ ᒫᓐᓇᐅᓕᖅᑐᖅ ᑕᐃᕙᓕᖅᑕᕗᑦ Middle 

School, Middle School-ᖃᑉᐸᓕᕋᑦᑕ, High 

School-ᖃᑉᐸᓕᖅᐸᑦᑐᑕᓗ ᐊᒻᒪᓗ ᑕᒪᒃᑯᐊ 

Elementary ᐊᔾᔨᒌᒍᓐᓃᓂᖅᓴᐅᒻᒪᑕ 

ᑕᐃᒃᓱᒪᓂᐅᓚᐅᖅᑐᒥᒃ. ᑖᓐᓇᑦᑕᐅᖅ 

ᕿᒥᕐᕈᐊᖑᔭᖅᑐᑎᒍ ᐊᔾᔨᒌᖏᓂᖅᓴᐅᓕᕐᒪᑕ. 

ᖃᓄᑭᐊᖅ ᐊᑭᑭᓐᓂᖅᓴᐅᔪᓐᓇᖅᐸᑦ ᒪᑯᐊᓗ 

ᓄᓇᓕᓐᓂ ᓄᓇᖁᑎᖃᐅᒻᒥᒻᒪᑕ, Land Lots. 

 

ᑕᒪᒃᑯᐊᑦᑕᐅᖅ ᐃᓱᒪᒋᒋᐊᖃᒻᒥᔭᕗᑦ. ᒪᑯᐊᑦᑕᐅᖅ 

ᐃᓱᒪᒋᒋᐊᖃᒻᒥᒐᑦᑎᒍᑦ ᐅᒥᐊᕐᔪᐊᒃᑯᑦ ᑭᓯᐊᓂ 

ᑎᑭᑉᐸᒥᒻᒪᑕ. ᖃᓄᖅ ᖃᑦᑎᑐᕋᔭᖅᐸᑦ, ᓱᓇᑦ 

ᐅᕿᓐᓂᖅᓴᐅᕙᑦ ᐊᑭᑭᓐᓂᖅᓴᐅᓇᔭᖅᐸᑦ. ᑖᒃᑯᐊᓗ 

ᒪᑯᐊ ᐃᓪᓗᕐᔪᐊᓕᐅᑎᖃᑦᑕᓂᐊᖅᑐᐃᑦ 

ᑳᑦᑐᓛᒃᑖᕋᓱᒃᑐᐃᑦ. ᑕᒪᒃᑯᐊᑦᑕᐅᖅ 

ᐃᓱᒪᒋᓇᓱᒃᑐᑎᒍ ᓄᓇᓖᑦ ᐊᑐᓂᑦᑕᐅᖅ 

ᐊᔾᔨᒌᖏᒻᒪᑕ. ᑭᓯᐊᓂ ᓇᐅᒃᑯᑦ ᑖᓐᓇ ᐊᔾᔨᒌᑦᑐᓂᒃ 

ᐊᑭᑭᓛᓂᒃ ᐱᔪᓐᓇᖅᐱᑕ. ᑕᐃᒪᓐᓇᖃᐃ 

ᐃᓱᒪᓂᖅᓴᐅᒍᑦᑕ ᑖᓐᓇ ᐋᖅᑭᓱᖅᓯᒪᓇᓱᒃᑕᕗᑦ 

ᐊᒻᒪ ᐊᓯᖏᓐᓂᒃ ᒪᓕᒃᑕᐅᔪᔅᓴᐅᓕᕆᓪᓗᓂ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᖃᕌᖓᑦᓯ ᓄᓇᐅᑉ ᐊᑭᐊᓂᒃ, ᓯᐅᕋᐃᑦ  

ᖃᓄᐃᑦᑐᒥᒃ ᐊᑭᓕᖅᑐᐃᑦᑕᓲᖑᒐᔅᓯ ᓄᓇᓕᓐᓂ? 

ᖃᓄᖅ ᐊᑭᖃᓲᖑᒻᒪᑕᓕ? 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓄᓇᐃᓐ 

ᐃᓕᓐᓂᐊᕐᕕᓕᐅᕐᕕᒋᔪᒪᒐᔭᖅᑕᕗᑦ ᐃᓛᓐᓂᒃ 

ᓄᓇᐃᑦ ᓴᓂᕐᕙᑦᑕᐅᓯᒫᓂᖃᑦᑕᖅᑐᑦ, reserve-

ᖑᖃᑦᑕᖅᑐᐃᑦ ᐃᓚᖏᑦ ᓄᓇᐃᑦ. ᑭᓯᐊᓂ ᒪᑯᐊ 

ᐊᓯᖏᑦᑕᐅᖅ ᐃᓱᒪᒋᒋᐊᖃᒻᒥᒐᑦᑎᒍ 

ᐃᒥᖅᑕᖅᑕᐅᖃᑦᑕᕐᓂᖓ ᐅᕝᕙᓗᓐᓃᑦ ᐅᖃᐅᓯᕋ 

ᒪᓕᓪᓚᑖᕐᓗᒍᖃᐃ, ᒥᓪᓗᐊᖅᑕᐅᖃᑦᑕᕐᓂᖓ 

ᑕᒪᒃᑯᐊᑦᑕᐅᖅ, ᐊᓯᖏᑦᑕᐅᖅ ᑖᒃᑯᐊ 

ᕿᒥᕐᕈᐊᖅᑎᐊᕆᐊᖃᒻᒥᒐᑦᑎᒍᑦ ᓲᖃᐃᒻᒪ. ᑕᕝᕗᖓ 

ᐃᓱᖃᓪᓗᒍ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑉᓯᓂᑭᐊᖅ ᐃᓕᓐᓂᐊᕐᕕᓐᓂ ᓴᓇᓂᐊᕋᓱᒋᕕᓯ 

ᐅᑭᐅᑦ ᑕᓪᓕᒪᑦ 10-ᕋᔪᐃᑦ ᑕᐅᑐᓪᓗᒋᑦ ᖃᐃᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᖕᓇᑲᖅ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑎᑎᕋᖅᓯᒪᔫᑎᖃᓲᖑᒐᑉᑕ 

ᑕᐃᒪ ᑕᐃᒃᑯᐊ ᐊᑐᖅᖢᒋᑦ ᑕᐃᒪᓐᓇ 

ᖃᐅᔨᒪᔾᔪᑎᒋᓲᕆᔭᕗᑦ ᒫᓐᓇ ᑐᖅᑯᖅᓯᒪᔫᑎᖃᕋᑉᑕ 

ᒫᓐᓇ ᓄᓇᓕᓗᑦᑖᓂᒃ ᖃᓄᐃᑦᑐᖃᕋᓗᒻᒪᖔᑕ 

ᐃᓕᓐᓂᐊᕐᕕᓐᓂ. ᓲᕐᓗ ᖃᑉᓯᓂᒃ 

ᐃᓕᓐᓂᐊᖅᑎᑐᖅᑕᖃᕐᒪᖔᑦ, ᖃᑉᑎᑦ 

ᐃᓕᓐᓂᐊᕆᐊᓲᖑᒻᒪᖔᑕ, ᖃᓄᐃᑉᐸᒻᒪᖔᑕ, ᑖᒃᑯᐊ 

ᑕᐃᒪ ᐊᑐᓲᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᒥᓲᑎᒋᓂᖏᑦ ᐅᑭᐅᑕᒫᖅ 

ᐊᔾᔨᒌᖃᑦᑕᖏᒻᒪᑕ ᓄᓇᓕᐅᑉ ᖃᓄᐃᑦᑑᓂᖓ 

ᐱᔾᔪᑎᒋᓪᓗᒍ ᑕᒪᒃᑯᐊ 

ᓇᓗᓇᐃᖅᑑᔪᐊᓪᓚᑦᑕᓲᖑᕕᓯ ᖃᓄ ᐊᖏᑎᒋᔪᒥᒃ 

ᐃᓕᓐᓂᐊᕕᑦᑕᖃᕆᐊᖃᕐᓂᕐᒪᖔᑦ 

ᐃᓕᓐᓂᐊᕕᑦᑕᖃᕆᐊᖃᓐᖏᑲᐃᓐᓇᕐᒪᖔᓪᓘᓐᓃᑦ 

ᓄᑖᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐊᐱᖅᑯᑎᖓ. ᒫᓐᓇᒧᑦ ᑎᑭᒃᖢᒍᐃᓛᒃ ᑖᒃᑯᐊ ᐅᓇ 

ᐃᓕᓐᓂᐊᕕᑦᑖᕆᐊᖃᓕᖅᑰᖅᑐᖅ 

ᐃᒪᓐᓇᐃᓕᐅᕈᑎᕆᖃᑦᑕᖅᑕᕗᑦ ᓲᕐᓗ ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᑕᕝᕙᓂ ᐃᓕᓐᓂᐊᕐᕕᒻᒥ 

ᐊᒥᓲᓂᖏᑦ ᑕᑯᓪᓗᑎᒍᑦ. 

 

ᓲᕐᓗ ᑕᕝᕙ ᐃᓕᓐᓂᐊᕐᕕᒃ ᓲᕐᓗ 

ᐅᖃᓐᖑᐊᑐᐃᓐᓇᕐᓗᖓᖃᐃ ᐊᔾᔨᓯᖑᐊᑐᐃᓐᓇᕈᒃᑯ 

100 ᐳᓴᒥᒃ ᐃᒪᓐᓇ ᖃᓄᖔ ᐅᕝᕙᓘᓐᓃᑦ 

ᑭᐅᑦᑎᐊᕈᒪᓗᐊᒧᑦ 

ᐋᖅᑭᑦᑎᐊᕈᓐᓃᖂᔨᓚᐅᐱᓪᓚᒃᑲᒪ. 85 ᐳᓴᖓᓄᑦ 

ᑎᑭᒃᑳᖓᑦᑕ ᑖᒃᑯᐊ ᑕᑕᒋᐊᕈᑎᖓᑕ ᓲᕐᓗ 

ᑕᐅᑐᓐᖑᐊᕈᑦᑎᒍᑦ 85%-ᖑᓐᓂᖅᐸᑦ ᐅᕙᒍᑦ ᑕᕝᕙ 

ᖃᐅᔨᒪᓇᔭᓕᖅᑐᒍᑦ ᐃᒻᒪᖃ ᑖᓐᓇ ᐃᓕᓐᓂᐊᕐᕕᒻᒥᒃ 

ᐊᖏᓂᖅᓴᒥᒃ ᐱᒋᐊᖃᖅᑐᖅ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖓ ᐃᓚᒋᐊᖃᒃᑲᓐᓂᓕᖅᐳᖅ.  

 

ᑖᓐᓇ ᑕᕝᕙ ᒪᓕᖃᑦᑕᕋᑦᑎᒍᑦ ᐊᒻᒪᓗ ᐱᖃᑖ, 

ᐱᖃᑖ ᐃᓚᖏᑦ ᐃᓕᓐᓂᐊᕐᕕᖏᑦ  

ᓄᑕᐅᓐᖏᑦᑐᕐᔪᐊᕌᓘᒻᒪᑕ ᓲᕐᓗ ᐃᒃᐱᐊᕐᔪᖅ 

ᑕᐅᑐᓐᖑᐊᕐᓗᒍ ᓄᑕᐅᓐᖏᑐᓪᓚᕆᐅᒻᒪᑦ. ᐃᒻᒪᖃ 

85 ᐳᓴᒻᒪᕆᐊᓄᑦ ᑎᑭᓐᖏᒃᑲᓗᐊᕐᓗᓂ 

ᓄᑕᐅᓐᖏᓗᐊᕐᓂᖓᓄᑦ ᐃᒡᓗᔪᐊᖅ ᑖᓐᓇ ᐅᕙᒍᑦ  

ᐃᓱᒪᓕᐅᕈᓐᓇᖅᓯᖃᑦᑕᖅᐳᒍᑦ ᐅᓇᖃᐃ ᓄᑖᒥᒃ 

ᐃᓕᓐᓂᐊᕐᕕᑦᑖᕆᐊᖃᓕᖅᑐᖅ.  

 

ᑖᒃᑯᐊ ᒪᕐᕉᓗᐊᒃ ᑕᐅᑐᒃᖢᑎᒍᑦ ᓲᕐᓗ ᓄᑖᒥᒃ 

ᐃᓕᓐᓂᐊᕕᒻᒥᒃ ᐱᑖᕆᐊᖃᕐᓂᖏᓐᓂᒃ ᐊᒻᒪᓗ 

ᓲᖃᐃᒻᒪ ᓄᓇᓖᑦᑕᐅᖅ ᑖᒃᑯᐊ ᖃᐅᔨᒪᑦᑎᐊᒥᒻᒪᑕ 

ᑖᒃᑯᐊ ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᒻᒪᖃ ᕼᐋᒻᓚᒃᑯᑦ 

ᒪᑯᐊᑦᑕᐅᖅ ᖃᐅᔨᒪᑦᑎᐊᒥᒻᒪᑕ. 

 

ᒫᓐᓇ ᑕᐃᒪ ᓲᕐᓗ ᐸᕐᓇᒍᑎᔅᓴᒦᑐᐃᓐᓇᖅᑐᑦ Pre-

planning-ᒦᑦᑐᑦ ᐅᑯᐊ ᑕᕝᕙ ᓴᓪᓖᑦ, ᖃᐅᓱᐃᑦᑐᖅ 

ᐱᐅᓐᖑᐊᕕᔅᓴᖓ, ᐊᒻᒪᓗ ᑖᓐᓇ French School 

ᐃᓕᓐᓂᐊᕐᕕᒃ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᕆᐊᕋᑖᖅᖢᑎᑦ ᐅᖃᐅᓯᖃᓚᐅᕐᒥᒐᕕᑦ 

ᑕᒫᓂ ᖃᐅᔨᓴᖅᓯᒪᓂᕋᖅᖢᑎᑦ ᖃᓄᐃᑦᑑᒻᒪᖔᑕ 

ᐃᓕᓐᓂᐊᕐᕖᑦ. ᑕᐃᒪ ᖃᐅᔨᒪᔪᔅᓴᐅᓕᕋᑉᓯ 

ᖃᓄᐃᑦᑑᒻᒪᖔᑕ ᓇᓕᖏᑭᐊᖅ ᑕᐃᒪ 

ᐃᓕᓐᓂᐊᕐᕖᑦ ᓄᑖᓐᖑᖅᑎᖅᑕᐅᓂᖅᓴᐅᒋᐊᖃᖅᐸᑦ 

ᓇᓕᖏᑦ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᓗᓇᐃᔭᒻᒪᕆᖃᐅᓐᖏᒃᑲᓗᐊᖅᑐᖓ ᑭᓯᐊᓂ 

ᑕᒪᕐᒥᓕᒫᑦ ᐃᓕᓐᓂᐊᕐᕖᑦ ᑕᐃᒪ ᐊᔾᔨᒌᓐᖏᑦᑐᑎᑦ, 

ᓇᐅᒃᑯᑦ ᐋᖅᑭᒋᐊᖃᖅᑐᖃᖅᐸ, ᐅᕝᕙᓘᓐᓃᑦ 

ᓇᐅᒃᑯᑦ ᓄᑖᓐᖑᖅᑎᑦᑎᒋᐊᖃᖅᐱᑕ. ᑖᒃᑯᐊᓕᒫᑦ 

ᐃᓕᓐᓂᐊᕐᕕᑦ ᕿᒥᕐᕈᐊᖅᓯᒪᒐᑦᑎᒍ.  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1205 

ᐊᔾᔨᒌᓐᖏᑦᑑᑕᐅᓪᓗᑎᑦ, ᐅᖃᕈᓐᓇᖏᑦᑐᖓ ᐅᓇ 

ᑕᐃᒪ ᑭᖑᓪᓕᐅᓂᐊᓕᖅᐳᖅ.  

 

ᑭᓯᐊᓂ ᑕᕝᕙᓂ ᓇᓗᓇᐃᔭᖅᑲᐅᒻᒥᔭᕋ ᑕᕝᕙᓂ 

ᑮᓇᐅᔭᐃᑦ ᓴᓂᕐᕙᐃᓯᒪᔭᕗᑦ ᑕᒪᒃᑯᓄᖓ 

ᐊᖏᓂᖅᓴᓄᑦ ᐃᑲᔫᑎᐅᓂᐊᖅᑐᓄᑦ, ᑖᓐᓇ ᐅᕝᕙ, 

ᓇᐅᖏᓐᓇ, ᒪᒥᐊᓇᖅ ᕿᓂᕋᓲᔭᖅᑕᕋ. ᐅᑯᐊᖑᔪᐃᑦ 

ᓲᕐᓗ, ᒪᒥᐊᓇᖅ, ᑭᐅᑦᑎᐊᕈᒪᓗᐊᒧᑦ 

ᓇᓗᓇᐃᔭᑦᑎᐊᖅᓯᒪᔪᒥᑦ ᑎᑎᕋᖅᓯᒪᔪᒥᑦ 

ᑕᑯᔪᒪᓗᐊᒧᑦ. ᑕᐃᒪ $700,000-ᓚᖅᑰᖅᑲᐅᔪᖓ. 

$700,000-ᓚᖅᑲᐅᒐᒪ ᑕᒪᒃᑯᓄᖓ ᐊᖏᔫᑎᓄᑦ 

ᓴᓇᔭᐅᖃᑦᑕᕐᓂᐊᖅᑐᓄᑦ ᑐᕌᖓᓗᐊᖅᑐᖅ. 

 

ᑖᒃᑯᐊ ᒪᑯᓄᖓᓖᓛᒃ, ᐅᖃᖅᑲᐅᑎᓪᓗᖓ, 

ᐃᑭᐊᔅᓴᐅᑎᓄᑦ, ᐅᖅᑰᓴᐅᑎᓄᑦ, ᑕᒪᐅᖓᓗ 

ᐊᓯᖏᓐᓄᑦ ᓴᓇᐅᔭᐅᑲᐅᑎᒋᒋᐊᖃᖅᑐᓄᑦ, 

ᐊᖏᓂᖅᓴᓄᑦ ᑕᒪᒃᑯᓄᖓ ᑐᕌᖓᔪᖅ. ᓄᓇᕗᑦᓕᒫᒧ 

ᑲᑎᑦᑐᒍᐃᓛᒃ ᑕᒫᓂ ᓇᓗᓇᐃᔭᕈᓐᓇᖅᑐᖓ $5 

ᒥᓕᐊᓐ ᖃᓂᒋᔮᓂ ᑕᒫᓂ ᓄᓇᕗᑦᓕᒫᒧᑦ ᑖᓐᓇ 

ᑐᕌᖓᔪᖅ. ᑕᒪᒃᑯᐊ on-going life cycle-

ᓂᕋᖅᑕᕗᑦ ᑕᒫᓂ 2014-15-ᒥᑦ. ᑐᑭᓯᓇᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᐊᕕᕐᓇᖅᑐᒻᒪᕆᓐᓂᒃ ᖃᐅᔨᓯᒪᕕᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᑯᐊᓗᐊ ᖃᐅᔨᓯᒪᔭᕗᓪᓕ; ᐅᖅᑰᓴᐅᑏᑦ  

ᓲᕐᓗ Boiler’s-ᖑᓂᕋᖅᐸᓕᖅᑕᕗᑦ ᑕᒪᒃᑯᐊ ᑕᕝᕙ 

ᐊᓯᔾᔨᕆᐊᖃᓪᓚᕆᓐᓂᖏᓐᓂᒃ, ᑕᒪᒃᑯᐊ 

ᓯᕗᓪᓕᐅᑎᑕᒃᓴᕆᔭᕗᑦ. ᑖᒃᑯᐊᓗᐊᖅ 

ᐅᔾᔨᕐᓇᓗᐊᓚᐅᕐᒪᑕ ᐊᓯᔾᔨᕆᐊᖃᖅᑐᐃᑦ boiler’s-

ᖑᔪᐃᑦ ᐃᓕᓐᓂᐊᕐᕕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᑖᓂᑦ ᐃᓕᓯᓯᒪᓕᖅᐱᓰ, ᐲᖅᓯᓗᓯ 

ᓄᑕᐅᓐᖏᑦᑐᓂᑦ? ᐅᕝᕙᓘᓐᓃᑦ 

ᐃᓱᒫᓗᓐᓇᖅᑐᖅᑕᖃᖅᐸᓪᓕᐊᕙ 

ᑭᐊᔅᓴᐅᑎᒋᔭᐅᔪᓂᑦ ᐃᓕᓐᓂᐊᕐᕕᓐᓂ ᓇᓂᑐᐃᓐᓇᖅ 

ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᖓᑦ ᐅᖃᓚᐅᖅᑎᓪᓗᖓᐃᓛᒃ ᑕᒪᒃᑯᐊ 

ᐃᓕᓐᓂᐊᕐᕖᑦ, ᐃᓕᓐᓂᐊᖅᑐᖁᑎᕗᓪᓗ 

ᐊᑦᑕᕐᓇᖅᑕᐃᓕᓂᕐᒧᑦ ᐱᒻᒪᕆᒋᒐᑦᑎᒍ ᑕᒪᓐᓇ 

ᐊᑦᑕᕐᓇᖅᑕᐃᓕᓂᖅ ᐊᒻᒪ ᑖᓐᓇ ᐃᓚᒋᓪᓚᕆᒻᒪᒍ. 

ᑕᐃᒪ ᑖᒃᑯᐊ ᓴᓇᖃᑎᒋᑦᑎᐊᖃᑦᑕᖅᑕᕗᑦ 

ᓄᓇᓕᓐᓂ ᒐᕙᒪᓕᕆᔩᑦ. ᑕᒪᒃᑯᐊ ᐅᖅᑰᓴᐅᑏᑦ 

ᐱᔾᔪᑎᒋᓗᐊᖅᑐᒋᑦ, ᐅᕝᕙᓘᓐᓃᑦ generator’s. 

ᑕᐃᒪ ᐋᖅᑭᔅᓯᒪᒐᑦᑕ ᐅᑭᐅᖑᓂᐊᖅᑐᓂᑦ 

ᐱᖓᓲᔪᓂᑦ, ᑕᒫᓂ ᐊᑭᖃᕋᔭᖅᑐᔅᓴᐅᔪᖅ ᐃᒻᒪᖄ 

$500,000, ᐊᒻᒪ ᑖᒃᑯᐊ ᐅᖅᑰᓴᐅᑏᑦ 

ᐊᓯᔾᔨᖅᑕᐅᒋᐊᖃᕐᓂᖏᓐᓂᑦ ᑕᒫᓂ 

ᐊᑭᖃᕋᔭᖅᑐᓴᐅᒻᒥᒻᒪᑦ $350,000.  

 

ᓲᕐᓗ ᐃᒻᒪᖄ ᐊᕕᒃᑐᐊᕐᔪᒃᑯᒃᑭᑦ ᑖᒃᑯᐊ 

ᖃᐅᔨᒪᓂᐊᕐᒪᑕ ᓄᓇᕗᑦᒥᐅᑕᐃᑦ, ᑕᐃᒪ 

ᕿᑎᕐᒥᐅᓂᑦ ᓲᕐᓗ ᑕᐃᑲᓂ ᖁᕐᓗᑦᑑᖅ ᑖᓐᓇ 

ᐊᐅᓚᐅᑎᖓ ᐊᓯᔾᔨᕆᐊᖃᓚᐅᖅᑐᖅ, ᐊᒻᒪ ᒫᓐᓇᓵᖅ 

ᐊᓯᔾᔨᖅᑕᐅᓵᓚᐅᖅᑐᖅ. ᑭᕙᓪᓕᕐᒥ ᑕᐃᑲᓂ 

ᐅᖅᑰᓴᐅᑎᖓᑦᑕᐅᖅ, ᑲᖏᖅᖠᓂᕐᒥᑦ ᑖᓐᓇ 

ᐊᓯᔾᔨᖅᑕᐅᒋᐊᓕᒃ, ᐊᕐᕕᐊᓂᓗ 

ᐊᐅᓚᐅᑎᑖᕆᐊᖃᖅᑐᑦ, ᓴᓪᓕᓂᑦ ᑖᒃᑯᐊᑦᑕᐅᖅ 

ᓄᑖᒥᒃ ᐊᐅᓚᐅᑎᓂᑦ ᐱᑖᕆᐊᖃᖅᑐᑦ. ᕿᑭᖅᑕᓂ 

ᑕᒫᓂ ᐅᑯᐊᖑᓗᐊᖅᑐᐃᑦ; ᐅᓛᔪ ᐃᓕᓐᓂᐊᕐᕕᖓᑕ 

generator-ᑖᕆᐊᓕᒃ, ᖁᓗᐊᑦ ᐃᓕᓐᓂᐊᕐᕕᖓ. 

ᑖᓐᓇᑦᑕᐅᖅ generator-ᑖᕆᐊᖃᖅᑐᖅ, 

ᐃᓄᒃᑎᑐᓄᑯᐊ ᐊᑎᖃᑦᑎᐊᖅᑐᒃᓴᐅᔫᒐᓗᐊᑦ 

generators. ᓇᑦᓯᕕᒃ ᐃᓕᓐᓂᐊᕐᕕᖓᑦᑕᐅᖅ 

ᑖᒃᑯᐊ ᓴᓐᖐᓛᖑᖕᒪᒡᒎᖅ generators-ᓂᒃ ᑕᒫᓂ  



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑖᓗᖕᓂ, ᑕᐃᒪᓕ ᑖᓐᓇ 

ᐊᓯᔾᔨᕆᐊᖃᕋᔭᖅᑐᒃᓴᐅᖕᒥᔪᖅ. ᖃᖅᑲᓕᒃ 

ᐃᓕᓐᓂᐊᕐᕕᖓ generator-ᑖᕆᐊᓕᒃ ᐊᒻᓴᓗ 

ᐅᒥᖕᒪᐅᑉ ᐃᓕᓐᓂᐊᕐᕕᖓ ᑖᒃᑯᐊ 

ᐊᓯᔾᔨᕆᐊᖃᖅᑐᐃᑦ. ᐃᓅᔭᐅᑉ ᐃᓗᓐᓂᐊᕐᕕᖓ 

ᒪᕐᕉᖕᓂᒃ boiler-ᓂᒃ ᐅᖅᑰᓴᐅᑎᓂᒃ 

ᐱᑕᖃᕆᐊᖃᕐᓂᐊᖅᑐᑦ ᐊᒻᒪ ᑖᒃᑯᐊ ᐊᓯᖏᑦᑕᐅᖅ 

ᓄᑖᓐᖑᖅᑕᐅᔾᔫᒥᒋᐊᖃᕐᓂᐊᖅᑐᐃᑦ, 

ᓄᑕᐅᓐᖏᐸᓗᖕᒪ. ᐊᒻᒪᓗ ᐅᒥᖕᒪᐅᑉ 

ᐃᓕᓐᓂᐊᕐᕕᖓᓗᑦᑕᐅᖅ ᐅᖅᑰᓴᐅᑎᖏᑦ 

ᐊᓯᔾᔨᕆᐊᖃᕐᓂᐊᖅᑐᑦ. ᐊᒻᒪ ᓵᒻ ᐳᓪᓚᐅᑉ 

ᐃᓕᓐᓂᐊᕐᕕᖓ ᑖᓐᓇᑦᑕᐅᖅ ᐅᖅᑯᓵᐅᑎᖏᑦ 

ᑕᐅᑐᒃᓯᒪᓯᒪᓕᖅᑕᕗᑦ. 

 

ᑖᒃᑯᐊ ᑕᒡᕙ ᓇᓗᓇᐃᔭᕈᓐᓇᖅᑕᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᖁᐊᓴ. 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᖓ ᕿᒥᕐᕈᓇᖕᓂᖅ ᑖᒃᑯᐊ ᖃᐅᔨᓴᕇᕋᑖᖅᑕᓯ 

ᐃᓕᓐᓂᐊᕐᕕᐅᑉ ᐃᓗᐊᓂ ᐅᖃᐅᓯᖃᖅᑲᐅᖕᒪᑕ 

ᐃᓗᓯᕐᓗᒃᑐᓂᒃ ᐃᓕᓴᐃᖃᑦᑐᕐᓂᐅᑉ ᒥᒃᓵᓄᑦ. 

ᑕᐃᒃᑯᐊ ᐃᓗᓐᓂᐊᕐᕕᓕᒫᑦᑎᐊᑦ ᑕᒪᒃᑯᐊ 

ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᐃᓗᓯᕐᓗᒃᑐᓄᑦ ᐊᑐᖅᑕᐅᔪᓐᓇᕆᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᕐᒥᐅᓐᖏᑦᑐᖅ. ᐃᒻᒪᖄ ᐃᓚᖏᑦ 

ᐱᓕᕆᖃᑦᑕᖅᓯᒪᓕᕋᓗᐊᖅᑐᒍᑦ ᒪᑯᐊ ramps, 

ᒪᑯᐊ ᐃᑲᔪᖅᑕᐅᓂᖅᓴᐅᔭᕆᐊᖃᖅᑐᑯᓗᖕᓄᑦ 

ᑐᕌᖓᓗᐊᖅᑐᓄᑦ ᐃᓚᐃᓐᓇᖏᑦ ᑕᐃᒪ 

ᐋᖅᑭᒋᐊᖄᕐᔪᒃᑑᒐᓗᐊᑦ ᓱᓕ ᑕᒪᒃᑯᐊ ᐃᒻᒪᖄ 

ᓯᕕᖓᔪᑦ, ᑕᒪᒃᑯᐊ ᒪᔪᕈᑕᐅᕙᒃᑐᐃᑦ ᑕᒪᒃᑯᓄᖓ 

ᐱᓱᒍᓐᓇᓗᐊᓐᖏᓐᓂᖅᓴᑯᓗᖕᓄᑦ. 

 

ᑕᐃᒪ ᐃᓚᖏᑦ ᖃᐅᔨᓴᖅᑎᓪᓗᑕᐃᓛᒃ 

ᐅᑯᐊᖑᒃᑲᓐᓂᓚᐅᕐᒥᔪᐃᑦ ᓲᓗ school railings 

ᒪᓕᒐᖅ ᒪᓕᒡᓗᒍ ᒪᓕᓗᐊᓐᖏᑦᑐᕕᓃᑦ  

ᑕᒪᒃᑯᐊᖑᖕᒪᑕ, ᑕᒪᒃᑯᐊᓗ ᐊᓇᕐᕖᑦ 

ᐊᒡᕕᐊᕈᑎᖃᕆᐊᖃᓗᐊᓐᖏᓐᓂᖏᓐᓂᒃ 

ᐅᖃᐅᓯᕆᖅᑲᐅᔭᕋᑦᑕᐊᖅ ᑕᒪᓐᓇ school ramps. 

ᐊᒻᒪ ᑕᒪᒃᑯᐊ ᐊᐳᑕᐃᔭᒐᕐᓂᕐᔫᒥᔪᓐᓃᒋᐊᖃᕐᒪᑦ. 

 

ᑕᒪᓐᓇ ᑖᒃᑯᐊ ᒫᓐᓇ ᓇᓕᐊᒃ 

ᐱᓕᕆᔭᐅᒃᑲᓐᓂᕆᐊᖃᕐᒃᓂᐊᕐᓂᖏᓐᓂᒃ 

ᓇᓗᓇᐃᔭᓵᖅᐸᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ. ᐊᖕᓇᑲᖅ. 
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑐᐃᕆᐊᕈᑎᖕᓂ ᐅᖃᐅᓯᖃᖅᑲᐅᖕᒥᒐᕙᑦ 

ᑕᐃᒃᑯᓂᖓ ᓄᐊᑦᑎᓂᕐᓄᑦ ᑐᓴᒐᒃᓴᓂᒃ 

ᕼᐋᒻᓚᒃᑯᓐᓂᑦ ᓄᓇᓕᖕᓂᓐᖓᖅᑐᓂᒃ. 

ᓴᓇᔾᔪᑕᐅᓂᐊᕐᒪᑕ ᐸᕐᓇᐅᑎᒋᓂᐊᖅᑕᔅᓯᓐᓂ 

ᐊᑭᑐᔪᖅᑐᕈᑎᒃᓴᓯ ᓯᕗᓪᓕᐊᔾᔭᐅᓯᒪᓂᕆᔭᖓᓂ. 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᓄᐊᑦᑎᓂᖅ 

ᓄᐊᑦᑎᖃᑦᑕᖅᐱᓯ ᖃᓄᐃᓕᐅᖅᖢᓯ? 

ᐅᓂᒃᑳᕈᓐᓇᖅᐱᑦ? ᖃᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖕᓇᑲᖅ. ᐊᖓᔪᖅᑳᖅ 

ᖁᐊᓴ, ᐅᓂᒃᑲᐅᑎᒎᓚᐅᕐᒥᑎᒍᑦ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᓄᓇᓕᖕᓂ ᒐᕙᒪᓕᕆᔨᐅᔪᐃᑦ ᑖᒃᑯᐊ ᑕᒡᕙ 

ᓴᓇᖃᑎᒋᑦᑎᐊᖃᑦᑕᕋᑦᑎᒍᑦ ᓴᓇᖃᑎᒋᖃᑦᑕᖅᑕᕗᑦ 

ᑕᒪᒃᑯᓂᖓ ᖃᐅᔨᒋᐊᖅᑐᒃᑲᓐᓂᖅᖢᑕ. ᑖᒃᑯᐊ 

ᐱᖃᑎᒋᓪᓗᑎᒍᑦ ᓄᓇᓕᖕᓄᓐᖓᐅᖃᑦᑕᖅᑐᒍᑦ. 

ᑖᒃᑯᓂᖓ ᑲᑎᖃᑎᖃᕆᐊᖅᑐᖅᖢᑕ, 

ᕼᐋᒪᓚᒃᑯᓐᓂᒡᓗᓐᓃᑦ ᐅᕝᕙᓗᓐᓃᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ. ᑖᒃᑯᐊ 

ᓴᓇᖃᑎᒋᓪᓗᑎᒍᑦ ᐱᖃᑎᒋᓪᓗᑎᒍᑦ. 
 

ᑕᐃᒪ ᑖᒃᑯᐊ ᓄᓇᓕᖏᓂ ᐃᓕᓐᓂᐊᖅᑐᓕᕆᔩᑦ 

ᐃᓕᓐᓂᐊᕐᕕᒃᓴᐃᓪᓕ ᒥᒃᓵᓄᑦ, ᑖᒃᑯᐊ ᑕᒡᕙ 

ᖃᐅᔨᒪᔨᒋᖃᑦᑕᒻᒪᕆᒃᑲᑦᑎᒍᑦ ᑕᐃᑲᓐᖓᓕᒫᖅ 

ᑕᐃᑲᓐᖓᑦ ᐱᒋᐊᓕᓵᑐᖃᕌᖓᑦᑕ ᓲᕐᓗ 

ᐃᓕᓐᐊᕐᕕᒃᑖᕆᐊᖃᕐᓂᖅᐸᓪᓗᓐᓃᑦ. 

ᐱᒋᐊᓕᓵᕐᓂᑦᑎᓐᓂ ᑖᒃᑯᐊ 

ᐃᓚᐅᓪᓚᕆᖃᑦᑕᖅᑐᐃᑦ. ᑖᒃᑯᐊ 

ᓅᑦᑎᒋᐊᕈᑎᒃᑯᑦᑕᐅᖅ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᓴᖅᑭᑎᑦᑎᖃᑦᑕᕆᐊᖃᕐᒪᑕ 

ᓇᓗᓇᐃᔭᑦᑎᐊᖅᓯᒪᓗᑎᒡᓗ ᐃᓂᒃᓴᖓᓂᒃ 

ᖃᓄᐃᓕᓕᖅᐸᑦ ᐊᑲᐅᓂᖅᓴᐅᖕᒪᖔᑦ ᐊᒡᓛᑦ ᑖᒃᑯᐊ 

ᐅᖃᕈᓐᓇᖅᑐᖓ ᐃᓕᓐᓂᐊᖅᑐᓕᕆᔩᑦ ᑲᑎᒪᔩᖏᑦ 

ᖃᓄᖅ ᑲᓚᖃᕐᓂᐊᕐᒪᖔᑦ ᐅᖃᖃᑦᑕᕈᓐᓇᖅᑐᐃᑦ 

ᐅᕙᑦᑎᓐᓄᑦ. ᐃᓚᐃᓐᓇᖏᓐᓂᑦ ᐅᖃᕋᓗᐊᖅᑐᖓ 

ᑭᓯᐊᓂ ᑕᒪᔾᔭ ᐊᑐᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᐅᖃᐅᓯᖃᕈᒪᒐᒪ ᒪᑐᐃᕆᐊᕈᑎᓐᓂᑦ 

ᐅᖃᐅᓯᖃᖅᑲᐅᒐᕕᑦ ᕙᓯᖃᖅᑎᑦᑎᓂᕐᒧᑦ. 

ᑐᒃᓯᕋᓚᐅᕋᔅᓯᒎᖅ ᕙᓯᖃᖅᑎᑦᑎᓂᕐᒥᑦ 

ᐃᓕᓐᓂᐊᕐᕕᓐᓂᑦ, ᐃᓕᔅᓯ ᕙᓯᑖᕐᓂᕋᔅᓯ 

ᐅᓯᑲᖅᑕᐅᑎᒥᑦ ᑕᓗᕐᔪᐊᕐᒥ, ᓴᓂᕋᔭᒃ, ᑲᖏᖅᑐᒑᐱᒃ. 

 

ᐃᖃᓗᓐᓂ ᓇᒻᒥᓂᖃᖅᑐᖅ ᑖᓐᓇ ᐅᓯᑲᖅᑕᖃᑦᑕᕐᒪᑦ 

ᐃᓕᓐᓂᐊᕐᕕᓐᓄᑦ, ᐃᖃᓗᐃᑦ ᑖᓐᓇᑐᐊᖅ ᑕᐃᒪᓐᓇ 

ᓇᒻᒥᓂᖃᖅᑐᓄᑦ ᐅᓯᑲᖅᑕᖅᑎᖃᕐᕕᐅᕚ 

ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓄᓇᓖᑦ ᐊᔾᔨᒌᓐᖏᑦᑑᑕᐅᒻᒪᑕ, 

ᐊᔾᔨᒌᓐᖏᑦᑐᒥᑦ ᕙᓯᒥᑦ ᖃᓄᖅ ᐊᐅᓚᑕᐅᒻᒪᖔᑕ 

ᐱᒻᒪᑕ. ᐃᖃᓗᐃᑦ ᑕᐃᒪᓐᓇᐃᑦᑕᖅᐳᖅ, ᐃᓚᖏᑦ 

ᓄᓇᓕᑦ DEA-ᑯᓐᓂᑦ ᑳᓐᑐᕌᑎᑦᑎᖃᑦᑕᖅᑕᖅᐳᑦ, 

ᐃᓚᖏᑦ ᕼᐋᒻᓚᒃᑯᓐᓂᑦ ᐊᐅᓚᑎᑦᑎᖃᑦᑕᖦᖤᖅᐳᑦ 

ᐊᔾᔨᒌᖃᑦᑕᖏᑦᑐᐃᑦ, ᐃᖃᓗᓐᓂ ᑖᒃᑯᐊᑐᐊᑦ 

ᑕᐃᒪᓐᓇᐃᑦᑑᖏᒻᒥᔪᐃᑦ ᖃᐅᔨᒪᓂᐊᖅᐳᒍᑦ. ᓲᕐᓗ 

ᐃᒻᒪᖃ ᑲᖏᖅᖠᓂᖅᑕᐅᖅ ᑕᐃᒪ 

ᖃᐅᔨᒪᔭᑐᐊᕆᒐᒃᑯ ᒫᓐᓇᒧᑦ ᑎᑭᑦᑐᒍ. 

 

ᓲᕐᓗ ᐃᓪᓗᓕᒃ ᓄᓇᓕᒃ ᕼᐋᒻᓚᖁᑎᖏᓐᓂ ᑖᓐᓇ 

ᑳᓐᑐᕌᑦᑕᐅᓯᒪᖦᖤᖅᐳᑦ, ᐸᓐᓂᖅᑑᖅ ᕿᔪᒃ 

construction limited-ᒥᑦ ᑖᓐᓇ 

ᐊᐅᓚᑕᐅᖦᖤᖅᐳᖅ, ᓲᕐᓗ ᒥᑦᑎᒪᑕᓕᒃ ᑐᓄᓂᖅ 

ᓴᐅᓂᖅ ᑯᐊᐸᒃᑯᖏᓐᓂᑦ ᑖᓐᓇ ᕙᓯᖓ 

ᐊᐅᓚᑕᐅᖦᖤᖅᐳᖅ, ᐊᔾᔨᒌᓐᖏᑦᑑᑎᐅᖃᑦᑕᕐᒪᑕ 

ᐅᕙᓂ ᐃᖃᓗᓐᓂᑐᐊᖅ ᑕᐃᒪᓐᓇᐃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒋᑦ ᓄᑖᑦ ᕙᓰᑦ ᑕᓗᕐᔪᐊᖅ, ᓴᓂᕋᔭ,  

ᑲᖏᖅᑐᒑᐱᓪᓗ ᑭᒃᑯᓐᓄᑦ ᐅᑯᐊ ᐱᒋᔭᐅᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᑦ ᐱᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᑕᐃᒃᑯᐊ ᓇᒻᒥᓂᖅ 

ᐊᑐᖅᑐᐊᕌᖓᑕ ᕙᓯᓂᒃ ᓄᓇᓯᐅᑎᑯᑖᓂᒃ ᓇᒻᒥᓂᖅ 

ᕙᓯᖃᖅᑎᑦᑎᔪᓐᓇᖅᐹᑦ ᐅᕝᕙᓗᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᕙᓯᖃᖅᑎᑕᐅᖃᑦᑕᖅᐹᑦ 

ᐅᕝᕙᓗᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᕙᓯᖃᖅᑎᑕᐊᖃᑦᑕᖅᐹᑦ ᓄᓇᓯᐅᒻᒥᑦ 

ᐅᓯᑲᖅᑕᐅᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᓇᒻᒥᓂᖅ ᕙᓯᖃᖅᑎᑦᑎᖃᑦᑕᕆᐊᓖᑦ 

ᓇᒻᒥᓂᖃᖅᑐᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᓚᐅᕐᓕ ᑕᐃᒃᑯᐊ ᑕᓗᕐᔪᐊᖅ, 

ᓴᓂᕋᔭ, ᑲᖏᖅᑐᒑᐱᒻᒧᓪᓗ ᓂᐅᕕᖅᑕᐅᔪᑦ 

ᓇᒻᒥᓂᖃᖅᑐᓄᑦ ᕙᓯᖃᖅᑎᑕᐅᓐᖏᒻᒪᑕ ᑖᒃᑯᐊ 

ᓄᓇᓕᐅᔪᑦ ᒐᕙᒪᒃᑯᑦ ᕙᓯᖃᖅᑎᑦᑎᖃᑦᑕᖅᐹᑦ  

ᓇᒻᒥᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒥᒃ ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᓇᓖᑦ ᓇᒻᒥᓂᖅ ᑐᒃᓯᕋᖅᐸᒻᒪᑕ, ᑖᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑐᒃᓯᕋᖅᐸᒻᒪᑕ ᐊᒻᒪᓗ ᓲᖃᐃᒻᒪᑦᑕᐅᖅ 

ᐃᓂᒃᓴᖃᑦᑎᐊᕐᓗᓂ, ᐊᖁᑎᖃᑦᑎᐊᕐᓗᓂᓗ 

ᑲᒪᒋᔭᐅᔪᓐᓇᑦᑎᐊᕐᓗᓂᓗ ᒪᑯᐊᖑᕙᒻᒪᑕ 

ᑭᒃᑯᑐᐃᓐᓇᐃᑦ ᕙᓯᑖᑲᐅᑎᒋᔪᓐᓇᖏᒻᒥᔪᑦ ᑭᓯᐊᓂ 

ᑖᒃᑯᐊ ᐅᖃᓵᖅᑕᒃᑲ ᐊᑐᖅᑕᐅᑦᑎᐊᕈᓐᓇᕐᓂᐊᕈᑎᒃ.  

 

ᑖᓐᓇ ᐊᐱᖅᑯᑎᒋᔭᐃᑦ ᒥᒃᓵᓄᑦ ᐃᓚᖓᒍᑦ DEA-

ᑯᓐᓂᑦ ᓲᕐᓗ ᑎᑭᓴᖅᑕᐅᒍᓂ ᑖᒃᑯᓇᓐᖓᑦ 

ᐊᐅᓚᑕᐅᒻᒪᕆᒍᓐᓇᖏᒃᑯᓂ ᐊᓯᖏᓐᓄᑦ 

ᑳᓐᑐᕌᑦᑕᐅᔪᓐᓇᕐᒪᑦ. ᐃᓛᓐᓂᒃ ᐊᔾᔨᒌᖃᑦᑕᖏᒻᒪᑕ 

ᓄᓇᓕᓐᓂᑦ, ᑕᐃᒪᓐᓇ. ᖃᓄᑭᐊᖅ 

ᐊᐱᖅᑯᑎᒋᔭᐃᓪᓗ ᑭᐅᑦᑎᐊᕋᓗᐊᖅᐸᕋ. ᓲᕐᓗ 

ᑲᖏᖅᑐᒑᐱᒻᒥ ᓄᓇᓕᓐᓂ ᑖᓐᓇ ᐊᐅᓚᑕᐅᒻᒪᑦ 

ᕼᐊᒻᒪᓚᒃᑯᖏᓐᓂ ᑳᓐᑐᕌᒋᔭᐅᒻᒪᑦ. ᓴᓂᕋᔭᒃ 

ᑕᐃᒪᓐᓇ ᒫᓐᓇ ᑕᕝᕙ 

ᖃᓄᐃᓕᖓᓪᓚᕆᓐᓂᐊᕐᒪᖔᖅ ᓱᓕ ᐅᑕᖅᑭᔭᕗᑦ 

ᑭᒃᑯᓐᓂ4 ᐊᐅᓚᑕᐅᓪᓚᕆᓐᓂᐊᕐᒪᖔᖅ 

ᑕᐃᒪᓐᓇᐃᓕᖓᔪᖅ. 

 

ᑭᓯᐊᓂ ᖃᐅᔨᒪᓂᐊᖅᐳᒍᑦ ᑖᒃᑯᐊᓕᒫᑦ ᐹᓯᖑᔪᐃᑦ 

ᐃᒻᒪᖃ ᖃᓪᓗᓈᑎᑐᑦ GN Assets-ᖑᒻᒪᑕ 

ᑕᐃᒪᓐᓇ ᑐᑭᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᓂᐅᕕᖅᖢᓂ Bus-

ᓂ ᐊᑭᑐᔪᐋᓘᒻᒪᑕ ᐊᑭᑐᔪᕐᔪᐊᓂᓪᓗ ᑮᓇᐅᔭᓂᒃ 

ᓇᒻᒥᓂᓕᓐᓄᑦ ᒥᑭᑦᑑᓪᓗᓂ 

ᐱᔨᑦᑎᕈᑎᖃᑦᑕᕋᔭᖅᑐᖅ. ᑖᓐᓇ ᓇᒻᒥᓂᖃᖅᑐᖅ 

ᑕᐃᒪᓐᓇ ᐹᓯᖃᖅᑎᑦᑎᖃᖅᑐᖅ ᐊᓯᐊᓐᓂᒃ 

ᐹᓯᑖᒃᑲᓐᓂᕆᐊᖃᕈᓂ ᐹᓯᑭᔅᓴᓗᐊᕈᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖓ ᐊᐱᖅᓱᕈᓐᓇᖅᐹ  

ᓄᓇᓕᖅᐳᑦ ᐹᓯᑖᒃᑲᓐᓂᕆᐊᖃᕐᒪᑦ ᓇᒻᒥᓂᖃᖅᑐᓄᑦ  

ᐊᑐᖅᑕᐅᔪᓐᓇᓂᐊᕐᒪᑦ ᐹᓯᖃᖅᑎᑦᑎᓗᑎᑦ? 

ᑕᐃᒪᑦᑐᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ ᑖᓐᓇ. 

ᑕᐃᒪ ᑕᐃᒪᐃᓛᒃ ᑖᒃᑯᐊ ᐅᖃᖅᑲᐅᑎᓪᓗᖓ 

ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᐃᒪ 

ᑐᒃᓯᕋᖃᑦᑕᕈᓐᓇᕐᒪᑕ ᖃᖓᑐᐃᓐᓇᖅ. ᓲᕐᓗ 

ᑐᒃᓯᕋᒃᑲᓐᓂᕈᓐᓇᖅᑐᐃᑦ ᐅᕙᑦᑎᓐᓄᑦ 

ᖃᖓᑐᐃᓐᓇᖅ ᐹᓯᑖᒃᑲᓐᓂᕆᐊᖃᓕᖅᐳᒍᑦ 

ᐃᒪᓐᓇᐃᑦᑐᒥᒃ ᑐᒃᓯᕋᕐᓗᑎᑦ ᐱᔪᓐᓇᖅᑑᒐᓗᐊᑦ. 

ᑕᐃᒪ ᐅᖃᐅᓯᕆᐊᕐᔪᖅᑲᐅᔪᐃᑦ ᑕᒫᓂ ᐹᓯᖑᔪᐃᑦ 

ᐊᔾᔨᒌᓐᖏᑦᑐᓂᑦ ᐊᑭᖃᖃᑦᑕᕐᒪᑕ ᐊᖏᓂᖏᓪᓗ 

ᒪᓕᒃᖢᒋᑦ ᐃᓚᖏᑦ 42-ᓂᒃ ᐃᒃᓯᕙᐅᑕᖃᖅᑐᐃᑦ, 

ᐃᓚᖏᑦ 72-ᓂᒃ ᐃᒃᓯᕙᐅᑕᖃᖅᖢᑎᑦ. ᑕᐃᒪ ᓲᕐᓗ 

ᖃᒪᓂᑦᑐᐊᖅ ᐊᔾᔨᓯᓐᖑᐊᑐᐃᓐᓇᕐᓗᒍ ᑕᐃᒪ ᒫᓐᓇ 

ᑐᒃᓯᕋᒃᑲᓐᓂᓚᐅᕐᒪᑕ ᐹᓯᒥᒃ ᒫᓐᓇ ᑖᓐᓇ 

ᕿᒥᕐᕈᐊᕋᓱᑦᑕᕗᑦ ᖃᓄᖅᑑᕋᓱᒻᒪᕆᑦᑕᕗᑦ. 

 

ᐊᒻᒪᓗ ᖃᐅᔨᒪᓂᐊᕆᕗᒍᑦᑕᐅᖅ ᐱᔾᔪᑎᐅᖃᑦᑕᒥᒻᒪᑦ 

ᖃᓄᖅ ᐹᓯᑖᕈᓐᓇᕐᒪᖔᑕ ᓄᓇᓖᑦ. ᑖᒃᑯᐊ 

ᐃᓕᓐᓂᐊᖅᑐᑦ ᐊᒥᓲᓂᖏᑦ ᒪᓕᓪᓗᒋᑦᑕᐅᖅ. 

(ᑐᓵᔨᑎᒎᓕᖅᑐᖅ) ᐊᔾᔨᒌᓐᖏᑦᑐᑦ 

ᐱᔾᔪᑎᐅᖃᑦᑕᖅᑐᑦ ᑕᒪᒃᑯᐊ ᓄᓇᓖᑦ 

ᐹᓯᑖᖃᑦᑕᕐᒪᑕ ᐅᕝᕙᓘᓐᓃᑦ 

ᑐᒃᓯᕋᐅᑎᓕᐅᕈᓐᓇᖅᑐᑦ. ᒪᓕᒐᖃᖅᑐᑦ 

ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔭᕆᐊᓕᓐᓂᒃ 

ᐹᓯᑖᒃᑲᓂᕐᓂᐊᖅᑎᓪᓗᒋᑦ. ᓴᖅᑭᔮᑦᑎᐊᖅᖢᑎᓪᓗ 

ᐊᔾᔨᒌᑎᑕᐅᓪᓗᑎᓪᓗ ᓄᓇᕗᒻᒥ ᑖᒃᑯᐊ ᒪᓕᒐᖏᑦ. 

ᐊᔾᔨᒌᓐᖏᑦᑐᓂᓪᓗ ᐱᔾᔪᑎᖃᐅᖅᖢᑎᑦ 

ᐅᖃᖅᑲᐅᒐᑦᑕ ᐃᓕᓐᓂᐊᖅᑏᑦ ᐅᓄᕐᓂᕆᔭᖏᑦ ᐊᒻᒪ 

ᓱᕋᔅᓯᒪᔪᑦ ᐊᒻᒪ ᐃᓂᔅᓴᖃᑦᑎᐊᕐᓗᑎᑦ 

ᐊᑦᑕᓇᐃᔾᔮᖅᓯᒪᑦᑎᐊᕐᓗᑎᓪᓗ ᑕᒪᒃᑯᐊ ᑕᕝᕙ 

ᐱᔾᔪᑎᖏᑦ ᑐᓐᖓᕕᐅᖃᑦᑕᖅᑐᑦ 

ᐃᓱᒪᔅᓴᖅᓯᐅᖃᑦᑕᑎᓪᓗᑕ ᐹᓯᑖᕐᓂᐊᕐᒪᖔᑕ.  

 

ᑕᐃᒪᓕ ᓇᒻᒥᓂᕆᔭᐅᔪᖅ ᑲᒻᐸᓂ ᑳᓐᑐᕌᑕᐅᓯᒪᑉᐸᑦ 

ᐃᖃᓗᓐᓂ ᑕᐃᒪᐃᖃᑦᑕᕋᑦᑕ, ᑕᐃᒪᓕ 

ᐹᓯᑖᒃᑲᓐᓂᕆᐊᖃᖅᐸᑕ ᖄᖓᒍᑦ ᑖᓐᓇ 

ᐃᓱᒪᖅᓱᕋᔭᖅᑐᖅ ᓇᒻᒥᓂᖃᖅᑐᖅ ᓂᐅᕕᕈᒪᒍᓂ 

ᐹᓯᒥᒃ. ᑭᓯᐊᓂᓕ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᒃᑲᓂᖅᐸᑕ 

ᐹᓯᑲᓐᓂᕐᒥᒃ ᐅᓄᖅᓯᒋᐊᕈᓐᓇᖅᑕᕗᑦ ᑮᓇᐅᔭᐃᑦ  

ᑐᓂᖃᑦᑕᖅᑕᕗᑦ. ᑕᒪᔾᔭᒐᓇᐅᕗᑦ 

ᑭᐅᒐᓗᐊᖅᐸᒋᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᐃᒻᒪᓇᒐᓗᒻᒪᑕ ᐃᓚᖏᑦ ᓄᓇᓖᑦ ᑕᐃᒃᑯᐊ 

ᓇᒻᒥᓂᖃᖅᑐᓂᒃ ᓂᐅᕕᖅᖢᑎᑦ ᐹᓯᒥᒃ 

ᐃᓕᓐᓂᐊᖅᑐᓕᕆᔨᖏᑦ ᐱᔪᒪᒻᒪᑕ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ bus-ᒥᒃ ᓇᒻᒥᓂᖅ 

ᑐᓂᖃᑦᑕᖅᐸᐃᑦ ᐹᓯ ᐊᑐᖅᑕᐅᓂᐊᕐᓗᓂ 

ᐃᖃᓗᓐᓂᑦᑕᐅᖅ ᑕᐃᒪᐃᑦᑐᓐᓇᕆᕕᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᖕᓇᑲᖅ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᑕᐃᒪ ᑐᒃᓯᕋᕌᖓᑕ, ᐅᖃᖅᑲᐅᑎᓪᓗᖓ 

ᑕᐃᒪᓐᓇ, ᕿᒥᕐᕈᐊᑲᓐᓂᕈᓐᓇᖅᑕᕗᑦ ᑖᓐᓇ 

ᐊᖏᓪᓕᒋᐊᕈᓐᓇᕐᓗᑎᒍᑦ ᑮᓇᐅᔭᖅ 

ᐊᑐᖅᑕᐅᓂᐊᕈᑎᖓ ᑖᒃᑯᓄᖓ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. 

 

ᑭᓯᐊᓂᓕ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖃᑦᑐᐃᑦ 

ᓲᕐᓗ ᐅᕙᓂ ᐃᖃᓗᓐᓂ. ᐅᕙᒍᑦ 

ᓂᐅᕕᒃᑲᓐᓂᕋᔭᓐᖏᑐᒍᑦ. ᓇᒻᒥᓂᖅ ᑭᓯᐊᓂ 

ᑐᒃᓯᕋᓐᓂᕈᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑖᒃᑯᐊ ᕚᓯᖃᑦᑐᐃᑦ ᓇᒻᒥᓂᖅ ᑭᓯᐊᓂ 

ᓂᐅᕕᖃᑦᑕᕆᐊᖃᓲᑦ, Private Contractors -

ᖑᓂᐊᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᓐᓂᖅᓴᐅᓂᐊᖅᑐᔅᓴᐅᕗᖓ ᑕᒪᑐᓴ ᒥᒃᓵᓄᑦ  

ᐊᐱᖅᑯᑎᖃᒃᑲᓐᓂᕈᒪᒐᒪ, 6-ᒧᐊᓕᖅᑐᓂᓗ. 

 

ᐊᐱᖅᑯᑎᒋᔪᒪᒻᒥᔭᒃᑲ ᐃᖅᑲᓇᐃᔭᖅᑏᑦ 

ᐃᓪᓗᖁᑎᖏᑦ ᐊᑐᖃᑦᑕᖅᑕᖏᑦ. ᑐᓴᐅᒪᒐᑦᑕ 

ᐃᖅᑲᓇᐃᔭᖅᑏᑦ ᐃᓚᖏᓐᓂ ᓄᓇᓕᓐᓂ ᐊᑕᐅᓯᕐᒥᒃ 

ᐃᓪᓗᓃᖃᑦᑕᕆᖃᒻᒪᑕ ᐃᓪᓗᑭᔅᓴᓗᐊᒧᑦ. ᐃᓕᓴᐃᔩᑦ 

ᓄᖅᑲᐸᒃᖣᑎᓪᓗ ᑕᒪᓐᓇ ᐱᔾᔪᑎᒋᓪᓗᒍ. 

 

ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᖃᓄᐃᓕᖓᒻᒪᖔᑦ 

ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᑖᕈᓐᓇᐃᓕᐅᖃᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᓐᓇ ᓴᖅᑭᑲᓐᓂᒥᒻᒪᒍ ᑖᒃᓱᒪ 

ᒪᓕᒐᓕᐅᖅᑎᐅᖃᑎᒪ. ᐄᑦᑎᐊᖅ ᑕᒪᓐᓇ 

ᐃᓪᓗᓕᕆᓂᖅ ᐱᒻᒪᕆᐊᓗᒻᒪᑦ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᒻᒪ ᐄ, ᓲᕐᓗ 

ᐊᔾᔨᓯᓐᖑᐊᕈᓐᓇᖅᑐᖓ ᐊᑕᐅᓯᕐᒥᖃᐃ. 

 

ᑎᑭᕋᔾᔪᐊᓂ ᐊᒻᒪ ᓇᐅᔮᓂ, ᑖᒃᑯᐊ ᒪᕐᕉᓗᐊᒃ ᑕᒫᓂ 

ᐊᕐᕌᒍᒋᔭᑦᑎᓐᓂ ᐅᔾᔨᕆᓯᒪᔭᕗᑦ 

ᐃᓕᓐᓂᐊᕐᓇᖅᓯᓕᕋᓗᐊᖅᑎᓪᓗᒍ ᐃᓕᓴᐃᔨᓂᒃ, 

ᐃᓕᓴᐃᔨᒃᓴᓂᒃ ᐱᑖᕌᓂᒃᑲᓗᐊᖅᑎᓪᓗᑕ 

ᐃᓪᓗᖃᖏᓗᐊᒧᑦ ᑖᓐᓇ 

ᐊᑲᐅᖏᓕᐅᕈᑎᓪᓚᕆᖃᑦᑕᓚᐅᖅᑐᖅ ᑕᒪᒃᑯᓄᖓ 

ᐃᓕᓐᓂᐊᕐᓂᐊᖅᑐᑯᓗᓐᓄᑦ. 

 

ᐊᒪ ᖃᐅᔨᖃᑦᑕᖅᓯᒪᓪᓗᑕᐃᓛᒃ ᑕᒪᒃᑯᐊ ᐃᓕᓴᐃᔩᑦ 

ᐃᓪᓗᕐᔪᐊᕐᓂ ᑲᑎᓐᖓᔪᐃᑦ ᐃᒪᓐᓇ 

ᑲᑎᓐᖓᓇᔭᓐᖑᐊᖏᒃᑲᓗᐊᖅᖅᑎᓪᓗᒋᑦ. 

ᑕᒪᔾᔭᐅᑎᓪᓗᒍ ᑕᐃᒪ ᑖᒃᑯᐊ ᑕᐃᒪ ᓇᒻᒥᓂᕐᓕ 

ᐃᓪᓗᖁᑎᓂᒃ ᐊᐅᓚᔪᓐᓇᖏᓐᓇᑦᑕ. ᑖᒃᑯᐊ ᑕᐃᒪ 

ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ  

ᑯᐊᐳᕇᓴ ᒫᓐᓇ 

ᐅᖃᓪᓚᖃᑎᒋᕙᓪᓕᐊᓕᑕᐃᓐᓇᖅᑕᕗᑦ ᖃᓄᖅ 

ᑕᒪᓐᓇ ᐋᖅᑭᑦᑎᐊᕈᓐᓇᕐᒪᖔᑦ. 

 

ᐱᔾᔪᑎᒋᓪᓗᒍ ᐃᓕᓐᓂᐊᖅᑐᖁᑎᕗᑦ 

ᐊᑦᑐᖅᑕᐅᓗᐊᕆᐊᖃᖏᒻᒪᑕ ᐊᓯᖏᓐᓄᑦ ᒪᑯᓄᖓ 

ᐊᔪᕈᑎᔅᓴᓄᑦ. ᑕᒪᓐᓇᓗᐃᓛᒃ 

ᖃᐅᔨᖃᑦᑕᖅᓯᒪᒻᒥᔭᕗᐃᓛᒃ ᐃᓛᓐᓂᒃ ᐃᓕᓴᐃᔩᒃ 

ᒪᕐᕉᒃ ᖃᐅᔨᒪᖃᑎᒌᖏᕐᔪᐊᖅᖣᑎᒃ 

ᐊᑲᐅᖏᓕᐅᕈᑕᐅᔪᓐᓇᒥᒻᒪᑦ. ᐃᓚᖏᑦ 

ᓄᖅᑲᐸᒃᖣᑎᒃ ᑕᒪᓐᓇ ᐱᔾᔪᑕᐅᓪᓗᓂ. 

 

ᑕᒪᓐᓇ ᖃᐅᔨᒪᑦᑎᐊᓕᕋᑦᑎᒍ ᑕᐃᒪ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᓴᓇᖃᑎᒋᓯᒪᒻᒪᕆᒻᒥᔭᕗᑦ ᐊᒻᒪᓗ ᐄ, ᑕᐃᒪᓐᓇ 

ᐅᖃᖅᑲᐅᔭᕌ ᐃᓪᓗᓕᕆᔨᕐᔪᐊᒃᑯᑦ ᑕᕝᕙ 

ᓴᓇᖃᑎᒋᒐᑦᑎᒍ. 

 

ᐊᔾᔨᓯᓐᖑᐊᑐᐃᓐᓇᕐᒥᓗᖓ, ᐃᓛᒃ 

ᑐᓴᖅᑎᑦᑎᔪᒪᑐᐃᓐᓇᒧᑦ ᓲᕐᓗ ᐃᓕᓴᐃᔨᑐᐃᓐᓇᖅ 

ᐊᖏᔪᖅᑳᒥᓂᒃ ᐃᓪᓗᖃᑎᖃᕈᓐᓇᖅᓯᖃᑦᑕᕐᒪᑦ 

ᐃᓪᓗᑭᔅᓴᓗᐊᒧᑦ, Principal and teacher. 

ᐃᓛᓐᓂᑦ ᑕᕝᕙ ᒪᒥᐊᓇᖅᑑᒐᓗᐊᖅ ᑭᓯᐊᓂ 

ᐊᔪᓐᓇᕐᓂᖓ ᐱᔾᔪᑎᒋᓪᓗᒍ ᐃᓕᓴᐃᔩᒃ ᐱᖃᑖ 

ᐊᕐᓇᖅ, ᐱᖃᑖ ᐊᖑᑎ ᖃᐅᔨᒪᖃᑎᒌᖏᑦᑐᒃ ᑕᕝᕙ 

ᐃᓪᓗᖃᑎᒌᒋᐊᖃᓕᓲ-ᖑᖅᓯᒪᔫᒃ. 

 

ᑕᐃᒪᓐᓇᐃᖃᑦᑕᖅᓯᒪᔪᖅ ᓲ, ᑕᒪᓐᓇ 

ᐱᔾᔪᑎᒋᓗᐊᖅᑐᒍ ᐃᓪᓗᓕᕆᔨᕐᔪᐊᑦ ᑖᒃᑯᐊ ᑕᕝᕙ 

ᓴᓇᖃᑎᒋᓇᓱᐊᖅᑕᕗᑦ ᖃᓄᖅᑑᕋᓱᓪᓚᕆᓕᖅᑕᕗᑦ.  

ᐃᒫᒃ ᓂᕆᐅᑦᑎᐊᖅᑐᖓ ᐋᖅᑭᒃᓯᒪᔪᒥᒃ 

ᑕᑯᓛᕐᓂᐊᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᓕᓪᓗᒍ ᒪᓕᒐᖁᑎᕗᑦ ᓈᓴᐅᑎᓕᒃ 

6(1), ᒫᓐᓇ ᐅᔾᔨᕆᒐᒃᑯ ᐃᓕᓴᕆᓂᐊᖅᖣᒍᓗ 

ᐅᐊᑦᓯ ᐊᒻᒪ ᓇᖏᖅᓯᓂᐊᖅᑐᖓ ᐅᓂᒃᑳᕐᓗᖓᓗ 

ᐅᖃᖅᑎᒧᑦ. 

 

ᒥᓂᔅᑕ ᖁᔭᓐᓇᒦᒃ, ᐊᒻᒪ ᐃᖅᓱᖅᑏᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑎᔪᓐᓇᕈᕕᒋᑦ. 

 

ᑭᖑᓪᓕᕐᒥ ᐱᒋᐊᓕᕐᒥᒍᑦᑕ ᒥᓯᔅ ᐊᖕᓇᑲᖅ 

ᓯᕗᓪᓕᖅᐸᐅᓗᑎᑦ ᐱᕕᖃᖅᑎᑕᐅᔪᒫᖅᐳᑎᑦ 

ᑲᔪᓯᒋᐊᓕᕐᒥᒍᑦᑕ ᖃᐅᑉᐸᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑐ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖃᑖᕐᒪᑕ ᐱᖁᔭᔅᓴᖅ ᓇᐃᓴᐅᓕᒃ 8, 

ᑖᒃᑯᐊ ᐊᑭ ᐊᑭᑐᔫᑎᓄᑦ ᑮᓇᐅᔭᓄᑦ 

ᐊᑐᖅᑕᐅᔪᒪᔾᔪᑎᑦ ᐊᒻᒪᓗ 

ᐱᔭᕇᖅᐹᓪᓕᕐᓂᕋᕈᒪᓪᓗᑕ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᒻᒪᑦ, 

ᐊᐃᑉᐲᔪᖃᖅᐹ? ᒥᔅᑐ ᓴᕕᑲᑖᖅ. ᐱᒋᐊᖅᑎᑕᖅ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒥ 10:30-ᒧᐊᖅᐸᑦ ᑐᒃᑐ 

ᑲᑎᒪᕕᒻᒥ. 



ᓇᒡᒐᔾᔭᐅ, ᐅᑐᐱᕆ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᐃᑦ ᐅᑐᐱᕆ 28-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᐊᐃᑉᐱᓐᖑᕋᓱᓐᓂᖓᓂ, 

ᐅᑐᐱᕆ 28, 2014-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:00ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 27, 2014 



 

 

   

 
 

ᐅᓂᒃᑳᓕᐊᒥᓃᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᐱᓪᓗᒋᑦ 

ᐱᖁᔭᒃᓴᐃᑦ ᐊᓯᖏᓪᓗ ᐱᓕᕆᐊᖑᒋᐊᓖᑦ 
 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
 

ᐅᓂᒃᑳᓕᐊᒥᓂᖅ ᐱᔾᔪᑎᓖᑦ ᕿᒥᕐᕈᔭᐅᓂᖏᓐᓂᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑲᓕᐊᒥᓂᖏᓐᓂᑦ ᓄᓇᕗᑦ 

ᒪᓕᒐᓕᐅᖅᕕᖓᓄᑦ ᐱᓪᓗᒋᑦ 2014ᒥ ᖃᐅᔨᒋᐊᒃᑲᓂᖅᑐᑎᒃ 

ᐅᓂᒃᑲᓕᐊᕆᔪᔭᖏᓐᓂᑦ ᐱᔾᔪᑎᓖᑦ ᒪᒃᑯᑦᑐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑕᐅᕙᑦᑐᓂᒃ ᓄᓇᕗᒥ 
 

ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ 
 

ᐋᓕᐊᒃᓵᑐ ᓴᒻᒧᕐᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᐅᖃᑕᐅᔪᖅ 
 

ᑑᓂ ᐋᖁᐊᖅ, ᒪᓕᒐᓕᐅᖅᑎ 

ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᔫ ᐃᓄᒃ, ᒪᓕᒐᓕᐅᖅᑎ 

ᑕᐃᕕᒃ ᔪᐊᓇᓯ, ᒪᓕᒐᓕᐅᖅᑎ 

ᓯᑏᕝ ᒪᑉᓴᓛᖅ, ᒪᓕᒐᓕᐅᖅᑎ 

ᓯᒥᐊᓐ ᒥᑭᓐᖑᐊᖅ, ᒪᓕᒐᓕᐅᖅᑎ 

ᐋᓚᓐ ᕋᒻᕘᑦ, ᒪᓕᒐᓕᐅᖅᑎ 

ᔫ ᓴᕕᑲᑖᖅ, ᒪᓕᒐᓕᐅᖅᑎ 

ᐊᐃᓴᒃ ᓲᔪᖅ, ᒪᓕᒐᓕᐅᖅᑎ 
 

ᐅᑭᐊᒃᓵᒃᑯᑦ ᑲᑎᒪᓂᖓᓐ 

ᐊᐃᐹᓂ ᑲᑎᒪᓂᖓᓐ ᑎᓴᒪᒋᔭᖓᑕ ᒪᓕᒐᓕᐅᖅᕕᐅᑉ 

ᐊᒃᑑᕝᕙ 2014 

ᐅᖃᖅᑏ, ᐅᐱᒍᓱᑦᑐᖓ ᓴᖅᑮᔪᓐᓇᓕᖅᐳᖓ ᐅᓂᒃᑲᖏᓐᓂᑦ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᐱᓪᓗᒍ ᕿᒥᕐᕈᓂᖓᓐ ᑲᓇᑕᒥ ᑕᒻᒪᖅᓯᒪᔪᖅᓯᐅᑎᐅᑉ 2014ᒥ 

ᖃᐅᔨᒋᐊᒃᑲᓂᖅᑐᑎᒃ ᐅᓂᒃᑳᓕᐊᒥᓂᖏᓐᓂᑦ ᐱᔾᔪᑎᓕᓐᓂᑦ ᒪᒃᑯᑦᑐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓂᒃ ᓄᓇᕗᒥ. 

 

ᐅᖃᖅᑏ ᐃᖅᑲᐅᒪᒐᕕᑦ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᖓ ᒪᓕᒐᓕᐅᖅᕕᒻᒧᓐ ᓴᖅᑭᖅᑕᐅᓚᐅᕐᒪᓐ ᒫᑦᓯ 

18, 2014ᒥ ᐊᒻᒪᓗ ᑭᖑᓂᐊᒍᑦ ᐃᓱᒪᒃᓴᖅᓯᐅᕈᑎᐅᓚᐅᖅᑐᓂ ᑲᑎᒪᔨᕋᓛᖑᔪᓄᑦ ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓚᐅᖅᑐᑦ ᐱᓪᓗᒋᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑲᓕᐊᒥᓂᖏᓐᓂᑦ ᓰᑏᕝᕙ 16 ᐊᒻᒪ 17, 2014ᒥ. ᑖᑯᐊ ᓈᓚᓐᓃᑦ ᒪᑐᐃᖓᓚᐅᖅᑐᑦ ᑭᒃᑯᑐᐃᓐᓇᕐᓄᑦ 

ᐱᕙᓪᓕᐊᔪᓕᕆᔨᓄᓪᓗ ᑕᑯᓐᓈᖅᑕᐅᔪᓐᓇᖅᑐᑎᒃ. ᓈᓚᓐᓃᑦ ᑕᕝᕙᑦᑕᐅᑎᒋ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ 

ᓄᓇᕘᓕᒫᒧᓐ. ᓈᓚᓐᓂᕐᒥ ᐅᖃᐅᓯᒥᓃᑦ ᓇᕿᑦᑕᖅᓯᒪᔪᑦ ᐱᔭᐅᔪᓐᓇᕐᒥᔪᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ 

ᓴᖅᑭᔮᖅᑎᑦᑎᕕᖓᒍᑦ.  

 

ᐅᖃᖅᑏ, ᑲᑎᒪᔨᕋᓛᑦ ᖁᕕᐊᒋᔭᖃᕕᐅᑎᓚᐅᖅᑐᑦ ᑐᓐᖓᓱᑦᑎᑦᑎᒋᐊᔅᓴᖅ ᕌᓂ ᑳᒻᕗᒥᒃ, ᑐᖏᓕᕆᔭᐅᔪᒥᒃ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᒧᓐ, ᐊᒻᒪᓗ ᒥᓯᐊᓪ ᓵᓪᕚᓪ, ᖃᐅᔨᓴᖅᑎᐅᔪᖅ ᑕᒻᒪᖅᓯᒪᔪᖅᓯᐅᑏᑦ ᐊᓪᓚᕝᕕᖓᓃᓐᖔᖅᑐᖅ 

ᓈᓚᑦᑎᑦᑎᓂᑦᑎᓐᓄᑦ. ᑕᒪᒃᑮ ᑖᒃᑯᐊ ᐱᓕᕆᓪᓗᐊᖅᓯᒪᒻᒪᑎᒃ ᓄᓇᕗᒥᑦ ᑕᒻᒪᖅᓯᒪᔪᖅᓯᐅᖅᑐᑎᒃ ᒫᓐᓇᒃᑰᓯᒪᔪᖅ 

ᐊᕐᕋᒍᓂ ᐊᒻᒪᓗ ᖃᐅᔨᒪᓂᖏᒃ ᐃᓕᓯᖃᑕᐅᔪᓐᓇᕐᓂᖏᓪᓗ ᖁᔭᒋᔭᐅᒻᒪᕆᑉᐴᒃ. 

 

ᐅᖃᖅᑏ, ᑕᐃᓯᒃᑲᓐᓂᕈᒪᒻᒥᔪᖓ ᖁᔭᓕᓗᒋᑦ ᐃᓚᐅᓚᐅᖅᑐᐃᑦ ᐅᖃᕆᐊᖅᑐᖅᓯᒪᑎᑕᐅᔪᑦ ᓄᓇᕗᑦ ᒐᕙᒪᖓᑕ 

ᐃᓄᓕᕆᔨᒃᑯᓐᓃᖔᖅᑐᑦ ᓈᓚᓐᓂᖃᖅᑎᓪᓗᑕ. ᒥᔅᑐ ᒪᒃᑖᓄᑦ, ᐊᑕᑲᐃᓐᓇᖅᑐᖅ ᒥᓂᔅᑕᒧᓐ ᑐᖏᓕᐅᓪᓗᓂ, ᒥᔅᑐ 

ᒫᒃ ᐋᓄᑦ, ᑐᖏᓕᕆᔭᐅᔪᖅ ᐊᖏᔪᖅᑳᖓᓄᑦ ᐃᓄᓕᕆᔨᒃᑯᑦ ᐊᒻᒪᓗ ᒥᔅᑐ ᐋᕗᕉᔅ ᐆᔭ, ᑖᓐᓇ ᐃᓄᓕᕆᔨᒃᑯᑦ 

ᒪᒃᑯᑦᑐᓂᒃ ᓴᐳᔾᔨᔨ, ᓴᖅᑭᔮᔪᒻᒪᑕ ᑭᒡᒐᖅᑐᐃᓪᓗᑎᒃ ᐃᓄᓕᕆᔨᒃᑯᓐᓂᑦ. ᑲᑎᒪᔨᕋᓛᑦ ᐊᒃᓱᐊᓗᒃ ᑯᓅᒻᒥᓚᐅᖅᑐᑦ 

ᑕᐃᓐᓇ ᐊᖏᔪᖅᑳᖑᔪᖅ ᒪᒃᑯᑦᑐᓂᒃ ᐃᓚᒌᓂᓪᓗ ᐱᔨᑦᑎᕋᖅᑎᓄᑦ ᓈᓚᓐᓂᕐᒦᓚᐅᓐᖏᒻᒪᓐ, ᑕᐃᒫᖏᓛᒃ 

ᐊᑐᖅᓯᒪᔭᖏᑦ ᐊᒻᒪᓗ ᐃᓚᐅᓪᓚᕆᖃᑕᐅᖃᑦᑕᖅᓯᒪᓂᖓ ᐊᑐᖅᑎᓪᓗᒋᑦ ᐱᔪᓐᓇᐅᑎᖏᓐᓂᑦ ᐱᔪᓐᓇᕐᓂᖏᓐᓂᓪᓗ 

ᐱᑕᖃᕆᐊᓕᓐᓂᒃ ᐊᑐᓕᖅᑎᑦᑎᒐᓱᓐᓂᐊᕐᓗᓂ ᒐᕙᒪᒃᑯᑦ ᒪᒃᑯᑦᑐᓄᑦ ᐃᓚᒌᓄᓪᓗ ᐱᖁᔭᖓᓂᒃ 

ᐱᑎᑦᑎᔪᓐᓇᓚᐅᕋᓗᐊᕐᒪᓐ ᑲᑎᒪᔨᕋᓛᓂᒃ ᑐᑭᓯᒋᐊᕈᑎᒃᓴᓂᑦ ᐱᔾᔪᑎᓕᓐᓂᒃ ᐊᒃᓱᕈᕐᓇᖅᑐᓂᒃ ᐃᓄᓕᕆᔨᒃᑯᓐᓄᑦ 

ᓵᓐᖓᔭᐅᕙᑦᑐᓂᒃ ᑐᕌᒐᓕᐊᒥᓂᖏᓐᓄᑦ ᒪᒃᑯᑦᑐᓄᑦ ᐃᓅᓱᑦᑐᓄᓪᓗ ᓄᓇᕗᒥ ᑎᑭᐅᑎᒐᓱᐊᖅᑐᑎᒃ.  

ᐱᑕᖃᓐᖏᑎᓪᓗᒍ ᑐᑭᒧᐊᒃᑎᑦᑎᔨ ᓱᕈᓯᓕᕆᓂᕐᒧᑦ ᐃᓚᒌᒃᓄᓪᓗ ᐱᔨᑦᓯᕈᑎᓄᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ 

ᐃᓱᒫᓗᒍᑎᓂᒃ ᓴᖅᑭᑦᑎᖃᓕᓚᐅᖅᑐᖅ. 

 

ᐅᖃᖅᑏ, ᐱᒻᒪᕆᐅᓘᒻᒪᓐ ᐃᓱᒪᒋᒋᐊᕈᑦᑎᒍ ᓱᒻᒪᓐ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᖃᐅᔨᓴᒃᑲᓐᓂᓚᐅᕐᒪᖔᖅ 

ᓄᓇᕗᒥ ᓱᕈᓯᓛᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᒃ. ᑕᐃᓐᓇ 2014ᒥ ᑕᒻᒪᖅᓯᒪᔪᖅᓯᐅᕐᓂᖅ 

ᖃᐅᔨᒋᐊᒃᑲᓂᕐᓂᐅᓚᐅᕐᒪᓐ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᔪᔭᖏᓐᓂᑦ 2011ᒥ ᐱᔾᔪᑎᓕᓐᓂᒃ ᒪᒃᑯᑦᑐᓄᑦ, 

ᐃᓅᓱᑦᑐᓄᑦ ᐊᒻᒪᓗ ᐱᓚᒌᓄᑦ ᐃᑲᔫᑎᐅᔪᓂᒃ ᐱᔨᑦᑎᕋᐅᑎᐅᔪᓂᓪᓗ ᓄᓇᕗᒥ. ᑕᐃᔅᓱᒪ 2011ᒥ 

ᑕᒻᒪᖅᓯᒪᔪᖅᓯᐅᕐᓂᖅ ᑐᕋᒐᖃᔪᒻᒪᓐ ᖃᐅᔨᓴᕐᓂᕐᒥᒃ ᓄᓇᕗᑦ ᒐᕙᒪᖓᑕ ᐱᓕᕆᓂᕆᓯᒪᔭᖏᓐᓂᑦ ᐊᑐᖅᑐᑎᒃ 

ᓇᒻᒥᓂᖅ ᐊᑐᐊᒐᓕᐊᕆᓯᒪᔭᒥᓂᒃ, ᒪᓕᑦᑐᑎᓪᓗ ᓇᒻᒥᓂᖅ ᒪᓕᒐᓕᐊᕆᓯᒪᔭᒥᓂᒃ ᐱᓪᓗᒋᑦ ᓱᕈᓯᕐᓄᑦ 

ᐃᓅᓱᑦᑐᓄᓪᓗ ᐱᔨᑦᑎᕋᐅᑎᐅᕙᑦᑐᑦ ᓄᓇᕗᒥ. ᑕᐃᓐᓇ 2011ᒥ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᖓ 

ᐃᓗᓕᖃᓚᐅᕐᒪᓐ ᐊᕙᑎᓂᒃ (20) ᐊᑐᓕᖁᔭᓕᐊᒥᓂᕐᓂᒃ, ᐊᒻᒪᓗ ᑕᕝᕙᓐᖓᓐ 14 ᐊᑐᓕᖁᔭᓕᐊᑦ 

ᐱᔾᔪᑎᖃᓚᐅᖅᑐᑦ ᓱᒋᐊᖅᑕᐅᔭᕆᐊᓕᓐᓂᒃ ᓱᕈᓯᕐᓄᑦ ᐃᓅᓱᑦᑐᓄᓪᓗ ᐱᔨᑦᑎᕋᐅᑎᓂᒃ, ᐱᖓᓱᑦ ᐊᑐᓕᖁᔭᓕᐊᑦ 

ᐱᔾᔪᑎᖃᖅᑐᑎᒃ ᑎᒍᐊᖅᑐᓕᕆᓂᕐᒥᒃ, ᒪᕐᕈᒃ ᐱᔾᔪᑎᖃᖅᑐᑎᒃ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᓂᖏᓐᓂᑦ ᐊᒻᒪᓗ 

ᐊᑕᐅᓯᖅ ᐱᔾᔪᑎᖃᖅᑐᓂ ᑐᑭᒧᐊᑦᑎᑦᑎᓂᕐᒥᒃ ᑲᑐᔾᔭᐅᔪᓂᒃ ᐱᓕᕆᐊᖑᔪᓂᒃ ᐊᑕᐅᓯᐅᓐᖏᑦᑐᒧᓐ ᐱᓕᕆᕖᓐᒧᓐ. 

ᑕᐃᓐᓇ 2011ᒥ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖓ ᒪᓕᒐᓕᐅᖅᕕᒻᒨᖅᑕᐅᔪᒻᒪᓐ 

ᕿᒥᕐᕈᔭᐅᔪᓪᓗᓂᓗ ᓄᓇᕘᑉ ᐱᖓᔪᖏᓐᓄᑦ ᒪᓕᒐᓕᐅᖅᑎᖏᓐᓄᑦ. ᔫᓂ 2011ᒥ, ᐊᓐᓂᐊᖃᕐᓇᖏᑦᑐᓕᕆᓂᕐᒧᓐ 

ᒥᓂᔅᑕ ᒪᓕᒐᓕᐅᖅᕕᒻᒧᓐ ᓴᖅᑮᓇᐅᖅᓯᒪᒻᒪᓐ ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎᒥᒃ ᑭᐅᔾᔪᑎᐅᔪᒥᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᓐᓂᑦ (ᒪᓕᒐᓕᐅᖅᕕᒻᒧᓐ ᓴᖅᑭᖅᑕᐅᓯᒪᔪᖅ ᓈᓴᐅᑎᓕᒃ 59 – 3(3)) 

ᐃᓗᓕᖃᖅᑐᒥᒃ ᒫᓐᓇᑦᑎᐊᒧᓐ, ᐅᐊᑦᑎᐊᕈᐸᓗᒻᒧᓐ, ᐊᒻᒪᓗ ᓯᕗᓂᑐᖃᑦᑎᓐᓄᑦ ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎᓂᒃ 

ᐊᐅᓚᔾᔭᐃᒋᐊᕈᑕᐅᓂᐊᖅᑐᓂᒃ ᐱᓪᓗᒋᑦ ᐃᓛᒃᑯᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᒥᓂᖏᑦ. 

ᑲᑎᒪᔨᕋᓛᑦᑕᐅᖅ ᑐᓂᓯᓚᐅᕐᒥᒻᒪᑕ ᐅᓂᒃᑳᓕᐊᒥᓂᕐᒥᓂᒃ ᐱᔾᔪᑎᓕᓐᓂᒃ ᕿᒥᕐᕈᓂᕆᓚᐅᖅᑕᒥᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑲᓕᐊᒥᓂᖏᓐᓂᑦ ᐃᓗᓕᖃᖅᑐᓂᒃ ᐊᒥᓱᑲᓪᓚᓐᓂᒃ ᐊᑐᓕᖁᔭᓕᐊᒥᓂᒃ ᐊᔾᔨᖃᖅᑐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᒥᓂᖏᓐᓂᑦ, ᐊᒻᒪᓗ ᑲᔪᖏᖅᓴᐃᓪᓗᑎᒃ ᑖᔅᓱᒥᖓ ᐱᓕᕆᕕᒻᒥᒃ 

ᐅᓕᖅᑲᐃᖁᔨᓪᓗᑎᒃ "ᓈᒻᒪᑦᑐᓂᒃ ᑐᑭᓯᐅᒪᔾᔪᑎᓂᒃ ᐊᐅᓚᑦᑎᒍᑎᓂᒃ ᐊᒻᒪ ᐅᓂᒃᑳᓕᐅᕈᑎᓂᒃ." ᑲᑎᒪᔨᕋᓛᑦ 

ᑐᒃᓯᕋᓚᐅᕐᒥᔪᑦ ᑐᓴᖅᑎᑕᐅᖃᑦᑕᕈᒪᓪᓗᑎᒃ ᐊᑐᓕᖅᑎᑕᐅᕙᓪᓕᐊᓂᖏᓐᓂᑦ ᓱᒋᐊᕐᓂᐅᒐᔭᖅᑐᓄᑦ ᐸᕐᓇᐅᑏᑦ 

ᑲᑎᒪᖅᔪᐊᕕᒻᒥ.  

 

ᓰᑏᕝᕙᐅᑎᓪᓗᒍ 2011ᒥ ᐊᒻᒪᓗ ᓰᑏᕝᕙᐅᑎᓪᓗᒍ 2013ᒥ, ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐃᓄᓕᕆᔨᒃᑯᓐᓄᓪᓗ 

ᒥᓂᔅᑕ ᒪᓕᒐᓕᐅᖅᕕᒻᒧᓐ ᓴᖅᑮᓚᐅᕐᒪᓐ ᒐᕙᒪᒃᑯᑦ ᑭᐅᔾᔪᑎᖏᓐᓂᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ 

ᐃᓚᖃᕐᒪᑕ ᓇᓗᓇᐃᖅᑐᖅᓯᒪᔪᓂᒃ ᐱᕙᓪᓕᐊᓂᕆᓯᒪᔭᖏᓐᓂᑦ ᓱᒋᐊᖅᓯᒐᓱᐊᖅᑐᑎᒃ ᐊᑐᓕᖁᔭᐅᔪᓂᒃ 

ᓴᖅᑭᖅᑕᐅᓯᒪᔪᓂᒃ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑕᑯᔪᖓ, ᖃᓄᐃᓕᕙᓪᓕᐊᓯᒪᓂᖓᓂᑦ 2011ᒥ 

ᓱᒋᐊᕐᓂᐅᒐᔭᖅᑐᓄᑦ ᐸᕐᓇᐅᑎᒥ ᐅᓂᒃᑳᓂᒃ ᑐᓂᓯᔪᖃᓚᐅᖅᓯᒪᓐᖏᒻᒪᓐ ᒪᓕᒐᓕᐅᖅᕕᒻᒧᓐ.  

 

ᐅᖃᖅᑎ, ᐱᒻᒪᕆᐊᓘᒻᒪᓐ ᐅᖃᐅᓯᐅᒋᐊᖃᖅᑐᓂᓗ ᐊᒥᓱᐊᖅᑎᑲᓪᓚᑦᑐᑎᒃ ᐱᒋᐊᖅᑎᑦᑎᓯᒪᓕᕐᒪᑕ 

ᓱᒋᐊᕋᓱᐊᖅᑐᑎᒃ ᐃᓱᒫᓗᓇᖅᑐᓂᒃ ᐱᔾᔪᑎᓕᓐᓂᒃ ᓱᕈᓰᑦ ᖃᓄᐃᓐᖏᑦᑎᐊᕆᐊᖃᕐᓂᖏᓐᓂᑦ ᐊᒻᒪᓗ 

ᐊᑦᑕᓇᖅᑐᓕᕆᓂᕐᒥᒃ ᓴᐳᔾᔨᓂᕐᒥᓪᓗ ᓱᕈᓯᕐᓂᒃ ᐃᓅᓱᑦᑐᓂᓪᓗ ᓄᓇᕗᒥ.  

 

2010ᖑᑎᓪᓗᒍ, ᖃᐅᔨᒪᓂᐊᔪᓂᒃ ᑕᐅᖅᓯᕋᐅᑎᖃᕐᓂᕐᒧᓐ ᑲᑎᒪᓂᐅᔪᔪᖅ ᑲᑎᑎᑦᑎᒍᑕᐅᔪᒻᒪᓐ ᓇᒥᓕᒫᖅ 

ᓄᓇᕗᒥᐅᑕᕐᓂᒃ ᐅᖃᐅᓯᖃᕈᓐᓇᓂᐊᕐᒪᑕ ᓱᕈᓰᑦ ᖃᓄᐃᓐᖏᑦᑎᐊᖅᑎᑕᐅᒐᓱᐊᖅᑐᑎᒃ ᐱᓕᕆᓂᐅᕙᑦᑐᓂᒃ. ᑖᔅᓱᒪ 

ᑲᑎᒪᓂᐅᑉ ᑭᖑᓪᓕᐹᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐃᓗᓕᖃᔪᒻᒪᑕ ᐊᒥᓱᑲᓪᓚᓐᓂᒃ ᐊᑐᓕᖁᔭᐅᔪᓂᒃ ᐱᔾᔪᑎᓕᓐᓂᒃ 

ᖃᓄᐃᓕᖓᓂᕆᓕᖅᑕᖏᓐᓂᒃ ᓱᕈᓯᕐᓄᑦ ᓴᐳᔾᔨᔾᔪᑏᑦ ᓄᓇᕗᒥ, ᓵᓐᖓᑦᑎᒋᐊᕐᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᑦ 

ᐅᒃᐱᕆᔭᖏᓐᓂᑦ ᐃᓚᓕᐅᔾᔨᓂᕐᒥᒃ ᐊᒻᒪᓗ ᐃᓚᐅᕕᐅᓂᖅᓴᐅᓗᑎᒃ ᓄᓇᓕᓐᓄᑦ ᐃᓚᒌᓄᓪᓗ. 

 

2011ᒥ, ᕿᒥᕐᕈᓂᐅᔪᖅ ᓄᓇᕗᒥ ᓱᕈᓯᕐᓄᑦ ᖃᓄᐃᓐᖏᑦᑎᐊᕋᓱᐊᕈᑎᓂᒃ ᐊᑐᖅᑕᐅᓲᓂᑦ ᐱᓕᕆᐊᖑᔪᒻᒪᓐ ᑲᓇᑕᒥ 

ᓱᕈᓯᕐᓂᒃ ᖃᓄᐃᓐᖏᑎᑦᑎᒐᓱᐊᖅᑏᑦ ᑎᒥᖁᑎᖓᓄᑦ, ᐊᒻᒪᓗ ᑕᐃᒃᑯᐊ ᐅᓂᒃᑲᓕᐊᒥᓂᖏᑦ, ᓄᓇᕗᒥ 

ᐃᓄᓕᕆᓂᕐᒥᒃ ᕿᒥᕐᕈᓂᖅ, ᐊᒥᓱᑲᓪᓚᓐᓂᑦ ᐊᑐᓕᖁᔭᓕᐅᔪᒻᒪᑕ ᐅᖃᐅᓯᖃᓗᐊᓐᖑᐊᖅᑐᓂᒃ ᐃᓚᓕᐅᔾᔨᓂᕐᒥᒃ 

ᐱᖅᑯᓯᑐᖃᕐᓂᒃ, ᓄᓇᓕᓐᓂᒃ, ᐃᓚᒌᓂᑦ ᐊᒻᒪᓗ ᐃᓐᓇᑐᖃᕐᓂᒃ ᐃᓅᓱᑦᑐᓂᓪᓗ ᐊᖅᑭᒋᐊᕆᔾᔪᑎᒃᓴᓂᑦ 

ᕿᓂᓕᕋᐃᑉᐸᑕ. 

 

ᑕᐃᒪᓕ ᐊᑯᓐᓂᖓᓂ 2011 ᐊᒻᒪ 2013, ᒪᓕᒐᓕᐅᖅᕕᒃ ᐊᖏᖅᓯᓚᐅᕐᒪᓐ ᐊᒥᓱᑲᓪᓚᓐᓂᒃ ᐊᓯᔾᔩᒍᑎᒃᓴᓂᑦ 

ᓄᓇᕗᒥ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᓐ ᐱᖁᔭᖓᓂᑦ, ᐅᑯᐊ ᐆᑦᑑᑎᒋᓗᒋᑦ; ᐃᖅᑲᖅᑐᐃᕕᒃᑯᑦ 

ᓈᓛᓐᓂᖅᑕᖃᕆᐊᖃᕐᓗᓂ ᐃᓪᓗᐃᑦ ᐋᖅᑭᑦᑕᐅᓯᒪᔪᑦ ᐊᓂᒍᓚᐅᓐᖏᓐᓂᖏᓐᓂ ᖃᖓᓕᒫᒃᑯᑦ ᓱᕈᓯᕐᓂᒃ 

ᐃᓄᓕᕆᔨᒃᑯᓐᓄᑦ ᑎᒍᔭᐅᔪᖃᕐᓂᕋᐃᑉᐸᓐ; ᐋᖅᑭᒋᐊᖅᑕᐅᓗᑎᒃ ᐅᖃᐅᓰᑦ ᐱᔾᔪᑎᓖᑦ ᓄᓇᖃᖅᑳᖅᓯᒪᔪᓂᒃ 

ᓱᕈᓯᕐᓂᒃ ᐊᒻᒪᓗ ᑎᒥᐅᔪᐃᑦ ᐃᑉᐱᒋᔭᖃᕆᐊᖅᔫᒥᖁᓪᓗᒋᑦ ᓄᓇᕗᒥᐅᑕᐃᑦ ᑭᒃᑰᓂᖏᓐᓂᑦ; ᑲᐅᔨᒪᒐᓱᐊᕐᓂᖅ 

ᑖᓐᓇ ᐱᖁᔭᖅ ᑐᑭᑖᖅᑎᑕᐅᖃᑦᑕᕐᓗᓂ ᒪᓕᓪᓗᑎᑦ ᐃᓄᐃᑦ ᐅᑉᐱᕆᔭᖏᓐᓂᑦ; ᓴᐳᔾᔨᒍᑎᖃᕐᓂᖅ ᓱᕈᓯᕐᓂᒃ 

ᐱᓪᓗᒋᑦ ᓱᕈᓰᑦ ᖁᓄᔪᕐᓂᐊᖅᑕᐅᓪᓗᑎᒃ ᐊᔾᔨᓕᐅᖅᑕᐅᖃᑦᑕᓲᑦ ᐊᒻᒪᓗ ᐃᓚᒌᑦ ᓂᓐᖓᐅᑎᖃᑦᑕᕐᓂᖏᓐᓂᑦ; 

ᐱᑕᖃᖅᑎᑦᑎᓂᖅ ᐃᑲᔪᕐᓂᐊᓂᕐᒧᓐ ᐊᖏᖃᑎᒌᒍᑎᓂᒃ ᐃᓅᓱᑦᑐᓄᑦ ᐅᑭᐅᓕᓐᓄᑦ ᐃᓱᖃᓪᓗᒍ 26 ᐊᒻᒪᓗ 

ᐱᑕᖃᕆᐊᖃᖅᑎᑎᓐᖏᓪᓗᓂ ᐋᓐᓃᒐᓱᐊᖅᑐᓂᒃ ᓱᓕᓐᖏᑦᑐᓂᓪᓗ ᐅᓂᒃᑲᓕᐊᓂᒃ.  



 

4 

ᑕᓐᓇ ᐱᖁᔭᖅ ᐊᓯᔾᔨᖅᑕᐅᓚᐅᕐᒥᔪᖅ ᐊᓯᐊᒎᖅᕕᖃᖁᓇᒍ ᑕᐃᓐᓇ ᐊᖏᔪᖅᑳᖑᔪᖅ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑎᓄᑦ ᓱᒋᐊᕐᓂᖃᕆᐊᖃᕐᒪᓐ ᐊᑐᓕᖁᔭᓕᐅᖅᑐᖃᖅᐸᓐ ᐱᓪᓗᒍ ᓱᕈᓯᖅ ᐱᓯᒪᔭᖓ ᐃᓅᒍᓐᓃᖅᐸᓐ 

ᐅᕝᕙᓘᓐᓃᑦ ᐃᓅᒍᓐᓃᕈᑕᐅᔪᓐᓇᖅᑐᒥᒃ ᐋᓐᓂᖅᐸᓐ, ᐊᒻᒪᓗ ᐅᖃᖅᓯᒪᓪᓗᑎᒃ ᑕᓐᓇ ᐊᖏᔪᖅᑲᑉ 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᓕᐊᒥᓂᖓ ᒪᓕᒐᖠᐅᖅᕕᒻᒧᓐ ᓴᖅᑭᖅᑕᐅᖁᔭᐅᓪᓗᓂ. 

 

ᐅᖃᖅᑏ, 2012ᒥ, ᒪᓕᒐᒃᓴᓂᒃ ᓴᖅᑮᔪᖃᓚᐅᖅᑐᖅ ᓄᓇᕗᑦ ᒪᓕᒐᓕᐅᖅᕕᖓᓄᑦ ᓴᖅᑮᒍᓐᓇᑎᑦᑎᔪᒥᒃ 

ᐊᓪᓚᕝᕕᖓᓂ ᓄᓇᕗᒥ ᓱᕈᓯᕐᓄᑦ ᐃᓅᓱᑦᑐᓄᓪᓗ ᑭᒡᒐᑐᖅᑎᖃᕈᓐᓇᓂᐊᕐᒪᑕ, ᑕᐃᓐᓇᓗ ᐊᖁᑦᑕᐅᓗᓂ ᐃᓄᐃᑦ 

ᐱᖅᑯᓯᖏᓐᓄᑦ ᐊᒻᒪᓗ ᐃᓄᐃᑦ ᐃᓅᖃᑎᒌᓐᓂᕐᒧᓐ ᐅᑉᐱᕆᔭᖏᓐᓂᑦ, ᐱᓕᕆᕙᒃᑲᔭᕐᒪᓐ ᐃᑲᔪᖅᓰᓗᓂ 

ᐱᔪᓐᓇᐅᑎᖏᓐᓂᑦ ᐃᑉᐱᒋᔭᐅᓂᖏᓐᓂᓪᓗ ᓱᕈᓰᑦ ᐃᓅᓱᑦᑐᓪᓗ ᐊᒻᒪᓗ ᐃᑲᔪᕐᓗᑎᒃ ᒪᓕᒐᓕᐅᖅᕕᒻᒥᒃ ᓄᓇᕗᓪᓗ 

ᒐᕙᒪᖓᓂᑦ ᖃᐅᔨᒪᑦᑎᐊᕋᓱᐊᕐᓗᑎᒃ ᑕᒪᒃᑯᐊ ᐱᒋᐊᓕᖏᑦ ᓱᕈᓰᑦ ᐃᓅᓱᑦᑐᐃᓪᓗ ᐱᔭᐅᕙᒃᑲᓗᐊᕐᒪᖔᑕ.  

ᓄᓇᕗᒥ ᓯᕗᓪᓕᖅᐸᖓ ᓱᕈᓯᕐᓄᑦ ᐃᓅᓱᑦᑐᓄᓪᓗ ᑭᒡᒐᑐᖅᑎ, ᓯᐅᕆ ᒪᒃᓂᐅ-ᒧᓚᒃ, ᑎᒃᑯᐊᖅᑕᐅᔪᒻᒪᓐ ᔫᓂ 2, 

2014ᒥ ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᖁᕕᐊᒋᔭᖃᔪᓪᓗᑎᒃ ᒪᓕᒐᓕᐅᖅᕕᒻᒥ ᐳᓛᕆᐊᖅᓯᒪᔪᒻᒪᓐ 

ᑕᑯᕋᓐᓈᕆᐊᖅᑐᖅᑐᓂ ᒫᓐᓇᕈᓘᔪᔪᖅ  ᓈᓚᓐᓂᖃᖅᑎᓪᓗᑕ ᐱᓪᓗᒍ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014ᒥ 

ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᕆᓯᒪᔭᖏᓐᓂᑦ ᐱᔾᔪᑎᓕᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᐅᔪᓂᒃ 

ᓄᓇᕗᒥ. 

 

ᐅᖃᖅᑏ, ᐄᐳᕈ 2013ᒥ, ᒐᕙᒪᒃᑯᑦ ᓴᖅᑮᓚᐅᕐᒪᑕ ᓄᑖᒥᒃ ᐱᓕᕆᕕᐅᔪᒥᒃ ᐃᓄᓕᕆᔨᒃᑰᓂᐊᓕᖅᑐᒥᒃ, 

ᐊᕕᑦᑎᑕᐅᓪᓗᑎᒃ ᐃᓄᓕᕆᔨᒃᑯᑦ ᑕᐃᑲᓐᖓᓐ ᐋᓐᓂᐊᖃᕐᓇᖏᑦᑐᓕᕆᔨᒃ ᐊᒻᒪ ᐃᓄᓕᕆᔨᒃᑰᕙᓚᐅᖅᑐᓂᒃ ᐊᒻᒪᓗ 

ᑲᑎᑎᑦᑎᓪᓗᑎᒃ ᐊᓯᖏᓐᓂᑦ ᐱᓕᕆᕕᓐᓂᑦ. ᑖᔅᓱᒪ ᓄᑖᑉ ᐱᓕᕆᕕᐅᑉ ᓴᖅᑭᖅᑕᐅᓂᖓ ᐱᕕᖃᖅᑎᑦᑎᓂᐊᓕᖅᑐᖅ 

ᓵᓐᖓᑦᑎᒋᐊᕈᓐᓇᓂᖅᓴᐅᓂᕐᒥᒃ ᐃᓱᒫᓗᓇᖅᑐᓂᒃ ᐱᔾᔪᑎᓕᓐᓂᒃ ᓱᕈᓯᕐᓄᑦ, ᐃᓅᓱᑦᑐᓄᑦ ᐊᒻᒪᓗ ᐃᓚᒋᓄᑦ 

ᐱᔨᑦᑎᕋᐅᑎᓄᑦ ᑕᐃᒪᓐᖓᐅᕙᓚᐅᕐᒪᓪᓕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓘᕙᓚᐅᕐᒪᑕ ᐊᒻᒪᓗ 

ᑕᒪᒃᑯᐊ ᐋᓐᓂᐊᖃᑯᑖᑦᑐᑦ ᐱᓯᒪᔭᐅᓂᖏᓐᓄᑦ ᐱᔨᑦᑎᕋᐅᑎᑦ ᐊᓯᖏᓪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᑦ 

ᐱᓕᕆᐊᖑᒋᐊᓖᑦ ᐊᒥᓱᐊᓗᓐᓄᑦ ᐱᓕᕆᔾᔪᑎᓄᑦ ᐃᖅᑲᓇᐃᔭᖅᑎᓄᓪᓗ ᐱᓕᕆᐊᖑᕙᓚᐅᕐᒪᑕ. 

 

ᐅᖃᖅᑏ, ᐅᖃᐅᓯᖃᕈᓚᓪᓗᖓ ᑲᑎᒪᕋᓛᑦ ᑲᖔᓚᐅᕐᓂᖓᓂᒃ ᐱᕙᓪᓕᐊᓂᖃᓐᖏᓗᐊᕐᒪᑕ ᒐᕙᒪᒃᑯᑦ 

ᑭᐅᓇᓱᒃᑎᓪᓗᒋᑦ ᐊᑐᓕᖁᔭᓕᐊᖑᓚᐅᖅᑐᓂᒃ ᓴᖅᑭᑕᐅᓂᑯᓂᒃ 2011-ᖑᑎᓪᓗᒍ ᐱᔾᔪᑎᖃᖅᑐᓂᒃ ᐱᔨᑦᓯᕈᑎᓂᒃ 

ᓱᕈᓯᕐᓄᑦ, ᒪᒃᑯᒃᑐᓄᑦ ᐊᒻᒪ ᐃᓚᔮᕇᓄᑦ ᓄᓇᕗᒥ. ᐱᒻᒪᕆᐅᕗᖅ ᐃᖅᑲᐅᒪᔭᕆᐊᒃᓴᖅ ᓇᓕᐊᖑᓪᖤᕋᓗᐊᐸᑦ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦ ᑎᓕᔭᐅᓯᒪᔾᔪᑎᖃᕐᒪᑕ ᐱᔨᑦᓯᕈᑎᖃᕐᓗᑎᒃ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ 

ᓄᓇᕗᒥ ᐱᔨᑦᓯᕆᐊᖃᕐᒪᑕ, ᖃᑦᓯᐊᖅᑎ ᐊᓯᔾᔨᖃᑦᑕᕋᓗᐊᖅᐊᑕ ᐊᖓᔪᖅᑳᕆᔭᖏᑦ 

ᐅᓂᒃᑳᓕᐅᕐᕕᒋᔭᕆᐊᖃᖅᑕᖏᑦ, ᑖᒃᑯᐊ ᐱᖁᔭᕐᔪᐊᑦ ᒪᓕᒐᖃᖅᑎᑦᑎᖕᒪᑕ, ᐊᑐᖅᑕᐅᓪᓗᓂ ᑖᓐᓇ ᓱᕈᓯᕐᓄᑦ 

ᐃᓚᔮᕇᓄᑦ ᐱᖁᔭᕐᔪᐊᑦ, ᑖᒃᑯᐊ ᒪᓕᒃᑕᐅᔭᕆᐊᖃᖅᑐᑦ.   ᑕᐃᒪᓕ ᓴᖅᑭᖅᑕᐅᓚᐅᕐᒪᑕ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓂᒃ ᓄᓇᕗᒥ, ᒐᕙᒪᒃᑯᑦ ᒪᓕᒐᓱᐊᕐᓂᖓ ᒪᓕᒐᖅᑎᒍᑦ ᒪᓕᒋᐊᖃᓕᖅᓯᒪᔭᖏᓐᓂᑦ 

ᖁᑦᑎᓂᖅᓴᒻᒪᕆᐅᔭᕆᐊᓕᒃ. 

 

ᐅᖃᖅᑏ, ᑕᖅᓴᐅᓂᖅᓴᕈᖅᑎᓯᒪᒐᒃᑭᑦ ᓯᕗᓂᕆᓯᒪᔭᖏᑦ ᑕᑯᒃᓴᐅᖁᓪᓗᒍ  ᑕᒪᓐᓇ ᕿᒥᕐᕈᕋᑖᕐᓂᕆᓚᐅᖅᑕᕗᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014ᒥ ᑕᒻᒪᖅᓯᒪᔪᖅᓯᐅᕐᓂᒥᓂᖏᓐᓂ ᑕᑯᔭᐅᖁᓪᓗᒍ ᑕᒪᓐᓇ 

ᐱᓕᕆᐊᖑᓪᓗᐊᑲᓪᓚᒃᓯᒪᒐᓗᐊᖅᑐᓂ, ᖃᓄᕐᓗ ᐊᐅᓚᑕᐅᒻᒪᖔᖅ ᐊᓯᕈᖅᑕᐅᓪᓗᓂ, ᐊᒻᒪᓗ ᑲᔪᓰᓐᓇᖅᑐᒥᒃ 

ᐊᒃᓱᕈᐃᓐᓇᕐᓂᖏᑕ ᓄᓇᓕᓐᓂ ᐃᓄᓕᕆᔨᖁᑎᑦᑕ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᕕᖓᓐ ᐃᓘᓐᓇᑎᒃ ᐱᓪᓗᒋᑦ, 

ᓱᓕ ᐊᖏᔪᐊᓗᒻᒥᒃ ᐱᔭᒃᓴᖅᑕᖃᖅᐳᑦ. 

ᐅᖃᖅᑏ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓂᒃ ᓄᓇᕗᒥ, ᓴᖅᑮᔪᒻᒪᓐ 6ᓂᒃ ᒐᕙᒪᒃᑯᓐᓄᑦ ᐊᑐᓕᖁᔭᓕᐊᖏᓐᓂᑦ 

ᓵᓐᖓᑦᑎᒋᐊᕐᓂᖅᓴᐅᔪᑦ ᐃᓱᒫᓗᓇᖅᑐᓂᒃ ᐅᖃᐅᓯᐅᓯᒪᔪᓂᒃ 14ᓂ ᐊᑐᓕᖁᔭᓕᐊᒥᓂᖏᓐᓂ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ 2011ᒥ ᐅᓂᒃᑲᓕᐊᒥᓂᖏᓐᓂ. ᐊᑐᓕᖁᔭᓕᐊᒥᓃᑦ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ 

ᐅᓂᒃᑳᓕᐊᒥᓂᖏᓐᓂ ᐅᖃᐅᓯᖃᖅᓯᒪᒻᒪᑕ ᐅᑯᓂᖓ: 

 

 ᐃᖅᑲᓇᐃᔭᖅᑎᓕᕆᓂᕐᒧᓐ ᐃᓱᒫᓘᑏᑦ: 

 ᑎᑭᐅᑎᓂᖅ ᖁᑦᑎᓐᓂᕆᒋᐊᓕᖏᓐᓄᑦ ᐱᔨᑦᑎᕋᕈᑎᓂᒃ ᑐᓂᕐᕈᑎᖃᕐᓂᐅᑉ; 

 ᓄᐊᑦᑎᓂᖅ ᐊᑐᕐᓂᕐᓗ ᑐᑭᓯᑎᑦᑎᒋᐊᕈᑎᓂᒃ ᖃᐅᔨᔭᐅᓯᒪᔪᓂᓪᓗ; ᐊᒻᒪ 

 ᐃᓚᐅᑎᑦᑎᓂᖅ ᐊᖏᖃᖅᑳᕆᔭᐅᔪᓂᒃ ᓄᓇᓕᓐᓂᓪᓗ. 

 

ᐅᖃᖅᑏ, ᑲᑎᒪᔨᕋᓛᑦ ᐊᖏᖃᑎᖃᖅᑐᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐊᑐᓕᖁᔭᓕᐊᒥᓂᖏᓐᓂᑦ ᐊᒻᒪᓗ 

ᑕᑯᒋᓪᓗᑎᒃ ᑖᓐᓇ ᒐᕙᒪ ᓇᒻᒥᓂᖅ ᑲᑎᒪᓂᒃᑯᑦ ᐊᖏᖃᑎᖃᖅᓯᒪᒻᒪᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐊᑐᓕᖁᔭᓕᐊᒥᓂᖏᓐᓂᑦ. 

 

ᐅᖃᖅᑏ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᒪᓕᒐᓕᐅᖅᑏᑦ ᐅᖃᐅᓯᖃᔪᒻᒪᑕ ᐊᒥᓱᓂᒃ ᐱᒻᒪᕆᐅᔪᓂᒃ ᐃᓱᒫᓗᓇᖅᑐᓂᒃ 

ᐊᐱᖅᑯᑎᓂᓪᓗ ᐱᓪᔪᑎᓕᓐᓂᒃ ᒐᕙᒪᒃᑯᑦ ᐊᑐᐊᒐᖏᓐᓂᑦ ᐱᓕᕆᔾᔪᓯᖏᓐᓂᓪᓗ ᐱᔾᔪᑎᓕᓐᓂᒃ 

ᐱᔨᑦᑎᕋᕐᓂᕐᒨᖓᔪᓂᒃ ᓱᕈᓯᕐᓂᒃ ᐃᓅᓱᑦᑐᓂᓪᓗ ᓄᓇᕗᒥ ᐊᒻᒪᓗ ᐊᒥᓱᑲᓪᓚᓐᓂᒃ ᐃᓱᒪᒋᔭᐅᔭᕆᐊᓕᓐᓂᒃ 

ᓴᖅᑭᓚᐅᖅᑐᓂᒃ ᑲᑎᒪᔨᕋᓛᑦ ᕿᒥᕐᕈᓂᖃᖅᑎᓪᓗᒋᑦ ᒫᓐᓇᓕᓴᐅᓛᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑲᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᓐ.  

 

ᑖᒃᑯᐊᓕ ᐱᔾᔪᑎᒋᓪᓗᒋᑦ, ᑲᑎᒪᔨᕋᓛᑦ ᐅᑯᓂᖓ ᐊᑐᓕᖁᔭᓕᐅᖅᐳᑦ: 

 

1. ᑖᓐᓇ ᓄᓇᕗᑦ ᒐᕙᒪᖓ, ᐃᓘᓇᖓ, ᖃᐅᔨᒪᒐᓱᐊᕐᓗᑎᒃ ᑕᒪᒃᑯᐊ ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑏᑦ 

ᓴᓇᔭᐅᕙᑦᑐᑦ ᓱᒋᐊᖅᓯᔾᔪᑕᐅᒐᓱᐊᖅᑐᑎᒃ ᐃᓱᒫᓘᑎᓂᒃ ᓴᖅᑭᖅᑕᐅᔪᓂᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ ᑐᓂᔭᐅᖃᑦᑕᖁᓪᓗᒋᑦ ᑲᑎᒪᔨᕋᓛᓗᑦ ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᕿᓚᒻᒥᐅᔪᒥᒃ ᐱᔪᓐᓇᖅᓯᑐᐅᕋᐃᒍᑎᒃ. 

   

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐱᒋᐊᔅᓴᖅ ᐃᓄᓕᕆᔨᒃᑯᑦ ᐱᓕᕆᕕᖓᑕ “ᐱᑦᑎᐊᕋᓱᐊᕐᓂᖅ ᓴᐳᔾᔨᓲᖑᒻᒪᓐ 

ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎᒥᒃ ᑲᑎᒪᒋᐊᓕᕋᑖᖅᑎᓪᓗᒋᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, 

ᒪᓕᒐᓕᐅᖅᑏᑦ ᐱᕕᖃᑦᑎᐊᓚᐅᓐᖏᒻᒪᑕ ᑎᑎᕋᖅᓯᒪᔪᓂᒃ ᐅᖃᓕᒫᖅᑳᕆᐊᔅᓴᖅ ᓈᓚᓐᓂᖅᑕᖃᓚᐅᖅᑎᓐᓇᒍ 

ᐊᒻᒪᓗ ᐊᐱᖅᓱᑦᑎᐊᕈᓐᓇᓂᕐᒥᒃ ᐱᓕᕆᕕᐅᑉ ᐊᖏᔪᖅᑲᐅᑎᖏᓐᓂᑦ, ᐸᕐᓇᐅᑎᐅᑉ ᐃᓗᓕᖏᑦ ᐱᓪᓗᒋᑦ. 

 

ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓᑕ ᐱᑦᑎᐊᕋᓱᐊᕐᓂᖅ ᓴᐳᔾᔨᓲᖑᒻᒪᓐ ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎ 

ᓴᖅᑮᒍᒪᒻᒪᓐ 19ᓂᒃ ᐊᑐᓕᖁᔭᓕᐊᓂᒃ ᑭᐅᔾᔪᑎᒋᓗᒋᑦ 6ᓄᑦ ᐊᑐᓕᖁᔭᓕᐊᖑᓚᐅᖅᑐᓄᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ  2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ ᐱᓪᓗᒋᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᐅᕙᑦᑐᑦ ᓄᓇᕗᒥ.  ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᑎᓪᓗᒋᑦ, ᐃᓗᓂᕆᔨᒃᑯᑦ 

ᐅᖃᕆᐊᖅᑐᖅᓯᒪᑎᑕᖓ ᐅᖃᓚᐅᕐᒪᓐ ᑕᐃᒃᑯᐊᒎᖅ ᐃᒥᓱᑲᓪᓚᐃᖅ ᐃᓱᒫᓘᑏᑦ ᒪᓕᒐᓕᐅᖅᑎᓄᑦ 

ᓴᖅᑭᖅᑕᐅᔪᔪᑦ ᓱᒋᐊᖅᑕᐅᓂᐊᕐᒪᑕ ᐃᓄᓕᕆᔨᒃᑯᑦ ᐱᓕᕆᕕᖓᑕ ᐱᑦᑎᐊᕋᓱᐊᕐᓂᖅ ᓴᐳᔾᔨᓲᖑᒻᒪᓐ 

ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎᖓᒍᑦ.  ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐃᓗᓕᖅᑐᓂᖅᓴᒥᒃ 

ᐅᖃᐅᓯᐅᔪᓐᓇᓚᐅᕋᓗᐊᕐᒪᓐ ᑖᒃᑯᐊ ᑲᑎᒪᔨᕋᓛᖑᖃᑕᐅᔪᑦ ᓯᕗᓂᐊᒍᑦ ᑲᑎᒪᓂᐅᑉ ᑕᑯᔪᓐᓇᓂᖅᑲᑕ 

ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑎᒥᒃ.  

 

ᒪᓕᒐᓕᐅᖅᑏᑦ ᑕᑯᓚᐅᕐᒥᔪᑦᑕᐅᖅ ᑕᒪᒃᑯᐊ ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑏᑦ ᐊᑦᑎᖅᑕᐅᖃᑦᑕᕆᐊᖃᕐᒪᑕ 

ᑭᓱᒧᓐ ᑐᕌᖓᓂᖏᑦ ᒪᓕᓪᓗᒋᑦ ᑕᒪᒃᑯᓂᖓ “ᕿᕕᐊᖅᑎᑦᑎᒐᓱᐊᕈᑎᓂᒃ ᐅᖃᐅᓯᕐᓂᒃ” ᐅᕝᕙᓘᓐᓃᑦ 

“ᐅᖃᖅᓯᒪᑐᐃᓐᓇᖅᑐᓂᒃ” ᐊᑎᖃᖅᑎᑕᐅᖃᑦᑕᖏᓪᓗᑎᒃ.  ᖃᐅᔨᔭᐅᓚᐅᖅᑐᖅ ᑖᓐᓇ ᐅᖃᐅᓯᖅ 

“ᐱᑦᑎᐊᕐᓂᖅ ᓴᐳᔾᔨᒍᑕᐅᕗᖅ” ᐊᑎᕆᔭᐅᓯᒪᒻᒪᓐ ᐱᓕᕆᓂᐅᔪᒧᓐ ᐊᑐᓕᖅᑎᑕᐅᓯᒪᔪᒧᓐ ᐊᓯᐊᓂ 

ᓂᕈᐊᖅᑕᐅᓯᒪᕕᐅᔪᒥ ᓱᒋᐊᖅᓯᒐᓱᐊᖅᑐᑎᒃ ᐱᔨᑦᑎᕋᐅᑏᑦ ᐊᒥᒐᕐᓂᖏᓐᓂᑦ ᓱᕈᓯᓕᕆᓂᕐᒥ. ᑕᐃᒪᓕ 

ᒪᓕᒐᓕᐅᖅᑏᑦ ᐊᐱᖅᓱᓚᕿᔪᕗᑦ ᑕᐃᒃᑯᐊ ᐃᓄᓕᕆᔨᒃᑯᑦ 2014ᒥ ᓱᒋᐊᕐᓂᐅᓂᐊᖅᑐᓄᑦ ᐸᕐᓇᐅᑎᖏᑦ 

ᐃᓗᓕᖃᒃᑲᓂᕐᒪᖔᑕ ᐊᓯᑦᑕ ᓂᕈᐊᖅᑕᐅᓯᒪᕕᖏᓐᓂᑦ ᐱᓕᕆᓂᐅᔪᓂᒃ ᐱᔭᒥᓂᕐᓂᒃ. ᑲᑎᒪᔨᕋᓛᑦ 

ᖁᔭᒋᔭᖃᓚᐅᖅᑐᑦ ᓇᓗᓇᐃᖅᑐᖅᑕᐅᒻᒪᑕ ᐊᓯᖏᑦ ᐊᓯᖏᓐᓂ ᓂᕈᐊᖅᑕᐅᓯᒪᕕᓐᓂ ᐱᓕᕆᓂᐅᕙᑦᑐᑦ 

ᓄᓇᕗᒧᓐ ᐃᓕᐅᖅᑲᖅᑕᐅᓯᒪᓐᖏᒻᒪᑕᒎᖅ. ᑲᑎᒪᔨᕋᓛᑦ ᑐᑭᓯᑎᑕᐅᓚᐅᖅᑐᑦ ᐃᓗᓂᕆᔨᒃᑯᑦ ᑖᔅᓱᒥᖓ 

ᐅᖃᕐᓂᕐᒥᒃ ᐊᑐᖃᑦᑕᕐᒪᑕ ᓇᓗᓇᐃᖅᓯᒐᓱᑐᐃᓐᓇᖅᑐᑎᒃ ᐊᖏᖅᓯᒪᓂᖃᕐᒪᑕ ᖃᓄᑎᒋ ᖁᑦᑎᓐᓂᓕᒻᒥᒃ 

ᐱᔨᑦᑎᕋᐅᑎᖃᕐᓂᐊᕐᒪᖔᕐᒥᒃ. 

 

2. ᑕᒪᒃᑯᐊ ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑏᑦ ᓴᓇᔭᐅᕙᑦᑐᑦ ᓴᓇᔭᐅᕙᑦᑐᑦ ᓄᓇᕗᑦ ᒐᕙᒪᖓᓄᑦ 

ᓱᒋᐊᖅᓯᒍᑕᐅᒐᓱᐊᖅᑐᑎᒃ ᐃᓱᒫᓗᓇᖅᑎᒋᔪᓂᒃ ᑕᐃᒫᑎᑐᑦ ᓴᖅᑭᔪᔪᑦ ᐅᓂᒃᑳᓕᐊᒥᓂᖏᓐᓂ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎ, ᓄᑖᕈᕆᐊᖅᑕᐅᖃᑦᑕᕐᓗᑎᒃ ᖃᖓᒃᑰᓂᖏᑦ ᐋᖅᑭᑦᑕᐅᓯᒪᓗᑎᒃ ᐊᒻᒪᓗ ᑖᒃᑯᐊ 

ᒪᓕᑦᑕᐅᖏᓐᓇᕐᓗᑎᒃ ᐊᒻᒪᓗ ᓄᑖᕈᕆᐊᖅᓯᔾᔪᑏᑦ ᓴᖅᑭᖅᑕᐅᖃᑦᑕᕐᓗᑎᒃ ᒪᓕᒐᓕᐅᖅᕕᒻᒧᓐ 

ᖃᖓᒃᑰᖅᑕᕐᓂᖏᑦ ᐋᖅᑭᑦᑕᐅᓯᒪᓗᑎᒃ ᐊᒻᒪᓗ ᒪᓕᑦᑕᐅᖏᓐᓇᕐᓗᑎᒃ. 

 

ᔫᓂ 2011ᒥ, ᑭᖑᓂᐊᒍᑦ ᑲᑎᒪᔨᕋᓛᑦ ᐄᐳᕈ 2011ᒥ ᓈᓚᓐᓂᖃᖅᑎᑦᑎᓚᐅᖅᑎᓪᓗᒋᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ 2011ᒥ ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ ᐱᓪᓗᒋᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᐅᕙᑦᑐᑦ ᓄᓇᕗᒥ, ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐃᓄᓕᕆᔨᒃᑯᓐᓄᓪᓗ 

ᑕᐃᒃᓱᒪᓂ, ᒪᓕᒐᓕᐅᖅᕕᒻᒧᓐ ᓴᖅᑮᓚᐅᖅᓯᒪᔪᖅ ᐃᓗᓕᖅᑐᔪᓂᒃ ᓱᒋᐊᕐᓂᐊᓂᐊᖅᑐᒧᓐ ᐸᕐᓇᐅᑎᓂᒃ 

ᓇᓗᓇᐃᖅᓯᔪᓂᒃ ᐱᓕᕆᕕᖓᑕ ᓯᕗᓂᑦᑎᐊᑎᓐᓄᑦ, ᐊᑯᓐᓈᕿᔪᒧᓐ, ᐊᒻᒪᓗ ᓯᕗᓂᑐᖃᑦᑎᓐᓄᑦ ᑐᕌᒐᐅᔪᓂᒃ 

ᓱᒋᐊᖅᓯᒍᑕᐅᓂᐊᖅᑐᓂᒃ ᐃᓛᒃᑯᑦ 20ᓂᒃ ᐊᑐᓕᖁᔭᓕᐊᒥᓂᕐᓂᒃ ᓴᖅᑭᖅᓯᒪᔪᓂᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᖏᓐᓂ.    

 

ᑖᒃᑯᐊ ᑐᕌᒐᐃᑦ ᐊᒥᓲᒐᓗᐊᖅᑎᓪᓗᒋᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᑦ 2011ᒥ ᓱᒋᐊᕐᓂᕐᒧᓐ ᐸᕐᓇᐅᑎᖏᓐᓂ, 

ᖃᓄᐃᓕᕙᓪᓕᐊᓯᒪᓂᖏᓐᓂᑦ ᐅᓂᒃᑲᖅᑐᖃᑦᑎᐊᖅᓯᒪᓐᖏᒻᒪᓐ ᒪᓕᒐᓕᐅᖅᕕᒻᒧᓐ ᑐᓂᔭᐅᓯᒪᔪᓂᒃ ᐅᓪᓗᒥᒧᓐ.   

 

ᑭᓯᐊᓂᓕ ᑖᒃᑯᐊ ᑲᑎᒪᔨᕋᓛᑦ ᑕᑯᒻᒪᑕ ᐊᑕᐅᓯᕐᒥᒃ ᐱᒻᒪᕆᐊᓘᔪᒥᒃ ᑐᕌᒐᐅᔪᒥᒃ, ᐊᐅᓪᓛᖅᓯᓂᕐᒥᒃ 

ᐃᓘᓐᓇᖏᓐᓂᑦ ᑎᒍᔭᐅᒪᔪᓕᕆᓂᕐᓂᒃ ᒪᓕᒐᓕᕆᓂᕐᒧᓐ ᐱᓕᕆᕕᖓᓄᑦ ᑕᒪᒃᑯᐊ ᐃᓄᓕᕆᔩᑦ ᒪᓕᒐᓕᕆᔨᒃᑯᑦ 

ᐱᓕᕆᐊᒃᓴᒫᖏᓐᓂᑦ ᐱᓕᕆᐊᖃᕆᐊᖃᕈᓐᓃᓂᐊᕐᒪᑕ ᖃᖓᒍᒃᑲᓐᓂᖅ ᐊᓯᖏᑕ ᐱᓕᕆᐊᔅᓴᖏᓐᓂ, 

ᐱᔭᕇᖅᑕᐅᓯᒪᓕᕐᒪᓐ. ᑲᑎᒪᔨᕋᓛᑦ ᐅᐱᒍᓱᓐᓂᕋᕈᒪᕗᑦ ᒐᕙᒪᒃᑯᓐᓂᑦ ᑕᒪᑐᒧᖓ ᐱᒐᓱᐊᖅᓯᒪᓂᖓᓄᑦ.   

 

ᒫᓐᓇᕋᑖᖑᓚᐅᖅᑐᖅ ᓰᑏᕝᕙᒥ ᓈᓚᓐᓂᖅᑕᖃᖅᑎᓪᓗᒍ, ᐃᓗᓕᕆᔨᒃᑯᑦ ᐱᓕᕆᕕᖓᑦ ᓴᖅᑮᓚᐅᕐᒪᓐ 

ᐱᑦᑎᐊᕐᓂᖅ ᓴᐳᔾᔨᔪᑕᐅᕗᖅ ᐸᕐᓇᐅᑎᖓᓂᑦ ᑲᑎᒪᔨᕋᓛᓄᑦ ᓴᖅᑮᓂᐊᕐᓂᕋᖅᑐᑎᒃ 19ᑲᓐᓂᕐᓂᒃ 

ᓱᒋᐊᕐᓂᐅᓂᐊᖅᑐᓂᒃ ᑭᐅᒐᓱᐊᕐᓗᑎᒃ 6ᓂᑦ ᐊᑐᓕᖁᔭᓕᐊᒥᓂᕐᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

2014ᒥ ᐅᓂᒃᑳᓕᐊᒥᓂᖏᓐᓂ. 

 

ᑲᑎᒪᔨᕋᓛᑦ ᑐᓴᖅᑕᐅᓪᓚᕆᖁᔨᔪᑦ ᐱᒻᒪᕆᐅᓂᖓᓂᒃ ᐱᑎᑦᑎᖃᑦᑕᕐᓂᐅᑉ ᖃᓄᐃᓕᕙᓪᓕᐊᓂᖓᓂᑦ 

ᐅᓂᒃᑳᓂᒃ ᐱᔾᔪᑎᓕᓐᓂᑦ ᒐᕙᒪᒃᑯᑦ ᐱᕙᓪᓕᐊᓂᕆᔭᖏᓐᓂᑦ ᑎᑭᐅᑎᒐᓱᐊᖅᑐᑎᒃ ᑐᕌᒐᓕᐊᒥᓂᕐᓄᑦ 

ᐃᓗᐊᓃᑦᑐᓄᑦ ᓱᒋᐊᕐᓂᐅᒐᔭᖅᑐᒧᓐ ᐸᕐᓇᐅᑎᓂ. ᐊᓯᓲᓂᖅᓴᐃᑦ ᓱᒋᐊᕐᓂᐅᔪᒪᔪᑦ ᐅᖃᐅᓯᐅᔪᑦ 2011ᒥ 

ᓱᒋᐊᕐᓂᕐᒧᓐ ᐸᕐᓇᐅᑎᖏᓐᓂ ᓱᓕ ᒫᓐᓇ “ᐆᒪᒻᒪᑕ” ᐊᒻᒪᓗ ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ 

ᖃᓄᐃᓕᕙᓪᓕᐊᓂᖏᓐᓂᑦ ᐅᓂᒃᑳᖃᖃᑦᑕᖁᔨᓗᑎᒃ ᐊᓯᖏᓐᓂᑦ ᓱᒋᐊᖅᑕᐅᔪᓂᒃ 2011ᒥ ᓱᒋᐊᕐᓂᕐᒧᓐ 

ᐸᕐᓇᐅᑎᖏᓐᓃᑦᑐᓂᒃ, ᑕᐃᓐᓇᓗ ᕿᒥᕐᕈᓂᕆᒋᐊᓕᖓᓐ ᑎᒍᐊᖅᑐᓕᕆᓂᕐᒧᓐ ᒪᓕᒐᕐᓂᒃ, ᐱᔪᓐᓇᖅᓯᑐᐊᕈᑎᒃ. 

ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᑲᓐᓂᕐᒥᔪᑦ ᐃᓄᓕᕆᔨᒃᑯᓐᓂᑦ ᖃᓄᐃᓕᕙᓪᓕᐊᓂᖏᓐᓂᒃ 

ᐅᓂᒃᑳᖃᖃᑦᑕᖁᔨᓪᓗᑎᒃ ᐱᓕᕆᐊᖑᔪᓂᒃ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂ ᐱᓪᓗᒋᑦ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᐅᕙᑦᑐᑦ ᓄᓇᕗᒥ.ᐱᑦᑎᐊᕐᓂᖅ ᓴᐳᔾᔨᓲᖑᒻᒪᓐ ᓱᒋᐊᕐᓂᕐᒧᓐ 

ᐸᕐᓇᐅᑎᖏᓐᓂ. ᐱᓪᓗᒍᓕ ᐱᒻᒪᕆᒻᒪᕆᐊᓘᒻᒪᓐ ᖃᐅᔨᒪᑦᑎᐊᕋᓱᐊᕐᓂᖅ ᐊᑦᑕᓇᖅᑐᒦᓐᖏᒃᑲᓗᐊᕐᒪᖓᑕ 

ᓴᐳᔾᔭᐅᓯᒪᒐᓗᐊᕐᒪᖓᑕᓗ ᓄᓇᕗᒥ ᓱᕈᓰᑦ ᐃᓅᓱᑦᑐᓪᓗ, ᑖᒃᑯᐊ ᑲᑎᒪᔨᕋᓛᑦ ᐊᕐᕌᒍᑕᒫᖅ ᒪᕐᕈᐊᑎᕐᓗᑎᒃ 

ᐅᓂᒃᑲᓕᐅᖃᑦᑕᖁᔨᔪᑦ ᑕᒪᒃᑮᓐᓄᑦ ᓱᒋᐊᕐᓂᐅᒐᔭᖅᑐᓄᑦ ᐸᕐᓇᐅᑏᓐᓄᑦ. 

 

 

3. ᑖᒃᑯᐊ ᐃᓄᓕᕆᔨᒃᑯᑦ ᑐᓂᓯᖃᑦᑕᖁᔭᐅᓪᓗᑎᒃ ᑲᑎᒪᔨᕋᓛᓄᑦ, ᐅᐸᓗᓗᐊᓐᖏᓪᓗᑎᒃ, ᐊᔾᔨᖏᓐᓂᑦ 

ᑎᑎᕋᖅᓯᒪᔪᓕᒫᑦ ᑐᑭᓯᑎᑦᑎᒋᐊᕈᑎᓕᒫᓪᓗ ᒐᕙᒪᒃᑯᑦ ᐅᖃᕆᐊᖅᑐᖅᑎᒃᓯᒪᔪᔭᖏᑕ ᐊᖏᔪᔭᖏᓐᓂᑦ 

ᓴᖅᑭᔮᖅᑐᑎᒃ ᑲᑎᒪᔨᕋᓛᑦ ᓵᖓᓂ ᓰᑏᕝᕙ 16 ᐊᒻᒪ 17, 2014ᒥ.  

 

ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᑎᓪᓗᒋᑦ, ᐱᓕᕆᕕᐅᑉ ᐊᖏᔪᖅᑲᐅᑎᖏᑦ ᐊᒥᓱᑲᓪᓚᓐᓂᒃ ᐊᖏᖅᓯᓚᐅᕐᒪᑕ 

ᑐᑭᓯᒃᑲᓐᓂᕈᑎᒃᓴᓂᑦ ᐱᑎᑦᑎᑲᓐᓂᓂᐊᕐᓂᕋᖅᑐᑎᒃ, ᐅᓂᒃᑳᓕᐊᒥᓂᕐᓂᒃ, ᐊᓯᖏᓐᓂᓪᓗ ᑎᑎᕋᖅᓯᒪᔪᓂᒃ 

ᑲᑎᒪᔨᕋᓛᓄᑦ ᑭᐅᔾᔪᑎᒋᓗᒋᑦ ᒪᓕᒐᓕᐅᖅᑎᓄᑦ ᐊᐱᖅᑯᑎᐅᔪᔪᓂᒃ.  

 

ᑲᑎᒪᔨᕋᓛᑦ ᑐᑭᓯᒻᒥᔪᑦ ᑕᐃᒫᒃ, ᐅᐸᒃᓯᒪᔪᓐᖏᒻᒪᓐ ᐊᖏᔪᖅᑳᖓ ᐃᓄᓕᕆᔨᒃᑯᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑎᓄᑦ, ᑕᐃᒃᑯᐊ ᐅᖃᕆᐊᖅᑐᖅᓯᒪᑎᑕᐅᔪᑦ ᒐᕙᒪᒃᑯᓐᓄᑦ ᐃᓗᓕᖅᑐᔪᓂᑦ ᑭᐅᔪᓐᓇᑐᒃᓴᐅᓂᓐᖏᒻᒪᑕ 

ᒪᓕᒐᓕᐅᖅᑏᑦ ᐊᐱᖅᑯᑎᖏᓐᓂᑦ. ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᖁᔭᒋᔭᖃᔪᔪᑦ ᐅᖃᕆᐊᖅᑐᖅᑎᑕᐅᓯᒪᔪᑦ 

ᐊᖏᕐᓂᖏᓐᓂᒃ ᑖᒃᑯᓂᖓ ᑐᑭᓯᑎᑦᑎᒋᐊᕈᑎᓂᒃ ᐱᑎᑦᑎᔪᓐᓇᕐᓂᕋᖅᑐᑎᒃ ᑲᑎᒪᔨᕋᓛᓄᑦ ᐱᔪᓐᓇᖅᓯᑐᐊᕈᑎᒃ 

ᐊᒻᒪᓗ ᖁᕕᐊᓱᓚᐅᖅᑐᑦ ᑐᓂᔭᐅᔭᕿᐊᒃᓴᖅ ᐅᓄᑲᓪᓚᒃᑐᓂᒃ ᐱᓇᓱᐊᕈᓯᕆᓚᐅᖅᑕᑦᑎᓐᓂ. ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᑐᓴᒐᒃᓴᒃᑲᓐᓂᕐᓂᒃ ᑐᓂᔭᐅᓂᐊᕐᓂᖏᓐᓂᒃ ᐅᖃᓪᓚᒋᐊᖅᑐᖅᓯᒪᓚᐅᖅᑐᖅ 

ᐊᖏᕈᑎᒋᓚᐅᖅᑕᖏᓐᓂᒃ ᑐᓂᓂᐊᕐᓂᕋᕐᖢᓂᒋᑦ ᐱᓕᕆᕕᐅᑉ 2013-ᒥ ᐸᖅᑭᔭᐅᕕᖕᓂ ᐊᐅᓚᔾᔭᐃᒋᐊᕐᓂᒧᑦ 

ᐸᓇᐅᑎᓂ, ᐊᒻᒪᓗ ᓴᖅᑭᓯᒪᔪᑦ ᖃᐅᔨᓴᖅᑕᐅᓂᑯᕕᓂᕐᓂᑦ ᐱᓕᕆᕕᐅᑉ ᑐᑭᒧᐊᒃᑎᑦᓯᔨᖏᓐᓄᑦ ᐊᒻᒪ 

ᐊᓯᖏᓐᓂᒃ ᑐᓴᒐᒃᓴᓂᒃ. 

 

 

4. ᑖᒃᑯᐊ ᐃᓄᓕᕆᔨᒃᑯᑦ ᖃᓂᒃᓴᕐᓗᑎᒃ ᐱᓕᕆᖃᑎᖃᖁᓪᓗᒋᑦ ᐊᓯᖏᓐᓂᑦ ᓄᓇᕗᑦ ᒐᕙᒪᖓᑕ 

ᑎᒥᖁᑎᖏᓐᓂᑦ ᓱᒋᐊᖅᓯᓗᑎᒃ ᐃᖅᑲᓇᐃᔭᖅᑎᑖᕆᐊᖃᕐᓂᕐᒥᒃ ᓄᓇᓕᓐᓂ ᐊᒻᒪᓗ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂ.  

 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2011ᒥ ᐅᓂᒃᑲᓕᐊᒥᓂᖏᑦ ᐊᒻᒪᓗ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ 

ᐅᓂᒃᑲᓕᐊᒥᓂᖏᑦ ᑕᒪᒃᑮ ᓵᓐᖓᑦᑎᓪᓚᕆᔪᒻᒪᑎᒃ ᐃᖅᑲᓇᐃᔭᖅᑎᓕᕆᓂᕐᒥᒃ ᐊᒻᒪᓗ ᓱᒋᐊᕆᐊᖃᕐᓂᕐᒥᒃ 

ᐱᓕᒻᒪᒃᓴᐃᓂᕐᒧᓐ, ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᓐ, ᐊᒻᒪᓗ ᓄᖅᑲᖅᑕᐃᓕᒪᑎᑦᑎᓂᕐᒧᓐ ᐱᔨᑦᑎᕋᖅᑎᐅᔪᓂᒃ 

ᐃᖅᑲᓇᐃᔭᖅᑎᓂᒃ.  

 

ᑲᑎᒪᔨᕋᓛᖑᖃᑕᐅᔪᑦ ᑕᑯᓯᒪᒻᒥᒻᒪᑕ 2011ᒥ ᓱᒋᐊᕐᓂᕐᒧᓐ ᐸᕐᓇᐅᑎ ᓱᒋᐊᕈᒪᓂᖃᕐᒪᓐ ᐊᒥᓱᑲᓪᓚᓐᓂᒃ 

ᑕᐃᒫᓪᓗ ᓂᕆᐅᑉᐳᒍᑦ ᑐᓴᖅᑎᑕᐅᖃᑦᑕᓂᐊᖅᑐᒋᓪᓗᑕ ᖃᓄᐃᓕᕙᓪᓕᐊᓂᖏᓐᓂᑦ ᑎᑭᐅᑎᒐᓱᐊᖅᑐᑎᒃ 

ᑐᕌᒐᐅᔪᓄᑦ. 

 

ᓰᑏᕝᕙ 2014ᒥ ᓈᓚᓐᓂᖅᑕᖃᖅᑎᓪᓗᒍ, ᐱᓕᕆᕕᒻᒥᐅᑕᐃᑦ ᐅᖃᕆᐊᖅᑐᖅᓯᒪᔪᑦ ᐅᖃᓚᐅᕐᒪᑕ 

ᐃᓱᒪᓯᒪᓂᕋᖅᑐᑎᒃ ᖃᐅᑕᒫᑦ ᐃᖅᑲᓇᐃᔭᖃᑦᑕᕋᔭᖅᑐᒥᒃ ᐃᖅᑲᓇᐃᔭᖅᑎᑖᕐᓂᕐᒥᒃ ᖃᐅᔨᓴᖃᑦᑕᓂᐊᖅᑐᒥᒃ 

ᑕᒪᑐᒥᖓ. ᐱᓕᕆᕕᐅᑉ ᑭᒡᒐᑐᖅᑎᖏᑦ  



 

8 

ᐱᓕᕆᖃᑎᖃᕆᐊᖃᕐᓂᐊᖅᑐᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᑦ ᑕᐃᒪᐃᑦᑐᒥᒃ ᐃᖅᑲᓇᐃᔮᒥᒃ 

ᓴᖅᑮᓂᐊᖅᐸᑕ, ᐅᕝᕙᓘᓐᓃᑦ ᕿᓂᕐᓗᑎᒃ ᐊᓯᖏᓐᓂᑦ ᐃᖅᑲᓇᐃᔮᖅᑖᑎᑦᑎᒍᓯᕐᓂᒃ. 

 

ᓈᓚᓐᓂᖅᑕᖃᖅᑎᓪᓗᒍ, ᐅᖃᐅᓯᐅᓚᐅᖅᑐᖅ ᑖᒃᑯᐊ ᐃᓄᓕᕆᔨᒃᑯᑦ ᖃᓂᒃᓴᓂᖅᓴᐅᓗᑎᒃ 

ᐱᓕᕆᖃᑎᖃᖁᔭᐅᓪᓗᑎᒃ ᓄᓇᕗᒥ ᓯᓚᑦᑐᓴᖅᕕᒻᒥᑦ ᐊᖅᑭᒋᐊᕆᓗᑎᒃ ᐃᓄᓕᕆᔨᐅᓂᕐᒧᓐ 

ᐃᓕᓐᓂᐊᕐᓂᐅᕙᑦᑐᒥᒃ ᑕᐃᒫᒃ ᐸᐃᐹᖃᕐᓗᑎᒃ ᐃᓄᓕᕆᔨᕈᕈᓐᓇᓛᕐᒪᑕ ᐃᓄᓕᕆᔨᕈᕈᒪᔪᑦ ᓄᓇᕗᒥ. 

 

ᑲᑎᒪᔨᕋᓛᑦᑕᐅᖅ ᑕᑯᓚᐅᕐᒥᔪᑦ, ᑕᐃᒫᔅᓴᐃᓐᓇᐸᓗᑦ ᐊᓯᖏᓐᓄᑦ ᒐᕙᒪᒃᑯ ᐃᖅᑲᓇᐃᔭᖅᑎᖏᑕ 

ᐊᑐᕆᐊᖃᖅᐸᑦᑕᖏᓐᓂᑦ, ᑕᒪᒃᑯᓂᖓᐃᓛᒃ ᐃᓱᒫᓘᑏᑦ ᐃᓚᖃᖅᑐᓂᑦ ᐊᓪᓚᕝᕕᑭᔅᓱᓂᕐᒥᒃ ᐃᓪᓗᑭᔅᓱᓂᕐᒥᓪᓗ 

ᐱᐅᓐᖏᑐᒃᑯᑦ ᐊᑦᑐᐃᕙᒻᒪᑕ ᐱᓕᕆᕕᐅᑉ ᐃᖅᑲᓇᐃᔭᖅᑎᑖᕈᓐᓇᕐᓂᖓᓂᒃ, ᓄᖅᑲᖅᑕᐃᓕᑎᑦᑎᓂᕐᒥᓪᓗ 

ᓄᓇᓕᓐᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐃᓄᓕᕆᔨᒃᑯᑦ 

ᑭᒡᒐᑐᖅᑎᖏᓐᓂᑦ ᐱᓕᕆᖃᑎᖃᐃᓐᓇᖁᔨᓪᓗᑎᒃ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓐᓂᑦ ᐊᒻᒪᓗ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐸᕐᓇᐅᑎᓕᐅᕐᓗᑎᒃ ᐱᔭᐅᒋᐊᖃᖅᑐᓂᒃ ᓴᖅᑮᒐᓱᐊᕐᓗᑎᒃ.  

 

 

5. ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓ ᐱᓕᕆᐊᖑᒋᐊᓕᓐᓂᒃ ᐱᓕᕆᓗᑎᒃ ᖃᐅᔨᒪᑦᑎᐊᕋᓱᐊᕐᓗᑎᒃ ᑕᒪᒃᑯᐊ 

ᓄᓇᓕᓕᒫᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑕᐅᓯᒪᒐᓗᐊᕐᒪᖔᑕ 

ᐃᓕᓐᓂᐊᖅᓯᒪᒋᐊᓕᖏᓐᓂᑦ ᒪᓕᒐᐃᑦ ᒪᓕᑦᑐᒋᑦ.  

 

ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᑎᓪᓗᒋᑦ, ᒪᓕᒐᓕᐅᖅᑏᑦ ᐃᓱᒫᓗᓕᓚᐅᕐᒪᑕ ᑕᑯᓚᐅᖅᑐᑎᒃ ᐊᒥᓱᑲᓪᓚᐃᑦ 

ᐃᖅᑲᓇᐃᔭᖅᑏᑦ ᐃᓄᓕᕆᔨᐅᓪᓗᑎᒃ ᐃᓕᓐᓂᐊᖅᓯᒪᓐᓂᖏᒻᒪᑕ ᐊᓯᐊᒎᖅᕕᖃᕋᓂ 

ᐃᓕᓐᓂᐊᖅᓯᒪᒋᐊᓕᖏᓐᓂᑦ ᐸᐃᑉᐹᖃᕆᐊᖃᕐᓂᖏᓐᓂᓪᓗ ᐱᒋᒋᐊᓕᖏᓐᓂᑦ ᒪᓕᒐᐃᑦ ᒪᓕᓪᓗᒋᑦ.  

ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᖅᐳᑦ ᑕᒪᓐᓇ ᐊᑐᖅᑕᐅᕙᑦᑐᖅ ᑐᓂᓯᖃᑦᑕᕐᓂᖅ "ᑎᑎᖅᑲᓂᒃ 

ᐱᔪᓐᓇᐅᑎᑖᖅᑎᑦᑎᔪᓂᒃ" ᐃᓕᓐᓂᐊᖅᑎᑕᐅᒐᑎᒃ ᐃᓕᑕᕆᔭᐅᔾᔪᑎᖃᕋᑎᓪᓗ ᐱᐅᓐᖏᓕᖅᐹᓪᓕᑎᑦᑎᕙᒻᒪᓐ 

ᐱᔨᑦᑎᕋᖅᑕᐅᓂᖏᓐᓂᑦ ᓄᓇᕗᒥ ᓱᕈᓰᑦ ᐃᓅᓱᑦᑐᐃᓪᓗ ᐊᒻᒪᓗ ᐃᓱᒪᓪᓚᕆᑦᑐᑎᒃ ᑕᒪᓐᓇ 

ᓱᒋᐊᖅᑕᐅᒋᐊᖃᖅᑐᒋᔭᐅᓕᖅᑐᓂ ᐱᔭᐅᔪᓐᓇᖅᓯᑐᐊᖅᐸᓐ. 

 

 

6. ᑖᒃᑯᐊ ᐃᓄᓕᕆᔨᒃᑯᑦ ᐱᓕᕇᓐᓇᕐᓗᑎᒃ ᓴᓇᕙᓪᓕᐊᓗᑎᒃ ᖃᐅᔨᓴᕈᑎᒃᓴᓂᑦ ᖃᓄᑎᒋ ᑖᒃᑯᐊ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ  ᐱᓕᕆᐊᒃᓴᖃᖅᐸᒻᒪᖔᑕ ᐊᒻᒪᓗ ᐋᖅᑭᒃᓱᐃᓕᕐᓗᑎᒃ 

ᓈᒻᒪᓈᕆᐊᖅᓯᒪᔪᓂᒃ ᐱᓕᕆᐊᒃᓴᐅᔪᓐᓇᖅᑐᓂᒃ ᐊᒥᓲᓗᐊᓐᖏᑦᑐᓂᒃ 2015 ᑐᖔᓂ. 

 

ᓈᓚᓐᓂᖃᖅᑎᑦᑎᑎᓪᓗᒋᑦ, ᑲᑎᒪᔨᕋᓛᑦ ᑕᑯᓚᐅᕐᒪᑕ ᑖᓐᓇ ᐱᓕᕆᕕᐅᔪᖅ ᐱᕙᓪᓕᐊᑎᐊᖅᓯᒪᓐᖏᒻᒪᓐ 

ᓇᓗᓇᐃᖅᑐᐃᒐᓱᓐᓂᕐᒥᒃ ᖃᓄᖅ ᖃᐅᔨᓴᖅᑕᐅᓂᐊᕐᒪᖔᑕ ᐱᔭᒃᓴᖏᑦ ᐊᒥᓲᓗᐊᕐᒪᖔᑕᓘᓐᓃᑦ ᐃᓄᓕᕆᔩᑦ. 

ᑐᑭᓯᓯᒪᓪᓗᑎᒃ ᑕᒪᒃᑯᐊ ᐱᔭᒃᓴᐃᑦ ᐊᔾᔨᒌᑉᐸᖏᒻᒪᑕ ᐃᓛᒃᑯᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᔭᕆᐊᓖᓪᓗ. 

ᑕᐃᒪᐃᒃᑲᓗᐊᖅᑎᓪᓗᒍ  ᒪᓕᒐᓕᐅᖅᑏᑦ ᐱᒻᒪᕆᐅᓱᒋᑦᑎᓚᐅᕐᒪᑕ ᓱᒋᐊᖅᐸᑕ ᖃᐅᔨᒐᓱᐊᕐᓗᑎᒃ ᓈᒻᒪᑦᑕᓂᒃ 

ᐱᓕᕆᐊᒃᓴᐅᔪᓐᓇᖅᑐᓂᒃ ᖃᓄᑎᒋᐅᒻᒪᖔᑕᓗ ᐆᒃᑐᕋᒃᓴᐅᓗᑎᒃ.  

ᑲᑎᒪᔨᕋᓛᑦ ᑐᑭᓯᑦᑎᐊᖅᑐᑦ ᑖᓐᓇ ᐱᓕᕆᕕᐅᔪᖅ ᓴᓇᒋᐊᖃᕐᒪᓐ ᐊᑐᓕᖅᑎᑦᑎᓗᓂᓗ ᐱᓕᕆᔾᔪᓯᐅᓂᐊᖅᑐᒥᒃ 

ᓱᓕᑦᑎᐊᖅᑐᓂᒃ ᑎᑎᖅᑐᐃᒍᑕᐅᔪᓐᓇᖅᑐᒥᒃ ᐱᔨᑦᑎᕋᕐᓂᐅᕙᑦᑐᓂᒃ ᖃᐅᔨᓴᕋᒃᓴᕈᓐᓇᕐᓂᐊᕈᑎᒃ 

ᖃᐅᔨᓴᖅᑕᐅᔭᕆᐊᓕᓐᓂᑦ. ᒪᓕᒐᓕᐅᖅᑏᑦ ᖃᐅᔨᒻᒪᑕ ᑕᐃᒪᐃᑦᑐᑦ ᐱᓕᕆᔾᔪᑏᑦ ᐅᒃᐱᓇᖅᓯᑎᑦᑎᔪᓐᓇᕐᒪᑕ 

ᐊᒥᓲᓂᖅᓴᓂᒃ ᐱᓕᕆᔾᔪᑎᒃᓴᓂᒃ ᐱᑕᖃᕆᐊᖃᕐᒪᓐ ᑕᐃᒫᒃ ᐱᔨᑦᑎᕋᖃᑦᑕᓂᐊᕐᓗᓂ ᐊᒻᒪᓗ ᖃᐅᔨᒪᔾᔪᑕᐅᓗᓂ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᕆᐊᖃᕐᓂᖏᓐᓂᑦ ᐸᐃᑉᐹᖅᑖᕆᐊᖃᕐᓂᖏᓐᓂᓪᓗ. 

 

  

7. ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᐊᖃᐃᓐᓇᕐᓗᑎᒃ ᓴᓇᒐᓱᓐᓂᕐᒥᒃ ᐋᖅᑭᑦᑎᕆᓂᕐᒥᓪᓗ ᐃᑲᔪᖅᑕᐅᔪᓂᒃ 

ᖃᕋᓴᐅᔭᒃᑯᑦ ᖃᐅᔨᒪᔾᔪᑎᒥᒃ, ᓄᐊᑦᑎᔾᔪᑕᐅᔪᓐᓇᖅᑐᒥᒃ, ᑲᑎᖅᓱᐃᔾᔪᑕᐅᓗᓂᓗ ᖃᐅᔨᓴᕈᑕᐅᓗᑎᓪᓗ 

ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᓕᓐᓂᑦ ᓱᕈᓯᕐᓂᒃ ᐃᓅᓱᑦᑐᓂᓪᓗ ᓴᐳᔾᔭᐅᔭᕆᐊᓕᓐᓂᒃ ᐊᒻᒪ 

ᓴᐳᔾᔭᐅᕙᒌᖅᑐᓂᒃ.   

 

ᑲᑎᒪᔨᕋᓛᓪᓕ ᓈᓚᓐᓂᖃᖅᑎᑦᑎᑎᓪᓗᒋᑦ, ᐱᓕᕆᒻᒥᐅᑕᐃᑦ ᐅᖃᕆᐊᖅᑐᖅᓯᒪᔪᑦ ᐅᖃᐃᓐᓇᓚᐅᕐᒪᑕ 

ᐱᑕᖃᕆᐊᖃᕐᓂᖓᓂᒃ ᐱᐅᔪᒥᒃ ᖃᕋᓴᐅᔭᒃᑯᑦ ᐊᐅᓚᑦᑎᒍᑎᒃᓴᒥᑦ ᐊᑐᖅᑕᐅᔪᓐᓇᕋᔭᖅᑐᒥᒃ ᓄᓇᕗᓕᒫᒥ 

ᑕᐃᒫᒃ ᐃᓄᓕᕆᔨᒃᑯᑦ ᓄᐊᑦᑎᔪᓐᓇᓕᕐᓗᑎᒃ ᒪᓕᒃᓱᐊᕈᓐᓇᓕᕐᓗᑎᓪᓗ ᑐᑭᓯᒋᐊᕈᑎᓂᒃ ᐱᔾᔪᑎᓕᓐᓂᒃ 

ᐱᔨᑦᑎᕋᐅᑎᐅᔪᓂᒃ ᓱᕈᓯᕐᓄᑦ ᐃᓅᓱᑦᑐᓄᓪᓗ. 

 

ᑲᑎᒪᔨᕋᓛᑦ ᐅᔾᔨᕆᖁᔨᖕᒥᔪᑦ ᑕᒪᓐᓇ ᐅᖃᐅᓯᖃᑐᐃᓐᓇᓐᖏᒻᒪᑦ ᓯᕗᓂᐊᓂ ᐅᓂᒃᑳᓕᐊᕆᔭᐅᕙᓚᐅᖅᓯᒪᔪᓂᒃ 

ᕿᒥᕐᕈᓇᒃᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 2011 ᐅᓂᒃᑳᓕᐊᖏᑦ ᓱᕈᓯᕐᓄᑦ, ᒪᒃᑯᒃᑐᓄᑦ ᐊᒻᒪ ᐃᓚᔮᕇᖕᓄᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑎᓪᓗ ᓄᓇᕗᒻᒥ, ᑭᓯᐊᓂᓗ ᓇᓗᓇᐃᖅᓯᓯᒪᓚᐅᕐᒥᔪᑦ ᑲᑎᒪᔨᕋᓛᑦ 

ᐅᓂᒃᑳᓕᐊᕆᓚᐅᖅᑕᖏᓐᓂᒃ ᐱᔾᔪᑎᓕᖕᓂᒃ ᕿᒥᕐᕈᓇᖕᓂᕆᓚᐅᖅᑕᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 2011−ᒥ 

ᐅᓂᒃᑳᓕᐊᕕᓂᖏᓐᓂᒃ.  ᑲᑎᒪᔨᕋᓛᑦ ᐊᐃᑦᑖᕈᓱᓪᓚᕆᒃᑐᑦ ᑕᒪᓐᓴ ᐱᕙᓪᓕᐊᑎᑕᐅᓐᖏᓗᐊᕐᓂᖓᓂᒃ. 

 

 

ᑲᑎᒪᔨᕋᓛᑦ ᓱᓕ ᑕᑯᔪᑦ ᓈᒻᒪᑦᑐᓂᒃ ᐊᐅᓚᑦᑎᔾᔪᑎᓂᒃ ᓴᓇᓯᒪᔪᖃᓕᕐᒪᓐ ᐊᑐᖅᑕᐅᔪᖃᓕᖅᑐᓂᓗ 

ᐱᔨᑦᑎᕋᕐᓂᐅᔪᓂ ᐋᓐᓂᐊᖃᕐᓇᖏᑦᑐᓕᕆᓂᕐᒥ, ᑮᓇᐅᔾᔭᒃᓴᓄᑦ ᐃᑲᔫᓯᐊᓕᕆᓂᕐᒥ ᐊᒻᒪᓗ 

ᐃᓕᓐᓂᐊᖅᑐᓕᕆᓂᕐᒥ ᐊᒻᒪᓗ ᐃᑲᔪᖅᓰᒐᔭᖅᑐᑎᒃ ᐊᔾᔨᐸᓗᖏᓐᓂᑦ ᐃᓕᐅᖅᑲᐃᑉᐸᑕ ᐃᓄᓕᕆᔨᒃᑯᓐᓄᑦ. 

 

 

8. ᑖᑦᑯᐊ ᓄᓇᕗᑦ ᒐᕙᒪᒃᑯᖏᑦ ᓴᓇᐃᓐᓇᕐᓗᑎᒃ ᐊᑐᐊᒐᕐᓂᒃ ᐱᓕᕆᔾᔪᓯᐅᔪᓂᓪᓗ ᐋᖅᑭᑦᑎᕆᓗᑎᒃ 

ᑲᓐᖑᓇᖅᑐᓄᑦ ᓴᐳᔾᔨᔾᔪᑎᐅᔪᓂᒃ ᐃᒻᒥᒃᑯᑦ ᐃᓄᓐᓄᑦ ᑲᓐᖑᓇᖅᑐᖁᑎᐅᔪᓂᒃ ᒪᓕᒐᐃᑦ ᒪᓕᒃᖢᒋᑦ 

ᑐᓂᔭᐅᒋᐊᖃᓲᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᖁᔭᕐᒥᒃ ᐅᕝᕙᓘᓐᓃᑦ ᑎᒍᐊᖅᑐᓕᕆᓂᕐᒧᓐ ᐱᖁᔭᕐᒥᒃ.   

 

ᐊᒻᒪ, ᒐᕙᒪᒃᑯᑦ ᕿᒥᕐᕈᓇᖁᓪᓗᒋᑦ ᒫᓐᓇ ᐱᖁᔭᕐᔪᐊᑦ ᐊᑐᖅᑕᑦ ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ 

ᐱᖁᔭᕐᔪᐊᖓᑦ ᐊᒻᒪ ᑎᒍᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ ᐊᑐᕋᓗᐊᕐᒪᖔᖏᑦ 

ᐊᑑᑎᖃᑦᑎᐊᓕᕋᓗᐊᕐᒪᖔᖏᓪᓗ ᐃᓚᒋᔭᐅᖃᑕᐅᖃᑦᑕᖅᑎᓪᓗᒋᑦ ᓲᕐᓗ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ ᐱᖁᔭᕐᔪᐊᖅ ᐊᑐᓕᖅᑎᑕᐅᕙᓪᓕᐊᑎᓪᓗᒍ. 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 

ᐱᓕᕆᐊᖃᕋᑖᓚᐅᕐᒪᑕ ᐃᓱᒫᓘᑎᐅᕙᑦᑐᒥᒃ ᖃᐅᔨᒪᑦᑎᐊᕈᑎᓂᒃ ᑕᒪᒃᑯᐊ ᑲᓐᖑᓇᖅᑐᓂᒃ ᓴᐳᔾᔨᒍᑏᑦ 

ᐋᖅᑭᑦᓯᒪᒐᓗᐊᕐᒪᖔᑕ ᐱᓪᓗᒋᑦ ᐃᒻᒥᒃᑯᑦ ᐃᓄᓐᓄᑦ ᑲᓐᖑᓇᖅᑐᖁᑎᒋᔭᐅᔪᑦ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᓲᓄᑦ, ᑕᐃᑲᓂ ᓈᓚᓐᓂᖅᑕᖃᖅᑎᓪᓗᒍ ᑲᓇᑕᐅᑉ ᑕᓐᒪᖅᓯᒪᔪᖅᓯᐅᖅᑎᖓᑕ 2014ᒥ 

ᖃᐅᔨᒋᐊᒃᑲᓐᓂᓚᐅᖅᑐᓂ ᐅᓂᒃᑳᓕᐊᒥᓂᖏᓐᓂᑦ ᓱᕈᓯᕐᓄᑦ  

ᐃᓚᒌᓄᓪᓗ ᐱᔨᑦᑎᕋᐅᑎᓂᒃ ᓄᓇᕗᒥ ᐊᒻᒪᓗ ᓱᓕ ᑕᐃᑲᓂ ᓰᑏᕝᕙ 2014ᒥ ᓈᓚᓐᓂᕆᔪᔭᖏᓐᓂ 2012-

2013/2013-2014ᒥ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ ᑐᓴᐅᒪᔾᔪᑎᓕᕆᓂᕐᒧᓐ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᓐ ᑲᒥᓴᓇᐅᑉ ᓄᓇᕗᒥ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑎᑦᑎᔪᒪᔪᑦ ᑕᒪᓐᓇ ᐅᖃᐅᓯᕆᔭᐅᓚᐅᖅᓯᒪᓂᖓᓂᒃ ᓯᕗᕐᖓᓂ ᐅᓂᒃᑳᓕᐊᕕᓂᕐᓂ 

ᕿᒥᕐᕈᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 2011−ᒥ ᐅᓂᒃᑳᓕᐊᕕᓂᖏᓐᓂᒃ ᓱᕈᓯᕐᓄᑦ, ᒪᒃᑯᒃᑐᓄᑦ ᐊᒻᒪ 

ᐃᓚᔮᕇᖕᓄᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑎᓪᓗ ᓄᓇᕗᒻᒥ, ᐊᒻᒪ ᐊᐃᑦᑖᕈᓱᓪᓚᕆᒃᑐᑦ ᒐᕙᒪᒃᑯᑦ 

ᑕᒪᑐᒥᖓ ᐊᒃᓱᕉᑎᖃᓐᖏᓗᐊᕐᓂᖏᓐᓂᒃ ᐅᓪᓗᒥᒧᑦ ᑎᑭᖢᒍ. 

 

 

ᓈᓚᖕᓂᖃᖅᑎᓪᓗᒋᑦ, ᑕᐃᓐᓇ ᐊᑕᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ ᒥᓂᔅᑕᐅᑉ ᑐᖏᓕᖓ ᑕᒪᑐᒥᖓ 

ᐃᓱᒫᓗᒋᔭᕐᒥᒃ ᑐᓴᐅᒪᔫᔮᓚᐅᓐᖏᑦᑐᖅ. ᐅᖃᐅᓯᐅᓚᐅᖅᑐᑦ ᒪᓕᑦᑐᒋᑦ ᓈᓚᑦᑎᑦᑎᓂᐅᔪᒥ ᑐᑭᓯᐅᒪᔾᔪᑎᓄᑦ 

ᑲᓐᖑᓇᖅᑐᓕᕆᓂᕐᒧᓪᓄᓗ ᑲᒥᓴᓇ ᓴᖅᑭᔮᖅᑎᓪᓗᒍ ᓇᓗᓇᕈᓐᓃᑎᑦᑎᓚᐅᖅᑐᖅ ᐊᓪᓚᕝᕕᖓ 

ᖃᐅᔨᒋᐊᖅᕕᐅᓚᐅᖅᓯᒪᓐᖏᒻᒪᓐ ᑕᒪᓐᓇ ᐃᓱᒫᓗᓇᖅᑐᖅ ᐱᓪᓗᒍ. ᐅᖃᕆᐊᖅᑐᖅᓯᒪᔪᑦ ᓯᕗᓕᖅᑏᑦ ᐊᒻᒪᓗ 

ᒐᕙᒪᐅᖃᑎᒌᓂᑦ ᐱᓕᕆᐊᖃᖅᑏᑦ ᓇᓗᓇᐃᖅᓯᑲᓐᓂᓚᐅᓐᖏᑦᑐᑦ ᖃᓄᖅ ᒐᕙᒪᒃᑯᑦ ᐱᕙᓪᓕᐊᓯᒪᒻᒪᖔᑕ 

ᑖᓐᓇ ᐱᓪᓗᒍ ᐅᓪᓗᒥᒧᓐ. 

 

 

ᑲᑎᒪᔨᕋᓛᖑᖃᑕᐅᔪᑦ ᐅᔾᔨᕆᓚᐅᕐᒥᔪᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ ᓄᓇᓕᖕᓂ 

ᐃᓄᓕᕆᔨᑐᖃᐅᓐᖏᓗᐊᕐᓂᖓᓂᒃ, ᐃᖅᑲᓇᐃᔭᖅᑏᓪᓗ ᑐᓵᔨᐅᔭᕆᐊᖃᓕᖅᐸᒃᖢᑎᒃ 

ᐃᓄᒃᑎᑑᓕᕆᔨᐅᔭᕆᐊᖃᓕᖅᐸᒃᖢᑎᒡᓗ ᐊᒻᒪ ᐊᓯᖏᑦ ᐃᖅᑲᓇᐃᔭᖅᑎᑕᐅᖔᓕᖅᐸᒃᖢᑎᒃ ᐃᓄᓕᕆᑎᓪᓗᒋᑦ.  

ᐊᒻᒪ, ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᖅᑐᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑕᐅᔪᑦ ᐊᑐᖅᖢᑎᒃ 

“ᑎᑎᖅᑲᑎᒍᑦ ᐱᔪᓐᓇᐅᑎᓂᒃ” ᖃᐅᔨᒪᓐᖏᓗᐊᑐᐃᓐᓇᕆᐊᓖᑦ ᐱᖁᔭᕐᔪᐊᑉ ᐃᓗᓕᖏᓐᓂ 

ᓇᓗᓇᐃᖅᑕᐅᓯᒪᔪᑦ ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᒃ, ᐱᓗᐊᕐᓗᒋᑦ ᑕᐃᒃᑯᐊ ᑲᓐᖑᓇᖅᑑᑎᑕᐅᔭᕆᐊᓖᑦ, 

ᖄᒃᑲᓐᓂᐊᒍᑦ ᑲᓐᖑᓇᖅᑑᑎᑕᐅᔭᕆᐊᖃᖅᑐᓂᒃ ᐃᓄᓕᕆᔭᐅᔪᓅᖓᔪᓂᒃ ᓯᖁᒥᑦᑎᔾᔪᑕᐅᑐᐃᓐᓇᕆᐊᓖᑦ. 

 

 

9. ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓ ᐃᓱᒪᖃᕆᐊᖅᔫᒥᓗᓂ ᓴᓇᓂᕐᒥᒃ ᐱᓕᕆᔾᔪᑎᐅᔪᓂᒃ 

ᐃᓕᐅᖅᑲᐃᓗᑎᓪᓗ ᐃᑲᔫᑎᐅᓂᐊᖅᑐᓂᒃ ᐃᓚᐅᑎᑦᑎᓂᕐᒧᓐ ᐊᖏᔪᖅᑳᕆᔭᐅᔪᓂᒃ ᓄᓇᓕᓐᓂᓪᓗ 

ᓇᓂᓯᒐᓱᐊᖅᑎᓪᓗᒋᑦ ᐋᖅᑮᔾᔪᑎᒃᓴᓂᑦ ᐸᕐᓇᐅᑎᒃᓴᓂᓪᓗ ᓱᕈᓯᕐᓂᒃ ᐊᑦᑕᓇᓐᖏᑦᑐᒦᑎᑦᑎᔪᓐᓇᖅᑐᓂᒃ, 

ᓴᐳᔾᔭᐅᓗᑎᒃ, ᐊᑲᕐᕆᔮᕐᓗᑎᒃ ᐊᒻᒪᓗ ᐊᖏᕐᕋᖅᓯᒪᑦᑎᐊᕐᓗᑎᒃ ᓄᓇᓕᒥᓂ.  

 

 

ᑲᑎᒪᔨᕋᓛᑦ ᑕᑯᔪᑦ ᑕᒪᓐᓇ ᐃᓚᐅᑎᑦᑎᓂᖅ ᐊᖏᔪᖅᑳᕆᔭᐅᔪᓂᒃ ᓄᓇᓕᓐᓂᓪᓗ ᓱᒋᐊᖅᓯᒐᓱᐊᖅᑎᓪᓗᒋᑦ 

ᐱᔾᔪᑎᓪᓚᕆᐅᔪᓂᒃ ᐃᓄᓕᕆᔨᒃᑯᓐᓄᑦ ᐊᖅᓵᖅᓯᓚᕿᔾᔪᑕᐅᓲᓂᒃ ᓴᐳᔾᔨᒐᓱᐊᖅᑐᑎᒃ ᓄᓇᕗᒥ ᓱᕈᓯᕐᓂᒃ 

ᐃᓅᓱᑦᑐᓂᓪᓗ, ᓇᓗᓇᐃᖅᑕᐅᓯᒪᒻᒪᓐ ᐃᓱᒫᓗᓇᓪᓚᕆᑦᑐᓂ ᐊᕐᕌᒍᒐᓚᓐᓂ. ᑖᓐᓇ 

ᐊᑐᓕᖁᔭᓕᐊᓪᓚᕆᐅᓚᐅᖅᑐᖅ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014ᒥ ᖃᐅᔨᒋᐊᒃᑲᓐᓂᓚᐅᖅᑐᓂ 

ᐅᓂᒃᑳᓕᐊᖏᓐᓂ.  

 

ᑲᑎᒪᔨᕋᓛᑦ  ᑕᑯᒻᒥᔪᑦ ᑖᒃᑯᐊ ᐊᔾᔨᐸᓗᖏᓐᓂᑦ ᐊᑐᓕᖁᔭᓕᐊᓂᑦ ᐱᑕᖃᕐᓂᒥᒻᒪᓐ 2010ᒥ ᐅᓂᒃᑳᓕᐊᒥᓂᕐᓂ 

ᖃᐅᔨᒪᓂᕐᓂᒃ ᑕᐅᖅᓯᕋᐅᑎᖃᕐᓂᕐᒥᒃ ᑲᑎᒪᐅᑎᖃᕐᓂᕐᒥ ᐊᒻᒪᓗ ᑕᐃᑲᓂ 2011ᒥ ᓄᓇᕗᒥ ᐃᓄᓕᕆᔨᒃᑯᓐᓂᑦ 

ᕿᒥᕐᕈᓂᐅᔪᒥ ᓴᓇᔭᐅᔪᔪᒥᒃ ᓱᕈᓯᓕᕆᓂᕐᒧᓐ ᑎᒥᖓᓄᑦ ᑲᓇᑕᒥ. 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑎᓪᓗᒋᑦ, ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᖅᑐᑦ ᑕᐃᒪᓐᖓᓕᒫᖅ ᐃᓄᓕᕆᔨᒃᑯᑦ 

ᓵᓐᖓᓐᖏᓗᐊᕐᓂᖏᓐᓂᒃ ᐃᖅᑲᓇᐃᔭᖃᑎᖃᕐᓂᕐᒧᑦ ᕿᑐᕐᖓᓕᖕᓄᑦ ᐃᓚᔮᕇᖕᓄᓪᓗ ᕿᑐᕐᖓᒥᓂᒃ 

ᐊᖅᓵᖅᑕᐅᓚᐅᖅᑎᓪᓗᒋᑦ, ᐱᓗᐊᕐᓗᒋᑦ ᕿᑐᕐᖏᕆᓂᕐᒥᒃ ᐃᓕᓐᓂᐊᖅᑎᑦᑎᓂᖅ, ᐃᓚᔮᕇᑦ ᑕᐃᒫᑦᑎᐊᖅ 

ᑲᑎᓐᖓᒐᓗᐊᕐᒪᖔᖏᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ ᐱᐅᓂᖅᓴᐅᓕᕋᓗᐊᕐᒪᖔᖏᑦ ᐃᓅᓯᖏᓪᓘᓐᓃᑦ 

ᕿᑐᕐᖓᖏᑦ ᐊᖏᕐᕋᕈᓐᓇᖅᓯᑐᐊᕈᑎᒃ ᐊᖏᕐᕋᖅᑎᑕᐅᔪᓐᓇᕐᓂᐊᕐᒪᑕ. 

 

ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᓚᒌᑦ ᐱᕐᔪᐊᖑᑎᑕᐅᓂᖏᑦ ᐃᓅᖃᑎᒌᒃᑐᓪᓗ ᓄᓇᖅᑲᑎᒌᑦ ᐱᔾᔪᑎᒋᓪᓗᒋᑦ, 

ᐃᓚᔮᕇᑦ ᐊᒻᒪ ᓄᓇᖅᑲᑎᒌᑦ ᐃᓚᐅᑎᑕᐅᔭᕆᐊᖃᓪᓚᕆᒃᑐᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᑭᓱ ᐊᑐᕐᓗᒍ 

ᐱᐅᓂᖅᐹᖑᓇᔭᕐᒪᖔᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑐᕌᖓᔪᑦ ᐱᔨᑦᑎᕈᑏᑦ ᓄᓇᕗᑦ ᐃᓗᐊᓂ ᐊᒻᒪ 

ᓴᐸᒻᒥᐅᓯᖅᑕᐅᓯᒪᑦᑎᐊᕐᓗᑎᒃ ᕿᑐᕐᖓᕗᑦ.  ᒫᓐᓇᕈᓘᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ, 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᐅᖃᓚᐅᖅᑐᖅ ᑕᒪᓐᓇ ᐊᑐᓕᖅᑎᑕᐅᕙᓪᓕᐊᒃᑲᓐᓂᕆᐊᖃᕐᓂᕋᖅᖢᓂᐅᒃ.  

ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᓐᓇ ᐱᕙᓪᓕᐊᑎᑕᐅᑦᑎᐊᕐᓂᐊᕐᓂᖓᓂᒃ ᓯᕗᓂᒃᓴᑦᑎᓐᓂ ᖃᓂᑦᑐᒥ. 

 

 

ᐅᖃᖅᑏ, ᐃᓱᓕᓐᓂᐊᓕᖅᐳᖓ ᐅᖃᕐᓗᖓ ᑖᒃᑯᐊ ᑲᑎᒪᔨᕋᓛᑦ, ᒪᓕᑦᑐᒍ ᒪᓕᒐᖓ 91(5), ᑐᒃᓯᕋᖅᐳᖓ ᑖᒃᑯᐊ 

ᒐᕙᒪᒃᑯᑦ ᒪᓕᒐᓕᐅᖅᕕᒻᒧᓐ ᓴᖅᑮᖁᓪᓗᒋᑦ ᐃᓗᓕᖅᑐᔪᓂᒃ ᑭᐅᔾᔪᑎᓂᒃ ᐅᑯᓄᖓ ᐅᓂᒃᑳᓕᐊᒥᓂᕐᓄᑦ ᐅᓪᓗᐃᑦ 

120 ᐃᓗᐊᓂ. 

 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ ᒪᓕᒐᓕᐅᖅᕕᒻᒧᓐ ᐱᔭᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 


